
رووداو - هەولێر
وەزارەتەكانی كار و كاروباری كۆمەڵایەتی و تەندروستی دوای دوو ساڵ كۆتاییان بە پڕۆسەی پێداچوونەوە بە ناوی 
كەمئەندامان هێنا، دوای پشكنین ناوی زیاتر لە 15 هەزار كەس لە لیستەكە دەرهێنرا و بەمەش مانگانە ملیۆنێك و 410 

هەزار دۆلار بۆ خەزێنەی حكومەت دەگەڕێتەوە.
ئەندازیار ئارام حاتەم، بەڕێوەبەری پلاندانان لە وەزارەتی كار و كاروباری كۆمەڵایەتی كە سەرپەرشتی پرۆسەی 
پێداچوونەوە بە ناوی كەمئەندامانی كردووە، دەڵێت ئامانج لەم پێداچوونەوەیە دەرهێنانی ناوی كەسانی ناشایستە بوو 
لە لیستی كەمئەندامان، ئەوكات 122 هەزار كەمئەندام هەبوون، ئێستا كە كارەكە تەواو بووە، ژمارەی كەمئەندامان 
بووەتە 103 كەس. وەك ئەو گوتی: " 15602 كەس لە پشكنین دەرنەچوون، بەمەش رێژەی كەمئەندامان لە 
هەرێمی كوردستان 15% كەمبووەوە و لەمەودوا تەنیا ئەوانەی لە پشكنین دەرچوون مووچەی كەمئەندامی 

وەردەگرن".
بەو حاڵەشەوە هێشتا تێبینی لەسەر كاری ئەو لیژنەیە هەیە. عومەر جەبار، سكرتێری گشتی كۆمەڵەی 
كورتەباڵاكانی كوردستان دەڵێت: "هێشتا پێویستە ناوی 10 هەزار كەسی دیكە دەربهێنرێت، چونكە 
كەمئەندام نین و لەلایەن لیژنە پزیشكییەكەوە بە كەمئەندام نووسراون و واستە و واستەكارییەكی 

زۆری تێدابووە".

وەزارەتی دارایی مووچەی 15 %ی 
كەمئەندامان دەبڕێت

ئەمریكا ئێرانناسێك دەكاتە 
كونسوڵی خۆی لە هەولێر

       سكاڵا لەسەر پەرلەمانتارێكی
یەكگرتوو تۆمار دەکرێ

24 پەرلەمانتار بۆ خولی پێنجەمی 
پەرلەمان كاندید كراونەتەوە

2

2

مانگانە 55 هەزار كەس 
لە كوردستان گەشتی 

دەرەوە دەكەن

خاوەنی پرۆژەكانی 
فلۆریا ستی، مەم و زین، 

وەرین ستی و زێڕین 
دەستگیر دەکرێن

پارەی سوڵحی پێ پەیدا 
نەكرا و كوشتیان

7 هەڤپەیڤین

5 راپۆرت

13 کۆمەڵایەتی

ئابووری

34

باڵیۆزی سعودیە لە عێراق:

گەشتی ئاسمانی لە 
نێوان سعودیە و هەرێمی 

كوردستان دەكرێتەوە

یەكگرتوو

 دواخستنی هەڵبژاردن تەنیا 
داوای یەكێتییە

یەكێتی

تاوەكو رۆژێك پێش بانگەشە دەرفەتی 
دواخستنی هەڵبژاردن هەیە

8

3

هەوڵی دواخستنی
هەڵبژاردنی پەرلەمان دەدرێت

حیزبەکان یەکدی تۆمەتبار دەکەن

گەنجێك لەسەر كێشەی ئاوی خواردنەوە دەكوژرێراپۆرتە هەواڵ
رووداو - كەركووك

رۆژی 2017/7/29 بەھۆی شەڕی نێوان دوو دراوسێ لە گەڕەكی قادسیەی دوو لە شاری كەركووك، گەنجێك بە ناوی محەممەد فازڵ كوژراو و 
چوار كەسی دیكەش برینداربوون. عەقید سامان سدیق، ئەفسەر لە بنكەی پۆلیسی عروبە بە )رووداو(ی راگەیاند "شەڕەكە لەنێوان دوو دراوسێی كورد 

و عەرەب روویداوە. رووداوەكە لەسەر نۆرەی ئاوی خواردنەوە بووە و كۆنترۆڵكردنی لە دەست دراوسێیەكانیش دەرچووە". عەقید سامان دەشڵێت "ھێزە 
ئەمنییەكان بەزوویی گەیشتوونەتە شوێنی رووداوەكە و كۆنترۆڵیانكردووە، دواتریش بریندارەكانیان رەوانەی نەخۆشخانە كراون، كە كوژراوەكە و دوو لە 

بریندارەكان كورد بوون و دوو بریندارەكەی دیكەش عەرەب بوون".

شكار ئەحمەد
رووداو - هەولێر

وەزارەتەكانــی كار و كاروبــاری كۆمەڵایەتــی و 
تەندروســتی دوای دوو ساڵ كۆتاییان بە پڕۆسەی 
پێداچوونــەوە بە نــاوی كەمئەندامــان هێنا، دوای 
پشــكنین نــاوی زیاتــر لــە 15 هــەزار كــەس لە 
لیستەكە دەرهێنرا، بەڵام وەزارەتی كار و رێكخراو و 
كۆمەڵەكانی كەمئەندامانیش لە لیژنە پزیشكییەكان 

رازی نین و پێیانوایە كەموكوڕیی زۆریان هەبووە.
مانگانە 1.4 ملیۆن دۆلار بۆ حكومەت 

دەگەڕێتەوە
ئەندازیــار ئارام حاتەم، بەڕێوەبــەری پلاندانان 
لــە وەزارەتــی كار و كاروبــاری كۆمەڵایەتــی كــە 
سەرپەرشــتی پرۆســەی پێداچوونــەوە بــە ناوی 
كەمئەندامانــی كــردووە، بــە )رووداو(ی گــوت: 
"پرۆســەكە كە دوو ســاڵی خایانــد، ئامانجەكەی 
دەرهێنانی ناوی كەســانی ناشایســتە بــوو لەناو 
لیستی كەمئەندامان، ئەوكات 122 هەزار كەمئەندام 
هەبــوون، بــەڵام دوای ئــەوەی رامانگەیانــد كــە 
پێداچوونــەوە بە لیســتی كەمئەندامــان دەكەین، 
هەندێك كەس هاتن و داوایان كرد ناویان بسڕینەوە 
و گوتیــان ئەو مووچەمــان ناوێت. ژمارەكە كەمتر 
بووەوە بۆ 107 هەزار. ئێســتا كــە كارەكان تەواو 
بووە، ژمارەی كەمئەندامان بووەتە 103623 كەس. 
15602 كــەس لە پشــكنین دەرنەچوون، بەمەش 
رێــژەی كەمئەندامان لە هەرێمی كوردســتان %15 
كەمبووەوە و لەمەودوا تەنیا ئەوانەی لە پشــكنین 

دەرچوون مووچەی كەمئەندامی وەردەگرن".
كەمئەندامان بەســەر 12 جۆردا دابەش دەبن و 
زۆرترینی كەمئەندامانی جەستەیی لە پشكنینەكان 
دەرنەچــوون كــە ژمارەیان 10334 كەســە، دوای 
ئەویــش نابینا دێت كــە 3155 كەس دەرنەچوون، 
901 كەســیش كە وەكو نابیســت تۆماركرابوون، 
دەرنەچوون، 495 بیركۆڵ، 336 ئیفلیجی مێشك، 
128 شــیزۆفرینیا و 72 تالاسیمیا، 58 كورتەباڵا، 
16 هیمۆفیلیــا، 11 ئۆتیــزم و 5 مەنگۆلیــش لــە 

پشكنین دەرنەچوون.
بەڕێوەبــەری گشــتی پلاندانانــی وەزارەتی كار 
و كاروبــاری كۆمەڵایەتی دەڵێت: "لەم پرۆســەیدا 
نزیكەی 100 لیژنە كاریان كردووە، هەروەها لیژنەی 
بــاڵاش هەبوو لەناو دیوانــی وەزارەت كە چاودێری 
كاری تۆڕەكانــی دەكــرد و نوێنەری كەمئەندامانی 
پارێزگاكانی هەولێر، سلێمانی، دهۆك و هەڵەبجەش 

لەناو لیژنەكەدا بوون".
425 كەس كەمئەندام نەبوون

وەزارەتــی كار و كاروباری كۆمەڵایەتی هێشــتا 
تێبینی لەســەر كاری لێژنەكان هەیە. ئارام حاتەم 
دەڵێــت "ئێمە رامان لەو رێــژەی 15% یە نییە كە 
كەمكراوەتەوە، هۆكاری ئەمەش كەمتەرخەمی ئەو 
لیژنە پزیشكییانە بوو كە پشكنینیان بۆ كەمئەندامان 
دەكــرد و هەندێكجاریش فێڵیان لێكراوە، نوێنەری 
كەمئەندامانی پارێزگاكانیــش لەناو لیژنە باڵاكەی 

وەزارەت هەمان گلەییان هەبوو".
بەشــێك لەوانەی ســاڵانێكە بەناوی كەمئەندام 
مووچە وەردەگرن، دەركــەوت كەمئەندام نەبوون. 
ئــارام حاتــەم گوتــی: "ئــەو كەســانەی رێــژەی 
كەمئەندامییەكەیان 0%ـە 425 كەس بوون. هەشبوو 
رێــژەی كەمئەندامییەكــەی 5% یــان 10% بووە، 
بەگشــتی ئەوانەی لە پشــكنینەكان دەركەوتبێت 
رێژەی كەمئەندامییان لە 65% كەمترە، لە لیستەكە 
دەرهێنــراون و مووچەكەیان بڕدراوە". دەبێت ناوی 

10 هەزار كەسی دیكەش دەربهێنرێت.
كەمئەندامانیــش  رێكخراوەكانــی  و  كۆمەڵــە 
بەهەمانشێوە گلەییان لە كاری لیژنە پزشكییەكان 
هەیە. عومەر جەبار، ســكرتێری گشتی كۆمەڵەی 
كورتەباڵاكانــی كوردســتان بــە )رووداو(ی گوت: 
"ئێمە پشــتیوانی چاكســازییەكە دەكەیــن، بەڵام 
هێشــتا پێویســتە نــاوی 10 هەزار كەســی دیكە 
دەربهێنرێت، چونكە كەمئەندام نین و لەلایەن لیژنە 
پزیشــكییەكەوە بە كەمئەندام نووسراون و واستە 
و واســتەكارییەكی زۆری تێدابووە، خەڵك هەبووە 

نابینــا نەبووە، تەنیا چاویلكەیەكی رەشــی لەچاو 
كردووە و لیژنەكە بە نابینا نووسیویەتی".

بــەڵام ســامان حوســێن، ســكرتێری یەكێتی 
كەمئەندامانی كوردســتان دەڵێت "دەســتبردن بۆ 
مووچەی كەمئەندامان چاكســازی نییە. وەزارەتی 
كار نانــی 15 هەزار كەمئەندامی بڕیوە، كەمئەندام 
هەبــووە رێــژەی كەمئەندامییەكــەی 64% بووە و 
مووچەكەیــان بڕیــوە. كەمئەنــدام هەیە قاچێكی 
نییە، بــەڵام لەبەرئەوەی رێژەی كەمئەندامییەكەی 
نەگەیشتووەتە 65% مووچەكەیان بڕیوە و كەسیش 
نازانێت ئەو پارەیە چی بەســەردێت. پێشتریش 5 
ملیار دینار لــە پەرلەمان بۆ كەمئەندامان تەرخان 
كــرا، بەڵام وەزارەتــی كار و كاروباری كۆمەڵایەتی 
خەرجی نەكرد و نازانین ئەویش چی بەسەرهات".

لە ســاڵی 2012ـەوە هیچ كەمئەندامێكی نوێ 
وەرنەگیــراوە. لەوبارەیــەوە بەڕێوەبــەری پلانــی 

وەزارەتــی كار و كاروبــاری كۆمەڵایەتــی گوتــی: 
"داوامــان لــە ئەنجوومەنــی وەزیــران كــردووە لە 
مووچەی دەرنەچووەكان كەمئەندامی نوێ وەربگرن، 
بــەڵام بەشــێوەی زارەكــی رەزامەنــدی نەخێرمان 

وەرگرتووە". 
بەڵام گوتیشی: "بەهۆی پرۆسەی پێداچوونەوە 
بــە ناوی كەمئەندامان بیانوومــان بۆ ئەنجوومەنی 
وەزیران نەهێشــتووەتەوە، بۆیە پێشــبینی دەكەم 
ئەنجوومەنــی وەزیــران چاوێك بــە مووچەكانیاندا 
بخشــێنێتەوە و زیادی بكات یان بڕیاری وەرگرتنی 

كەمئەندامی نوێ بدات".
6910 كەس پشكنینیان نەكردووە

بە گوتــەی ئارام حاتەم 6910 كەس نەهاتوون 
بۆ پشــكنین. ئــەو گوتــی: "ئەوانــە زۆر دەمێكە 
نەهاتــوون و پشــكنینیان نەكــردووە، ئێمە تەنیا 
مووچەی 15602 كەسمان بڕیوە و هێشتا مووچەی 
6910 كەســە نەهاتووەكەمــان نەبڕیــوە، ئەگــەر 
تاوەكو 2018/8/24 پشكنین نەكەن، مووچەكەیان 

دەبڕین".

یەكێتی

هەڵەی هەڵبژاردنی 
رابردوو دووبارە 
ناكەینەوە

عومەر جەبار

 پێویستە 
ناوی 10 هەزار 
كەسی دیكەش 
دەربهێنرێت

ئارام حاتەم

 425 كەس رێژەی 
كەمئەندامییەكەیان 
0 % بووە و مووچەیان 
وەرگرتووە

یەكگرتوو

هیچ بانگخوازێكمان 
لە دهۆك كاندید 
نەكردووە

ناسر عەلی
رووداو  - دهۆك

حیزبە بەشداربووەكانی هەڵبژاردنی داهاتووی 
پەرلەمانــی كوردســتان، لــە دەستنیشــانكردنی 
كاندیدەكانیان فۆكەســی زۆریان خستووەتە سەر 
پارێزگای دهۆك، 12 حیزب نزیكەی 150 كەسیان 
لــە دهۆك كاندید كردووە، هــەر یەك لە پارتی و 
یەكگرتــوو و هاوپەیمانی زۆرتریــن كاندیدیان لەو 

پارێزگایە هەیە. 
لە ســەرجەم ئەو هەڵبژاردنانەی لە كوردستان 
و عێــراق كراون، پارتــی یەكەمی بێ ركابەر بووە 
لــە دهــۆك، ئەمجــارەش لــەو 100 كاندیدەی بۆ 
هەڵبژاردنی 30ی ئەیلوول پێشكەشی كۆمیسیۆنی 
بــاڵای ســەربەخۆی هەڵبژاردنــی كــردوون، 39 

كاندیدیان لە سنووری پارێزگای دهۆكن.
نووســینگەی  بەرپرســی  ئەحمــەد،  خالــد 

هەڵبژاردنی پارتی دیموكراتی كوردســتان لە لقی 
یەكی پارتــی بە )رووداو(ی گــوت: "كاندیدەكان 
لەسەر بنەمای توانایان دانراون و لەسەرجەم چین 
و توێــژەكان هەڵبژێــردراون، گەنج، پێشــمەرگە، 
كەسوكاری شەهیدان و خاوەن بڕوانامەی بەرز لە 

لیستەكەدا هەن".

لــە هەڵبژاردنی خولــی چوارەمــی پەرلەمانی 
كوردستاندا، لە كۆی 38 پەرلەمانتارەكەی پارتی، 
28 یان لە سنووری پارێزگای دهۆك بوون. بەپێی 
زانیارییەكان پارتی دەیەوێ ئەمجارە باڵانسێك لە 
نێوان گەیشتنی كاندیدی پارتی لە پارێزگاكان بۆ 

پەرلەمان رابگرێ.

خالید ئەحمەد لەو بارەیەوە دەڵێت: "ئەمجارە 
پارتی ژمــارەی دەنگەكانی لەهــەر ناوچەیەك لە 
بەرچــاو گرتــووە، بەپێی ئەو دەنگانــە پارتی لە 
ســنووری دهۆك 39 كاندیدی دانا، ئەمەش وەكو 
پێشــوو نابێت، كاندیدەكان بە یەكســانی لەسەر 
ناوچــەكان دەگەنە پەرلەمانی كوردســتان، بەڵام 

ئەمجارەش هــەر كاندیدی باش لە دهۆك دەگەنە 
پەرلەمان".

رۆژی 2018/7/29 كۆتا رۆژی پێشكەشكردنی 
نووســینگەكانی  بــە  بــوو  كاندیــدەكان  نــاوی 
كۆمیســیۆنی هەڵبــژاردن، بەپێــی بەدواداچوونی 
)رووداو( لە ســنووری پارێــزگای دهۆك نزیكەی 
150 كــەس كاندیــد كــراون، پارتــی دیموكراتی 
كوردستان 39 كاندید، لیستی ئیسڵاح )یەكگرتوو 
بــۆ  هاوپەیمانــی  كاندیــد،   22 بزووتنــەوە(  و 
دیموكراســی و دادپــەروەری 21 كاندید، گۆڕان 8 
كاندید، یەكێتی نیشتیمانی كوردستان 19 كاندید، 
نــەوەی نــوێ 15 كاندید، كۆمەڵی ئیســامی 12 
كاندیــد، بزاڤــی دیموكراتی ئاشــووری 3 كاندید، 
ئەنجوومەنی كلدانی ئاشــووری سریانی 3 كاندید، 

بێت نەهرێن 3 كاندید و ئەرمەن 3 كاندید.
لە هەڵبژاردنی رابردووی ئەنجوومەنی نوێنەرانی 
عێراقدا لە ئایاری ئەمساڵ، یەكگرتووی ئیسلامیی 

كوردســتان، ژمــارەی دەنگەكانــی بەڕێژەیەكــی 
بەرچاو دابەزین، تەنیا لە سنووری پارێزگای دهۆك 

30 هەزار دەنگی كەم كرد.
عەلی عومەر، بەرپرسی راگەیاندنی یەكگرتووی 
ئیســامی كوردســتان بــە )رووداو(ی گوت: "نە 
لــە زیادكردن و نــە لە كەمكردنــی دەنگەكانمان 
ناترســین، بۆ ئەمجارەش كاندیدی باشمان داناون 
بــە هیوای ئەوەین دەنگێكی باش بهێنین، چونكە 
جــاری رابــردوو ئــەو دەنگانەی ئێمە لــە دهۆك 

هێنابوومان دەنگی دروستی ئێمە نەبوون".
زۆر قســە لەبارەی دووبــارە كاندیدكردنەوەی 
عومــەر كۆچەر دەكــرا، كــە بانگخوازێكی دیاری 
شاری دهۆكە، بەڵام دواجار دەركەوت كاندید نییە، 
عەلی عومــەر لەوبارەیەوە گوتی: "عومەر كۆچەر 
خــۆی بریــاڕی دا خۆی كاندید نــەكات، ئەمجارە 
لــە دهۆك هیــچ بانگخوازێكی یەكگرتــوو كاندید 

نەكراوە".
لەوەتەی سیستمی لیستی كراوە بۆ هەڵبژاردن 
پەیڕەو دەكرێ، یەكێتی نەیتوانیوە هیچ كاندیدێك 
لــە پارێــزگای دهــۆك بگەیەنێتــە پەرلەمــان. 
بەرپرسانی ئەو حیزبە دەڵێن هەڵەكانی رابردوویان 
راســتكردووەتەوە و ئەمجــارە دەیانەوێ نوێنەری 

دهۆكیان لە پەرلەمان ببینن.
 ناسر كرێت، ئەندامی نووسینگەی هەڵبژاردنی 
یەكێتی نیشتیمانی كوردستان لە مەڵبەندی چواری 
بادینان دەڵێت: "ئەمجــارە هەڵەكانی رابردوومان 
راســت كردوونەتەوە، ژمارەی كاندیدەكانمان كەم 
كردووەتەوە، گۆڕانكاری لە مەڵبەند كراوە، بۆیە بە 

تەمای دەنگی باشین".

150  كەس لە دهۆك خۆیان كاندید كردووە

مانگانە ملیۆنێك و 410 هەزار دۆلار بۆ حكومەت دەگەڕێتەوە

وەزارەتی دارایی مووچەی 15 %ی كەمئەندامان دەبڕێت

ناسر عەلی
رووداو - دهۆك

بڵاوكردنەوەی پارچە ڤیدیۆیەكی پەرلەمانتارێكی 
یەكگرتــوو لە تۆڕە كۆمەڵایەتییــەكان، كاردانەوەی 
توندی بەدوای خۆیدا هێنــاوە، ژمارەیەك چالاكڤان 
یاداشــتێكی ناڕەزاییان نووســیوە و بڕیارە ســكاڵا 
لەســەر ئــەو پەرلەمانتــارە تۆمــار بكــەن، بــەڵام 
پەرلەمانتارەكــەی یەكگرتــوو دەڵێت بە مەبەســت 

دەستكاری ڤیدیۆكەی كراوە.
لــە چەنــد رۆژی رابــردوودا پارچــە ڤیدیۆیەكی 
ناســراوی دهــۆك عومــەر كۆچــەر،  بانگخــوازی 
تــۆڕە  لــە  ئیســامی  یەگرتــووی  پەرلەمانتــاری 
كۆمەڵایەتییەكان دەنگدانەوەی زۆری بەدوای خۆیدا 

هێنا. بەپێی ئەو پارچە ڤیدیۆیە بێ، عومەر كۆچەر 
دەڵێــت: "زۆرجــار ژنان پرســیار دەكــەن و دەڵێن 
پیاوەكــەم نوێژ نــاكات، ئەگەر ئەو پیــاوە ئیمانی 
نەبێــت ئەوە كافرە، بــەڵام ئەگەر ئیمانی هەبێت و 
بە كەیفی خۆی نوێژ نەكات، ئەوا عولەما هەموویان 

هاوڕان كە دەبێت ئەو زەلامە بكوژرێ". 
ئــەم گوتانــەی مەلا عومەر لەنێــو چالاكڤانان و 
رۆژنامەنووسانی دهۆك قسەی زۆری لەبارەوە كرا، تا 
كار گەیشتە بڵاوكردنەوەی یاداشتنامە و تۆماركردنی 

سكاڵا.
چیایی بێلیزانی كە چالاكڤانێكی شــاری دهۆكە، 
بــە )رووداو(ی گوت: "ئەو قســانەی عومەر كۆچەر 
دەبێتــە هــۆی بڵاوبوونەوەی هزری تیرۆریســتی لە 
كوردســتان، ئێمــە ژمارەیــەك چالاكڤــان دژی ئەو 

قسانە وەستاوینەتەوە، یاداشتێكمان نووسیوە و 30 
كەس واژۆی لەسەر كردووە، بڕیارە رۆژی دووشەممە 
2018/7/30 لە دادگای هەولێر سكاڵا لەسەر عومەر 

كۆچەر تۆمار بكەین".
بــە گوتــەی بێلیزانــی، كاتێك عومــەر كۆچەر 
زانیویەتــی هەڵمەتێكــی واژۆكۆكردنــەوە لــە دژی 
قســەكانی دەســتی پێكردووە، هەینــی رابردوو لە 
وتاری نوێژی هەینی داوای لێبووردنی كردووە. بەڵام 
بێلیزانی دەڵێت: "ئــەم داوای لێبوردنە بەس نییە، 

بەڵكو لەسەر ئەو قسانەی دەبێ سزا بدرێ". 
چیایی ئاماژەی بەوەدا كە عومەر كۆچەر ڤیزایەكی 
ئەڵمانیای بۆ ماوەی سێ ساڵ وەرگرتووە، ئەوان لە 
سكاڵاكەدا داوا دەكەن ئەو ڤیزایەشی لێوەربگیرێتەوە 

و گەشتی دەرەوەی وڵاتی لێ قەدەغە بكرێ.

لەســەر ئەم بابەتە عومەر كۆچەر پەرلەمانتاری 
یەكگرتووی ئیسلامی بە )رووداو(ی راگەیاند: "ئەم 
ڤیدیۆیە لە ســەرەتای مانگی رەمەزان تۆماركراوە، 
لە پەیجی خۆشم لە فەیسبووك بڵاوم كردووەتەوە، 
بەڵام ئــەو ڤیدیۆیــەی ئێســتا بڵاوكراوەتــەوە، بە 

مەبەست پارچە پارچە كراوە".
عومــەر كۆچــەر رەتیكــردەوە ڤیدیۆكــەی هیچ 
هاندانــی بــۆ توندوتیژی و تیرۆر تێدابــێ و گوتی: 
"خەڵكی كوردســتان شایەتن من چەندە دژی هزری 
توندوتیژیم، خۆم چوومەتە بەرەكانی شــەڕی دژی 
داعــش و تۆپم لە داعــش گرتووە. بــەردەوام دژی 

هزری توندڕەویی داعش وەستاومەتەوە".
عومــەر كۆچەر لەبارەی ئــەوەی گوتوویەتی كە 
نوێژنەكــەر دەبێ بكوژرێ، گوتــی: "من بابەتەكەم 

لە روانگەی ئاینــەوە روونكردووەتەوە، بەڵام هەموو 
ڤیدیۆكــەی منیان دانەناوە، چونكە من گوتوومە لە 
زۆر شوێن ئاین باسی سزای ئەو كەسانە دەكات كە 

دیندار نین، بەڵام لە سەردەمی پێغەمبەریش باسی 
زۆر ســزا كراوە كە لە واقیعدا لەسەردەمی ئەویشدا 

كەس لەسەر ئەو سەرپێچییە سزا نەدراوە".

داوای كردووە نوێژنەكەرەكان بكوژرێن

       چالاكڤان سكاڵا لەسەر پەرلەمانتارێكی
یەكگرتوو تۆمار دەكەن

30

لە 38 پەرلەمانتارەکەی پارتی لەم خولەی پەرلەماندا 28یان خەڵکی پارێزگای دهۆکن

6910 کەمئەندام هێشتا نەچوون بۆ پشکنینی پزیشکی

چالاكڤانێك

 بە داوای لێبوردن 
وازناهێنین و دەبێت 
سزا بدرێت

عومەر كۆچەر

 پارچە ڤیدیۆكە 
بە مەبەست 
قرتێندراوە

نێچیرڤان بارزانی پلەی ژمارەیەك ئەفسەر بەرزدەكاتەوە راپۆرت
رووداو-هەولێر

ســەرۆكوەزیرانی هەرێمی كوردســتان پاڵپشت بە یاسای دابەشكردنی دەسەڵاتەكانی سەرۆكی هەرێمی كوردســتان بەسەر دامەزراوە دەستوورییەكاندا، بڕیاری 
بەرزكردنەوەی پلەی ئەفســەرانی خشــتەی -14ی تەممووز دردەكات. لە بڕیارەكەی نێچیرڤان بارزانی، ســەرۆكوەزیرانی هەرێمی كوردســتان هاتووە: "بڕیارماندا بە 

بەرزكردنەوەی پلەی ئەو ئەفسەرە بەڕێزانەی كە ناویان لە لیستەكەدا )لیستی -14ی تەممووز( هاتووە، زنجیرەی 1تاوەكو 261، 292 تاوەكو 314، 316 تاوەكو 324 
و هەروەها 329 تاوەكو 445 بۆ پلەی نوێی شایستەی دیاریكراو بەپێی ماددەی 10 لە یاسای راژە و خانەنشینی هێزەكانی ئاسایشی ناوخۆ ژمارە -18ی ساڵی 2011 

لەسەر میلاكی وەزارەتی ناوخۆ."

حیزبەكان هێشتا هەوڵی دواخستنی 
هەڵبژاردن دەدەن

نەوزاد مەحموود
رووداو  - سلێمانی 

هەمــوو ئــەو حیزبانــەی لیســتەكانیان لەلایەن 
كۆمیســۆنەوە پەســەند كراون، ناوی كاندیدەكانیان 
رادەستی كۆمسیۆنی باڵای ســەربەخۆی هەڵبژاردن 
و راپرســی كردووە، بەڵام هێشــتا لــە هەوڵەكانیان 
بەردەوامــن بــۆ ئــەوەی هەڵبژاردنــی پەرلەمانــی 
كوردستان دوابخرێ. بەرپرسێكی یەكێتی نیشتمانی 
كوردستان دەڵێ: "دواخستنی هەڵبژاردن، خواستی 
هەموو لایەنەكانە بەڵام دەیانەوێ لایەنێك بە فەرمی 
ئەوە رابگەیەنێ"، بەڵام بەرپرسێكی یەكگرتوو دەڵێت 
"تەنیا یەكێتی داوای دواخستنی هەڵبژاردنی كردووە".
رۆژی 30ی ئەیلولی ئەمســاڵ لەلایەن ســەرۆكی 
ئەنجوومەنــی وەزیرانی هەرێمی كوردســتانەوە وەك 
رۆژی هەڵبژاردنی پەرلەمانی كوردستان راگەیێندرا. 
ئەوە لەكاتێكدا بوو كە پێنج رۆژی مابوو بۆ هەڵبژاردنی 
پەرلەمانی عێراق. هیچ لایەنێك ناڕازیبوونی خۆی بە 
فەرمی دەرنەبڕی لەو وادەیەی بۆ هەڵبژاردن دیاریكرا، 
بەڵام بەپێی زانیارییەكانی )رووداو( هەوڵی ژێربەژێر 
بەردەوامن بۆ ئەوەی پرۆسەكە بۆ كاتێك دوابخرێ كە 

كەمتر نەبێ لە ساڵێك.
بەرپرســێكی بــاڵای یەكێــك لە چــوار حیزبە 
ناڕازییەكە هەندێك زانیاریی بۆ )رووداو( ئاشــكرا 
كرد و گوتی: "یەكێتی جوڵێنەری سەرەكی پرسی 
دواخستنی هەڵبژاردنە و بەردەوام كاری بۆ دەكات، 
هەوڵــدەدات پارتــی بچێتــە ژێرباری دواخســتنی 
هەڵبژاردن و لە كۆبوونەوەی دوو قۆڵی داهاتوویان 
لەگــەڵ پارتی ئەو پرســە باس دەكەنــەوە، بەڵام 
حیزبەكانی دیكەش هەریەكە و بە هۆكاری جیاواز 

دژی دواخستن نین".
ئەو بەرپرســە كــە ئــاگاداری وردەكارییەكانە 
و نەیویســت نــاوی بڵاوبكرێتەوە، دەڵــێ گۆڕان و 
كۆمەڵ دژی هەڵبژاردن نین "بەڵام پێیانوایە بەهۆی 
ســاختەكارییەكانی هەڵبژاردنــی 12ی ئایــارەوە 
دەنگدەرانیــان تــەواو تووڕە و بێهیــوان و دەزانن 
ئاســان نییە دەنگدەری خۆیان وا لێبكەن بچنەوە 
ســەر ســندوقەكانی هەڵبــژاردن، هاوپەیمانیــش 
گەرەنتــی دەوێ بــۆ ئەوەی ســاختەكاری نەكرێ 
و پێیوایــە ئەگەر دڵنیایی پێبــدرێ 30ی ئەیلوول 
هەڵبژاردنێكــی خاوێــن دەكرێ، كێشــەی لەگەڵ 

هەڵبژاردن نییە".
كۆمســیۆنی بــاڵای ســەربەخۆی هەڵبــژاردن 

و راپرســی، بەردەوامــە لــە ئامادەكارییەكانی بۆ 
هەڵبژاردنەكــە. دوای كۆبوونــەوەی لەگەڵ لایەنە 

سیاســییەكان، بڕیارە لە ســلێمانی كۆبوونەوەی 
بەرفــراوان لەگــەڵ چیــن و توێــژە جیــاوازەكان 
و میدیــاكان بــكات بۆ ئــەوەی بڕوایــان پێبهێنێ 
كــە تۆمــاری دەنگدەرانیــان خاوێــن كردووەتەوە 

و دەرفەتێكــی بــاش دەداتــە لایەنــەكان تاوەكو 
چاودێریی پرۆســەكە بكەن و ترســی ساختەكاری 

بڕەوێنێتەوە.
بەڵام گوتەبێژی هاوپەیمانی بۆ دیموكراســی و 
دادپەروەری، پێیوایە هێشتا ئەوان ئەو دڵنیاییەیان 
دەســتنەكەوتووە كە وایان لێبكات بە ئاسوودەیی 
بچنە نێو پرۆسەكەوە. د. رێبوار كەریم بە )رووداو(
ی گــوت: "كۆمســیۆن پێیانگوتیــن 100 هــەزار 
نــاوی دووبارە و مردوویان لە لیســتی دەنگدەران 
ســڕیوەتەوە و هەڵبژاردنێكی خاوێن دەكەن، بەڵام 
ئێمــە زانیاریمان هەیە، ناوی دووبــارە و مردوو و 

ئاوارە لە تۆماری دەنگدەراندا ماون".
ئەنجامەكانی هەڵبژاردنی 12 ئایار كاردانەوە و 
شپرزەیی لە نێو زۆربەی حیزبەكاندا دروستكردووە 
بەهــۆی ئــەو ئەنجامانــەی بەدەســتیان هێناوە. 
بزووتنەوەی گۆڕان، رووبەڕووی شەپۆلێكی توندی 
تووڕەیی هەڵســوڕاو و كادرانی بووەتەوە و رۆژانە 
ژووری  رەوانــەی  دەستلەكاركێشــانەوە  نامــەی 
رێكخەری گشتی بزووتنەوەكە دەكرێ. ئەو پەتایە 
گەیشتە نێو بەرپرسە باڵاكانی هاوپەیمانی و دڵشاد 

عەبدولڕەحمان، یەكێك لە بەرپرســە باڵاكانی ئەو 
حیزبەش دەستی لەكاركێشایەوە. یەكێتیش هێشتا 
مۆتەكــەی ناكۆكییــە نێوخۆییەكانی و كێشــەی 
باڵەكان لێــی دوورنەكەوتووەتەوە، ئەوەی گرفتی 
لەبارەی وادەی هەڵبژاردنەوە نییە پارتی و نەوەی 

نوێن.
ئەندامێكی سەركردایەتی یەكێتی، باسوخواسی 
نێو حیزبــەكان لەبارەی دواخســتنی هەڵبژاردنی 
پەرلەمانــی كوردســتان ناشــارێتەوە، بــەڵام ئەو 
هۆیەكە بۆ ئەوە دەگێڕێتەوە كە "هێشتا حكومەتی 
نوێــی عێراق پێكنەهاتووە و هەموو لایەنەكان زۆر 
مەبەستیانە بەشداریی كارایان لەو حكومەتە هەبێ 
و دەزانن ئەو هەڵبژاردنە دەرفەتی ئەوەیان پێنادات 

بەو پرسەوە سەرقاڵ بن".
فەریــد ئەسەســەرد، بەڕاســتی نازانــێ تەنیا 
یەكێتی تۆمەتبار بكرێ بەوەی مەیلی بۆ دواخستنی 
هەڵبــژاردن هەیە و دەڵێت: "هەموو لایەنەكان ئەو 
خواســتەیان هەیە و ناوێرن باسی بكەن، بەڵام با 
كەس چاوەڕێی ئەوە نەبێت یەكێتی ئەو داواكارییە 
بــكات، تاوەكو دواهەمین چركــە یەكێتی داوای وا 

ناكات". 
گوتیشــی: "ئەگەر لایەنەكان پێكەوە كۆببنەوە 
و گفتوگۆی لەســەر بكەن و رێكبكــەون، دەتوانن 
داوای دواخســتنی بكەن، ئەویش دەبێت لە رێگای 
پەرلەمان و ئەنجوومەنی وەزیرانەوە بكرێ و تاوەكو 
رۆژێك پێش بانگەشەی هەڵبژاردن دەرفەت هەیە بۆ 
دواخستنی ئەگەر لایەنەكان لەسەری رێكبكەون".

هەڵبــژاردن  دواخســتنی  پارتــی  بــەڵام 
رەتدەكاتــەوە. هوشــیار ســیوەیلی، بەرپرســی 
مەكتەبــی پەیوەندییــە نیشــتمانییەكانی پارتــی 
دەڵــێ، هەڵبژاردنی پەرلەمانی كوردســتان لە 30 
ئەیلــول بەلای پارتییەوە بڕیاری كۆتاییە و بەهیچ 
شێوەیەك دواناخرێ. گوتیشی: "قسە و باسی زۆر 
هەیە لەبارەی مەیلی هەندێك لایەن بۆ دواخستنی، 
بــەڵام من ئاگادار نیم هیچ لایەك بە فەرمی داوای 

دواخستنی هەڵبژاردنی لە ئێمە كردبێ".
هەڵبژاردنی پەرلەمانی كوردستان بڕیار بوو لە 
مانگی 11ی 2017 بكــرێ، بەڵام دواتر لایەنەكان 
لەسەر ئەو وادەیە رێكنەكەوتن و تەمەنی پەرلەمان 
درێژكرایەوە، وا جارێكی دیكە دواخستنی هەڵبژاردن 
رۆژەڤــی گەرمی نێو حیزبەكانە بەشــێوەیەك كە 

دەنگدەر نازانێ ئەوە داواكاریی كێیە.
ئەندامێكــی ئەنجوومەنی سیاســی یەكگرتووی 
ئیســامی لەوبارەوە دەڵێت كە ئەوان پێشوازی لە 
دواخستنی هەڵبژاردن ناكەن. ئەو گوتی "ئەوەندەی 
ئێمە ئاگادارین تەنیا یەكێتی داوای ئەوەی كردووە. 
هەڵبژاردن دواناكەوێ و دەبێ لەكات و ساتی خۆیدا 

بكرێ".

عوســمان كاروانی، پێكهێنانی حكومەتی نوێی 
عێــراق و ســەرقاڵبوونی حیزبەكان بەو پرســەوە 
بە پاســاوێكی دیكە دەزانــێ بۆ خۆدەربازكردن لە 
ئەنجامدانی هەڵبــژاردن "دەبوو 6 مانگ لەمەوبەر 
هەڵبژاردنی پەرلەمانی كوردستان بكرێ، ئێمە هیچ 
پاســاوێك بە پەســەند نازانین بۆ ئەو مەبەستە و 
ئەوە پرۆســەی دیموكراسی لە هەرێمی كوردستان 
تەواو ناشیرین دەكات. پێویستە هەموو چوار ساڵ 
جارێك لە كات و ساتی خۆیدا هەڵبژاردن بكرێ".

بەپێــی زانیارییــەكان، لــە رۆژانــی داهاتوودا 
یەكێتی و پارتی كۆدەبنەوە. یەكێك لەو تەوەرانەی 
لــەو كۆبوونەوەیەدا قســەی لەبارەیــەوە دەكرێ، 
دواخســتنی هەڵبژاردنەكانە كە چاوەڕوان دەكرێ 
بخرێتە بەرباس. بەڵام هێشتا پارتی وەڵامی یەكێتی 

نەداوەتەوە لە بارەی رۆژی كۆبوونەوەكە.
ئەندامێكــی جڤاتــی نیشــتمانی بزووتنــەوەی 
گــۆڕان، رەتیناكاتــەوە بزووتنەوەكــەی "هەندێك 
گرفتــی نێوخۆیــی بچــووك"ی هــەن، بــەڵام داوا 
دەكات لــە یەكێتــی و پارتــی داوای دواخســتنی 

هەڵبژاردن نەخەنە ملی ئەوان "راستە ئێمە هەندێك 
كێشــەی بچووكمان هەیە، بەڵام داوای دواخستنی 
هەڵبژاردنمــان نەكردووە". ئــەو ئەندامەی جڤاتی 
نیشــتمانی كــە نەیویســت نــاوی بڵاوبكرێتەوە، 
گوتیشی: "ئەگەر داوای دواخستنی هەڵبژاردن بێتە 
بەردەممان و زانیمان پاساوی وای هەیە لە پێناوی 
بەرژەوەندی پرۆســەكە و خاوێنیــی هەڵبژاردن و 
خەڵكە، پەسەندی دەكەین، بەڵام تاوەكو ئێستاش 

ئێمە لەگەڵ هەڵبژاردنین و نامانەوێ دوابكەوێ".

شكار ئەحمەد
رووداو  - هەولێر

 24 پەرلەمانتــاری ئەم خولەو خولەكانی رابردوو 
بۆ خولی داهاتوو خۆیان كاندید دەكەنەوە كە 23ـیان 
لــە خولــی چــوارەم پەرلەمانتــارن و یەكێكیشــیان 
پەرلەمانتاری خولی ســێیەم بووە. زۆربەشیان دەڵێن 
خۆیــان نەیانویســتووە و بــە بڕیاری ســەركردایەتی 

حیزبەكانیان كاندید كراونەتەوە.
یەكێتی زۆرترینی كاندید 

كردووەتەوە

لــەم  كــە  كوردســتان  نیشــتیمانیی  یەكێتــی 
خولــەی پەرلەمانــدا خاوەنــی 18 كورســییە، 6 لە 
پەرلەمانتارەكانــی دووبــارە كاندیــد كردووەتەوە كە 
بریتین لــە: بێگەرد تاڵەبانی، دلێــر ماوەتی، رێواس 

فایەق، قادر رەزگەیی، تەلار لەتیف و عەباس فەتاح.
پارتیــش كــە 38 كورســی هەیــە، تەنیــا ئومێد 

خۆشناو و ڤالا فەریدی كاندید كردووەتەوە. 
ئومێد خۆشــناو كە لە خولی چوارەمی پەرلەماندا 
ســەرۆكی فراكســیۆنی پارتی بوو، دەڵێــت: "زۆر لە 
پەرلەمانتاران نەیاندەویســت خۆیان كاندید بكەنەوە، 
منیش یەكێك بووم لەوانە، بەڵام سەركردایەتی پارتی 

بڕیاری دابوو، ئێمەش جێبەجێی دەكەین".
ئومێــد خۆشــناو بــە باشــی دەزانــێ حیزبەكان 

پەرلەمانتــاری خولەكانی پێشــوو كاندیــد بكەنەوە، 
ئــەو دەڵێت "ئەمە دەبێتە ئەزموونێكی باش بۆ ئێمە 
و كاری باشــتر دەتوانیــن بكەیــن، لــەم خولە چەند 
پەرلەمانتارێــك لە فراكســیۆنە جیــاوازەكان دووبارە 
ببوونەوە بە پەرلەمانتار و شــارەزاییەكی باشــتریان 

هەبوو لە ئێمە كە تازە دەستبەكار ببووین".
وا بڕیــارە رۆژی 30ی ئەیلوولــی 2018 خولــی 
پێنجەمــی پەرلەمانــی كوردســتان بەڕێوەبچێ و 38 
قەوارە و لیست بۆ بەشداریكردن لەو هەڵبژاردنە لەلایەن 
كۆمیســیۆنی بــاڵای ســەربەخۆی هەڵبژاردنەكانەوە 
پەســەندكراون. زیاتر لە )800( كەس خۆیان كاندید 

كردووە.
كــە  پەرلەمانتــار،  ســێ  گــۆڕان  بزووتنــەوەی 
دوویان پەرلەمانتاری خولی چوارەم و یەكێكیشــیان 
پەرلەمانتاری خولی سێیەم بووە، كاندید كردووەتەوە، 
ئەوانیش عەلی حەمەســاڵح، شــێركۆ حەمەئەمین و 

ئاشتی عەزیزن.
شێركۆ حەمەئەمین لەبارەی خۆكاندیدكردنەوەی بە 
)رووداو(ی گوت :"لەسەر بنەمای متمانەی حیزبەكەم 
دووبــارە كاندیدكراومەتــەوە، كە حیزبیــش كارێكی 
پێسپاردی پێویستە بیكەی. جگە لەوەش پەیداكردنی 
ئەزموون لە كاری پەرلەمانیدا بۆ پەرلەمانتار و كاری 

پەرلەمانیش زۆر گرنگە".
گــۆڕان بە بەرنامەیەكەوە چــووە پەرلەمان، بەڵام 
نەیتوانــی جێبەجێــی بــكات، شــێركۆ حەمەئەمین 
باســی هۆكارەكەی و ئەولەویەتی كارەكانیان بۆ ئەم 
خولەی پەرلەمان دەكات: "خولی چوارەمی پەرلەمان 
زۆر نائاســایی بوو، ســاڵێك و چەند مانگێك دەوامی 
تێدا كرا، هەوڵماندا بەرنامەی لیســتەكەمان جێبەجێ 
بكەیــن، زۆر پرۆژەمان دایە ســەرۆكایەتی پەرلەمان، 
بەڵام نەخرانە بەرنامەی كارەوە، بۆ خولی پێنجەمیش 
نووســینەوەی دەستوور، شەفافیەت لە داهاتی نەوت 
و درووســتكردنی ســندوقی كوردســتان بــۆ نەوت و 
غاز، هەمواركردنەوەی ئەو یاســایانەی ئازادییەكانیان 
بەرتەســك كردووەتــەوە، هەروەهــا كاركــردن بــۆ 
چاككردنی ژێرخانی ئابووری و دەرچوواندنی یاســای 
پەروەردە و فێركردن، سەربەخۆیی كارگێڕی و دارایی 
زانكۆكان، یاسای قەرزی خوێندنی باڵا، یاسای مافی 
نەخۆش و یاســای ژینگــە ئەولەویەتــی كارەكانمان 

دەبێت". 

 10 لــە  كوردســتان  ئیســامیی  یەكگرتــووی 
پەرلەمانتارەكــەی خولــی چــوارەم 3 پەرلەمانتاری 
دووبارە كاندید كردووە، كە شێركۆ جەودەت، ئەبوبەكر 

هەڵەدنی و بەهزاد دەروێشن.
بەهزاد دەروێش، كاندیدی یەكگرتووی ئیسلامی بە 
)رووداو(ی گوت: "كاندیدبوونەوەم لەسەر داوای حیزب 
و جەماوەر بوو نەك خۆم، لە خولی چوارەم ئەوەندە 

خزمەتمان كردووە دووبارە دەنگمان پێبدرێتەوە".
بەهزاد دەروێش فراكسیۆنەكەیان بە فراكسیۆنێكی 
ئەكتیــف وەســف دەكات و دەڵێــت: "فراكســیۆنی 
یەكگرتوو، لەم خولەدا رێژەی بەشــداری لە یاســا و 
بڕیارەكاندا 41% بوو، لەكاتێكدا فراكسیۆنی ئێمە %10 
ی پەرلەمان بووین، لە چاودێریكردنیشدا لە كۆی ئەو 
805 پرســیارەی ئاڕاســتەی وەزیرەكان كراوە، 200 

پرسیاری لەلایەن فراكسیۆنی یەكگرتوو بوون".
 گوتیشــی: "بەتەنیــا خۆم 190 راپۆرتم لەســەر 
بەدواداچوونی پڕۆژەكانی حكومەتی هەرێمی كوردستان 

بۆ سەرۆكایەتی پەرلەمان بەرزكردووەتەوە".
بەهزاد خۆكاندیدكردنــەوەی هەندێك پەرلەمانتار 
بەپێویست دەزانێت و دەڵێت: "سیستەمی حوكمڕانی و 
یاسادانان پێویستی بە ئەزموونە، بە دوو ساڵ و چوار 
ســاڵ ناكرێت، پێش سێ مانگ شــاندێكی پەرلەمان 
چووینە پەرلەمانی بەریتانیا، لەگەڵ جێگری سەرۆكی 
پەرلەمانــی بەریتانیا كۆبووینەوە، ئــەو دەیگوت 22 
ســاڵە پەرلەمانتــارە و هەمــوو وردەكارییەكی كاری 
پەرلەمانــی دەزانــی، بۆیە هەر كەســێك بــەم نیەتە 
خۆی كاندید بكاتەوە، دەتوانێت پیشەییانە كاربكات و 

سوودی بۆ هەمووان دەبێت".
یەكگرتوو هێشتا بەرنامەی خۆی بۆ هەڵبژاردنەكان 
بڵاونەكردووەتــەوە، بەڵام بەهزاد دەروێش هەندێك لە 
بەرنامەكانیــان بۆ )رووداو( بــاس دەكات و دەڵێت: 
"لیســتی بەرەو ئیســاح جگە لەو خاڵانەی پێشــتر 
كارمان لەســەركردبوو، بۆ خولی داهاتوو كار لەســەر 
پاكســازی لــە لیســتی مووچەخــۆران، چاككردنــی 

سیســتەمی پاشــەكەوت و گەڕاندنــەوەی مووچــە 
پاشــەكەوتكراوەكان دەكات، كار لەســەر سێكتەری 
كارەباش دەكەین كە ساڵانە 3 ملیار دۆلاری حكومەت 

بۆ سووتەمەنی دەچێت و كارەباشمان نییە".
سۆران لە عەبدولستاری بردەوە

شــەش  لــە  كوردســتان  ئیســامی  كۆمەڵــی 
پەرلەمانتارەكــەی خولــی رابــردوو 4 پەرلەمانتــاری 
كاندیدكردوونەتــەوە، ئەوانیش ســۆران عومەر، مەلا 

هەورامان، شوكریە سمایل و حوسێن ئیسماعیلن. 
ســۆران عومەر كە لەو خولەی پەرلەمان سەرۆكی 
لێژنــەی مافی مرۆڤە، لەلایــەن حیزبەكەیەوە دووبارە 
كاندیدكراوەتەوە و كراوەتە سەرۆكی لیست. لەبارەی 
دەستنیشــانكردنی وەك سەرۆكی لیست بە )رووداو(
ی گــوت: "لەگەڵ عەبدولســتار مەجیــد داواكراین بۆ 
سەرۆكی لیست و هیچمان لەسەر داوای خۆمان نەبوو، 
ســەركردایەتی دەستنیشــانی كردبوویــن، زۆرینــەی 

24 پەرلەمانتار بۆ خولی پێنجەمی پەرلەمان 
كاندید كراونەتەوە

یەكێتی

تاوەكو رۆژێك پێش 
بانگەشە دەرفەتی 
دواخستنی 
هەڵبژاردن هەیە

یەكگرتوو

 دواخستنی 
هەڵبژاردن تەنیا 
داوای یەكێتییە

بەهزاد دەروێش

پێویستە بەشێك 
لە پەرلەمانتاران 
كاندید بكرێنەوە

ئومێد خۆشناو

 ئەزموونێكی 
زیاترمان دەبێت لە 
كاری پەرلەمانیدا

پارتی

بڕیاری كۆتایی 
دراوە و هەڵبژاردن 
دواناخرێ

دەنگــەكان بۆ من بوو، عەبدولســتار مەجیدیش پێی 
باش بوو لە كۆتایی لیستەكەدا بێت".

ســۆران عومەر هەروەها دەڵێت: "متمانەپێدانمان 
لەســەر بنەمــای متمانــەی ســەركردایەتی كۆمەڵ و 
ویستی كەسەكە خۆشیەتی، هەرچەندە من پێمخۆش 
بوو تەنیا یەك خول پەرلەمانتار بم، بەڵام حیزب پێی 

باش بوو بمێنمەوە". 
گوتیشــی: "كاری پەرلەمانی ئەزموونی پێویستە، 
پەرلەمانتــارە ســەركەوتووەكانی دونیــا ئەوانەن كە 
ئەزموونــی زۆریــان لــە كاری پەرلەمانــی هەیــە، بۆ 
پەرلەمانتار یەكــەم خول خولێكی ئەزموونی دەبێت، 
دووەم خــول ئەزموونی زیاتر دەبێــت و ئەو كارانەی 
لە خولی رابردوو بەسەریدا تێپەڕیوە، لە خولی نوێدا 
سوودی لێدەبینێت، ئەمەش بۆ خەڵك و پەرلەمانیش 

گرنگە".

كۆمەڵی ئیسلامی پێیوایە دەبێت خولی داهاتووی 
پەرلەمان خولــی چارەســەركردنی قەیرانەكان بێت، 
سۆران عومەر دەڵێت: "خولی چوارەمی پەرلەمان جگە 
لە پەخستن و درەنگ دەستپێكردن و درێژكردنەوەی، 
ســاڵێك و شــەش مانــگ لــەكاردا بووە، بــەم ماوە 
كەمەش ناتوانــی بەرنامەكانت جێبەجێ بكەی، بۆیە 
خولــی داهاتوو خولی پێشكەشــكردنی چارەســەری 
قەیرانــەكان دەبێــت و خۆمانی بۆ ئامــادە دەكەین، 
نەخۆشــی و كێشە و ئاســتەنگەكانمان باسكردووە و 
دیاری كردووە، دەبێت بچینە قۆناغی چارەســەر، لەم 
خولــەدا بەرنامەی كۆمەڵ بەو ئاراســتەیە دەبێت كە 

بەرەو چارەسەر بڕۆین".
هــەر یــەك لە ئایــدن مەعــروف لە فراكســیۆنی 
بەرەی توركمانی، محەممەد ئیلخانی لە فراكســیۆنی 
پارتــی گەشــەپێدانی توركمانــی، مونــا قەهوەچــی 
لــە فراكســیۆنی پێشــكەوتنی توركمــان، عەبدوڵڵا 
مەحمــوود، لــە فراكســیۆنی ‌‌حیزبی سۆسیالیســتی 
دیموكراتی كوردســتان، باپیر كامەلا، لە فراكسیۆنی 
ئاراستەی سێیەم، هەروەها یورانت نیسان كە كۆتای 

ئەرمەنەكانە، دووبارە خۆیان كاندید كردووەتەوە.

حیزبەکان لە هەوڵەكانیان بەردەوامن بۆ ئەوەی هەڵبژاردنی پەرلەمانی كوردستان دوابخرێ

یەکێتی و کۆمەڵی ئیسلامی زۆرترین پەرلەمانتارانی خۆیان لەم خولەدا، کاندید کردووەتەوە

بارەگا سووتێنراوەكانی پارتی لە راپەڕین دەكرێنەوە 
رووداو - هەولێر 

جارێكی دیكە بارەگا چۆڵكراو و سووتێنراوەكانی پارتی دیموكراتی كوردستان لە سنووری راپەڕین دەكرێنەوە و، بەرپرسی لقی -11ی پارتیش دەڵێ "هێزە 
ئەمنییەكان بەڵێنی هاوكارییان پێداوین". هیوا گەیلانی، بەرپرسی لقی 11ـی پارتی دیموكراتی كوردستان بە تۆڕی میدیایی رووداوی راگەیاند "دووبارە لقی11ـی 

پارتی لە سنوورەكە دەكرێتەوە، بەڵام لە هەمان شوێنی خۆی نا، لە شوێنی بارەگای ناوچەی رانیە دەبێت كە لەدوای سووتاندنی، دووبارە نۆژەنكراوەتەوە. گوتیشی 
"سەرجەم بارەگا چۆڵكراو و سووتێنراوەكان پارتی لە سنووری راپەڕین دەكرێنەوە، بەڵام وەكو هەنگاوی یەكەم: سەرەتا بارەگای لق دەكرێتەوە و هێزە ئەمنییەكانیش 

بەڵێنی پاراستنی سەرجەم بارەگاكانیان پێداوین".

راپۆرت

رووداو - هەولێر

ئیدارەی كۆشكی سپی هەوڵەكانی چڕكردووەتەوە 
بــۆ ئــەوەی گوشــارە ئابــووری و ســەربازییەكانی 
لەســەر ئێران زیاتر بكات، گوشــارە ئابوورییەكانی 
ئەمریكا لە رێگەی سزا ئەتۆمییەكان لەسەر جومگە 
ســەرەكییەكانی ئابووریی ئێــران جێبەجێ دەكرێن، 
بەڵام پێدەچێ بەشــێك لە گوشــارە سەربازییەكان 
لــە هەرێمــی كوردستانیشــەوە بــن، دوای ئــەوەی 
شــارەزایەكی كاروبــاری ئێــران بــۆ شــوێنگرەوەی 
كۆنسوڵی گشتیی واشنتن لە هەولێر دیاری كرا. ئەم 
هەنــگاوە لە كاتێكدایە كە شــەڕ و پێكدادانی هێزە 
چەكدارەكانی ئۆپۆزیســیۆنی رۆژهەڵاتی كوردستان 

لەگەڵ سوپای پاسداران پەرەیان سەندووە.
ستیڤن فەیگن، كونسوڵی گشتیی نوێی ئەمریكا 
لــە هەولێر، شــارەزای كاروبــاری ئێرانە و پێشــتر 
بەڕێوەبەری نووســینگەی كاروباری ئێــران بووە لە 
وەزارەتی دەرەوەی ئەمریكا. پرســیار ئەوەیە بۆچی 
لەم كاتەدا ئیدارەی ئەمریكا كونســوڵێكی شارەزای 
ئێران لە هەولێر جێگیر دەكات. راپۆرتێكی ماڵپەڕی 
)ئەلمۆنیتــەر( ئــەم هەنــگاوەی ئیــدارەی ئەمریكا 
بە بەشــێك لــە هەوڵەكانی مایك پۆمپیــۆ، وەزیری 
دەرەوەی ئەمریــكا، دەزانــێ بــۆ بەرپەرچدانــەوەی 

فراوانخوازییەكانی ئێران لە ناوچەكەدا.
هەفتەی رابردوو، ئاژانســی رۆیتەرز لەسەر زاری 
ژمارەیەك بەرپرسی باڵای ئێستا و پێشووی ئەمریكاوە 
ئاشــكرای كرد كە هەڵمەتێكی میدیایی لەدژی ئێران 
بەگەڕخراوە. هەڵمەتەكەش لەلایەن پۆمپیۆ و مایك 
بۆڵتن، راوێژكاری ئاسایشــی نیشــتمانیی كۆشــكی 
سپی، سەرپەرشتی دەكرێ، بەشێك لە هەڵمەتەكە 
دروســتكردنی پەیوەندیی راستەوخۆ لەگەڵ خەڵكی 
ئێرانــە، لە رێگەی تۆڕە كۆمەڵایەتییــەكان و دەزگا 

میدیاییەكانەوە.
)ئەلمۆنیتــەر(،  راپۆرتەكــەی  بەگوێــرەی   
دراوســێكانی ئێــران لــە ژێر گوشــارێكی زۆردان بۆ 
ئــەوەی پەیوەندییە بازرگانییەكانیــان لەگەڵ ئێران 
بوەستێنن، ئەگینا رووبەڕووی ئەنجامەكەی دەبنەوە. 
ئەمریكا جەخت لەوە دەكاتەوە هیچ وڵات و لایەنێك 
كە بازرگانی لەگەڵ ئێران بكات، لە سزاكانی ئەمریكا 

بەدوور نابێ.
هەرێمــی كوردســتان و عێــراق دوو رێــڕەو و 

بــازاڕی باشــی ئێرانن، قەبــارەی بازرگانیــی ئێران 
و عێــراق نزیكــەی 10 بۆ 12 ملیار دۆلارە كە ســێ 
ملیاری لەگەڵ هەرێمی كوردســتانە. لە كاتێكدا سزا 
ئەتۆمییەكانی ئێران لەســەر نەوت و غازی ئێران لە 
مانگی تشــرینی دووەمی ئەمساڵەوە دەكەونە بواری 
جێبەجێكردن، پاراســتنی پەیوەندی لەگەڵ وڵات و 

هەرێمە دراوسێكان بۆ ئێران گرنگە. 
جیــا لەمــە عێــراق بەشــێكی ســەرەكییە لــەو 
كۆریدەرەی ئێران بە نیازە لە سنوورەكانی رۆژهەڵاتی 
وڵاتەكەی تاوەكو دەریای نێوەڕاست دروستی بكات، 
بــەو پێیەش رۆڵێكی جەوهــەری لە جێبەجێكردنی 
پــڕۆژەی هیلالی شــیعیدا هەیە. هــەر بۆیە ئیدارەی 

ئەمریكی لە دە ســاڵی رابردوودا بەردەوام نیگەرانی 
ئــەوە بووە كــە ئەگەرچی ســەربازە ئەمریكییەكان 
عێراقیان لەدەســت رژێمی بەعس رزگار كرد، كەچی 
دەسەڵاتی ئێران لە ئاراستەكردنی سیاسەت و رەوشی 

نێوخۆیی عێراقدا لە هی ئەمریكا زیاترە. 
راپۆرتەكەی )ئەلمۆنیتەر( ئاماژە بۆ ئەوە دەكات 
كــە دانانی فەیگن لە هەولێر بایەخێكی زۆری هەیە، 
لەبەر ئەوەی باڵیۆزە نوێیەكە دەستی باڵای لە دانان، 
هاوئاهەنگــی و جێبەجێكردنی سیاســەتی ئەمریكا 
لەدژی ئێران هەبووە. فەیگن شــارەزای عێراقیشــە 
لەبەر ئەوەی پێــش 2013 لە باڵیۆزخانەی ئەمریكا 
لــە بەغــدا بەرپرســی ئۆفیســی بەرەنگاربوونەوەی 

نێودەوڵەتیی مادە هۆشبەرەكان بووە. 
مانگی رابردوو مستەفا هیجری، سكرتێری گشتیی 
حیزبــی دیموكراتــی كوردســتانی ئێــران )حدكا(، 
بە بانگهێشــتی فەرمی ئیدارەی ئەمریكا ســەردانی 
واشــنتنی كــرد و بــۆ مــاوەی هەفتەیــەك لەگــەڵ 
ناوەنــدە كاریگەرەكانی لێكۆڵینەوە دیداری هەبووە. 
ســەرچاوەكان لــە حــدكا و ناوەنــدە كاریگەرەكانی 
لێكۆڵینەوەی ئەمریكی بە ماڵپەڕەكەیان راگەیاندووە 
كە حدكا و ئەمریكییەكان خەریكی هەڵســەنگاندنی 
جدییەتــی یەكدین لە مەســەلەی بەرەنگاربوونەوەی 

ئێران.
ســەرچاوەیەك لە یەكێك لەو ناوەندە كاریگەرانە 

بە )ئەلمۆنیتەر(ی راگەیاند: "ئەمریكییەكان دەیانەوێ 
بزانــن كــورد تاوەكو چەنــدە هێزێكــی یەكگرتوو و 
جدیــن. حیزبی دیموكراتــی كوردســتانی ئێرانیش 
خوازیاری ئەوەیە بزانێ ئەمریكییەكان چەندە لەسەر 
هەڵوێســتی توندی خۆیان بەرامبەر ئێران سوورن". 
بەرپرســێكی باڵای حدكا وێڕای پشتڕاستكردنەوەی 
ئــەو لێدوانە دەڵێ "ئەمە راســتە، ئێمــە دەمانەوێ 

بزانین ئەمریكییەكان چەندە جدین لەو بابەتەدا".
بەگوێــرەی راپۆرتەكــەی )ئەلمۆنیتەر(، هیجری 
لــە ئەمریكا چــاوی بە فەیگن كەوتبــوو كە ئەوكات 
هێشــتا بەرپرســی ئۆفیســی تایبەت بــە كاروباری 
ئێــران بوو. ئــەوە یەكەمجار بوو فەیگــن چاوی بە 
سكرتێری گشــتیی حدكا بكەوێ. دیدارەكە هاوكات 
بوو لەگەڵ هێرشــێكی قورسی هێزەكانی هیجری بۆ 
سەر بارەگاكانی سوپای پاسداران لە ناوچەی شنۆی 

رۆژهەڵاتی كوردستان.
هەفتەی یەكەمی مانگی تەمووزی ئەمساڵ بەردی 
بناغەی كەمپی كونســوڵخانەی گشــتیی ئەمریكا لە 
هەولێــر دانرا كە گەورەترین كەمپی كونســوڵخانەی 
ئەمریكایە لە جیهاندا و بە یەكێك لە پێشكەوتووترین 
دامەزراوە دیپلۆماتیكەكانی ئەمریكا لە دەرەوەی ئەو 
وڵاتە لەقەڵەم دەدرێ. دۆگلاس ســیلیمان، باڵیۆزی 
ئەمریكا لە عێراق، لە مەراسیمی دانانی بەردی بناغەی 
پڕۆژەكــەدا رایگەیانــد: "ئەمە ســیمبوڵێكی بەهێزە 
بۆ پەیوەندیــی بەهێز و بەردەوامی نێوان ئەمریكا و 

هەرێمی كوردستان لە دەیەكانی داهاتوودا".

 راپۆرتەكــە ئەوەش دەخاتەڕوو كە ســەختترین 
ئەركی كونسوڵی گشتیی نوێی ئەمریكا كەمكردنەوەی 
قەبارەی بازرگانیی ئێران لەگەڵ هەرێمی كوردستان 
و عێراقــە، بــە تایبەتیــش بــۆ ئــەوەی دامــەزراوە 
بازرگانییەكانی سوپای پاسداران نەتوانن بازاڕەكانی 
عێراق و هەرێمی كوردســتان بــۆ پووچەڵكردنەوەی 
بەكاربهێنــن.  ئەمریــكا  ســزاكانی  كاریگەریــی 
جێبەجێكردنــی ئەو ئەركەش كارێكی ئاســان نابێ، 
لەبەر ئەوەی بازرگانانی هەرێمی كوردستان و عێراق 
ساڵانێكی زۆرە مامەڵە و پەیوەندییان لەگەڵ كەرتی 
بازرگانی و ئابووریی ئێراندا هەیە كە بەشێكی زۆری 
لە دەرەوەی سیستەمی ئابووری و بازرگانیی جیهان 

بەڕێوەدەچێ و چاودێریكردنی قورسە.
مامەڵەكــردن لەگەڵ ئەمریكا بۆ كوردی باشــوور 

و رۆژهەڵاتی كوردســتان كارێكی ئاسان نابێ، لەبەر 
ئــەوەی ئەمریــكا تاوەكو ئێســتاش سیاســەتێكی 
یەكانگیــری بەرامبەر بــە ئێران نەخســتووەتەڕوو. 
رووداوەكانــی 16ی ئۆكتۆبــەر و دەستەوەســتانیی 
ئەمریكا بەرامبەر هێرشــی سوپای عێراق و حەشدی 
شەعبی بە پشتیوانیی ئێران، هۆكارێكی دیكەیە كە 
وا لــە كــورد دەكات بە وریایــی و دوورەپەرێزییەكی 

زیاترەوە مامەڵە لەگەڵ ئەمریكا بكەن.

دەمانەوێ بزانین 
ئەمریكا چەندە 
جدییە بەرامبەر 
ئێران

بەرپرسێكی حدكا

کەس نییە پێش 
بە بڕیارەکانی 
راکان سەعید 
بگرێت

ئەحمەد عەسکەری

مستەفا هیجری 
لە ئەمریكا چاوی 
بە ستیڤن فەیگن 
كەوتووە

كورد بۆ لێدانی ئێران بەكاردەهێنێ؟

ئەمریكا ئێرانناسێك دەكاتە كونسوڵی 
خۆی لە هەولێر

هیوا حوسامەددین
رووداو  - كەركووك

پارێزگاری كەركــووك بەوەكالەت بە ملیۆنان 
مەتــر دووجا زەویی كورد و توركمانی كەركووك 
جارێكــی دیكــە دەداتــەوە بــەو عەرەبانەی كە 
ســەدام حوســێن لــە چوارچێــوەی سیاســەتی 
بەعەرەبكردن هێنابوونی بۆ پارێزگای كەركووك. 
ئــەو عەرەبانەشــی زەوییەكانیــان پێدراوەتەوە، 
بەپێی ماددەی 140ی دەستووری عێراق زەوییان 
لێوەرگیراوەتــەوە و بــە 20 ملیــۆن دیناریــش 

قەرەبوو كراونەتەوە.
رووبــەری ئەو زەوییانەی كە راكان ســەعید، 
بیانداتــەوە  خەریكــە  كەركــووك  پارێــزگاری 
بــە عەرەبــی هــاوردە، بــە گوتــەی ئەندامێكی 
ئەنجوومەنــی پارێزگای كەركــووك یەك ملیار و 
300 ملیۆن مەتر دووجایە، لە ســەربازگەی كەی 
وەنەوە دەستپێدەكات تاوەكو دەگاتە زەوییەكانی 
حەفتەغــار لــە ســنووری شــارۆچكەی داقووق. 
زەوییەكانیش موڵكی ئەو كورد و توركمانانەن كە 
لە ســەردەمی سەدام حوسێن لێیان سەندراوە و 

بە گرێبەست دراوەتە عەرەبی هاوردە.
ئەحمەد عەســكەری، ئەندامــی ئەنجوومەنی 
گــوت:  )رووداو(ی  بــە  كەركــووك  پارێــزگای 
"رووبــەری ئــەو زەوییانەی كــە تەعریب دەكرێن 
یــەك ملیــار و 300 ملیۆن مەتــر دووجایە و لە 
چۆپلیجەوە دەستپێدەكات و هەنجیرە و باجوان 
و شــیرینا و گوندی تەقتەق و مامە و كەیوان و 
گوندی ئەبو سەیف لە سنووری مەلا عەبدوڵڵا و 
یایچی و تازە و بەشــیر تا دەگاتە حەفتەغار لە 

سنووری داقووق دەگرێتەوە".
ئەحمەد عەسكەری، بڕیارەكانی راكان سەعید 
بە "نایاســایی و نادەســتووری" وەســف دەكات 
و دەڵێــت: "بەبــێ گەڕانــەوە بــۆ ئەنجوومەنــی 
پارێــزگای كەركووك، راســتەوخۆ مامەڵە لەگەڵ 
ئەنجوومەنی وەزیرانی عێــراق دەكات بەبیانووی 
ئەوەی ئەنجوومەنی پارێزگا پەكیكەوتووە، چەند 
ئەندامێكی ئەنجوومەنی بەلای خۆیدا راكێشــاوە. 
راكان لەگــەڵ چەنــد وەزارەتێــك رێككەوتووە و 

دەســتی بەجووڵاندنی ئەو دۆســیانە كردووە كە 
كەركووك دەگەڕێننەوە سەردەمی بەعس". 

كاركــردن بە بڕیارەكانی مەجلیســی قیادەی 
ســەورەی حیزبی بەعس راگیراون، سەرجەم ئەو 
بڕیارانــەی لەلایەن ئەو مەجلیســە دەرچوون بە 
تەعریبی كەركووكیشــەوە، لەلایەن ئەنجوومەنی 

نوێنەرانی عێراقەوە هەڵوەشاونەتەوە.
بەپێــی مــاددەی 140ی دەســتووری عێراق، 
زۆربەی ئەو زەویانەی پێشــتر دراون بە عەرەبی 
هاوردە، بۆ خاوەنە رەسەكانیان گەڕێندراونەتەوە 
و ئەو عەرەبە هاوردانەشی هێنرابوونە كەركووك، 
زۆربەیــان دوای قەرەبووكردنەوەیان گەڕێنرانەوە 

زێدی خۆیان.
بــەڵام لــەدوای 16ی ئۆكتۆبەر دووبــارە ئەو 
عەرەبانە بە رێگەی جۆراوجۆر دەگەڕێنەوە سەر 
زەوییــە تەعریبكــراوەكان، هەندێكیان لە رێگەی 
هەڕەشــە لە كوردی گوندنشین و هەندێكیشیان 
لــە رێگەی ئەو لێژنانەی پارێزگاری كەركووك بە 
وەكالەت بۆ زەوییە كشتوكاڵییەكان پێكیهێناون.

راكان ســەعید بۆ وەرگرتنەوەی ئەو زەوییانە 
ســێ لێژنــەی پێكهێناوە، هەر ســێ ســەرۆكی 
ئەندامــی  و  ســوننەن  عەرەبــی  لێژنەكــەش 
فراكسیۆنی گردبوونەوەی كۆمارین لە ئەنجوومەنی 
پارێزگای كەركووك. زەوییە بە عەرەبكراوەكانیش 
دوو جــۆرن و هەمووی موڵكی كورد و توركمانە، 
بەشــێكیان خانوویــان لەســەر دروســتكراوە و 

بەشێكیان زەوی كشتوكاڵین.
دروســتكراوە  لەســەر  خانوویــان  ئەوانــەی 
بەپێی نووســراوی راكان ســەعید بە ژمارە 578 
كــە لــە رۆژی 2018/5/29 دەرچووە، بە "زەوی 

موحەڕەمــە" ناویان هاتووە. واتــا زەوییەكان لە 
كێڵگە نەوتییــەكان و بارەگا ســەربازییەكانەوە 
نزیكــە. جــۆری دووەمیــش ئــەو زەوییانەن كە 
ماددەی 140 گرێبەســتەكانی سەردەمی بەعسی 

لەسەریان هەڵوەشاندووەتەوە.
ئەحمەد عەسكەری دەڵێت: "زۆربەی ئەو گوند 
و زەویانەی راكان سەعید دەیەوێ بۆ هاوردەكانی 
بگەڕێنێتــەوە، هیچ كڵێگــە و بۆڕییەكی نەوت و 
بارەگایەكی ســەربازی لێ نییە، ئامانجەكەشــی 
روونــە كــە هێنانــەوەی عەرەبــە هاوردەكانە". 
گوتیشی: "راكان تاوەكو ئەم ساتە لە كارەكەیدا 
سەركەوتوو بووە، لەبەر ئەوەی كەس نییە پێشی 
لــێ بگرێ، چونكە برادەرانی پارتی ئەنجوومەنی 
پارێزگای كەركووكیان پەكخستووە، بۆیە توانای 

راگرتن و لێپێچینەوەمان لە راكان سەعید نییە".
لەو زەوییانەی كە نووســراوەكەی پارێزگاری 
كەركووك بــە وەكالەت دەیانگرێتــەوە، زۆربەی 
زەوی جووتیارانــی كوردە، بــەڵام یایچی تاوەكو 
تــازە و بەشــیر و كەمێك لــە داقووقیش زەویی 
توركمانە شیعەكانە، بۆیە حیزبە توركمانییەكان 
جیاواز لە كــورد بەتوندی لە دژی ئەو هەوڵانەی 

راكان سەعید وەستاونەتەوە. 
 فەلاح یایچلی، قائیمقامــی قەزای كەركووك 
لەسەر پشكی بەرەی توركمانی لە نووسراوێكیدا 
بۆ راكان سەعید هۆشداری دەداتێ كە كار نەكات 
بــۆ گەڕاندنەوەی ئەو گوند و زەوییانەی ســەدام 
لەســەر حیســابی كورد و توركمــان، بە عەرەبە 

بەعسییەكانی دابوو. 
فــەلاح یایچلــی لــە نووســراوەكەیدا كــە بە 
ژمــارە 3729 لە رۆژی 2018/4/19 ئاراســتەی 
پارێزگاری كەركووك بەوەكالەتی كردووە، دەڵێت: 
"گوندی ســەید خەڵەف كە پێشتر ناوی گوندی 
بەعســی لێنرابــوو، لەســەردەمی بەعس خەڵكە 
كورد و توركمانەكەی لێدەرهێنرا و لەساڵی 1987 
زەوییەكانیــان زەوتكرا، خاوەنە رەســەنەكانیان 
دوای نەمانی رژێمی بەعس لە 2003 زەوییەكانیان 
بــۆ گەڕێنرایەوە و ئەو هاوردانەش كە دەســتیان 
بەســەر زەوییەكاندا گرتبــوو، قەربووكرانەوە بە 
پێدانــی زەوی لەســەر زێی حەویجــە، بۆیە داوا 
دەكەین دەســت لەو زەویانە هەڵبگــرن و لەلای 

خاوەنەكانیان بمێنێتەوە".
هەنــگاوی دووەمــی پارێــزگاری كەركــووك 
چۆڵكردنــی ئــەو گوندانەیــە كــە بــە ناوچــەی 
موحەڕەمــە نــاوی بــردوون، راكان ســەعید بە 
نووســراوێك دانیشــتووانی گوندەكانی چۆپلیجە 
و هەنجیــرە و كــەی وەن و شــیرینای ئــاگادار 
كردووەتــەوە كــە دەبێت لە مــاوەی یەك مانگدا 
خانووەكانیــان چۆڵ بكەن، بەڵام ئــەم بڕیارەی 
راكان ســەعید تەنیا كوردەكانی دانیشتووی ئەو 
گوندانەی گرتووەتــەوە و بە عەرەبەكان گوتراوە 
ئەو بڕیارە ئێوە ناگرێتەوە، كوردی ئەو گوندانەش 
دەڵێن تاپۆی رەشــی ســەردەمی عوســمانییان 

هەیە.

ملیۆنان مەتر دووجا زەویی كەركووك تەعریب دەكرێنەوە

راكان سەعید بۆ وەرگرتنەوەی ئەو 
زەوییانە سێ لێژنەی پێكهێناوە، سەرۆكی 
هەرسێ لێژنەكە عەرەبی سوننەن 

بڕیارێك لەبارەی زەوییە كشتوكاڵییەكانی كەركووك

وەزیری كشــتوكاڵی عێراق، لەبارەی گرێبەســتە كشــتوكاڵییەكانی كەركووك كــە ماددەی 140 

دەیانگرێتەوە، لە 24/4/2018 لیژنەكی پێكهێناوە و لیژنەكە كۆنووســێكی حەوت خاڵییان پەسەند 

كــردووە، بە نووســراوی ژمــارە 16716 لــە رێكەوتــی 26/6/2018 ئاراســتەی بەڕێوەبەرایەتیی 

كشتوكاڵی پارێزگای كەركووكیان كردووە، لە ناوەڕۆكەكەیدا هاتووە:

1 - هەڵگرتنی بڕیاری ســڕكردنی ئەو گرێبەستە كشــتوكاڵییانەی كە بەپێی یاسای ژمارە 35ی 

ســاڵی 1983 و بڕیارەكانی دابەشكردنی یاسای ژمارە 117ی ســاڵی 1970 گرێبەستیان بۆ كراوە. 

بەپێی یاسا گرێبەستەكانیان بۆ نوێ بكرێتەوە كە تایبەتن بەو زەویانەی دەستیان بەسەردا گیراوە.

2  - جێبەجێكردنی بڕیارە یەكلاكەرەوەكانی دادگاكان و بڕیارەكانی دەستەی داواكاری موڵكیەی 

زەویوزار كە لەبارەی ئــەو زەویوزارانەی )خاوەندارێتی و مافــی مامەڵەپێكردنیان گەڕێنراوەتەوە بۆ 

دەوڵەت( دەرچوون.

3  - هەموو گرێبەست و بڕیارەكانی دابەشكردنی زەوییەكان و ئەو زەویانەی دەستیان بەسەردا 

گیــراوە، كە بەناو كــراون یاخود مافــی مامەڵەكردنیان بۆ دراوە یاخود دابەشــكراون، یاخود پێشــتر 

گرێبەستیان بۆ كراوە، بە هەڵوەشاوە دادەنرێن و بۆ دۆخی پێشوویان دەگەڕێنرێنەوە.

4  - هەڵوەشــانەوەی سەرجەم گرێبەســتە كشــتوكاڵییەكان كە لە ناوچەی )پشتێنەی ئەمنی( 

واژیان لەســەركراوە و تایبەتن بــەو زەویوزارانەی بەناوكراون، یاخود مافــی مامەڵەكردنیان پێدراوە 

لەگەڵ عەرەبە هاوردەكان بۆ پارێزگاكە )بەدەر لە دانیشــتووانە رەسەنەكانی پارێزگای كەركووك( و 

جێبەجێكردنی بڕیارە یەكلاكەرەوەكانی دادگاكان سەبارەت بەم زەوییانە.

5  - هەموو ئەو گرێبەســتە كشــتوكاڵیانە دەمێننەوە كــە لەناوچەی پشــتێنەی ئەمنی لەگەڵ 

دانیشــتووانی رەســەنی كەركووك كــراون. ســەبارەت بەو زەوییانــەی دادگا ســكاڵای ئەوانەی 

رەتكردووەتەوە كە پێشــتر مامەڵەیان پێكردووە و گرێبەستی نوێ بۆ خاوەنی ئەو زەویانە دەكرێت 

كە دانیشتووانی رەسەنی كەركووكن.

6  -زیانمەندان لە نەتەوەی عەرەب، كورد و توركمان، ئەوانەی زەوییەكانیان ئیســتیملاك كراوە، 

دەتوانن پەنا بۆ دادگا ببەن، بەمەبەســتی یەكلاكردنەوەیان لــە دادگای تایبەتدا و بڕیاری دادگاش 

یەكلاكەرەوە دەبێت و پێویستە جێبەجێ  بكرێت.

7  - پێویســتە لەســەر پارێزگاری كەركووك و لیژنەی كشــتوكاڵ لە پارێزگاكــە، بە هاوئاهەنگی 

لەگەڵ بەڕێوەبەرایەتی كشــتوكاڵی كەركووك، رۆڵێكی كارا و بنیاتنەرانە ببینن لە چارەسەركردنی 

ئەو كێشــە و گرفتانــەی بەهۆی جێبەجێكردنــی مــادەی 140، هەروەها بڕیــارە یەكلاكەرەوەكانی 

دادگاكان دروست دەبن، بە لەبەرچاوگرتنی بۆچوونی وەزارەتی كشتوكاڵ لە كاتی پێویستدا.

ستیڤن فەیگن، پێشتر بەڕێوەبەری نووسینگەی كاروباری ئێران بووە لە وەزارەتی دەرەوەی ئەمریكا

شكار ئەحمەد
رووداو – هەولێر

"دە وەرن وەرن وەرن، شــوقە حازرە وەرن" ئەم 
رێكلامەی هونەرمەندی تورك ئیبراهیم تاتلیســەس 
بۆ پرۆژەی دەشــتی بەهەشــت لە ســاڵی 2011 لە 
زۆربەی كەناڵەكانی كوردستان پەخش دەكرا، بەڵام 
دوای حەوت ســاڵ هێشــتا نە شــوقە حــازرە و نە 
ڤیللا، هەرچەندە تاتلیسەس ئەوكات لە ریكلامەكەدا 
دەیگوت: "ڤیللا خەلاس". ئێســتا خاوەنی پرۆژەكە 
كە فەرمانی دەســتگیركردنی هەیە، هەڵاتووە و دیار 

نییە لە كوێیە. 
 حكومەتی هەرێمی كوردستان بڕیاری داوە چیدی 
رێ بــە وەبەرهێنەران نــەدات قۆڵی هاووڵاتی ببڕن، 
ئەوەش پــاش ئەوەی قۆڵی هــەزاران كەس بڕدرا و 
كــەس نازانێ چی لــە پارەكانیان هــات. حكومەت 
ئێســتا دەســتی بە هەڵمەتێك بۆ دەســتگیركردنی 
وەبەرهێنەرە كەمتەرخەمەكان كردووە و ژمارەیەكیان 

دەستگیركراون. 
پــڕۆژەی  بەنــاوی  وەبەرهێنەرانــە  ئــەم   
نیشــتەجێبوونەوە ســەدان ملیۆن دۆلاری خەڵكیان 
بــردووە و پڕۆژەكانیشــیان تەواو نەكــردووە. دوای 
بڕیارەكــە، چەنــد وەبەرهێنەرێك دەســتگیركران و 
بەشــێكی دیكەشــیان فەرمانــی دەســتگیركردنیان 
بــۆ دەرچووە. چەنــد وەبەرهێنەرێــك لەوانە بەرەو 

دەرەوەی هەرێمی كوردستان هەڵاتوون.

لە هەولێر 5 وەبەرهێنەر 
دەستگیركراون

هــەر پــاش دەرچوونــی بڕیارەكــە، دەســت بە 
جێبەجێكردنی رێكارە یاساییەكان بۆ دەستگیركردنی 
عــارەب،  ســامان  كــرا.  وەبەرهێنــەر  ژمارەیــەك 
بەڕێوەبەری گشتیی وەبەرهێنانی هەولێر بە )رووداو(
ی گوت: "بەشێكی كەیســەكانی ئەو وەبەرهێنەرانە 
گەیشــتوونەتە دادگا و لــە قۆناغــی كۆتاییــدان. لە 
ســنووری هەولێر 10 پڕۆژەی وەبەرهێنان كێشەیان 
هەیە و مافی خەڵكیان تێدا پێشێل كراوە، فەرمانی 
دەســتگیركردن بــۆ هەموویان دەرچــووە، ئەوانەی 
تاوەكو ئێستاش دەستگیركراون پێنج وەبەرهێنەرن".
ســامان عارەب خاوەنــی ئەو پرۆژانەی ئاشــكرا 
كرد كە دەستگیركراون "خاوەنی پڕۆژەكانی فلۆریا، 

مەم و زین، وەرین و زێڕین دەســتگیركراون. ئەوەی 
دیكەشیان لەلای ئێمە مۆڵەتی وەبەرهێنانی نەبووە، 
بەڵام كاری بەڵێندەرایەتی كردووە و ملیۆنان دۆلاری 

خەڵكی لەلایە".
بڕیارەكــەی ســەرۆكی حكومــەت لە ســەرجەم 
پارێــزگاكان جێبەجــێ دەكرێ، بە گوتەی ســامان 
عارەب چەند وەبەرهێنەرێك لە دهۆك و ســلێمانیش 

دەستگیركراون، فەرمانی دەستگیركردن بۆ چەندین 
وەبەرهێنەرێكی دیكەش دەرچووە.

دراوەتــە  هەڵاتــووەكان  وەبەرهێنــەرە  نــاوی 
ئینتەرپۆل

بەشــێك لەو وەبەرهێنەرانە دەســتگیرنەكراون و 
بەرەو دەرەوەی هەرێمی كوردستان هەڵاتوون. سامان 
عــارەب دەڵێت: "وەبەرهێنەری پڕۆژەكانی دەشــتی 
بەهەشت، كانی ئەڵمانی، زێڕین و كۆیەستی هێشتا 
دەستگیرنەكراون. ساڵی 2015 وەبەرهێنانی هەولێر 
سكاڵای یاسایی لەسەر پڕۆژەكانی دەشتی بەهەشت 
و كانی ئەڵمانی تۆمار كرد. پڕۆژەی دەشتی بەهەشت 
80 ملیــۆن دۆلار و كانــی ئەڵمانیــش 19 ملیــۆن 
دۆلار كورتهێنانــی هەیــە. بڕیاری دەســتگیركردنی 
ئەوانی دیكەش لەســەر پاراســتنی مافی هاووڵاتیان 
و گێڕانــەوەی مافەكانیانــە. پــڕۆژەی زێڕین كڕین و 
فرۆشــتنی پێوەكــراوە و دوو وەبەرهێنەریــش مافی 

هاووڵاتیانیان پێشێل كردووە. پڕۆژەی كۆیە ستیش 
یەكێــك لــە خاوەنەكانی مــردووە و ئەوانی دیكەش 
هەڵاتوون. زانیاریمان هەیە ســێ لەو وەبەرهێنەرانە 
هەرێمی كوردســتانیان بەجێهێشــتووە. نووسراو و 
فەرمانی دەستگیركردنیان بۆ پۆلیسی ئینتەرپۆل و 
دەستەی نیشــتمانی و ئەنجوومەنی وەزیرانی عێراق 
نێــردراوە، داوامــان كــردووە دەســتگیریان بكەن و 

رادەستمان بكەنەوە". 
گوتیشــی: "زانیاریمــان هەیە خاوەنــی پرۆژەی 
دەشــتی بەهەشت لە شــارەكانی عێراقە، دوایینجار 

مانگی مایسی ئەمساڵ لە بەغدا بینراوە".
ســامان عارەب باســی یەكێك لــە وەبەرهێنەرە 
"وەبەرهێنەرێــك  گوتــی:  و  كــرد  هەڵاتووەكانــی 
كــە لــە هەولێر و دهــۆك پرۆژەی نیشــتەجێبوونی 
هەبــوو، لە ســلێمانیش زەوی بۆ تەرخــان كرابوو، 
لــە ســاڵی 2014ەوە دراوەتــە دادگا و پرۆژەكانــی 

لێوەرگیراوەتەوە، زیاتر لە 140 ســكاڵای لەســەرە. 
كەچی ئێستا لە نەجەف و ئەنبار پرۆژەی دراوەتێ".
دەســتەی وەبەرهێنان، لایەنە پەیوەندیدارەكانی 
عێراقــی لەوە ئــاگادار كردووەتەوە. ســامان عارەب 
گوتی: "قسەمان لەگەڵ بەرپرسانی نەجەف كردووە، 
ئەوانیــش داوای نووســراوی دادگایــان كــردووە كە 
ســكاڵای لەســەرە، تا نووســراوەكەیان بە دەســت 
دەگات، گەشــتی دەرەوەیــان لێ قەدەغــە كردووە. 
بــەم نزیكانــە دەســتگیر دەكرێ و رادەســتی ئێمە 

دەكرێتەوە". 
جگــە لــەو وەبەرهێنەرانــەی لەلایــەن دادگاوە 
داواكــراون، وەبەرهێنەریــش هــەن پڕۆژەكانیــان لە 
وادەی خۆیدا تەواو كردووە. ســامان عارەب دەڵێت: 
"ناكرێت ئەم بڕیارە لەســەر هەموو وەبەرهێنەرەكان 
گشتگیر بكرێت، چونكە ئەو پڕۆژانەی كەموكوڕییان 
تێدایە لــە پارێزگای هەولێر 10%ی كۆی پڕۆژەكانی 

نیشتەجێبوون پێكدەهێنن، لە بەرامبەریشدا پڕۆژەی 
زۆر باش هەن لە وادەی خۆیان و بەشــێكیان پێش 
وادەی خۆشــیان تەواوبــوون، تەنانــەت وەبەرهێنەر 
هاووڵاتیــان  لەســەر  یەكەكانــی  نرخــی  هەبــووە 
كەمكردووەتەوە كە دەستەی وەبەرهێنان شانازییان 

پێوەدەكات".
پرۆژە جێهێڵدراوەكان

 تەواو دەكرێن

و  تەواونەكــراو  پــڕۆژە  نییــە  دیــار  هێشــتا 
بەجێهێڵــدراوەكان چییان بەســەردێت، بەڵام چەند 
وەبەرهێنەرێــك داوایان كردووە پڕۆژەكانیان بدرێتێ 
و تــەواوی بكــەن. بەڕێوەبەری گشــتیی دەســتەی 
وەبەرهێنانی هەولێر دەڵێت: "لە ماددەی 9، بڕگەی 
دوو لە یاســای وەبەرهێنــان، رێكارەكانی چۆنیەتی 
مامەڵەكردن لەگەڵ ئەو كەیســانەی دیاری كردووە، 

سەرەتا وەبەرهێنەر ئاگادار دەكرێتەوە، ئەگەر پابەند 
نەبــوو پڕۆژەكەی لێ وەردەگیرێتــەوە و رووبەڕووی 
دیكــە  وەبەرهێنــەری  دواتــر  دەكرێتــەوە.  دادگا 
دەدۆزرێتەوە تاوەكــو پڕۆژەكە تەواو بكات. زەرەری 
هاووڵاتیــان و حكومەت و بەڵێندەرەكانیش دەكرێتە 
مەلەفێــك و دوای كەشــف و دەرخســتەی دادگا، 
دەكەوێتــە ئەســتۆی وەبەرهێنەرە كۆنەكە. ئێســتا 
پڕۆژەكانی دەشــتی بەهەشــت و كۆیەســتی هەموو 
ئــەو رێكارانەیان تێپەڕاندووە و چەند وەبەرهێنەرێك 
پڕۆپۆزەڵیــان پێشــكەش كردووە تاوەكــو پڕۆژەكە 
تــەواو بكــەن، لەگــەڵ چاكبوونی بــاری دارایی ئەم 

پڕۆژانە دەستپێدەكەنەوە".
هەشت كۆمپانیا 

لە لیستی رەشدان
رێكارێكــی دیكــە كــە بەرامبــەر وەبەرهێنــەرە 
كەمتەرخەمەكان دەگیرێتەبــەر، لەڕێگەی وەزارەتی 
پلاندانانەوەیە. ئەویش دانانیانە لە "لیستی رەش"ی 
كۆمپانیــا  و  وەبەرهێنــەر  ژمارەیــەك  وەزارەت. 
خراونەتە ئەم لیســتەوە. بە گوتەی سامان عارەب: 
مۆڵەتەكەیــان  كەمتەرخەمــەكان  "وەبەرهێنــەرە 
لێوەردەگیرێتــەوە و لەلایــەن وەزارەتی پلاندانانەوە 
دەخرێنە لیستی رەشەوە و مافی وەرگرتنی مۆڵەتی 
دیكەیــان نابێت، لــە پارێزگای هەولێــر 8 كۆمپانیا 
خراونەتە لیستی رەشەوە. لەوانەش خاوەنی پڕۆژەی 
دەشتی بەهەشت، كۆیە ستی، كۆمپانیاكانی چاودێر، 
عامودە، مزێسەر و كۆمپانیای پەروا كە پڕۆژەی مەم 
و زینی جێبەجێ كردووە لەگەڵ كۆمەڵێك وەبەرهێنەر 
و كۆمپانیای دیكە لە لیســتی رەشــدان و لە رۆژانی 
داهاتووشدا ژمارەی ئەو كۆمپانیا و وەبەرهێنەرانەی 

دەخرێنە لیستی رەشەوە زیاتر دەبن".

خاوەنی پرۆژەكانی فلۆریا ستی، مەم و زین، 
وەرین ستی و زێڕین دەستگیر كراون

خاوەنی پرۆژەی دەشتی بەهەشت لە مانگی مایسی ئەمساڵ لە بەغدا بینراوە

پێنج وەبەرهێنەری دیکە ماون دەستگیر بکرێن

وەبەرهێنەر هەیە 
140 سكاڵای 
لەسەرە و لە 
نەجەف و ئەنبار 
پرۆژەی دراوەتێ

بەڕێوەبەری وەبەرهێنانی هەولێر

فەرمانی گرتن بۆ 
10 وەبەرهێنەری 
هەولێر دەردەچێت

نەوزاد مەحموود
رووداو  - سلێمانی

گوتەبێژی یەكێتی وەبەرهێنەرانی كوردستان، بە 
پشتبەستن بەو گەشبینییەی لەنێو وەبەرهێنەران 
دروســتبووە، چاوەڕێی دەستپێكردنەوەی جوڵەی 
گــەورەی وەبەرهێنان و دەســتپێكردنەوەی پرۆژە 
گــەورەكان دەكات. چونكــە وەك خــۆی باســی 
دەكات، ئێســتا حكومەت و وەبەرهێنەران، خۆیان 
بۆ قۆناغێكی نوێ ئامادە دەكەن "لەمەولا حكومەت 
سیســتمی پاداشت و سزا بۆ وەبەرهێنەران پەیڕەو 
دەكات، كشــتوكاڵ و پیشەســازی و گەشتوگوزار، 

زۆرترین بایەخیان پێدەدرێ".
چوار ســاڵ لەمەوبەر، حكومەتی بەغدا بەشــە 
بودجەی هەرێمی كوردستانی بڕی، بە مووچەی ئەو 
فەرمانبەرانەشــەوە كە هیچ سەروكارێكیان لەگەڵ 

سیاسەت نییە. لەوكاتەوە لە باشووری كوردستان 
دەســتەواژەی قەیرانــی دارایــی بەكاردەهێنرێ بۆ 
پێناسەكردنی دۆخی هەر شتێك پەیوەندی بە ژیان 
و ئاواكاری و بونیادنانەوە هەبێ، بەڵام هێدی هێدی، 
بــە بەرزبوونــەوەی نرخی نــەوت و كەمكردنەوەی 
خەرجییەكان و پاكنووسكردنی لیستی مووچەخۆران 
و دەستگرتنەوە، بارودۆخەكە بۆ رێچكەی ئاسایی 
خۆی دەگەڕێتەوە، وەبەرهێنەرانیش گەیشتوونەتە 
ئەو بڕوایەی، كاتی كردنەوەی قاسەی پارەكانیانە.

پاداشت و سزا بۆ وەبەرهێنەران
 یاســین رەشید، گوتەبێژی وەبەرهێنەرانە و بۆ 
خۆشــی یەكێكە لەوانەی پڕۆژەی نیشتەجێبوونی 
لە پارێزگای ســلێمانی دروســتكردووە. ئاماژە بە 
فەرمانێكی نێچیرڤان بارزانی، سەرۆكی حكومەتی 
هەرێمــی كوردســتان دەكات بۆ دەســتگیركردنی 

ژمارەیــەك وەبەرهێن لە پارێزگای هەولێر "ئێســتا‌ 
پێنجیان دەستگیركراون و دووانیشیان كوردستانیان 
جێهێشــتووە و هەندێــك وەبەرهێنیش لــە رۆژانی 

داهاتوو لەلایەن دادگاوە بانگ دەكرێن". 
بــەڵام بۆچــی ئەوانە دەســتگیركران؟ یاســین 
رەشید دەڵێت "ئەو وەبەرهێنەرانە لە ماوەی رابردوو 
پرۆژەكانیان بەشێوەی ناتەندروست بەڕێوەبردووە 
و كەمتەرخــەم بوون و مافی خەڵكیان لەســەرە"، 
ناوبــراو جەختدەكاتــەوە لــەوەی دەســتكردن بە 
ســزادانی وەبەرهێنی شكســتخواردوو، بەشێكە لە 
نەخشــە رێگای نوێــی بوژاندنــەوەی وەبەرهێنان 
و دەڵێ "ئێســتا وەبەرهێنان لەســەر ئەو نەخشە 
رێگەیــە بــە جوڵەكەوتــووە كــە مــاوەی زیاتر لە 
ســاڵێكە كاری بــۆ دەكــرێ و بڕیاریــش دەرچوە 
دەبێ وەبەرهێنانی راستەقینە بێتەوە مەیدان، ئەو 
نەخشە رێگەیەش، چاكسازی راستەقینەی كردووە 

بە بنەمای بەكاركەوتنەوەی وەبەرهێنان".
سزادانی وەبەرهێنی كەمتەرخەم و خراپ، بەلای 
یاســین رەشــیدەوە ســوودەكەی ئەوەیە لەوەودوا 
وەبەرهێن خەمی كواڵێتی پرۆژەكانی دەخوات و بیر 
لەوە ناكاتەوە تەنیا قازانج بكات :"ئیدی وەبەرهێن 
تێدەگات،‌ لەسەر هەر كارێكی خراپ لێپرسینەوەی 
لەگەڵ دەكرێ و سزا دەدرێ. وەبەرهێنە خراپەكان، 
ناوبانگــی وەبەرهێنانی كوردســتانیان لــە دەرەوە 
لەكــەدار كردبوو، ئێســتا نێچیرڤــان بارزانی، كار 
بــۆ ئــەوە دەكات بە ســەرمایەدارانی جیهان بڵێ، 
هەڵەكان راســتكراونەتەوە و هەلی باشــتر هەن بۆ 

وەبەرهێنان".
سەرۆكی ئەنجوومەنی وەزیران، واژۆی خستووەتە 
ســەر نووســراوێكی دیكە. بەپێی نووسراوەكە، لە 
هــەر پارێزگایەك 13 بــۆ 15 وەبەرهێنەر كە جێ 
دەســتیان دیارە لە بونیادنانــی ژێرخانی ئابووریی 
پــڕۆژەی ســتراتیژییان  و  كوردســتان  هەرێمــی 
بونیاتناوە، بە ئامادەبوونی ســەرجەم كونســوڵی 

وڵاتان، خەڵات دەكرێن و رێزیان لێدەنرێ.
وەبەرهێنەرانی كوردستان 

دەگەڕێنەوە
لەسێ ســاڵی رابردوودا، دەســەڵاتدارانی بەغدا 
ئەو دۆخەی باشــووری كوردســتانیان قۆستەوە و 
بە گرێبەســتی گەورە وەبەرهێن و ســەرمایەدارانی 
كوردیان بۆ باشــوور و ناوەڕاســتی عێراق راكێشا. 

بەڵام گوتەبێژی یەكێتی وەبەرهێنەرانی كوردستان، 
پێیوایە ئێستا دۆخەكە دیسان پێچەوانە بووەتەوە 
بەهــۆی ئــەو خۆپیشــاندان و پشــێوییانەی لــەو 

شارانەی عێراق سەریانهەڵداوە.
 یاســین رەشــید نموونــە دێنێتــەوە و دەڵێت 

:"یەكێــك لــە گــەورە وەبەرهێنەرەكانــی كورد لە 
بەغــدا پــرۆژەی زەبەلاحی وەرگرتــووە و دەیەوێ 
هوتێلی پێنج ئەستێرەیی دروستبكات، پەیوەندی 
پێوەكردووین و دەڵێ رەوشەكە بۆ ئێمە تەو‌او خراپ 
بووە و پەشیمانین. بەشێك لەو وەبەرهێنە كوردانە 

گەڕاونەتەوە بۆ كوردستان".
یاســین رەشــید ئاشــكرای كــرد لــە مــاوەی 
دروستبوونی ئەو پشێوییانەوە بەپێی داتای دروست 
بایــی 50 ملیــار دۆلار وەبەرهێنان لە شــارەكانی 
ناوەڕاست و باشــووری عێراق پاشەكشەی كردووە 
و بەشــێك لەو زیانە بەر ئەو وەبەرهێنەرە كوردانە 
كەوتووە لەوێ پرۆژەیان وەرگرتووە. یاسین رەشید 
گوتــی "وە‌بەرهێنــەر كورد لەوێ بایــی یەك ملیار 
دۆلار پرۆژەی كارەبای وەرگرتووە، هەروەها پرۆژەی 

گەورەی پیشەسازی و بیناسازیان وەرگرتووە".
نــەك هەر پشــێوییەكان، بەڵكو لــەو ماوەیەدا 

دابەزینی بەهــای دراوی ئێران و توركی وایكردووە 
ژمارەیەك وەبەرهێنی دیكەی كورد زیانی گەورەیان 
بكــەن. هــەر بۆیە ئێســتا ســەرۆكی حكومەت و 
جێگرەكەی كار بۆ ئەوە دەكەن وەبەرهێنی كورد لە 
جۆرجیا و ئێران و توركیا و عێراق و وڵاتانی دیكەوە 

بگەڕێنەوە و لە كوردستان وەبەرهێنان بكەن.
یاسین رەشید، دڵنیایە لەوەی وەبەرهێنەكانی 
كــورد دەتوانن بــە گەڕانەوەیان، پــرۆژەی گەورە 
بكــەن. ئەو باســی پرۆرژەیەكی ئێجــگار گەورەی 
گەشــتیاریی دەكات لــە شــارۆچكەی دوكان كــە 
گروپــی كۆمپانیاكانی فــارووق جێبەجێی دەكات 
:"بــە گوژمەی یەك ملیــار دۆلار جێبەجێ دەكرێ 
كە یەكێك لە گەورەترین پرۆژە گەشــتیارییەكانی 
رۆژهەڵاتی ناوەڕاســت دەبێ و لە دوای تەواوبوونی 
ئــەو پرۆژەیەوە، كوردســتان پێدەنێتە قۆناخێكی 

گەورەی گەشتیارییەوە".
كەرتی خانووبەرە دەبووژێتەوە

چاوەڕواندەكرێ ئەگەر پشێوییەكانی خواروو و 
ناوەڕاستی عێراق بەردەوامبن، شەپۆلێكی دیكەی 
خەڵــك روو لــە كوردســتان بكەنــەوە و بەوەش 
جارێكی دیكە خواســت لەسەر كەرتی خانوو بەرە 
دروستدەبێتەوە. لە دووساڵی رابردوودا توركیا ئەو 
هەلەی قۆســتبووەوە و دەرگای بەســەر عەرەب و 
عێراقییەكاندا كردبووە بۆ كڕینی خانوبەرە بەپێی 
داتاكانی یەكێتی وەبەرهێنەران، لە ســاڵی 2017 
دا لــە عێــراق و هەرێمــی كوردســتان 125 هەزار 
كەس یەكەی نیشــتەجێبونیان لە توركیا كڕیووە 
"ئــەو 125 هەزار خانووەی كڕدراوە لە توركیا وای 
كردووە 18 ملیار دۆلاری كوردستان و عێراق بچێتە 

توركیا".
بــە گوتەی گوتەبێژی یەكێتــی وەبەرهێنەرانی 
كوردســتان، بەشــێك لە پــرۆژە هەرە گــەورە و 
ستراتیژییەكانی سلێمانی، لەلایەن وەبەرهێنەرانی 
هەولێــرەوە كراون، لەوانــەش كارگەی چیمەنتۆی 
مــاس كــە رۆژانــە 50 هــەزار تــۆن چیمەنتــۆ 
بەرهەمدێنێ، كارگەی ئاســن و گەورەترین مۆڵ و 

بازاڕ بەناوی فاملی مۆڵ لەگەڵ ماجدی مۆڵ.
 بەڵام دەشڵێت :"ئێستا ژمارەیەك وەبەرهێنی 
ســلێمانی چوونەتــە هەولێر و خەریكــی پرۆژەی 
گەورەن، لەوانەش یەكێكیان گەورەترین میوانخانە 
لەسەر ئاستی عێراق لە هەولێر، دروست دەكات".

یاسین رەشید، گوتەبێژی یەكێتی وەبەرهێنەرانی كوردستان بۆ )رووداو(:

وەبەرهێنان دەگەڕێتەوە بۆ سەردەمی زێڕینی خۆی 

هاووڵاتیانی 

كوردستان و عێراق 

بایی 18 ملیار دۆلار 

خانوو و شوقەیان لە 

توركیا كڕیوە

ئەو 
وەبەرهێنەرانەی 
سەرمایەكانیان 
بردبووە شارەكانی 
عێراق پەشیمانن 

وەبەرهێنی كورد 
لە بەغدا پرۆژەی 
یەك ملیار دۆلاری 
وەرگرتووە

بەهۆی 
خۆپیشاندانەكانەوە 
50 ملیار دۆلار 
وەبەرهێنان لە 
شارەكانی عێراق 
پاشەكشەی كردووە

كچە كوردێكی ئێزدی چوار ساڵە بە تەنیا دەژی 
رووداو - دهۆك

حەنیفە لە خێزانێكی نۆ كەسی ئێزدی بوو، بەڵام ئێستا بە تەنیا لە گوندێكی سەر بە قەزای شنگال دەژی و بەڵێنی بە باوكە كۆچكردووەكەی داوە دوو خوشكە 
رفێندراوەكەی ئازاد بكات.

حەنیفە كە خێزانە نۆ كەسییەكەی لەلایەن چەكدارانی داعش لە ئابی 2014 رفێندرا، سێ لە خوشكەكانی رزگاركراون و لەگەڵ دایك و برایەكیان چوونەتە ئەڵمانیا، 
بەڵام حەنیفە بەڵێنی داوە كە تا دوو خوشكەكەی دیكەی ئازاد نەكات، كوردستان جێنەهێڵێ. حەنیفە بە )رووداو(ی گوت "بەڵێنم بە باوكە كۆچكردووەكەم داوە هەتا 

دوو خوشكەكەم رزگار نەكەم، كوردستان جێنەهێڵم".

راپۆرت

نەجوا حەجی خودێدا، رزگاربووی دەستی داعش:

حەوت جار كڕین و فرۆشتنم پێوە كرا

ناسر عەلی
رووداو- دهۆك

بەشێك لەو منداڵە ئێزدیانەی لەگەڵ كەسوكاریان 
لەلایەن داعشــەوە رفێنرابوون، ئێســتا لە شارەكانی 
توركیا لە خانەكانی بێسەرپەرشــتاندا دەدۆزرێنەوە. 
ئــەم منداڵانە پێشــتر لە ماڵی ئەمیــر و چەكدارانی 
داعشــدا بوونە، دوای لەناوبردنی داعش بەشێك لەو 
چەكدارانە هەڵاتوون بۆ توركیا و ئەوانیشــیان لەگەڵ 
خۆیان بــردوون، بــەڵام دواتر خۆیان لــە خانەكانی 

بێسەرپەرشتان بینیوەتەوە.
بەپێــی زانیارییــەكان نزیكــەی 150 منــداڵ و 
هــەرزەكاری ئێزدی لە خانەكانی بێسەرپەرشــتاندان 
لە توركیا، بەشــێك لەوانە نازانن كــوردی ئێزدین و 
تەنانەت زمانی دایكیشــیان بیرچووەتەوە. بەرپرسی 
نووســینگەی رزگاركردنی كوردی ئێــزدی لە دهۆك 
دەڵێت تاوەكو ئێســتا 15 لــەو منداڵانە لە توركیاوە 

هێنراونەتەوە كوردستان.
 ســۆلین، كچــە كوردێكــی ئێزدییــە، یەكێكــە 
لەوانەی لە توركیاوە گەڕاوەتەوە. چیرۆكی رفاندن و 
رزگاركردنی خۆی بۆ )رووداو( دەگێڕێتەوە و دەڵێت 
"دوای ئــەوەی چەكدارانــی داعــش ئێمەیــان رفاند، 
ئەمیرێكــی داعش بەناوی ئەبــوو ئەكرەم هاتە لامان 
و لەنێو چوار خوشــكدا منی هەڵبژارد و بە بەرچاوی 

دایكم و باوكمەوە منی برد".
ســۆلین ناوی خوازراوی ئەو كچە ئێزدییە تەمەن 
18 ســاڵەیە كە لە سەنتەری شنگال كەوتە دەستی 
چەكدارانی داعش، ئەو دەڵێت: "ســاڵێك لە مووسڵ 
بــووم. ئەمیرەكــە ســەرەتا زۆر خراپ بــوو لەگەڵم، 
ئەویش لەبەر ئەوەی هەموو رۆژێك ژنەكەی بە خراپە 
باســی منی بۆ دەكرد، پاشــان ئەمیرەكە وردە وردە 
قەناعەتی بە ژنەكەی هێنا كە ئاساییە پیاو دوو ژنی 
هەبــێ، یان كەنیزەكی هەبێ، ئیدی ژنەكە قەناعەتی 
دینی بۆ دروستبوو و هەڵسوكەوتی بەرامبەرم گۆڕا".

دوای ساڵێك، ئەبوو ئەكرەم بە خێزانەوە دەچێتە 
رەققە، ســۆلینیش لەگەڵ خۆی دەبات، بەڵام ئەبوو 
ئەكرەم لەوێ لە شــەڕێكدا دەكوژرێ. سۆلین دەڵێت 

"دوای كوژرانــی ئەبوو ئەكرەم، خێزانەكەی بڕیاریاندا 
بچنە توركیا، منیشیان لەگەڵ خۆیان برد، بە قاچاخ 

لە رەققەوە چووین بۆ ئەنقەرە".
چەكدارانی داعش لە مانگی ئابی 2014 پەلاماری 
قــەزای شــنگال و دەوروبەریــان دا، لــەو پەلامارەدا 
نزیكــەی 6500 كــوردی ئێــزدی كەوتنــە دەســت 
چەكدارانــی داعــش. ژمارەیەكی زۆریان لێ شــەهید 
كردن، ژمارەیەكیشیان رفاندن. ئەگەرچی ژمارەیەكی 
زۆر لــە رفێنراوان بە رێگەی جۆراوجــۆر رزگاركران، 
بەڵام ســەرەڕای نەمانی داعش هێشــتا چارەنووسی 
هەندێكیان نادیارە، ئێستا دەركەوتووە ژمارەیەك لەو 

رفێنراوانە لە توركیان.
ســۆلین باســی چۆنیەتی رزگاربوونــی خۆی لە 
ئەنقــەرە دەكات و دەڵێت: "لــە توركیا تەلەفۆنێكم 
پەیدا كرد، دواتر بەڕێگای فەیســبووك كەســوكاری 
خۆمــم دۆزینەوە. پاشــان لــە ئەنقــەرە عەرەبێكی 
مووســڵ تەلەفۆنــی بۆ كــردم و گوتی مــن رزگارت 
دەكەم، پەیوەندیم بە ماڵەوە كرد، ئەوانیش گوتیان 
لەگەڵــی وەرە، دواتــر بەڕێــگای ئــەو كەســە و بە 
هاوكاریی نووسینگەی نێچیرڤان بارزانی گەیشتمەوە 

ئێرە".
سۆلین دەڵێت ئەو تەنیا كچە كوردی ئێزدی نییە 
لە توركیا بێ "زۆر منداڵ و گەنجی ئێزدی وەكو من 
لە توركیان، بەڵام نازانن بە چ رێگایەك خۆیان رزگار 

بكەن، هەندێكیان تەنانەت زمانی خۆیان لەبیرچووە، 
چونكە چوار ساڵ لەژێر دەستی داعشدا بوون".

ئیدریــس كۆچــۆ، یەكێكــە لەوانــەی رفێنراوانی 
ئێــزدی رزگار دەكات و تــا ئێســتاش 200 كوردی 
ئێــزدی رزگار كردووە كــە چواریان لە توركیا بوون. 
ئیدریــس بە )رووداو(ی گــوت "رفێنراوان لە عێراق، 
سووریا و توركیان، زانیاریمان هەیە ئەوانەی توركیا 
لە شارەكانی مەدیاد، مێرسین، عەنتاب و ئەنقەرەن، 

هەندێكیان تەمەنیان لە 10 ساڵ كەمترە".
ئیدیــس باســی چۆنیەتــی بردنی ئــەو كوردانە 
بۆ توركیــا دەكات و دەڵێت:"بەشــێك لەوانە لەنێو 
ماڵە توركمانەكانی تەلعەفەر بوون، بەشــێكی دیكە 
لــە نێو ماڵی عەرەب و چەكدارە داعشــەكان بوون، 
ئــەوان دوای ئــەوەی هەڵاتــوون بۆ توركیــا، لەوێ 

لە ترســی ئاشــكرابوونیان منداڵەكانیان تەســلیمی 
حكومــەت كردووە، ئەوانیش بردوویانن بۆ خانەكانی 
بێسەرپەرشتان". گوتیشی: "زانیاری زۆرمان بۆ دێت 
كە منداڵــی ئێزدی لە خانەكانی بێسەرپەرشــتانن، 
بەڵام دۆزینەوەیان زەحمەتە، چونكە منداڵەكان نازانن 
بە كوردی قسە بكەن، یان ناوی كەسوكاری خۆیان 
نازانن، كەسوكاریشیان هەندێكیان نایانناسنەوە، تاكە 
رێگە بۆ ناسینەوەی ئەو منداڵانە پشكنینی دی ئێن 
ئەیە بــۆ منداڵەكان و ئەوانەی منداڵیان لە شــەڕی 

داعشدا ون كردووە".
نووســینگەی  بەرپرســی  قائیــدی،  حوســێن 
رزگاركردنــی كوردی ئێزدی لە دهۆك بــە )رووداو(
ی گوت، لە ســاڵی 2016 وە دەســتیان كردووە بە 
رزگاركردنــی ئــەو رفێنراوانەی بــردراون بۆ توركیا، 

تاوەكــو ئێســتاش 15 لەو رفێنراوانەیــان لە توركیا 
هێناوەتەوە.

حوســێن قائیدی ئاماژەی بەوەدا كە لە دۆزینەوە 
و هێنانەوەی رفێنراوانی ئێزدی لە توركیا بەرەوڕووی 
ئاســتەنگی زۆر دەبنەوە. قائیدی دەڵێت: "ئەوانەی 
لە توركیــا رزگار دەكرێــن زۆر زەحمەتترن لەوانەی 
لە ســووریا و عێراقەوە دەهێنرێنــەوە، ئەوان كات و 
خەرجیــی زۆریــان دەوێ تــا رزگار دەكرێن، چونكە 
پێویســتیان بە پشــتگیریی باڵیۆزخانــەی عێراقە، 
دواتریــش توركیــا هەتا دڵنیا نەبێ كــە ئەو منداڵە 
ئێزدییــە و لەلایەن داعشــەوە رفێنــراوە رازی نابێت 
بیهێنینەوە، هەتا پشكنینی دی ئێن ئەی بۆ منداڵەكە 
و كەسوكاری نەكرێ و دڵنیا نەبنەوە، رفێنراوەكەمان 

رادەست ناكەن".

رووداو: تــۆ چــۆن كەوتیتــە دەســتی داعش، 
بردیانی بۆ كوێ؟ چۆن كڕین و فرۆشتنت پێوە كرا؟
نەجــوا: ئێمــە لە گونــد بوویــن، 2014/8/15 
ئێمەیــان گــرت. ئێمــە 15 كەس بووین. ســێ برا 
و باوكمیــان بــۆ شــوێنێك بــردن، مــن و دایكم و 
خوشــكەكانم و براژنیشم بۆ شوێنێكی دیكە براین. 
پاشــان بەســاڵاچووەكانیان لە ئێمــە جیاكردنەوە 
و بەرەو شــوێنێكی دیكەیان بــردن. ئێمەیان بردە 
قوتابخانەی كۆچۆ، پاشــان ئێمەیان گواستەوە بۆ 
پەیمانگا. پاشــان بردیانین بۆ تەلعەفەر. بەســەر 
گوندەكانی شیعە دابەشیان كردین. ئەوانەی شوویان 
نەكردبوو جیاكرانەوە، دواتر ئێمەیان برد بۆ مووسڵ، 
لەوێش بردیانین بۆ سووریا. هەر رۆژێك لە شوێنێك 
بووم، من شەش حەوت جار فرۆشرام. دەستدرێژیان 

دەكردە سەرمان، هیچ نەما پێمان نەكەن.
رووداو: یەكەمجار بە كێ فرۆشرای؟

نەجوا: یەكەمجار منیان دایە عێراقییەك بەناوی 
ئەبوو یەحیا. حەردانی بوو. 

رووداو: تەمەنی چەند بوو، سەر و شێوەی چۆن 
بوو؟

نەجوا: یەكێكی رەشــی باڵا مامناوەند بوو، چاو 
گەورە بوو، ئەمیری عانە و راوە بوو.
رووداو: چەند لەلای ئەو مایتەوە؟

نەجوا: ساڵێك و دوو مانگ.
رووداو: دواتر بە كێ فرۆشرای؟

نەجــوا: فرۆشــرام بە كەســێك بەنــاوی ئەبوو 
خەتاب. خەڵكی راوە بوو. 
رووداو: ئەو چۆن بوو؟

نەجوا: یەكێكی ســوورەی باڵابەرزی چاو سەوز 
بوو.

رووداو: چەند مانگ لەلای ئەو مایتەوە؟
نەجوا: چوار مانگ.

رووداو: پاشان بە كێ فرۆشرای؟
نەجوا: پاشان بە ئەبوو وەلید فرۆشرام، ئەویش 
راوی بوو. یەكێكی رەشی باڵابەرز بوو. دوو مانگیش 

لەلای ئەو مامەوە.
رووداو: ئــەو پیاوانــەی پێیان فرۆشــرای ژن و 

منداڵیان هەبوو؟
نەجوا: بەڵێ. منداڵیشــیان هەبوو. بەڵام ئەوان 
منیــان نەدەبــردەوە ماڵەكانیان، لــە بارەگاكانیان 

دەیانهێشتمەوە، لەوێ ئیشیان پێدەكردم.
رووداو: دەتزانی بە چەند دەتفرۆشن؟

نەجوا: من بوومە قیســمەتی شێخ. ئەو ئێمەی 
بەســەر ئەمیرەكاندا دابەش دەكرد. سەرەتا منیان 
دایــە ئەمیرێك، ئەو كوژرا. شــێخ گوتــی من ئەو 
كچــەم بە دیــاری دابوو، بۆم بگەڕێننەوە. دیســان 
منیان دایە ئەمیرێكی دیكە، ئەویش كوژرا. دووبارە 
گەڕاندمیانەوە لای شێخ. ئەمجار منیان دایە ئەبوو 

لــە كەمپــی قادیاین لە شــاری 
دهــۆك، لەنێــو نۆ خێزانــی كوردی 
ئێزدین كە لە 81 كەس پێكهاتبوون 
و ئێســتا تەنیا 14 كەســیان ماون، 
ئەوانیش ســێیان منداڵن و چواریان 
دیكــەش  حەوتەكــەی  و  پیــاو 
لەلایەن  دیكــە  ئەوانی  ئافرەتــن. 
و  رفێنراون  داعشــەوە  چەكدارانی 
نەگەڕاونەتــەوە، جا یــان كوژراون، 
یــان بە عێراق و ســووریا و توركیا و 
نەجوا  بڵاوبوونەتــەوە.  كەنــداودا 
حەجی خودێدا یەكێكە لە كچەكانی 
ئەو نۆ خێزانە كە لەلایەن داعشەوە 
هەڤپەیڤینەدا  لــەم  ئەو  رفێنرابوو، 
لەگــەڵ )رووداو( چیرۆكی رفاندنی 

خۆی دەگێڕێتەوە.

هەڤپەیڤین: هیوا جەمال
رووداو- دهۆك

وەلید، پاشــان بە كەسێكی دیكە فرۆشرام بەناوی 
ئەبوو ئاسیا. 

رووداو: چــوارەم كــەس كە تۆیان پێ فرۆشــت 
كێ بوو؟

نەجوا: ئەبوو ئاســیا بوو. ئەویش خەڵكی راوە 
بوو. كەســێكی باڵا بەرز بــوو، چاوێكی كوێر بوو، 
چاوی دەستكردی دانابوو. تەمەنی نزیكەی 20 ساڵ 
دەبوو. ئەبوو ئاسیا منی بردە نێو خێزانێك. حەوت 
مانگ لــەو ماڵەدا مامەوە. من لــەوێ گلەییم كرد، 
ئەویش منی فرۆشــت بە كەسێكی خەڵكی مووسڵ 
بەنــاوی ئەبوو هاجەر. تەنیا پێنــج رۆژ لەلای ئەو 
مامــەوە، ئەویش منی فرۆشــت بــە پیاوێكی راوی 
بەنــاوی ئەبوو محەممــەد. 20 رۆژیــش لەلای ئەو 
مامــەوە. ئەویش منی فرۆشــتە یەكێكی كەربوولی 
بەناوی ئەبووبەكــر. نزیكەی 7 مانگیش لەلای ئەو 

مامەوە.
رووداو: داوایان لێكردن ببن بە موسوڵمان؟

نەجوا: بەڵێ. هەر ســەرەتا داوایان لێكردین كە 
ئاینی خۆمان بگۆڕین.

رووداو: فێری چییان دەكردن؟
نەجــوا: ئێمەیان فێری قورئــان دەكرد، ئەوەی 
یەكەمیــان منــی بــردەوە ماڵەكەی خــۆی، دوای 
ئەوەی هاوژینەكەی فێری قورئانی كردم. ئیدی منی 

گەڕاندەوە بارەگاكەی. 
رووداو: چەنــد جــار لە عێــراق و چەند جار لە 

سووریا كڕین و فرۆشتنت پێوە كرا.
نەجوا: هەموویان عێراقی بوون.

رووداو: هەڵسوكەوتیان لەگەڵ تۆ چۆن بوو؟
نەجــوا: زۆر خــراپ بــوو. كاتێــك لێــم تووڕە 
دەبوون، لە ژوورێكیان دەكردم و دەرگایان لەســەر 

دادەخستم، یان هەڕەشەیان لێدەكردم و دەیانگوت 
دەتفرۆشین.

رووداو: داعــش لــە بارەگاكانیــان چ كارێكیان 
پێدەكردی؟

نەجوا: هەموو ئیشــێك، جلیان پێدەشووشتم، 
خواردنیــان پێ ئامادە دەكردم. بارەگایان پێ پاك 

دەكردمەوە. 
رووداو: تۆ لەوێ بە تەنیا بووی؟

نەجوا: بەڵێ.
رووداو: هیچ پەیوەندیت بە ئێزدییەكانی دیكەوە 

نەبوو كە رفێنرابوون؟
نەجوا: بەڵێ زۆربەیانم دەناسین، لەو كاتانەی كە 
چەكدارەكان منیان لەگەڵ خۆیان دەبرد بۆ مووسڵ، 

بەعاج، سووریا، چاوم بە ئێزدییەكان دەكەوت. 
رووداو: بارودۆخی ئەوان چۆن بوو؟

نەجــوا: بەهەمانشــێوەی بارودۆخی مــن بوو. 
ئەوانیــش كڕیــن و فرۆشــتنیان پێوەكرابوو، وەكو 

خزمەتگوزار مامەڵەیان لەگەڵ دەكرا. 
رووداو: چ یادەوەرییەكــی ناخۆشــی داعشــت 
بەردەوام لە خەیاڵدایە و ئێستاش كە رزگار كراوی 

لەبیری ناكەی؟
نەجوا: هیچیم لەبیر ناچێتەوە، بە تایبەتی ئەو 
دەستدرێژیانەی كردیانە ســەرم. ناخۆشترین شت 
گۆڕینــی دینەكەمان بوو، ئەوە بۆ من زۆر زەحمەت 
بــوو، چونكە دین لە ســەرووی ئێمەیە بە كەیف و 
ئارەزووی ئێمە نییە. ئێشــكی باشــمان نەكرد كە 

ئاینی خۆمان گۆڕی.
رووداو: لەوێ لێیان دەدای؟

نەجوا: بەڵێ؟
رووداو: لەسەر چی لێیان دەدای؟

نەجوا: لەســەر هەموو شــتێك لێیــان دەداین. 
خۆتان دەزانن لەسەرچی )بە شەرمەوە( هەڕەشەی 
فرۆشــتنیان لێدەكردین، ئێمەش بە دەست خۆمان 

نەبوو، ئیحساسمان بۆ ئەو كارە نەبوو.
رووداو: ئەوانەی كڕین و فرۆشــتنیان پێكردی، 

ئەگەر بیانبینی دەیانناسیتەوە؟
دیكــەش  ســاڵی   10 دوای  ئەگــەر  نەجــوا: 

بیانبینمەوە دەیانناسمەوە. 
و  كڕیــن  ئەوانــەی  باســتكرد  وەك  رووداو: 
فرۆشــتنیان پێوەكردنی خەڵكــی ناوچەكە بوون، 
كەربوولــی بوون، هیچ زانیاریت لەبارەیانەوە هەیە، 

لە ناوچەكە ماون؟
نەجوا: عەشیرەتەكانیان هەموویان دەناسم، داوا 
لە حكومەتی عێراق دەكەم من بباتە ئەو ناوچەیە، 
ئێستاش خوشكێكم لەلای یەكێكی كەربوولی ماوە. 
بەس بمگەیەننە ئەو ناوچەیە هەموویان دەناسمەوە 
و بــە گرتنیــان دەدەم. بــەڵام حكومەتــی عێراق 

هیچمان بۆ ناكات.
رووداو: ئێوە هیچ شــكایەتێكتان لەو كەســانە 
نەكردووە كە كڕین و فرۆشتنیان بە ئێوە كردووە؟

نەجــوا: كــە رزگار كــرام وێنــە و ناونیشــانی 
هەموویانم داوەتە لایەنی پەیوەندیدار، بەڵام هیچیان 
بــۆ نەكردووین. جگە لــە مەكتەبی كاك نێچیرڤان 
بارزانــی هیــچ لایەنێــك هاوكارییــان نەكردووین، 

حكومەتی عێراق هیچ حیسابێكی بۆ نەكردووین.
رووداو: تۆ لە خێزانەكەت بە تەنیا ماویتەوە؟

نەجــوا: تەنیــا دوو خوشــكم مــاون، ئەوانیش 
چوونەتە ئەڵمانیا.

خوشكەكەم 
ئێستاش لەلای 
عەرەبێكی 
كەربوولییە

بۆ من 
ناخۆشترین 
شت گۆڕینی 
ئاینەكەم بوو

وێنەی سەرجەم 
ئەوانەم داوەتە 
لایەنەكان كە 
كڕین و فرۆشتیان 
پێوە كردووم 

نەجوا حەجی خودێدا                                                                 )فۆتۆ:رووداو(

منداڵانی كوردی ئێزدی لە توركیا لە 
خانەكانی بێسەرپەرشتان دەدۆزرێنەوە

رزگاركەرێكی ئێزدییەكان: 

زۆربەی منداڵانی 
ئەو خانانە نازانن 
كوردی ئێزدین

كچێكی رزگاربوو: 

لەگەڵ ماڵی 
ئەمیرێكی 
داعش بردیانم بۆ 
ئەنقەرە

تاوەكو ئێستا 15 رفێنراوی ئێزدی لە توركیاوە هێنراونەتەوە كوردستان

رووداو: هەرێمی كوردستان چاوی لە راكێشانی 
وەبەرهێنانی سعودییە، لەسەر ئەم بنەمایە گرنگیی 

بەستنی ئەم دیدارە چییە لەنێوان هەردوولایەندا؟
شــەممەری: ســاڵی رابردوو ئەنجوومەنی كاری 
ســەرمایەدارانی ســعودی ـ عێراقی دامەزرێنرا، لە 
ماوەی ســاڵی رابــردوودا دیــداری زۆر هەبوو، لەو 
چوارچێوەیەدا ســەرۆكی ژووری بازرگانی هەرێمی 
كوردستانیش ئامادەی دیدارەكان بوو. بازرگانانمان 
بانگهێشــتنامەیان پێگەیشــت بۆ ئەوەی سەردانی 
كۆمــاری عێراق و ســەردانی هەرێمی كوردســتان 
بكــەن، دواتــر شــاندی ســعودیە گەیشــتنە ئێرە 
و چاویــان بــە ســەرۆكوەزیران كــەوت. دواتریش 
كۆبوونەوەیەكی فراوانیان كرد و زۆر لە هەلی كار لە 
هەرێمی كوردستان تاوتوێكران، پێشبینی دەكەین 

دیدارەكە كۆمەڵێك رێككەوتنی لێبكەوێتەوە.
رووداو: ئایا ئەم دیدارە پەیوەندی بە كۆنگرەی 
نێودەوڵەتــی كوێتەوە هەیە بــۆ ئاوەدانكردنەوەی 

عێراق؟
شــەممەری: نەخێر پەیوەندی بەو كۆنگرەیەوە 
نییــە، ئــەوە دیــداری ســەرمایەدارانە و هەلــی 
وەبەرهێنــان دەخرێنەڕوو لە هەرێمی كوردســتان، 

هەروەها لە ناوچەكانی دیكەی عێراق.
رووداو: وەك لە دیدارەكەدا بۆتان روونكرایەوە، 
یاســای وەبەرهێنــان لــە كوردســتان دەیەوێــت 
لــە  وەبەرهێنانــی بیانــی رابكێشــێ. هەروەهــا 
كوردســتانیش خواســت هەیە بــۆ وەبەرهێنان لە 
بوارەكانی پیشەسازی، كشتوكاڵ، بازرگانی و وزە 
نوێبووەكان كە ئەمانــە هاوتەریبن لەگەڵ دیدگای 

2030ی سعودیە، رای ئێوە لەمبارەیەوە چییە؟
شــەممەری: هەڵبەتــە یاســای وەبەرهێنان لە 
هەرێمی كوردســتان یاسایەكی باشــە و سەرنجی 
وەبەرهێنەران رادەكێشــێ، هەروەها ئەو گرووپەی 
ســەرمایەدارانی ســعودی كە لە كوردستان بوون، 
زۆربەی بوارەكانی لەخۆگرتووە، وزە، كشــتوكاڵ، 

پیشەســازی، هەروەهــا لــە بــواری كەرەســتەی 
بیناســازی، زۆربــەی كەرتەكانــی لەخۆگرتــووە و 
خواستی خۆیان نیشانداوە بۆ دامەزراندنی شارێكی 
پیشەســازی لــە هەرێمــی كوردســتان، هەروەها 
دامەزراندنی كارگە لە شــاری هەولێر و ســەرجەم 

پارێزگاكانی دیكەی عێراق. 

رووداو: بڕیارە دەروازەیەكی ســنووری لە نێوان 
ســعودیە و عێراق لە ناوچــەی عەرعەر بكرێتەوە، 

ئێوە چ زانیارییەكتان لەو بارەیەوە هەیە؟
عەرعــەر  دەروازەی  بێگومــان  شــەممەری: 
دەكەوێتــە ســنووری پارێزگای ئەنبار، پشــتیوان 
بەخوا لەمــاوەی 10 مانگدا دەروازەكە دەكرێتەوە. 
هەروەها گۆڕەپانێكی ئاڵوگۆڕی بازرگانی گەورەش 
لە نێوان كۆماری عێراق و شانشینی سعودیە دەبێت، 
لەڕێگەی ئەو دەروازەوە هێنانی كەلوپەلی سعودی 
بۆ هەولێر ئاســان دەبێت، هەروەها هەناردەكردنی 
كەلوپەل لە هەرێمی كوردستان و كۆماری عێراقەوە 

بۆ شانشینی سعودیە.
رووداو: كەرتــی بانكــی شــتێكی گرنگــە بــۆ 
وەبەرهێنان، پێشــنیازێك هەیە بۆ دروســتكردنی 

عەبدولعەزیز شەممەری، باڵیۆزی سعودیە لە عێراق بۆ )رووداو(:

گەشتی ئاسمانی لە نێوان سعودیە و 
هەرێمی كوردستان دەكرێتەوە

كاتێك وەزارەتی دەرەوەی عێراق داوای لە 
وەزارەتی دەرەوەی سعودیە كرد باڵیۆزەكەی 

لە عێراق بگۆڕێ، وەزیری دەرەوەی سعودیە 
هەرزوو وەڵامی داواكاریی هاوتاكەی دایەوە 

و بڕیاری دا عەبدولعەزیز شەممەری لە 
شوێنی سامر سەبهان دابنێ. هەفتەی 

رابردوو كۆڕبەندێكی ئابووری و بازرگانی 
لە نێوان وەبەرهێن و بازرگانانی سعودیە و 

هەرێمی كوردستان بەڕێوەچوو، عەبدولعەزیز 
شەممەری، باڵیۆزی سعودیە لە عێراق یەكێك 

بوو لە بەشداربووانی كۆڕبەندەكە. دوای 
كۆڕبەندەكە بەو مەرجە قسەی بۆ )رووداو( 

كرد كە پرسیاری سیاسی لێنەكرێ.

هەڤپەیڤین: محەممەد شێخ فاتیح
رووداو – هەولێر

سەرمایەدارانی 
سعودی ئامادەن 
شارێكی 
پیشەسازی 
لە كوردستان 
دابمەزرێنن

هەرێمی 
كوردستان زۆربەی 
مەرجەكانی 
وەبەرهێنانی 
تێدایە

كۆنســیۆرتیۆمێكی بانكی لە نێوان ســعودیە 
و عێــراق و هەرێمــی كوردســتان، كــە تێیدا 
ســندوقێكی وەبەرهێنــان دادەمەزرێنرێــت بۆ 
پاڵپشــتیی پــڕۆژەكان، ئەمە كــەی جێبەجێ 

دەكرێ؟
پێشــنیازی  بێگومــان  شــەممەری: 
دامەزراندنی هاوپەیمانی، لەلایەن ئەنجوومەنی 
ســەرمایەدارانەوە كــرا، هەڵبەتــە پێــش دوو 
هەفتە شانشــینی سعودیە رەزامەندی نیشاندا 
لەســەر كردنەوەی لقی بانكی TBI ی عێراقی، 
هەروەهــا كاركردنیش لەمــڕووەوە بەردەوامە، 
زۆر لە بانكەكانی سعودیەش حەزی كردنەوەی 
لقیان هەیە لە بەغــدا هەروەها لە هەولێریش، 
ئێســتاش رێكاری یاســایی بۆ كاراكردنی ئەو 

بابەتە گیراوەتەبەر.
ئاســمانیدا  هێڵەكانــی  لەبــواری  رووداو: 
دەكرێــت دوای گەشــتەكانی فەریــزەی حەج، 
گەشــتە ئاســمانییەكان راســتەوخۆ لە نێوان 

هەرێمی كوردستان و سعودیە بكرێنەوە؟
شەممەری: پشتیوان بە خوا دەستدەكرێت 
بە كردنەوەی هێڵی راســتەوخۆی ئاســمانیی 
ســعودی، لە هەولێرەوە بۆ جەددە و مەدینەی 

منەوەرە، هەروەها بۆ ریاز.
رووداو: ئێوە وەكو سعودییەكان دەتانەوێ‌ 
لەكام بوار، لە بواری بازرگانی یان پیشەسازی 

كاربكەن، كامەیان گرنگترە بەلای ئێوەوە؟
ســەرمایەدارانی  شــاندی  شــەممەری: 
ســعودی كــە ســەردانی هەولێریــان كردبــوو 
هەموو كەرتەكانی لەخۆگرتبوو، ئامانجیشیان 
وەبەرهێنانــە لە هەولێر لە بواری كشــتوكاڵ، 
پیشەسازی، وزە و بوارەكانی دیكە، سەرجەم 
سەرمایەداران خواســتی كاركردنیان هەیە كە 
لەگــەڵ ئێمــە هاتــوون، زۆر حەزدەكەن كاری 

وەبەرهێنان لە هەرێمی كوردستان بكەن.
رووداو: ســعودیە یەكێكــە لــە بەهێزترین 
ناوەڕاســت،  رۆژهەڵاتــی  ئابوورییەكانــی 
هەرێمی كوردســتانیش یەكێكە لــە ئابوورییە 
تازەگەشــەكردووەكان لــە ناوچەكــەدا، بەڵام 
تاوەكو ئێستا پەیوەندییەكی فراوان و بەهێزمان 
لە نێوان هەردوو وڵات نەبینیوە، هۆكار چییە؟

شــەممەری: پێموایە دیداری لەو شــێوەیە 
دەبێتە دەرگا و ســەرەتای خێر بۆ ئەنجامدانی 
پــڕۆژە لە ئایندەدا، ئــەوەی ئەمڕۆش بینیمان 
بایەخێكــی زۆر لەلایــەن ســەرۆكوەزیران بەو 
پرسە دراوە، هەروەها ئامادەبوونی ژمارەیەكی 
زۆری ســەرمایەداران بەڵگــەی ئەوەیــە كــە 
هەولێــر دەبێتە بنكەیەك و خاڵی دەســتپێك 
بــۆ ئەنجامدانی وەبەرهێنانی گەورە لە قۆناغی 

داهاتوو.

رووداو: هەرێمی كوردســتان دەیەوێ‌ ســەرنجی 
وەبەرهێنەرانــی ســعودی بۆ لای خۆی رابكێشــێ، 

گرنگیی ئەم دیدارە بۆ هەردوولا چییە؟
عوبەیــدی: بەدڵنیاییەوە حەزێــك هەیە لەلایەن 
كەرتی تایبەتی شانشینی سعودیە بۆ هاوكاریكردن 

لە بــواری وەبەرهێنــان و گەشــەپێدان لە هەرێمی 
زۆربــەی  كوردســتانیش  هەرێمــی  كوردســتان. 
تایبەتمەندی رێژەیی وەبەرهێنانی هەیە وەكو پێگە، 
ژێرخان، هەروەها ســامانی سروشــتی. لەو كاتەی 
رێنمایــی گەیشــتووە لەلایەن حكومەتی ســعودیە 

سامی بن عەبدوڵڵا ئەلعوبەیدی، سەرۆكی ژوورە بازرگانییەكانی سعودیە بۆ )رووداو(:

وەبەرهێنەرانی سعودیە حەز دەكەن 
لە كوردستان كار بكەن

دەربارەی ئاڵوگۆڕی وەبەرهێنان و بازرگانی لەنێوان 
هەرێمی كوردســتان وەكو بەشێك لە عێراق لەلایەك 
و ســعودیە لەلایەكــی دیكــە، ئەو شــاندە باڵایە لە 
سەرمایەدارانی شارەزا لە بواری وەبەرهێنان پێكهێنرا، 

هەروەها ئەنجوومەنی كاری سعودی ـ عێراقی.
 ئەوەی لە هەرێمی كوردســتان بینیمان لەڕووی 
رێكخســتن و یاســا كە ئەمــڕۆ بۆمان شــرۆڤە كرا، 
بــۆ وەبەرهێنان بــە نموونەیەكی بــاش دادەنرێت و 
پێشــبینی ئایندەیەكی گەورە بۆ ئەم هەرێمە دەكەم 

لەڕووی پێشڤەچوونی وەبەرهێنان.
رووداو: بــەلای ئێوەوە، لەژێر رۆشــنایی یاســای 
وەبەرهێنانــی هەرێمــی كوردســتان، حەزێك هەیە 
بۆ راكێشــانی وەبەرهێنانی بیانــی، واتا لە هەرێمی 
كوردســتان حەزێك هەیە بــۆ وەبەرهێنان لە بواری 
پیشەسازی، گەشتیاری و وزە، ئایا ئەمە هاوتەریبە 

لەگەڵ دیدگای سعودیەی 2030؟
عوبەیــدی: بێگومان هەموو پڕۆســەكانی گەڕان 
بــەدوای وەبەرهێنــان و گەشــەپێدان لــە نــاوەوە و 
دەرەوەی ســعودیە بەپێــی بۆچــوون و دیــدگای 
ســعودیەی 2030 دەكرێت، هەروەهــا وەكو گوتتان 
وەبەرهێنــان لــەو هەرێمــە چ لەبواری پیشەســازی 
یــان وزە یــان گەشــتیاری هەروەها كشتوكاڵیشــی 
بــۆ زیاد دەكەم، بەڵێ‌ پەنــا بەخوا دەنگدانەوەیەكی 
گــەورەی دەبێــت، تۆ باســی یاســای وەبەرهێنانت 
كرد لە هەرێمی كوردســتان، لەڕاستیدا دوای ئەوەی 
ســەیرمان كرد، دەتوانم بڵێم یاسایەكی نموونەیی و 
زۆر باشە و مایەی دڵنیایی وەبەرهێنەرانە بۆ ئەوەی 
وەبەرهێنــان بكــەن، هەروەهــا دەمــەوێ‌ بڵێم ئەو 
پشتگیریە حكومییە گەورەیەی لە سەرۆكوەزیرانمان 
بینی، هەروەها نوێنەرایەتی لایەنی حكومی لەڕێگەی 
5 وەزیــر كە ئامادەی كۆڕبەندەكە بوون، خواســتی 
سەركردایەتی ئەو هەرێمە نیشاندەدات بۆ هەنگاونان 
بەرەو وەبەرهێنان و گەشەپێدان بەڕێگەی نوێ و زۆر 

پێشكەوتوو. خوازیارین كەرتی تایبەتی هاوبەش یان 
بیانی ئەو هەلە لەو هەرێمە بقوزێتەوە.

رووداو: شــتێكی گرنگ لەنێوان هەردوولا كەرتی 
بانكییە كە رۆڵێكی گرنگی هەیە لە ئاسانكاری بانكی، 
چونكە كێشــە هەیە لە حەواڵەكردنی دراو لە نێوان 
هەردوولا، هەروەها پێشنیازێك هەیە بۆ دامەزراندنی 
كۆنســۆرتیۆمی بانكی لەنێوان هەرێمی كوردستان و 
بەغدا و ســعودیە، رات چییە لەسەر ئەم پێشنیارە، 

ئایا پێشنیارێكی لۆژیكییە؟
عوبەیدی: پێشــنیازەكە لۆژیكیە ئەگەر تۆ قسە 
لەســەر بانكی بازرگانی و بانكەكانی كەرتی تایبەت 
دەكــەی، ئەمــە دەكەوێتە ژێــر بــاری پۆلێنكردنی 
نێودەوڵەتی. هەروەها دەكەوێتە ژێر باری بڕیارەكانی 
ناوخۆ، هەروەها حەزی سیاسی و بڕیاری حكومی كە 
بازدانێك لە پرســی ئاڵوگۆڕی بانكی دروستدەكات، 
پێموایــە لە هــەردوو رووەوە هــاوكاری وەبەرهێنان 
دەكات، دەرچوونــی بڕیــاری حكومی لە شانشــینی 
ســعودیە بۆ دامەزراندنی بانكی عێراقی لە ســعودیە 
و كردنــەوەی لقێــك بۆی لە ریاز ، پێموایە لە چەند 
مانگــی داهاتوودا بكرێت، ئەمە نیشــانەی ئاســتی 
جددیەتی سعودیەیە لەبارەی گەشەپێدانی ئاڵوگۆڕی 
وەبەرهێنان لەهەردوو وڵات، هەروەها سوودوەرگرتن 

لە تایبەتمەندیی یەكدی.
رووداو: سەرۆكی دەستەی وەبەرهێنان لە هەرێمی 
كوردســتان دەڵێ زیاتر لــە 400 هەلی وەبەرهێنان 
هەیــە، ئێــوە دەتانــەوێ‌ لــەكام بــوار لــەو بوارانە 

وەبەرهێنان بكەن؟
لــە  كۆڕبەندەكەمــان  دوای  ئێمــە  عوبەیــدی: 
شــاری هەولێر چاومــان بەو هەلانــەی وەبەرهێناندا 
خشاندەوە، تایبەتمەندان لە ئەنجوومەنی ژوورەكانی 
سعودی، هەروەها لە ئەنجوومەنی كار پۆلێن بۆ ئەو 
وەبەرهێنانانــە دەكەن و پاشــان بــۆ كەرتە تایبەتە 
جیاوازەكانی سعودیەی دەخەنەڕوو، لەگەڵ چۆنیەتی 

قازانجكردن بەشێوەیەك سوودی بۆ هەردوولا هەبێت 
كە دیــدگای ســعودیە لــە زیادكردنــی وەبەرهێنان 
بێنێتــەدی، هەروەهــا گەشــەی وەبەرهێنانیــش بۆ 
هەرێمی كوردستان بێنێتەدی كە ئامانجی حكومەتە و 

پاڵپشت بێت بە وەبەرهێنانی دەرەكی.
رووداو: كۆمپانیاكانی ســعودییە شــارەزایییەكی 

زۆریان لە بواری وزە و پیشەســازیی خۆراكدا هەیە، 
هیچ پلانێكتان هەیە بۆ ئەوەی لەو بوارانە وەبەرهێنان 

بكەن؟
عوبەیدی: بۆ ئەوەی دەست بە وەبەرهێنان بكرێت 
لەو جۆرە پیشەسازیانە، ئێستا بەرهەمی دروستكراوی 
ســعودی كە لەو بوارە پێشەنگە وادەكات شانشینی 
عەرەبی سعودی لەو بوارە زیاتر پێشبكەوێت، دەتوانم 
بە پێشەنگ پۆلێنی بكەم، بە هێنانی ئەو بەرهەمانە 
كــە خزمەتی كەرتەكانی وزە و پیشەســازی دەكەن 
لــە هەرێمی كوردســتان، ئەوەش رێڕەوی ئاســاییە 
لــە گەشــەپێدانی هــەر كەرتێكی تایبــەت یان هەر 
وەبەرهێنانێــك. قۆناغــی دواتر كردنــەوەی كارگەی 

لەوجۆرە و پیشەســازیی ناوخۆیــی دەبێت، ئەوەش 
ئــەو كاتە دەبێت كە بازاڕی خــۆی هەبوو، هەروەها 

قازانجی هەبوو.
رووداو: لــە كوردســتان هەلــی زۆر هەیــە بــۆ 
وەبەرهێنان، بەڵام كێشەی گەورە كەمیی وزەیە، كە 
ئاستەنگێكی گەورەیە لەبەردەم رێڕەوی وەبەرهێنان، 
ئێوە دەتانەوێ‌ بە چ رێگەیەك لەو بوارەدا كاربكەن؟
عوبەیــدی: ژێرخــان بۆ هەر كەرتێكــی تایبەت، 
بەرپرسیارێتی حكومەتەكانە و بەرپرسیارێتی كەرتی 
تایبەت نییە، كەرتی تایبەت دێتە ســەر ژێرخانێكی 

ئامادەكراو ئینجا دەست بە وەبەرهێنان دەكات.
جەنابــی وەزیــری بازرگانــی و پیشەســازی لــە 
هەرێمی كوردستان باسی ژمارەیەك هەلی بۆ كردین 
كــە دەكرێــت بەتایبەتــی بكرێت بۆ ئــەوەی لەگەڵ 
وەبەرهێنانــی كەرتــی تابیــەت بگونجێ، بــەڵام لە 
دەستەی وەبەرهێنان نەك لە دەستەی ئامادەكردن، 

هەمیشە كەرتی تایبەت بەدوای قازانجدا دەگەڕێت.
رووداو: هەواڵی كردنەوەی رێڕەوێكی سنووریمان 
بیستووە لە عەرعەر لە نێوان سعودیە و عێراق، ئایا 
ئەمە كاریگەری لەسەر كەرتی بازرگانی و پەیوەندییە 
ئابوورییەكانی ســعودیە و هەرێمی كوردســتان چی 

دەبێت؟
عوبەیدی: ئەمــە هەنگاوێكی گرنگە لە هاوكاریی 
وەبەرهێنــان و هەناردەكردن لە نێوان هەردوو وڵات، 
لەلایەن ســعودیەوە دەروازەكە دراوەتە كۆمپانیایەك 
و شوێنەكەشــی رادەســتكراوە. پێشــموایە لایەنــی 
عێراقی لە كۆتایی ئەو بابەتە نزیك بووەتەوە، ماوەی 
پڕۆژەكە 10 مانگە و پێشبینی دەكەین و خوازیارین 
بەمزووانە بكرێتەوە بۆ ئەوەی دەســت بە پڕۆســەی 
ئاڵوگۆڕی بازرگانی بكرێت، ئایندە گەشــە لە نێوان 
كەرتی تایبەتی سعودی و عێراقی، بە تایبەتی تیشك 
دەخەمە سەر كوردستان لەو ئامادەسازیەی بینیمان 

لەگەڵ كارایی زۆر بۆ وەبەرهێنان.

هەفتەی رابردوو شاندێكی بازرگانان و وەبەرهێنەرانی سعودیە لە هەولێر 
بوون، سامی بن عەبدوڵڵا ئەلعوبەیدی سەرۆكی ژوورە بازرگانییەكانی 

سعودیە یەكێك بوو لە ئەندامانی شاندەكە، ئەلعوبەیدی لە هەڤپەیڤینێكدا 
لەگەڵ )رووداو( دەڵێت وەبەرهێنەرانی سعودیە حەز دەكەن وەبەرهێنان 

لە كوردستان بكەن، هۆكارەكەشی بۆ ئەوە دەگەڕێنێتەوە كە ژێرخانی 
وەبەرهێنان لە كوردستان ئامادەیە و یاسای وەبەرهێنانی كوردستانیش 

ئاسانكارییەكی زۆری بۆ وەبەرهێنەران كردووە.

هەڤپەیڤین: محەممەد شێخ فاتیح
رووداو – هەولێر

هەولێر دەبێتە بنكە بۆ ئەنجامدانی 
وەبەرهێنانی گەورە لە قۆناغی داهاتوو



8
ژمارە ) 515 ( - دووشەممە  2018/7/30

شارێكی گەشتیاری لە دووكان دروستدەكرێت 
رووداو - دووكان

لە قەزای دووكان-ی سەر بە پارێزگای سلێمانی شارێكی گەشتیاری گەورە بە سەرمایەی ملیارێك و 600 ملیۆن دۆلار دروستدەكرێت. پڕۆژەكە 
توانای وەرگرتنی گەشتیار لە 100 هەزارەوە بۆ یەك ملیۆن گەشتیار زیاددەكات، هەلیكاریش بۆ 26 هەزار كەس دەڕەخسێنێت .رۆژی 2018-7-29 

مەراسیمێك بۆ ناساندنی گەورەترین پڕۆژەی گەشتیاریی لە باشووری كوردستان بەڕێوەچوو كە دروستكردنی شاری گەشتیاری دووكانە لەسەر رووبەری 
3250 دۆنــم زەوی. ســەرمایەی پڕۆژەكــە ملیارێك و 600 ملیــۆن دۆلارە كە لەلایەن گرووپی كۆمپانیاكانی فــارووق و كۆمپانیای ئەعماری ئیماراتییەوە 

جێبەجێدەكرێت.

ئابووری

ساڵانە 400 هەزار موبەڕیدە دەهێنرێنە كوردستان

رەوا عەبدوڵڵا
رووداو- هەولێر

بەڕێوەبەرانی كۆمپانیا گەشتوگوزارییەكان دەڵێن 
ساڵانە لە وەرزی گەشتكردندا نزیكەی 45 تاوەكو 
55 هەزار گەشتیار لەڕێگەی گروپە گەشتیارییەكان 
و رێگای دیكەوە لە كوردستانەوە گەشت دەكەن بۆ 
دەرەوە، نیوەی ئەو گەشــتیارانەش روو لە توركیا 

دەكەن.
كۆمپانیــا  كۆمەڵــەی  ئامــاری  بەپێــی 
گەشتوگوزارییەكان، لە هەرێمی كوردستان نزیكەی 
500 كۆمپانیــای گەشــتیاری هــەن، 100 لــەو 
كۆمپانیایانە مۆڵەتی دەستەی گەشتوگوزاریان هەیە، 
ئەوانی دیكە تەنیا مۆڵەتی تۆماری كۆمپانیاكانیان 
هەیە، هەندێك لەو كۆمپانیایانە گەشتیار لە هەرێمی 
كوردســتانەوە بۆ وڵاتانی توركیا، میسر، لوبنان، 
تونــس، مالیزیا، ئازەربایجان، ئەرمینیا و وڵاتێكی 

دیكە دەبەن.
لاوەند مەموندی، بەڕێوەبەری كۆمپانیای فلای 
میران، بۆ فڕۆكەوانی و گەشــتوگوزار، دەڵێت "لە 
وەرزی گەشــتیاریدا كــە لە مانگــی حوزەیرانەوە 
دەســتپێدەكات تاوەكو ناوەڕاستی مانگی ئەیلول، 
هەفتانــە لەڕێگــەی پاكێجــە گەشــتیارییەكانی 
كۆمپانیاكانەوە 2000 تاوەكو 2500 كەس گەشت 
دەكــەن، كــە بەتێكــڕا ســاڵانە تەنیا لــە وەرزی 
گەشــتیاریدا ژمارەیان دەگاتە نزیكــەی 10 هەزار 

گەشتیار".
بــە گوتەی لاوەنــد مەمونــدی، لــە دەرەوەی 
پاكێجە گەشتیارییەكانیش، خەڵكێكی زۆر خۆیان 
ڤیــزا وەردەگــرن و بە هێڵەكان یان بە ئۆتۆمبێلی 
خۆیان گەشــتی ئێران و توركیا دەكەن كە بەپێی 
بەدواداچوونــی ئــەوان ســاڵانە ژمارەیــان دەگاتە 
نزیكــەی 7 بۆ 8 هــەزار گەشــیار. لاوەند دەڵێت 
ســاڵانە نزیكەی 45 تاوەكو 55 هەزار گەشتیار لە 

هەرێمی كوردستانەوە گەشت دەكەن".
سەبارەت بەو وڵاتانەی زۆرترین گەشتیاری كورد 
روویــان تێدەكەن، لاوەند گوتی: "نزیكەی 50% ی 
ئەو گەشــتیارانەی لە وەرزی گەشتیاریدا لەڕێگەی 
گرووپەوە گەشت دەكەن، ئاڕاستەی گەشتەكانیان 
روو لە شوێنە گەشتیارییەكانی توركیایە، بەدوای 
ئەویشــدا میسر و مالیزیا بەپلەی دووەم و سێیەم 

دێــن. پاشــان لوبنــان، ئازەربێجــان، ئەرمینیا، 
سەنگاپورە و تونس". 

 
نرخی بلیتی توركیا 55% گران 

بووە
وەك كاردانەوەیەك بەرامبەر گشتپرســییەكەی 
هەرێمی كوردســتان، حكومەتی عێــراق ئێوارەی 
رۆژی 29ی ئەیلولــی ســاڵی رابــردوو گەشــتە 
نێودەوڵەتییەكانی بەڕووی هــەردوو فڕۆكەخانەی 

هەولێر و سلێمانی داخست.
 پاش نزیكەی 6 مانگ لەو بڕیارە، رۆژی 15ی 
ئاداری ئەمســاڵ حكومەتی عێراق گەمارۆی ســەر 
فڕۆكەخانەكانی هەڵگرت، بەڵام بە هۆكاری سیاسی 
تا ئێستا گەشتی كۆمپانیا فڕۆكەوانییەكانی توركیا 
بۆ ســلێمانی دەســتی پێنەكردووەتەوە و ژمارەی 
گەشــتەكانی توركیــاش بۆ فڕۆكەخانــەی هەولێر 

سنووردارن.
بــڕوا ســەعید قــادر، بەڕێوەبــەری كۆمپانیای 
مــون لایــن بــۆ فڕۆكەوانیــی گەشــتوگوزار كــە 
كۆمپانیاكەی كاری فرۆشتنی پلیت و رێكخستنی 
گروپی گەشــتیاری بۆ وڵاتانی توركیا و مالیزیا و 
میســر و لوبنــان و ســەنگاپورە دەكات، دەڵێت: 
"بەهۆی راگرتنی 21 گەشــتی هەفتانەی كۆمپانیا 
توركییەكان بۆ سلێمانی و كەمكردنەوەی گەشتی 
هەفتانەی كۆمپانیا توركییەكان لە 63 گەشتەوە بۆ 
40 گەشت بۆ فڕۆكەخانەی هەولێر و گەشتكردنی 
خەڵكــی پارێزگاكانــی مووســڵ و ســلێمانی و 
كەركــوك لــە فڕۆكەخانەی هەولێــرەوە بۆ ناوچە 
گەشتیارییەكانی توركیا، ئەمساڵ بەراورد بە ساڵی 
رابردوو نرخی بلیتی فڕۆكە بۆ توركیا نزیكەی %55 

بەرزبووەتەوە".
بــڕوا ســەعید نموونــە بــە نرخی گەشــت بۆ 
ئیســتانبوڵ دێنێتەوە و دەڵێت: "ســاڵی رابردوو 
نرخی چوون و هاتن بۆ ئیستانبوڵ بەهۆی كێبڕكێ 
و پاكێجی كۆمپانیاكان نزیكەی 380 تاوەكو 420 
دۆلار بوو، ئێستا نرخی بلیت لەنێوان 900 تاوەكو 

1000 دۆلاردایە".
بڕوا ســەعید دەڵێت لەبنەڕەتدا نرخی گەشتی 
كۆمپانیــا فڕۆكەوانییــەكان بــۆ توركیا لــە 400 
دۆلارەوە دەستپێدەكات، بەڵام كاتێك خواست زیاد 

دەبێت، هێڵــەكان وردە وردە نرخ بەرز دەكەنەوە. 
بڕوا سەعید لەو باوەڕەدایە نرخی گەشت بۆ توركیا 
لە جەژندا گرانتریش بێ، بۆیە لە ئێستاوە دەستیان 
كردووە بە كڕینی كورسیی فڕۆكەكان. بڕوا دەڵێت 
"نرخی كڕینی پێشــوەختەی كورسیش بەراورد بە 

ساڵی رابردوو نزیكەی 40% بەرزبووەتەوە".
بلیــت  نرخــی  بەرزبوونــەوەی  بەهــۆی 
پاڵەپەستۆیەكی زۆر لەسەر گروپە گەشتیارییەكان 
بــۆ توركیا هەیە، بــڕوا نموونە بــە كۆمپانیاكەی 
دێنێتەوە و دەڵێت: "بۆ وەرزی گەشتیاری ئەمساڵ 
رۆژانە 40 كورسیمان لە كۆمپانیای ئەتڵەس گڵۆباڵ 

بۆ ئیســتانبوڵ كڕیبوو، بەهۆی زۆریی خواست تا 
30ی ئاب كورسییەكانمان فرۆشراوە، ئێستا هەندێ 
كورســیی دیكەمان كڕیوە بــە 100 دۆلار زیاتر لە 
نرخی پێشوو، بۆیە لە 10ی ئابەوە نرخی گەشتی 
گروپە گەشتیارییەكان بۆ توركیا لەوانەیە بۆ 850 

دۆلار بەرزبێتەوە".
كۆمپانیاكــەی بڕوا ســەعید هەفتانە لەڕێگەی 
گروپــی گەشــتیارییەوە 1370 گەشــتیار دەبات 
بۆ توركیا، میســر، مالیزیا، ســەنگاپورە، لوبنان، 
ئازەربێجــان و تونــس و چەنــد وڵاتێكی دیكە كە 
مانگانــە دەكاتە 5 هەزار و 480 گەشــتیار، بۆیە 

پێشبینی دەكات مانگانە لە وەرزی گەشتیاریدا 10 
تاوەكو 12 هەزار گەشتیار تەنیا لەڕێگەی پاكێجە 
گەشــتیارییەكانەوە گەشــت بكەن، بــڕوا دەڵێت: 
"تێچووی گەشتی هیچ گەشتیارێك لە هەزار دۆلار 
كەمتر نییە". بەو پێیە بێ مانگانە تەنیا 10 ملیۆن 
دۆلار لە رێگەی گروپە گەشتیارییەكانەوە دەچێتە 

دەرەوە.
كۆمپانیــای دریــم هۆڵیدەی، ماوەی 9 ســاڵە 
شــوێنە  بــۆ  گەشــتیاری  گروپــی  دامــەزراوە، 
گەشــتیارییەكانی توركیا و میسر دەبات، ئەمساڵ 

ژمارەی گەشتیارەكانی 22% زیادی كردووە.

ئــالان ئاكرەیی، بەڕێوەبــەری كۆمپانیای دریم 
هۆڵیــدەی، دەڵێــت: "بەهــۆی راگرتنی گەشــتی 
فڕۆكەكانــی توركیــا بــۆ ســلێمانی و وەســتانی 
گەشــتی كۆمپانیــای فڕۆكەوانیــی زاگرۆس جێت 
و كەمكردنــەوەی گەشــتی هەفتانــەی كۆمپانیــا 
فڕۆكەوانییەكانی توركیا و هەروەها گەشــتكردنی 
خەڵكی پارێزگاكانی مووسڵ و سلێمانی و كەركووك 
لــە رێگەی فڕۆكەخانەی هەولێــر، نرخی پلیت بۆ 
توركیــا زۆر زیادی كردووە، بۆیە نرخی هەفتەیەك 
گەشت لە رێگەی گروپەوە بۆ ئیستانبوڵ و ئەنتاڵیا 

لە 550 دۆلارەوە بۆ 750 دۆلار بەرزبووەتەوە".

رەوا عەبدوڵڵا
رووداو- هەولێر

بەرزبوونــەوەی پلــەی گەرمــا و كەمیــی كارەبای 
نیشتمانی، بازاڕی هاوردەكردنی موبەڕیدەی لە هەرێمی 
كوردستان گەرم كردووە، بازرگانانی كوردستان ساڵانە 
نزیكــەی 400 هەزار موبەڕیدەی ئاســن و پلاســتیك 
بەهەموو قەبارەكانی لە ئێران و چینەوە هاوردە دەكەن.
هەرێمــی  پیشەســازیی  و  بازرگانــی  وەزارەتــی 
كوردستان، خاوەنی ئامارێك نییە لەبارەی ژمارەی ئەو 
موبەڕیدانەی كە ســاڵانە لە ئێران و چینەوە هاوردەی 
هەرێمی كوردستان دەكرێن، بەڵام بە گوتەی بازرگانان، 
ســاڵانە نزیكەی 200 تاوەكو 250 هــەزار موبەڕیدەی 
ئاســن و 200 هەزار موبەڕیدەی پلاســتیك لە ئێران و 

چینەوە دەهێنرێن. 
كەریم رەســوڵ، بەڕێوەبەری گشــتیی كۆمپانیای 
ئەلینا بۆ بازرگانیی گشــتی و هاوردەكردنی موبەڕیدە 
كــە بریكاری 5 ماركەی موبەڕیدەی ئاســنی ئێرانییە، 
بــە )رووداو(ی گــوت: "بەهۆی بەرزبوونــەوەی پلەی 
گەرما لە وەرزی هاوین و كەمیی كارەبای نیشــتمانی، 
خواستێكی زۆر لەسەر موبەڕیدە هەیە، بۆیە بازرگانان 
ســاڵانە 200 تاوەكو 250 هەزار موبەڕیدەی ئاســن و 
نزیكەی 150 تاوەكو 200 هەزار موبەڕیدەی پلاستیك 

لە هەرێمی كوردستان ساغ دەكەنەوە".
كەریم رەسوڵ، پێیوایە هۆكاری بەردەوامیی فرۆشی 
ئەم ژمارە زۆرەی موبەڕیدە لە هەرێمی كوردستان جگە 
لە زیادبوونی ژمارەی دانیشــتووان، بۆ خراپیی جۆری 
بەشــێك لەو موبەڕیدانەش دەگەڕێتــەوە كە بازرگانان 
بەگوێرەی خواســتی بــازاڕ هاوردەی دەكــەن. كەریم 
رەسوڵ گوتی: "موبەڕیدە هەیە بەهۆی خراپیی جۆری 
پلێــت و ماتۆڕی زیاتر لەســاڵێك كار ناكات، بۆیە بۆ 
ساڵی داهاتوو خاوەنەكەی ناچارە موبەڕیدەیەكی دیكە 
بكڕێت، ئەمەش زیان بە ئابووریی هەرێمی كوردستان 
دەگەیەنێت، چونكە پارەیەكی زۆر بۆ موبەڕیدەی خراپ 

دەچێتە دەرەوە".
كەریــم رەســوڵ، نزیكــەی 18 ســاڵە موبەڕیــدە 
دەفرۆشــێ، پێشــتر ســاڵانە 150 تاوەكو 180 هەزار 
موبەڕیــدەی ئاســنی لــە ئێران هــاوردە دەكــرد و لە 
بازاڕەكانی هەرێمی كوردســتان و هەندێ شاری عێراق 
بە تاك و كۆ دەفرۆشت، بەڵام ئەمساڵ كەمتر لەم بڕەی 
هاوردە كردووە. كەریم دەڵێت: "لە هەرێمی كوردستان 

ژمارەیەك بازرگان و كۆمپانیای دیكە بریكاری هەندێ 
ماركەیان وەرگرتووە و خەریكی ئەم كارەن. عێراقیش 
بۆ هاوردەكردنی هەر موبەڕیدەیەك لە بازگەی سەفرە 
27 دۆلار گومــرگ وەردەگرێــت، بۆیە وەك جاران ئەو 
ژمارەیەمان بۆ ساغ نابێتەوە، ئەمساڵ تا ئێستا تەنیا 
60 هــەزار موبەڕیدەی ئاســنمان لە ئێرانــەوە هاوردە 

كردووە".
بە گوتەی كەریم، بازاڕی موبەڕیدە ئەمساڵ بەراورد 
بە ساڵی رابردوو باشترە، هۆكارەكەشی بۆ دانیشتووانی 
شــاری مووســڵ دەگێڕێتــەوە و دەڵێــت: "بەهــۆی 
مووســڵەوە ئەمساڵ بازاڕی فرۆشتنی موبەڕیدە باشتر 
بوو لەســاڵی رابردوو، چونكە بەبێ وەرگرتنی گومرگ 
موبەڕیدە لە هەرێمی كوردستانەوە دەچێت بۆ مووسڵ. 
بەپێچەوانەوە حكومەتی عێراق بۆ هەناردەكردنی هەر 
موبەڕیدەیەك لە هەرێمی كوردســتانەوە بۆ شارەكانی 

دیكەی عێراق 27 دۆلار وەردەگرێت".

 نزیكەی 50 ماركەی موبەڕیدەی ئاســن بە هەموو 
قەبارەكانییــەوە لــە بازاڕەكانی هەرێمی كوردســتاندا 
هەن، نزیكــەی 99%یان ماركــەی ئێرانین، بەگوێرەی 
كواڵیتی و قەبارەیان نرخیان جیاوازە، بۆ نموونە نرخی 
موبەڕیدەیەكی 2.5ی ئاسن بەگوێرەی كواڵیتی نرخی 

لە 70 دۆلارەوە دەستپێدەكات تا دەگاتە 175 دۆلار.
نووری كەریم، خاوەنی پێشــانگایەكی فرۆشــتنی 
موبەڕیدەی ئێرانی لە شاری هەولێر كە بریكاری ماركەی 
گوڵدنــی ئێرانییــە، موبەڕیدە بە قەبــارەی 2 تاوەكو 
6.5 هــاوردە دەكات، دەڵێت "لە هەرێمی كوردســتان 
بەگشــتی و شــاری هەولێر بەتایبەت خواستێكی زۆر 
لەسەر موبەڕیدە هەیە، بۆ نموونە تەنیا من لە هەردوو 
پێشــانگاكەم ئەمســاڵ نزیكەی 10 هەزار موبەڕیدەم 
بەجوملــە و تــاك فرۆشــتووە، بەدەیان پێشــەنگا و 
بازرگانــی هاوشــێوەی منیش لە هەولێر هــەن، بۆیە 
پێشبینی دەكەم ئەمساڵ تەنیا لە هەولێر نزیكەی 100 

هەزار موبەڕیدە بەتایبەت لــە هەردوو قەبارەی 2.5 و 
4.5 فرۆشرابێت".

نوری كەریم هەروەها گوتی :"ئەمساڵ خواستێكی 
زۆریش لەسەر موبەڕیدەی پلاستیك هەبوو، پێشبینی 
دەكەم كۆمپانیا و پێشــەنگاكان بــە تەنیا لە هەولێر 
ئەمســاڵ نزیكەی 75 هەزار موبەڕیدەی پلاســتیكیان 

فرۆشتبێت".
نووری دەڵێت خەڵكی كوردستان بەگشتی و هەولێر 
بەتایبەتی زیاتر خواستیان لەسەر موبەڕیدەی كواڵیتی 
بــەرزە، بۆیە زۆربەی ئــەو موبەڕیدە كواڵیتی نزمانەی 
بازرگانان هاوردەیان كردوون بۆ شاری مووسڵ هەناردە 
كــراون، ئەوانە نرخیان بە جوملە لە نێوان 60 تاوەكو 

70 دۆلاردایە".
جگە لە موبەڕیدەی ئاســن، ماوەی چەند ساڵێكە 
لە هەرێمی كوردســتان خواســت لەســەر موبەڕیدەی 
پلاستیكیش زیاد بووە كە بەشێكیان لە چین و ئێرانەوە 

تاكە كارگەكەی دروستكردنی موبەڕەیدە لە كوردستان لەژێر هەڕەشەی داخستندایە

بەهۆی زۆریی خواست نرخی بلیتی فرۆکە بۆ توركیا 55% زیادی كردووە

خاوەنی كارگەیەكی دروستكردنی موبەڕیدەی 
پلاستیكی لە هەولێر دەڵێت: "بەشێك لە بەرهەمی 
كارگەكەمان هەناردەی سووریا كردووە، لە بەغداش 

خواست لەسەر ماركەكانی ئێمە هەیە، بەڵام بەهۆی 
وەرگرتنی گومرگ، تێچووەكەی زۆر دەبێ و ناتوانین لە 

نرخدا كێبڕكێ ماركەی چینی و ئێرانی بكەین".
 گوتیشی :"بیرمان لە دروستكردنی موبەڕیدەی 

ئاسنیش كردووەتەوە، بەڵام لە نرخدا ناتوانین كێبڕكێ 
لەگەڵ كارگەكانی ئێران بكەین، بۆیە وازمان لە 

بیرۆكەی دروستكردنی هێنا". 

%50ی گەشتیارانی كوردستان دەچن بۆ توركیا

مانگانە 55 هەزار كەس 
لە كوردستان گەشتی دەرەوە دەكەن

)فۆتۆ: رووداو(

هــاوردە دەكرێــن، چەنــد كارگەیەكیش لــە هەرێمی 
كوردســتان بــۆ پێكەوانانی ئــەو جــۆرە موبەڕیدانە 

دامەزراون.
كەریــم رەســول، كارگەیەكــی بۆ دروســتكردنی 
موبەڕیــدەی پلاســتیك لــە هەولێــر دامەزرانــدووە، 
ئەمســاڵ 21 هەزار موبەڕیدەی بە سێ ناو و ماركەی 
جیا خســتووەتە بازاڕەوە. ئــەو دەڵێت: "ماوەی دوو 
ساڵە خواستێكی زۆر لەســەر موبەڕیدەی پلاستیك 
زۆر بووە، ساڵانە لە هەرێمی كوردستان 150 تاوەكو 
200 هەزار موبەڕیدەی پلاســتیك دەفرۆشــرێت كە 
نرخی جوملەیان بەگوێرەی قەبارە و كواڵیتی لە 100 

دۆلارەوە دەگاتە 250 دۆلار".
لــە هەرێمــی كوردســتان تەنیــا یــەك كارگەی 
بەرهەمهێنانــی موبەڕیــدەی ئاســن هەیــە، ئەویش 
بەهۆی لێشاوی موبەڕیدەی ئێرانی و دابەزینی بەهای 
تومەن، خەریكە دابخرێ. كارگەكە جگە لە ژمارەیەك 

موبەڕیدەی ساڵی رابردوو، هیچ موبەڕیدەیەكی تازەی 
دروســت نەكردووە، ئەمە لەكاتێكدایە پێش شــەڕی 
داعش ساڵانە 7 هەزار موبەڕیدەی دەخستە بازاڕەوە.

عــادل محەممــەد، خاوەنــی كارگــەی ســوپەر 
ئەلیكترۆنیك بۆ دروســتكردنی موبەڕیدەی ئاسن لە 
ناوچەی چیمەنی نزیك شــاری كەركــووك، دەڵێت: 
"ئەمســاڵ بەهــۆی بەرزبوونــەوەی نرخــی پلێــت و 
هەرزانیــی نرخــی موبەڕیدەی ئێرانی كــە هۆیەكەی 
دابەزینی نرخی تومەنە، هیچ موبەڕیدەیەكمان دروست 
نەكرد، تەنیا 250 موبەڕیدەی ساڵی رابردوومان مابوو 

خستمانە بازاڕ".
عــادل موبەڕیدەكانی بە جوملە بە 155 دۆلار لە 
بازاڕ دەفرۆشــت، بەڵام هەمــان موبەڕیدە كە ئێران 
دروستی دەكات، بەهۆی دابەزینی بەهای تومەنەوە 
لە كوردســتان بە 65 دۆلار دەفرۆشرێ، بۆیە عادل 

ناچار بوو بەرهەمهێنان لە كارگەكەی رابگرێ.

سووریا موبەڕیدە
لە كوردستان دەكڕێ

رووداو- هەولێر

رۆژی هەینــی رابردوو، وەزیری وزەی رووســیا 
رایگەیانــد كــە ئەگــەری ئــەوە هەیە رووســیا و 
هاوپەیمانەكانــی لــە رێكخــراوی ئۆپێــك نەوتی 
زیاتر لەوە بەرهەمبهێنن كە پێشــتر رێككەوتنیان 
لەسەر كردووە. ئەم هەنگاوە لە لایەكەوە ئیدارەی 
ئەمریــكا دڵخۆش دەكات و لەلایەكی دیكەشــەوە 
مەترسی لەسەر رێككەوتنەكەی رووسیا و ئۆپێك 

دروستدەكات.
ئالێكساندەر نۆڤاك، وەزیری وزەی رووسیا، لە 
پەراوێزی كۆنفرانسێكی وزەدا لە باشووری ئەفریقا 
گوتی: "بــە دووری مەزانن بەرهەمهێنانی رۆژانەی 
نەوت بەرزتر بكەینەوە". بە جۆرێك سنووری ئەو 
یــەك ملیــۆن بەرمیلەش تێپەڕێنێ كــە لە مانگی 
حوزەیرانی رابردوودا ئۆپێك و رووســیا لەســەری 

رێككەوتبوون.
مانگــی رابــردوو رووســیا و هاوپەیمانەكانــی 
لــە رێكخراوی ئۆپێــك رێككەوتن لەســەر ئەوەی 
بەرهەمــی رۆژانەی خۆیــان بەرادەیەك زیاد بكەن 
كە مەترسی لەسەر رێككەوتنەكەی 2016 نەبێت. 
بــەڵام لێدوانەكانــی نۆڤاك ئاماژەیەكــی روونە بۆ 
ئەوەی رووســیا بیر لەوە دەكاتەوە لە رێككەوتنی 
كەمكردنــەوەی بەرهەمهێنانی نەوت بكشــێتەوە. 
رێككەوتنەكــەی مانگی رابــردووی ئۆپێك دەكرێ 
یــەك ملیۆن بەرمیل نەوت بخاتە ســەر بەرهەمی 

رۆژانەی رووسیا و ئۆپێك.
لێدوانەكەی وەزیری وزەی رووسیا لەكاتێكدایە 
كە دۆخێكی ناسەقامگیر باڵی بەسەر رێڕەوەكانی 
گواستنەوەی نەوتی رۆژهەڵاتی نێوەڕاستدا كێشاوە. 
هەفتەی رابردوو سعودیە رایگەیاند كە هەناردەكردنی 
نەوت لە رێگەی گەرووی باب ئەلمەندەب لە دەریای 
ســوور رادەگــرێ. باب ئەلمەندەب بــە رێگەیەكی 
سەرەكی بەستنەوەی دەریای نێوەڕاست و زەریای 

هیندی و رۆژهەڵاتی نێوەڕاست لەقەڵەم دەدرێ. بە 
گوتەی بەرپرسانی سعوودی، میلیشیا شیعەكانی 
حووسی لە یەمەن دوو تانكەری نەوتی سعوودییان 
لە رۆژئــاوای بەندەری حودەیدە كردووەتە ئامانج. 
ئێرانیش لەلای خۆیەوە هەڕەشەی گرتنی گەرووی 
هورمــز دەكات كــە 20% ی نەوتــی جیهانی پێدا 

تێدەپەڕێ. 
نۆڤــاك ئامــاژەی بۆ ئــەوەش كرد كــە ئەوان 
خەریكــن بەرهەمــی رۆژانەی وڵاتەكەیــان بە بڕی 
250 هــەزار بەرمیــل لــە رۆژێكــدا زیــاد بكــەن، 
بــەو پێیــە بێت رووســیا تەنیا لەســەر كاغەز لە 
رێككەوتنەكەی دوو ســاڵ لەمەوبــەردا ماوەتەوە، 
ئەگینــا بە كردەوە لە رێككەوتنەكە كشــاوەتەوە. 
بەگوێرەی رێككەوتنەكەی 2016، رووسیا دەبووایە 
300 هــەزار بەرمیــل لە بەرهەمــی رۆژانەی خۆی 
كەمبكاتەوە. رووسیا هەر بەوەندەش نەوەستاوە و 
بڕیارە تاوەكو كۆتایی ئەمساڵ 80 هەزار بەرمیلی 

دیكە زیاد بكاتە سەر بەرهەمی رۆژانەی خۆی. 
لە كۆتایی 2016 رێكخراوی ئۆپێك و 10 وڵاتی 
دەرەوەی رێكخراوەكە بە ســەركردایەتی رووســیا 
لەســەر ئــەوە رێككەوتن كە بەرهەمــی رۆژانەیان 
بــە بڕی 1.8 ملیــۆن بەرمیل كەم بكەنــەوە. ئەو 
رێككەوتنە وەكو خۆی هەتا ناوەڕاســتی ئەمساڵ 
بەرگەی گرت، بەڵام لە مانگی حوزەیرانی ئەمساڵدا 
ئۆپێك و رووسیا بڕیاریاندا بەپێی دۆخی بازاڕەكان 
و بــە لەبەرچاوگرتنــی رێككەوتنەكــەی 2016 ، 

ئاستی بەرهەمهێنان بەرز بكەنەوە.
هەرچەند نۆڤاك لە كۆنفرانســەكەی ئەفریقای 
باشــووردا جەختــی لــەوە كردەوە كــە وڵاتەكەی 
پابەندە بە رێككەوتنەكەی 2016، بەڵام بەرپرسانی 
وزەی وڵاتانــی كەنــداو پێیانوایــە هەنگاوەكانــی 
مۆسكۆ سەرەتای هەڵوەشانەوەی رێككەوتنەكەیە. 
بەرپرسێك لە وڵاتێكی كەنداو كە نەیویستووە ناوی 
ئاشكرا بكرێ، بە رۆژنامەی )وۆڵ ستریت جورناڵ(

ی ئەمریكی راگەیاندووە: "تێگەیشتنێكی هاوبەش 
لە نێوان سعودی و رووسەكاندا هەیە كە مەسەلەی 
پشــك و پابەندبــوون بــە رێككەوتنەكــە كۆتایی 

هاتووە".

رووسیا تەنیا نییە
هەرچەنــد زۆربەی ئاماژەكان باس لەوە دەكەن 

كە رووســەكان لە پشــت بڕیــاری بەرزكردنەوەی 
بەرهەمهێنــان بن، بــەڵام ئاســتی بەرهەمهێنانی 
ژمارەیــەك لــە وڵاتانی ئۆپێــك ئاماژە بــۆ ئەوە 
دەكات كــە وڵاتە عەرەبییەكانیش ئــەو بڕیارەیان 
بەدڵ بووە. سعوودیە لە مانگی حوزەیراندا ئاستی 
بەرهەمهێنانی بە بڕی 459 هەزار بەرمیل لە رۆژێكدا 

بەرز كردووەتەوە.

بەرپرســانی ریــاز جەخــت دەكەنــەوە لەوەی 
بەرزكردنــەوەی ئاســتی بەرهەمهێنانــی نەوتــی 
وڵاتەكەیــان بــۆ ئەوەیە كەمبوونــەوەی بەرهەمی 
نەوتی ڤەنزوێلا پڕبكەنەوە، لەلایەكی دیكەشــەوە 
ســعوودییەكان لە ئێســتاوە خۆیان بۆ ئــەو رۆژە 
ئامادە دەكەن كە سزا ئەتۆمییەكان لەسەر كەرتی 

نەوتی ئێران دەكەونە بواری جێبەجێكردنەوە. 

لەلایەكــی دیكەوە عێراقیش بە خێراییەكی بێ 
وێنە دەستی بە بەرزكردنەوەی ئاستی بەرهەمهێنان 
و هەناردە كردووە، بەگوێرەی ئامارەكانی ئاژانسی 
)بلومبێرگ(ی ئەمریكی، حكومەتی عێراق لە دوو 
هەفتــەی یەكەمی مانگی تەمووزدا رۆژانە زیاتر لە 
چوار ملیۆن بەرمیــل نەوتی هەناردە كردووە، بەو 
پێیەش رێــژەی هەناردەی مانگی تەمووزی عێراق 
٪6 لــە رێــژەی هەنــاردەی ئەو وڵاتە لــە مانگی 

حوزەیراندا بەرزتر بووە. 
بەپێــی رێككەوتنــی 2016، عێــراق دەبووایە 
رۆژانە 4.3 ملیۆن بەرمیل لە رۆژێكدا نەوت بەرهەم 
بهێنێ و یەكێك بووە لەو وڵاتانەی هەر لە سەرەتای 
راگەیاندنــی رێككەوتنەكــەوە بــەردەوام زیاتر لە 
پشــكەكەی خۆی بەرهەمهێناوە. بەو حاڵەشــەوە 
وەزارەتی نەوتی عێراق رایگەیاندووە كە پابەندن بە 

پاراستنی رێككەوتنی دابەزاندنی بەرهەم 
عێراق لە مانگی حوزەیرانی ئەمساڵیشدا، رۆژانە 
4.5 ملیۆن بەرمیل نەوتی دەرهێنابوو، بەڵام 650 
هــەزار بەرمیلی بۆ بەكارهێنانی نێوخۆیی تەرخان 
كرابــوو. ئەگەر عێراق تاوەكــو كۆتایی ئەم مانگە 
لەســەر ئەو رەوتە بەردەوام بێ، ئەوە رۆژانە 4.7 
ملیۆن بەرمیــل نەوتی بەرهەمهێناوە كە بەرزترین 

ئاستی بەرهەمهێنانی نەوتی عێراقە لە مێژوودا. 
ئێران، كــە لە زۆربەی كێشــەكانی رۆژهەڵاتی 
نێوەڕاستدا هاوبەشی رووسیایە، دژی پلانی رووسیا 
و سعودیەیە بۆ بەرزكردنەوەی ئاستی بەرهەمهێنان، 
بەتایبەتیش لە كاتێكدا كــە ئەو دوو وڵاتە )دوای 
جێبەجێكردنی سزا ئەتۆمییەكانی ئەمریكا( دەتوانن 
بەشــێك لەو بازاڕانە بۆ خۆیان بەرن كە پێشــتر 

بازاڕی نەوتی ئێران بوون.

وزە

پشكی گرفتە ئابوورییەكان
لە خۆپیشاندانەكانی عێراقدا شەهریار شێخ لەر

رووسیا و ئۆپێك بەرهەمهێنانی
نەوت بەرز دەكەنەوە

رای جیاواز لەســەر هۆكاری خۆپیشاندانەكانی 
ئێســتای باشــووری عێراق دراون، هەر لە دەستی 
وڵاتانــی ناوچەكــەوە تاوەكــوو ململانــەی نێــوان 
حیزبەكان پێش پێكهێنانی حكومەتی عێراق، یان 
شكستخواردنی دەوڵەتی عێراق لە جێبەجێكردنی 
پلانەكانی گەشــەپێدان و ئاوەدانكردنەوە،‌ ئێمەش 
لــەم بابەتــەدا‌ هــەوڵ دەدەیــن پشــكی گرفتــە 

ئابوورییەكانی عێراق لەو كێشانەدا شی بكەینەوە.
سەرەڕای ئەوەی عێراق بەهۆی سامانی سروشتیی 
گرینــگ و دەوڵەمەندی خــۆی دەیتوانی یەكێك لە‌ 
ئامانجە سەرەكییەكانی وەبەرهێنەرانی بیانی بێت 
و‌ ئەو هەلە بۆ گەشەی ئابووری و خوشگوزەرانیی 
خەڵك بەكاربێت، بەڵام شكســتی دەوڵەتی عێراق 
لــە دانانی پلان و ژێرخانی پێویســت، ئەو وڵاتەی 
لەو هەلە بێبەش كرد. عێراق لە ساڵی 2016 تەنیا 
توانیویەتی 146 ملیــۆن دۆلار وەبەرهێنانی بیانی 
رابكێشــێ كە ئەوە یەكێكە لــە نزمترین ژمارەكان 

لەنێو وڵاتانی جیهاندا.
شــیكردنەوەی داتــای ئابــووری لە 15 ســاڵی 
پێشــووی عێراقــدا و لــە كــۆی ســێكتەرەكان و 
پیشەســازییەكان، تەنیا ســەركەوتنێكی كاتی لە 
كەرتی نەوتی عێراق پیشان دەدات‌، ئەویش بریتیە 
لــە بەرزكردنەوەی ئاســتی بەرهەمهێنانــی نەوت 
لــە دوو ملیۆن و 300 هــەزار بەرمیلی ڕۆژانەوە لە 
ساڵی 2003 بۆ چوار ملیۆن و 800 هەزار بەرمیل 
لــە مانگی تشــرینی یەكەمــی 2017.‌ بــەڵام ئەو 
پێشــكەوتنەش بەهۆی نەبوونی پــان و ژێرخان، 
نەیتوانی كاریگەریی ئەرێنی لەســەر پێشكەوتن و 
چاكســازی لە كەرتەكانی دیكەدا هەبێت، تەنانەت 
نەیتوانیوە بەردەوامبوونی بەرهەمهێنان و پێشكەوتن 
لە پلانەكانی كەرتی نەوتیش مسۆگەر بكات، بۆیە 
ئامانجەكانی بەرهەمهێنانی نەوتی عێراق لە ماوەی 
هەشت ساڵی ڕابردوودا سێ جار پێداچوونەوەی بۆ 

كراوە و دابەزێنراوە.

بارودۆخی پێوەرە سەرەكییەكان 
و كێشەكانی ئابووریی عێراق:

رێژەكانــی  خێراتریــن  لــە  یەكێــك  عێــراق 
بەرزبوونەوەی ژمارەی دانیشــتووانی هەیە لەســەر 
ئاستی جیهان و ئەوەش لەكاتێكدایە كە رێژەیەكی 
بەرزی مردنیشــی بەهۆی شــەڕی ناوخۆ، هێرشی 
تیرۆریستی و نەبوونی خزمەتگوزاریی پزیشكییەوە 
هەیە. ژمارەی دانیشــتووانی عێــراق لە 25 ملیۆن 
كەســەوە لــە ســاڵی 2003 بــۆ زیاتــر لــە 37.2 
ملیۆن كەس لە ســاڵی 2016 بەرزبووەتەوە. بەڵام 
سەرەڕای ئەو ڕێژە خێرایەی بەرزبوونەوەی ژمارەی 
دانیشتووان و هەروەها بەرزبوونی ئاستی چاوەڕوانیی 

خەڵك بۆ وەرگرتنی خزمەتگوزاری، حكومەتەكانی 
عێراق لــە بەرزكردنەوەی پێوەرەكانــی ئابووری و 
خۆشگوزەرانیی خەڵك سەركەوتوو نەبوون. ئە‌مەش 
لە كاتێكدایە كە زیاتە لە 90%ی بودجەی گشتی لە 
داهاتی نەوت پێكدێت و بەرزبوونەوەی داهاتی نەوت 
لە جیاتی ئەوەی بۆ دابینكردنی پێداویستییەكانی 
گەشــە و خوشگوزەرانی بەكاربێت، بۆ دابینكردنی 
بودجە و خەرجییەكانی حكومەت بەكاردەهێنرێت.

شیكردنەوەی داتاكانی پاش 2003 نەتەنیا هیچ 
بەرەوپێشچوونێك لە دابینكردنی پێداویستییەكانی 
گەشــەی ئابووری وەكوو ئاســایش، سەقامگیریی 
سیاسی و ئابووری پیشــان نادات، چاكسازییەكی 
بەرچاو لــە پێوەرەكانی خۆشــگوزەرانیش ‌وەكوو 
ئــاوی خاوێــن، پێداویســتییەكانی  دابینكردنــی 
تەندروســتی، كارەبــا، ڕێگاوبان، كێشــانی بۆڕیی 
ئــاوەڕۆ نابینرێت. لەكاتێكــدا حكومەتی ئەوكاتی 

عێراق لە ســاڵی 1990 بۆ 17 ملیۆن دانیشــتووی 
عێراق بە بەرهەمهێنانی 9.200 مێگاوات ســەعات 
كارەبا، توانیبووی كارەبای 24 سەعاتی بۆ زۆربەی 
ناوچەكانی عێراق دابین بكات. حكومەتە نوێیەكانی 
عێراق سەرەڕای بەڵێن و پلانەكانیان بۆ دابینكردنی 
كارەبای 24 ســەعاتی، تەنیا توانیویانە 12 هەزار 
مێگاوات ســەعات كارەبــا دابین بكەن كە چوار بۆ 
پێنج هەزار مێگاواتی لە هەرێمی كوردستان بەرهەم 
دێت و لەناو ئاماری عێراقدا ئاماژەی بۆ كراوە، واتا 
حكومەتی عێراق بۆ زیاتر لە 30 ملیۆن كەس تەنیا 
حەوت بۆ هەشــت هەزار مێگاوات سەعات بەرهەم 
دێنێ كە نە تەنیا بۆ وەرزە زۆر گەرمەكانی عێراق 
بەش ناكات، بەڵكو بۆ وەرزە ئاسایی و فێنكەكانیش 

كورتی دێنێت.
بەپێی داتاكانی بانكی جیهانی، زیاتر لە 15%ی 
خەڵكی عێراق بێبەشــن لە ئاوی خواردنەوە، تۆڕی 

ئــاوی زێراب تەنیا بۆ 31%ی خەڵــك دابین كراوە 
و زیاتــر لە 10%ی دانیشــتووانی عێراقیش توالێت 
بە سیســتەمی خاوێن و نوێیان نییە.‌ لە كۆی ئەو 

داتایانە، عێراق لە ئاستی جیهانی لەدواترە.
ســەبارەت بــە دابینكردنی عادلانەی ســامانی 
گشتیش، 22%ی ســامانی عێراقییەكان بەدەست 
1%ی خەڵكەوەیــە و پێوەری جینی عێراق دەگاتە 
65% كە نیشان دەدات سامانی گشتی بە شێوازێكی 
عادلانــە دابەش نەكــراوە. هەروەهــا بەپێی داتای 
دەوڵەتــی فیدراڵ، 42%ی دانیشــتووانی پارێزگای 
میســان لە ژێر هێڵــی هەژاریدان، ئــەو ڕێژەیە لە 
پارێزگای قادســیە زیاترە لە 44% و لە موســەننا 
دەگاتە زیاتر لە 52%ی دانیشــتووان. پارێزگاكانی 
هەرێمی كوردستان لەو رووەوە باشترین پارێزگاكانی 
عێراقن، لە هەولێر 3%، لە دهۆك 5% و ســلێمانی 
پێشــكەوتووترین پارێزگای عێراقە لەو پێوەرەدا و 

تەنیا 2%ی دانیشــتووانی لەژێــر هێڵی هەژاریدان، 
ئەوە لەكاتێكدایە كە ئەو پێوەرە بۆ دانیشــتووانی 

بەغدا زیاترە لە %12.
نەبوونی ئاسایش لە زۆربەی پارێزگاكانی عێراق، 
هەر جۆرە چانسێكی وەبەرهێنانی ناوخۆیی و بیانی 
دەسڕێتەوە بە شــێوازێك كە هیچكام لەو هەمووە 
پشــتگیرییەی نــاو یاســای وەبەرهێنــان )وەكوو 
وەرنەگرتنی باج، دابینكردنی زەوی( ناتوانن هۆكار 
بن بۆ ڕاكێشــانی وەبەرهێنەرانــی بیانی. هەروەها 
كەرتی حكومی بەهێز كە دەســتی بەسەر زۆربەی 
پیشەسازییەكان، كەرتی خانووبەرە و كەناڵەكانی 
بزنســدا گرتووە و كەرتی تایبەت نەك بە دۆست و 
هاوڕێ، بەڵكوو بە ڕەقیبی خۆی دەزانێت، هۆكارێكی 
بەهێــزی دیكەیە بــۆ دەركردنی وەبەرهێنــەران و 

راونانیان بۆ دەرەوەی وڵات.
شــیكردنەوەی  تەواوكردنــی  بــۆ  هەڵبــەت 

هۆكارەكانی شكســتی ئابووریی عێراق پێویســتە 
بــاس لــە گەندەڵیی سیســتەماتیك بكەین كە بە 
تۆڕێكــی بەرفــراوان پەلی بۆ زۆربەی بەشــەكانی 
حكومەت كێشــاوە. بەرزبوونی رێژەی گەندەڵی لە 
كەرتی گشــتی، تەنانــەت وەبەرهێنەرانی بچووكی 
كەرتــی تایبەت كە بەتەمای وەبەرهێنان لە شــار 
و شــارۆچكەكانن، دەبەزێنێــت. پەیوەســتبوونی 
خەڵــك بە دامەزرانــدن لە‌ كەرتی گشــتی توانا و 
هێــزی بەربەرەكانــەی دژ بە گەندەڵــی لە خەڵك 
ئەســتاندووە. هەڵبەت حیزبەكانــی عێراقیش كە 
بــۆ زیادكردنی ژمــارەی دەنگدەران و دەســەڵاتی 
خۆیان پەیوەستن بە بەشداریكردن لە حكومەت و 
وەرگرتنی ئیمتیاز، توانای هیچ جۆرە هەوڵێكیان بۆ 
نەهێشــتنی ئەو قەیرانە نامێنێ. ئەو بارودۆخەش، 
دژایەتی گەندەڵی كردووەتە دروشــمێكی جوان بۆ 
راكێشانی ســەر‌نجی دەنگدەر لە كاتی هەڵبژاردن، 
هەر بەو جۆرەی لە ساڵانی رابردوودا ئەو دروشمە لە 
زاری سەرۆكەكانی حكومەت، وەزیرەكان و سەرۆكی 
حیزبەكانەوە زۆر بیستراوە، بەڵام بەهۆی سیستەمی 
حكومیی عێراق و درێژەكێشانی گفتوگۆی پێكهێنانی 
حكومەت و پێویستی بەشداریكردنی حیزبەكان بۆ 
بەدەستهێنانی ڕێژەی پێویست، بەناچار پشتگوێ 
دەخرێت تا كاتی نزیكبوونەوەی هەڵمەتێكی نوێی 

هەڵبژاردن. 
كاریگەریــی ئــەو هۆكارانــە لەســەر گەشــەی 
ئابووریی ســاڵانی رابــردووی عێــراق زۆر ڕوونە تا 
ئەو جێیەی گەشــەی ئابووری لە ســاڵی 2017 بۆ 
0.78% دابەزیوە، هەڵبەت گەشــەی ساڵانی 2015 
و بەتایبــەت 2016 زۆر لەژێر كاریگەری گەشــەی 
كەرتی نەوتدا بووە، بەشــێوەیەك كاتێ گەشــەی 
ئابووریــی عێــراق لە ســاڵی 2016 بەڕێژەی %11 
بەرز بووەتەوە كە گەشــەی كەرتــی نەوتی عێراق 
بە ڕێژەی 25% بەرز بووەتەوە، فاكتەرێك كە پاش 
پاشەكشەی كەرتی نەوتی عێراق لە ساڵی 2017، 
گەشــەی ئابووریــی عێراقی بۆ ژێر ســفر دابەزاند. 
هەروەها وەبەرهێنانی گەشەی حكوومەت لە ساڵی 
2016 بەڕێژەی 60% لەچاو ساڵی 2013 دابەزیوە 
كە بووەتە هۆی هاوسەنگنەبوونی گەشەی ئابووری 
لە سەرتاسەری عێراق و لە ئەنجامدا پەرەسەندنی 

هەژاری لە پارێزگاكانی دوور لە ناوەند.
لە ئەگەری بەردەوامبوونی ئەو ڕەوشەی ئێستا 
و دابەزینی زیاتری ویســتی كۆمپانیاكانی نەوت بۆ 
وەبەرهێنــان لــە كەرتی نەوتی عێراق لە ســاڵانی 
داهاتوودا، توانای ماڵی و دارایی حكومەتی عێراق بۆ 
بەردەوامبوون لە گەشەی ئابووری زیاتر دادەبەزێت 
و دەبێتــە هۆی بەرزبوونەوەی زیاتــری ناڕەزایی و 
خۆپیشــاندانەكانی داهاتوو پێدەچێت توندوتیژیی 

زیاتر بەخۆوە ببینن.

رێككەوتنەكەی ئۆپێك بەرەو هەڵوەشانەوەی یەكجاری دەچێ

ئێران دژی پلانی رووسیا و سعودیەیە بۆ بەرزكردنەوەی ئاستی بەرهەمهێنانی نەوت

ئامانجەكانی بەرهەمهێنانی نەوتی عێراق لە ماوەی هەشت ساڵی ڕابردوودا سێ جار پێداچوونەوەی بۆ كراوە و دابەزێنراوە

حەلاق هەورامی و ئەفریقی تێكەڵ دەكات
رووداو - هەولێر

میوزكژەن كاروان حەمید حەمید حەلاق، نوێترین بەرهەمی هونەری تۆماركردنی پارچە میوزیكی كوردی - ئەفریقییە، كە لە هۆڵەندا تۆماركراوە.
كاروان حەمید حەلاق بە )رووداو(ی راگەیاند :"ئەم پارچە میوزیكە بەناوی كاتێك هەناسە جیاكان ئاوێتە دەبن تۆماركراوە، كە دوو كولتوور و فەرهەنگ 

ئاوێتەی یەكدی كراون، ئەوانیشی میوزیكی هەورامی و ئەفریقییە". حەلاق دەشڵێت "ئەم بەرهەمە لە دەرهێنانی هونەرمەند بافڵ سەرهەنگە، هەموو كارەكانیشی 
بە كامیرای سینەمایی كراون". كاروان پێیوایە نزیكایەتییەك لە نێوان میوزیكی كوردی و ئەفریقی هەیە و دەڵێت :"یەكەمجارە ئامێری كۆرا كە ئامێرێكی ئەفریقییە 

لەگەڵ ئامێرێكی كوردی بەكاردێت".

هونەری

رووداو – هەولێر

وا بڕیارە مانگی داهاتوو، بۆ یەكەمجار لە كوردستان و 
عێراق، هەفتەی نمایشی جلوبەرگی كوردستان بەڕێوەبچێت. 
ئەم پڕۆژەیە ماوەی زیاتر لە ساڵێكە بە چڕی 
ئامادەكاری بۆ دەكرێت و لە قۆناغەكانی 
كۆتاییدایە. 35 دیزاینەری كورد و بیانی 
بۆ یەكەمین جار لە كوردســتان، لەسەر 
شــانۆیەكی ســتاندارد لە هەولێر، 
نوێترین كۆلێكشنی خۆیان نمایش 

دەكەن.
دەربــاز یونس، خاوەنــی پڕۆژەی 
هەفتەی نمایشی جلوبەرگی كوردستان، 

دەڵێــت "ئــەم پڕۆژەیە لە ناوەڕاســتی لەوبارەیــەوە 
ساڵی رابردووەوە بە چڕی ئامادەكاری بۆ دەكرێت، ئێستا 

لە قۆناغەكانی كۆتاییدایە".
سەبارەت بە ناوەڕۆكی پڕۆژەكە، دەرباز یونس گوتی: 
"نزیكــەی 6000 كەس ناوی خۆیان بۆ بەشــداریكردن لە 
پڕۆژەكــە تۆمــار كــردووە، زۆرینەیان ئەو كەســانەن كە 
دەیانەوێت وەك نمایشــكار بەشدار بن كە ژمارەیان زیاتر 
لە 4000 كەسە، ئەوانیدیكەش دیزاینەری جلوبەرگ 
و كەسانی خۆبەخشن كە بەشێكی گرنگی 

پڕۆژەكە دەبن".
لە نێو ئەو 4000 كچ و كوڕەی 
لە هەر چوار پارچەی كوردستان 
و وڵاتانی ئەوروپا و ئەمەریكاوە 
نــاوی خۆیان تۆمــار كردووە، 
80 كــچ و كوڕ بە ســتانداری 
نمایشــكردنی  بــۆ  جیهانــی 
هەڵدەبژێردرێــن،  جلوبــەرگ 
چەند نمایشكارێكی جلوبەرگی 
جیهانیش لــە وڵاتانی دونیاوە بۆ 

نمایشكردنی جلوبەرگەكان دێن.

هەرمــان زێڕۆ، بەڕێوەبــەری دیزاینەرەكان لە هەفتەی 
نمایشی جلوبەرگی كوردســتان لەبارەی دیزاینەرەكانەوە 
گوتی: "لە نێو ژمارەیەكی زۆر لەو كەســانەی كە خۆیان 
وەك دیزاینەری جلوبەرگ و ئێكسســوار تۆماركردبوو، 35 
دیزاینــەر هەڵبژێردراون، ئێســتا ئــەوان خەریكی دروینی 
جلوبەرگ و ئامادەكردنی كۆلێكشنەكانیانن بۆ نمایشكردن، 
زۆرینەی دیزاینەرەكان كوردن، دیزاینەری عەرەب و فارس 

و توركیشیان تێدایە".
زێڕۆ دەشــڵێت: "دیزاینــەرەكان مۆدێلــی جلوبەرگی 
جۆراوجــۆر ئامادە دەكەن، جلوبەرگی كوردی، جلوبەرگی 
كاژواڵ و فۆرماڵــی تێدایە، هانی دیزاینەرەكانمان داوە كە 
ئەو ماتریاڵانەی لە كوردســتان بەردەســتن بۆ جوانكاری 
جلوبەرگــەكان بەكاریــان بهێنن، دیزاینــەرەكان ئومێدی 
گەورەیان بەو پڕۆژەیە هەیە، بە سەرەتایەكی باشی دەزانن 

بۆ ئەوەی لە كاری دیزاینی جلوبەرگدا بەشداربن".
دیڤا هۆرێن، یەكێكە لەو كچە گەنجانەی كە لە شاری 
سلێمانی دادەنیشێ و وەك دیزاینەری جلوبەرگ بەشداری 
لــە پڕۆژەكە دەكات. ئەو دەڵێت: "من هەر لە منداڵییەوە 
جلوبەرگــی خــۆم و دایكــم دەهێنــا و كراســی نوێــم بۆ 
بوكەڵەكانم دروستدەكرد، دەمێكە خەون بە پلاتفۆرمێكەوە 
دەبینم كە بتوانم دیزاینەكانمی تێدا پیشانبدەم، هەفتەی 

نمایشی جلوبەرگی كوردستان ئەو دەرفەتەیە و خەونەكەم 
دێنێتە دی".

نۆڤیــن بــەرواری، دیزاینەرێكــی جلوبەرگــی خەڵكی 
دهۆكــە و لە ئەمەریكا دەژی، ئەو كۆلێكشــنێكی بەناوی 
"ئازادی" ئامادە كردووە كە پێكدێت لە تیشێرت و شەرواڵ 
بەیەكەوە، لەسەر تیشێرتەكە خۆرێك هەیە كە 21 تیشكی 
تێدایــە، ئەمــەش وەك گوزارشــت لە خــۆری نێو ئاڵای 
كوردستان، بەڕێوەبەرایەتی پڕۆژەكە دەڵێن ئەگەری هەیە 
پڕۆژەكە وەك پەیامێكی مرۆڤدۆســتی بۆ هەموو جیهان، 
بەم كۆلێكشنە بكرێتەوە و كچ و كوڕانی پێكهاتە و ئاینە 

جیاوازەكانی عێراق، نمایشی بكەن.
لەبارەی بودجەی پێویست بۆ پڕۆژەكە، دەرباز یونس 
دەڵێت: "پڕۆژەكە زیاتر لە 300 هەزار دۆلاری تێدەچێت، 
بەڵام ئێمە بەشێكی زۆری خەرجییەكانمان كەمكردووەتەوە، 
ئەو شــوێنانەی خزمەتگوزارییەكانمان پێشكەش دەكەن 
كردووماننەتە سپۆنسەر، بۆ نموونە بودجەی بەكارهێنانی 
هۆڵی هۆتێل دیڤان بۆ ماوەی 8 رۆژ )5 رۆژ ئامادەكاری و 
بەستنی شانۆ و راهێنانی نمایشكاران و 3 رۆژیش نمایش( 
لەگــەڵ كۆفــی برێك، زیاتر لــە 60 هــەزار دۆلارە، ئێمە 
هۆتێل دیڤانمان كردووەتە سپۆنسەر، سوپاسیان دەكەین، 
سوپاســی تەواوی سپۆنســەرەكانی دیكەش دەكەین كە 
بەشــدارن لە سەرخستی ئەو پڕۆژەیە كە ئامانجی یەكەم 
و كۆتایی پیشاندانی جوانیی كوردستان و پێكەوە ژیان و 

پشتگیریی بەهرەو توانای ناوخۆی كوردستانە". 

رووداو: دووركەوتنەوەت لە گۆرانیگوتن بۆ 
ماوەی چەند ساڵێك، هەگبەكەتی پڕ لە كاری 

نوێ نەكردووە؟
نــازدار: پێشــتر بارودۆخــی سیاســی و 
ئابووریــی كوردســتان یارمەتیــدەر نەبوو بۆ 
ئەوەی كاری هونــەری بڵاوبكەینەوە، چونكە 
شــەهید و قوربانیی زۆرمان دا لە شەڕی دژی 
داعش، بەهۆی ئەو بارودۆخەوە نەمتوانی وەكو 

پێویست لە كاری هونەری بەردەوام بم. 
رووداو: پێنجەم ئەلبوومی تۆ چ جیاوازییەكی 

لەگەڵ ئەلبوومەكانی دیكەت دەبێت؟

نــازدار: بێگومــان جیــاوازە، دەرهێنــەرم 
گۆڕیــوە و هەوڵــم داوە دەنگێكــی زۆر پــاك 
و بــە كواڵیتییەكــی بــەرز بگاتە ئاســتێكی 
جیهانــی، چونكە زۆر كەس حــەز لە گۆرانی 
بیانی دەكەن و دەیانــەوێ گۆرانیی كوردیش 
بەشــێوازێكی جیهانی لەلایەن هونەرمەندانی 
كــوردەوە پێشــكەش بكــرێ. ئەلبوومەكانی 
پێشــووم یەك گۆرانی خۆمی تێدابوو، ئێستا 
چــوار گۆرانییان تێكســت و ئــاوازی خۆمن، 
گۆرانییەكی تەكنۆ پۆپە، یەكیان پۆپە، سلۆ، 
ئەرابێسك، گۆرانییەكی نەتەوەییشی تێدایە كە 

پێشەكییەكەی وەك سەمفۆنیایەكە.
رووداو: لــە رووی ئاواز و تێكســتەوە چی 

نوێی تێدایە؟
 نــازدار: ئەمجارە لەگەڵ بەشــێكی زۆر لە 
ئاوازدانــەر و شــاعیر كارم كردووە، تێكســت 
و ئاوازێكیان هــی هونەرمەندی نەمر محەمەد 
تەیب تاهیرە، هەروەها گۆرانییەك هونەرمەند 
عەبدولقەهــار زاخۆیی پێشكەشــی كــردووم. 
یوســف رەمــەزان، دوو گۆرانــی داوە بــە من 
كــە یەكێكیان كرمانجییە و ئــەوەی دیكەیان 
ســۆرانییە. بەرهەمێكــی دیكــەم، تێكســتی 
ئەردەوان برادۆستییە و ئاوازی خۆمە. لە هیچ 
ئەلبوومێكدا گۆرانیــی فۆلكلۆری لەبیرناكەم، 
چونكــە من وەكو كچە كوردێــك فۆلكلۆر بە 
بناغــەی هونەری كوردی دەزانم، پێموایە هەر 
پێشــكەوتن و جوانییەكی هونەری كوردی لە 

فۆلكلۆرەوە سەرچاوە دەگرن.
رووداو: بۆچی 12 تراكت بۆ ئەم ئەلبوومە 

هەڵبژاردووە؟
نــازدار: دوای هــەوڵ و ماندووبوونێكی زۆر 
توانیم ئەم 12 تراكە لە نێوان 30 تاوەكو 40 

گۆرانی هەڵبژێرم.
رووداو: چی وای لە تۆ كرد كە خۆت ئاواز 

و تێكست دابنێی؟
نازدار: پــاش ئەوەی لە ئەلبوومی "لیلیۆ" 
گۆرانییەكــم بەنــاوی "مــن بیریــا تــە كریە" 
ســەركەوتنی بەدەســت هێنا، بڕیــارم دا لەو 
ئەلبوومەدا گۆرانی زیاتر لە تێكست و ئاوازی 
خۆم دابنێم، بۆیە لەم ئەلبوومەدا گۆرانییەكم 
لەســەر بــووك ئامادە كردووە، بــۆ ئەوەی لە 
ئاهەنگەكاندا خەڵك پشت بە گۆرانی فارسی و 

عەرەبی نەبەستن.
رووداو: رابینــی هاوژینــت هونەرمەندێكی 
بــە توانایە، بەڵام بۆچی تاوەكو ئێســتا هیچ 

دوێتێكتان بەیەكەوە نەكردووە؟
نازدار: بەنیاز بووین لەو ئەلبوومە نوێیەدا 
دوێتێــك بكەین، بــەڵام گۆرانییەكــە ئامادە 
نەبــوو. هەر كاتێــك گۆرانییەك هەبوو كە لە 
رووی تێكســت و ئــاوازەوە گونجاو بێت، ئەوا 
بێگومان پێشكەشی جەماوەری دەكەین، ئەمە 
یەكەمجارە من لەسەر رابینی هاوژینم بۆ رووداو 
دەدوێم، تاوەكو ئێستا لە راگەیاندنەكان باسم 

لە رابین نەكردووە.
رووداو: كەواتە ئەو دەنگۆیانەی دەگوتران 
كــە نازدار شــووی بــە رابین كردووە راســت 

دەرچوون، ئەی بۆچی شاردتانەوە؟
نــازدار: حەزمــان نەكــرد كاری تایبــەت 
تێكەڵ بەژیانی هونەریمان بكەین، پێمان باش 
بوو، ژیانی تایبەتی خێزان هەر بەشــاراوەیی 

بمێنێتەوە، بەڵام پشتی دوو ساڵان بنەماڵەی 
ئێمە و رابین پێیان باش بوو ئاشكرای بكەین، 
بەڵام ئێمە هەردووكمان پێمان باش بوو كاری 

هونەری بخەینە پێش كارە تایبەتییەكانمان.
رووداو: بە خۆشەویســتی هاوسەرگیریتان 

كرد؟
"بــە  بــوو  ســوپرایز  بەخــوا  نــازدار: 

پێكەنینەوە".
رووداو: دوای لــە دایكبوونــی كچەكەتــان 

بەناوی كەنی چی لە نازدار گۆڕاوە؟
نــازدار: دوای لەدایكبوونــی كەنی هەموو 
شــتێك گــۆڕاوە، هەســتێكی دایكایەتی زۆر 
و  پیرۆزتریــن  دایكایەتــی  هەیــە،  خۆشــم 
گەورەترین و خۆشترین هەستە لای من، ئێستا 
لای من دنیا لەلایەك و كەنی تەنیا لەلایەكە، 
هەڵبەتە رابین ناوی ناوە كەنی، ئەوەش بۆ من 

مانایەكی مەزنی هەیە.
رووداو: هاوژینەكەت زۆر هاوكاریت دەكات؟
نازدار: من زۆر خۆشــحاڵم كە كەســێكی 
وەك رابیــن پشــت و پەنای منــە لە ژیان 
و لــە كاری هونەریمــدا، چونكــە چــۆن 
بــۆ كارەكانــی خــۆی هــەوڵ دەدات، 
ئەوەندەش بۆ من هەوڵ دەدات، بۆیە 
هەر كاتێك كە دەستمان بە بەرهەمی 
رابین كرد، بێگومان منیش بە هەموو 
شــێوەیەك هــاوكاری دەكــەم و لــە 
بەرنامەماندایە دەســت بــە كارەكانی 
ئەویــش بكەیــن، چونكە چەنــد حەز 

دەكەم كارەكانی خۆم ســەركەوتوو بن، 
ئەوەندەش حــەز دەكــەم كارەكانی رابین 

سەركەوتوو بن، ئەمەش هەستێكی زۆر جوانە 
كە دوو كەس یەكتر تەواو بكەن و نەبنە رێگر 

لەبەردەم یەكدی.

رووداو سپۆنسەری میدیاییە

نازدار و رابین نهێنی شاردنەوەی هاوسەرگیرییان ئاشكرا دەكەن

6000 كەس ناویان بۆ هەفتەی نمایشی 
جلوبەرگی كوردستان نووسیوە

خاوەنی پڕۆژەكە: 

مەبەستمانە بەهرە و توانایدیزاینەرانی كورد نیشان بدەین

35 دیزاینەری 
جلوبەرگی كورد 
و بیانی نوێترین 

كۆلێكشنیان لە هەولێر 
نمایش دەكەن

لە هیچ ئەلبوومێكدا گۆرانیی 
فۆلكلۆری لەبیرناكەم

ئەلبوومی ئەمجارەم تێكەڵكێشێكە
لە فۆلكلۆر و مۆدێرن

نازدار جزیری، خانمە هونەرمەندی كورد، دوای شووكردنی 
بە هونەرمەند رابین، ماوەی چەند ساڵێكە هیچ بەرهەمێكی 
بڵاونەكردووەتەوە، ئەو ئێستا لە باشووری كوردستانە و سەرقاڵی 
تۆماركردنی ئەلبوومێكی گۆرانییە. نازدار لەم هەڤپەیڤینەدا زانیاری زیاتر 
لەبارەی ئەلبوومەكەی و نهێنی شاردنەوەی شووكردنەكەی بۆ )رووداو( 
ئاشكرا دەكات.

هەڤپەیڤین: هیوا سەڵاح
رووداو- هەولێر

نازدار جزیری:

ئــەم هەڤپەیڤینە  كاتی  لە  رابین 
لەگەڵ نازدار ئامادەبوو، باســی ناسینی 

نــازادار-ی كــرد و گوتــی :"مــن گۆرانییەكــم 
بەنــاوی )ئەز دگەرم وار بە وار( لــە یوتیوب هەبوو، 

نازداریش زۆر حەزی كردبوو ئەم گۆرانییە بڵێتەوە، بۆیە 
پەیوەندی بە منەوە كرد و گوتی حەز دەكەم ئەم گۆرانییە 

لە ئەلبوومە نوێیەكەمدا بڵێـمەوە، منیش پێشكەشم كرد. 
ئەو گۆرانییە بووە دەســتپێكی خۆشەویستیمان. نزیكەی 

ساڵێك پەیوەندیمان هەبوو". 
شــاردنــــەوەی  هــۆكاری  بــــاسی  رابـــــیـــــن 
لــە  "زۆر  دەڵێــت:  و  دەكات  هاوســەرگیرییەكەیان 

هاوژینــەكان لەگەڵ یەكدی ناگونجێــن و جیادەبنەوە، 
ئێمەش هەتا دڵنیا نەبووین كە دەتوانین بەیەكەوە 

بژیــن، حەزمان نەكرد هاوســەرگیرییەكەمان 
ئاشكرا بكەین".

گۆرانییەك بە یەكتری ناساندن

حـەزمان 
نەكرد ژیانی 

ئاسایی و 
هونەریمان 

تێكەڵ بكەین

گەنجێكی كورد ناوی دەچێتە كتێبی گینستاراوگە
رووداو - بەریتانیا

رێباز محەممەد، گەنجێكی كوردی تەمەنی 22 ساڵە، دانیشتووی بەریتانیایە، بەهۆی لێهاتوویی لە یاریی فری ستایلدا، ناوی لە كتێبی گینس بۆ ژمارە 
پێوانەییەكان تۆماركرا. رێباز محەممەد لەبارەی ئەو وەرزشەوە بە )رووداو(ی گوت :"حەزم كرد لە وەرزشی تاكەكەسیدا بەشداری بكەم، بۆیە فری ستایلم 

هەڵبژارد. ماوەی چوار ساڵە فری ستایل دەكەم و ئێستا یەكێكم لە باشترینەكانی هەموو بەریتانیا. من، ئەو توانایەم هەبووە بچمە نێو كتێبی گینس، پێشتر 
ریكۆردەكە 31 بوو و من كردمە 41، ئێستا ناوم لە كتێبی گینسە و زۆر خۆشحاڵم، ئەمە مانای زۆر دەبەخشێ بەمن".

رووداو  - هەولێر

مەجهــوور عەبدوڵــا حەجــی، كوردێكی ئێزدی 
دەڤەری شــنگال، هەتا ئــەم دواییەش پێیوابوو بۆ 
هەتاهەتایە ترسی داعشــی لەسەر نەماوە، بۆیەش 
رۆژانە لە كۆرســەكانی زمانی ئینگلیزیدا بەشــداری 
دەكرد و خەونی بە دەستپێكردنی ژیانێكی نوێ لە 
بەریتانیا دەبینی، بەڵام لە ناوەڕاســتی ئەم مانگە، 
دادگای بەریتانیــا داوای مافــی پەنابەرێتییەكــەی 
رەتكردەوە و بەپێی بڕیاری دادگاكە، ئەگەری ئەوە 
هەیــە مەجهوور و چەندین كــوردی دیكەی ئێزدی، 
جارێكــی دیكە رەوانەی ئــەو ناوچەیە بكرێنەوە كە 
ساڵی 2014 تێیدا بەرەوڕووی كۆمەڵكوژی بوونەوە.
مەجهوور عەبدوڵڵا تەمەنی 30 ســاڵە و خەڵكی 
ناوچەی شنگالە، بەر لە هێرشەكانی داعش لە زانكۆ 
لە بەشی بایۆلۆژی دەیخوێند، بەڵام هێرشی داعش 
هەمــوو شــتێكی تێكــدا و وەكو خۆی بــە كەناڵی 
)سی ئێن ئێن(ی ئەمریكی دەڵێ "زۆر لە ئەندامانی 
خێزانەكەم، كەسوكارم و هاوڕێكانم لەلایەن داعشەوە 

رفێنران یان كوژران".
بەڵام پەلامارەكەی 2014ی ســەر شنگال تەنیا 
لەلایــەن چەكدارەكانــی داعشــەوە نەبــوو، بەڵكو 
دراوسێ و ناسیاوە عەرەبەكانی خێزانی مەجهووریش 
تێیدا بەشــدار بوون، هەر بۆیــە ژمارەیەكی زۆر لە 
كــوردە ئێزدییــەكان لە ناوچەكەی خۆیان هەســت 
بە ئارامــی ناكەن. كوردە ئێزدییەكــە لەمبارەیەوە 
دەڵێــت: "ئەگــەر تۆ لەنــاو هاوڕێ و دراوســێكانی 
خۆتدا هەســت بە ئارامی نەكەی، ئیدی چۆن لەناو 
خەڵكانی دیكە و پەیڕەوانی ئایینی دیكەدا هەســت 

بە ئارامی دەكەی؟".
نەتــەوە یەكگرتــووەكان هێرشــی داعشــی بۆ 
ســەر شنگال بە "جینۆســاید" لە قەڵەم داوە، بەم 
حاڵەشــەوە ژمارەیەكــی كەم لە وڵاتانــی ئەوروپی 

پێشوازی لە كۆچبەرە ئێزدییەكان دەكەن. مەجهوور 
لە 2016 رووی لە ئەوروپا كردووە و یەكەم شوێنی 
گیرسانەوەشــی كەمپی كالێ بووە لەسەر سنووری 
فەرەنســا، بەڵام لەوێــش ئێزدیبوونەكەی جارێكی 
دیكە كێشــەی بۆ دروستكرد، ئەو دەڵێت كۆچبەرە 
كــوردە موســڵمانەكان یەخــەی خــۆی و هــاوڕێ 

ئێزدییەكەیان گرتووە كە ناوی عادل عومەر بوو.
مەجهــوور بــەم جــۆرە رووداوەكــە بــۆ كەناڵە 
ئەمریكییەكــە دەگێڕێتــەوە: "گروپێــك لــە كوردە 
موســڵمانەكان هەســتیان بــەوە كرد لــە مزگەوت 

نوێــژ ناكەین، بۆیە لەنــاو كارەڤانێكی بچووكدا زۆر 
بــە خراپی لێیانداین، دواتریــش لەناو كارەڤانەكەدا 
بەندیان كردین و بەڵێنیان دا جارێكی دیكە بێنەوە 
گیانمان و بمانكوژن". بەڵام ئاگرەكەی كەمپی كالێ 
لە 2016 بۆ دوو كوردە ئێزدییەكە خێری پێوەبوو. 
ئــەوان بــە هاوكاریی خۆبەخشــێكی ســكۆتلەندی 
توانیــان لە كەمپی كالێ بەرەو كەمپی دونكیرك لە 

فەرەنسا رابكەن. 
عادل، تەمەن 27 ساڵ، خەڵكی خاناسۆری سەر 
بە ناحیەی سنوونێیە لە قەزای شنگال، ناوچەكەیان 

تەنیا چەند كیلۆمەترێك لە یەك دوورە و ئێستاش 
هەردووكیــان لە بەریتانیان. دادگای بەریتانیا داوای 
پەنابەرێتــی مەجهــووری رەتكردووەتــەوە و پێــی 
راگەیانــدووە كــە دەتوانــێ بچێتە بەســرە و لەوێ 

ژیانێكی سەلامەت بژی. 
مەجهــوور لەمبارەیەوە بە )ســی ئێــن ئێن(ی 
گــوت: "ئەوان )وەزارەتی ناوخۆی بەریتانیا( نازانن 
ژیانــی مــن لە عێراق چەند لە مەترســیدایە، ئەوان 
دەڵێــن لە عێراق شــوێنی ســەلامەت هەیە، منیش 
دەڵێم ئەگەر هەشــبێ بۆ كوردە ئێزدییەكان نییە". 

ئەحمەد ئیسماعیل دەستڕۆیشتووترین 
كوردی چیكە

دكتۆرای لە كارەبادا هەیە و قەت ئیشی پێنەكردووە

بەریتانیا مافی پەنابەرێتی ناداتە كوردە ئێزدییەكان

مەجهوور و عادل دەڵێن لەسەر نوێژنەكردن لەلایەن كوردە موسڵمانەكانی كەمپی كالێ لێیاندراوە                              

زۆر شت لە ژیانی دكتۆر ئەحمەددا بەڕێكەوت 
روویانداوە. بۆ نموونە لە ماڵباتێكی نۆ منداڵی و 
لەنێــو حەوت كوڕدا، رۆژێك باوكی لە قوتابخانە 
دەریدەهێنێت و دەیكاتە شــوان. ئەو ئێســتاش 
تێناگات لەنێو حەوت كوڕدا بۆچی باوكی یەخەی 
ئــەوی گرت و لــە قوتابخانــە دەریهێنا و كردی 
بە شــوان! ســاڵانی دواتر كە دەستدەكاتەوە بە 
خوێنــدن، لە قۆناغــی ئامادەییــدا لە هوتێلێك 
براگەورەكــەی  پشــتیوانیی  بــە  و  كاردەكات 
ئــەوكات  بــۆ گەیشــتنە پراگــی  هەوڵەكانــی 
كۆمۆنیســتی ســەردەگرن. دیســان لەنێــو ئەو 
هەموو ســەختیانەی كە دەیانبینێت، رێكەوتێك 
وادەكات لەسەر حیســابی رێكخراوی یونسكۆی 
سەر بە نەتەوە یەكگرتووەكان، پاش تەواوكردنی 
خوێندنی ئەندازیاریی كارەبا و هێنانی ماستەر، 
دەســت بە خوێندنی دكتۆراكەشی بكات. دكتۆر 
ئەحمــەد ئەوكات بە قژێكــی رەش و لوول و بە 
دڵێكی پڕ لە هیواوە گەیشــتە چیك. ئێستا كە 
ســەربووردەی خۆی بــۆ )رووداو( دەگێڕێتەوە، 
قــژی ســپی بــووە و بەشــێكی وەریــوە، بەڵام 

هیواكانی زۆربەیان هاتوونەتە دی.
هەژاری بەرینەداوە

ئــەو ئێســتا ژیانێكــی ملیۆنێرانــەی هەیە. 
هاوژینــە چیكییەكــەی پزیشــكی تایبــەت بــە 

خانمانە. كوڕە تاقانەكەی پارێزەرێكی ناسراوی 
پراگــە لــە بــواری كۆپــی رایتــدا. هەرچەنــدە 
ئۆتۆمبێلەكــەی گرانبەهایە، بــەڵام لە جلوبەرگ 
و ئەكسێســوار و تەنانەت هەڵسوكەوتی دكتۆر 
ئەحمەدیشدا هیچ ئاسەوارێكی ملیۆنێری نابینیت. 
هەستدەكەیت هێشتا هەستی هەژاری بەرینەداوە 
و وادەزانێت لەو گوندەی خۆیانە كە دەبووایە نۆ 
منــداڵ و دایكوباوكیان لــە دوو ژووری بچووكی 
لە خشــتی قوڕ دروســتكراودا بخــۆن و بخەون 
و بژیــن. ئــەو باش لەبیریەتی كــە پاش ئەوەی 
زۆربــەی منداڵەكان گەورەبــوون، باوكی بڕیاری 

 هێشتا بەتەواوەتی تەپوتۆزی گوندە دە ماڵییەكەیانی لەنزیك قامیشلۆ 
لەسەر بیرەوەرییەكانی نەتەكاندووە. هەر نموونەیەك دەهێنێتەوە باسێكی 
ئەو گوندەی تێدایە كە وەك خۆی دەڵێت: "ئاوی خواردنەوەی نەبوو، ئەو ئاوەی 

هەمانبوو سوێر بوو". حكومەتی سووریا قوتابخانەی بۆ دروستنەدەكردن، 
بۆیە خۆیان دوو ژوور و هەیوانێكیان دروستكرد و كردیانە قوتابخانە. ئەو 

لەو گوندەوە بووە شیوعی و بە هەگبەیەكی پڕ لە خەونی سوورەوە هاتە 
چیكوسلۆڤاكیا. كەچی چل ساڵ دواتر، دكتۆر ئەحمەد ئیسماعیل، ملیۆنێرێكی 

لێدەرچووە كە لە ئۆتۆمبێلێكی ئۆڵد تایمەری سووردا لە یەكێك لە شەقامە 
دڵڕفێنەكانی پراگ، بەگاڵتەوە پێمدەڵێت: "وەك كۆمۆنیست هاتمە ئێرە و 

وەك كاپیتاڵیست گەڕامەوە".
هێمن عەبدوڵڵا
رووداو - چیك

دا ئــەو چەند ســەر پــەزەی هەیەتی بفرۆشــێ و 
بچێتە قامیشــلۆ، بەڵام كاتێــك دەچنە ئەوێ، لە 
زەوییەكــی رەق و رووت زیاتر هیچ شــتێكی دیكە 
شــك نابەن. ئەویش دەوڵــەت قەدەغەی كردووە 
خانووی لەســەر بكرێ. بۆیە بەســوودوەرگرتن لە 
یاســایەك كە ئەوكات لە سووریا هەبووە، بە یەك 
شــەو خانووێك لەســەر ئەو زەوییە دروستدەكەن 
و هەر بەو شــەوەش ســەقفەكەی دەگرن. بەپێی 
ئــەو یاســایە، ئەگــەر خانووێك بــە زیادەڕەویش 
دروســتكرابێ، هەركاتێــك ســەقفەكەی گیرابێ، 

دەوڵەت بۆی نەبووە بیڕووخێنێ.

ژیانی جاڕسكەر 

ئەحمــەدی لاو لــەو ژینگەیەوە كورســییەكی 
خوێندنی لە یەكێك لە جوانترین وڵاتەكانی جیهان 
بــۆ دەردەچێــت. ئەو خــۆی دەڵێت ئــەو گۆڕانە 
گەورەیە تووشی شۆكی نەكردووە: "چونكە كاتێك 
مرۆڤ بەرەو سەرەوە بچێت، خۆی دەگونجێنێت، 
بەڵام خۆگونجاندن لەگەڵ كەوتن و بەرەو خوارەوە 
هاتنــەوە زەحمەتە". ئەحمەد گەنجێكی شــیوعی 
دەبێت و ئێستاش خۆی بە قەرزاری شیوعییەكان 
دەزانێت. چونكــە دەڵێت ئەگەر ئەوان نەبوونایە، 
بەو سیاسەتی پشتگوێخستنەی دەوڵەتی سووریا 
بەرامبــەر كــورد هەیبوو، قــەت ئەوەندە خەڵكی 

خوێندەوار لەنێو كوردی رۆژئاوادا هەڵنەدەكەوتن. 
ئەو پێیوایە شیوعییەكان وایانكردووە كوردی رۆژئاوا 
لە كوردی باشوور و باكوور خوێندەوارتر دەربچن. 
لەگەڵ هەموو ئەوانەشــدا ژیانی جاڕســكەری نێو 

كۆمەڵگەیەكی كۆمۆنیستی تەنانەت بۆ ئەحمەدی 
خاوەنــی خەونــی ســووریش قابیلــی بەرگەگرتن 
نەبوو: "ژیــان زۆر دووبارە بوو. بەردەوام دەتزانی 
لە رۆژانی داهاتوودا چی روودەدات و هیچ شتێكی 

تازە نەبوو".

كاپیتاڵیستی سوور

كاتێــك ئەحمەد بەكالۆریۆس و ماســتەری لە 
بواری كارەبادا هێنا، دەبووایە بگەڕێتەوە سووریا. 
ئــەو لەو ماوەیەدا ماڵــی خۆی هەبوو، ئۆتۆمبێلی 
هەبوو، ئەڤیندارێكی چیكیشــی هەبوو. دەبووایە 
بەناچــاری بگەڕێتــەوە بــۆ ســووریا و رۆژئــاوای 
كوردستانێك كە هیچیەك لەو شتانەی تێدانەبوو. 
ئەو وایكرد و گەڕایەوە، بەڵام هەر لە فڕۆكەخانەی 
شــام دەستگیریان كرد و چەند رۆژێك لە زینداندا 
مایەوە. كاتێك ئازادیان كرد، سەرلەنوێ گەڕایەوە 
چیكوسلۆڤاكیا. بەڵام بۆ ئەوەی بتوانێ خوێندنی 
دكتۆراكەی بكات، پێویســتی بەوە بوو شــوێنێك 
سپۆنسەریی بكات و كەس ئامادەنەبوو ئەمە بكات. 
تــا رۆژێك بە رێكەوت چــاوی بە جێگری وەزیری 
خوێندنی باڵای ئەو وڵاتە دەكەوێ و خوێندنەكەی 
بۆ رێكدەخات. دكتــۆر ئەحمەد پاش تەواوكردنی 
خوێندنەكــەی لە وڵاتێكی نوێــدا دەژیت كە ناوی 
بووەتە كۆماری چیك و چیدی كۆمۆنیستی نییە. 
بۆیە ئەویش قۆڵی لێهەڵدەماڵێ و بە بازرگانیكردن 
لــە بــواری خانووبــەرەدا دەبێتــە ملیۆنێرێك كە 

دەكرێ پێیبگوترێ: كاپیتاڵیستی سوور.
پەیوەندیی فراوان

لەماوەی چل ساڵدا كە دكتۆر ئەحمەد لە چیك 

وەك كۆمۆنیست 
هاتمە چیك و 
وەك سەرمایەدار 
پار من بوومە گەڕامەوە

كەفیلی ساڵح 
موسلیم 
و خەرجیی 
ئازادكردنیم دا

لە قامیشلۆ 
ئاوی پاكی 
خواردنەوەمان 
نەبوو

دەژیــت، پەیوەندیــی فراوانی لەگەڵ كەســایەتییە 
ناســراوە سیاســی و بازرگانــی و كۆمەڵایەتــی و 
كولتوورییەكانــی چیك دروســتكردووە. بەجۆرێك 
كە ئێســتا بووەتە كاریگەرترین كــورد لە كۆماری 
چیك. ئەو دەڵێت هەر كاتێك شــاندە كوردییەكان 
دێنــە ئێرە، حكومەتی چیك بانگهێشــتم دەكات و 
وەك یەكێــك لەخۆیان لەگەڵ شــاندە كوردییەكان 
دامدەنیشــێنن. هاوڕێیەكــی دكتــۆر ئەحمــەد كە 

باڵیۆزی چیكە لە ئیســرائیل و پێشتر بەڕێوەبەری 
هەواڵگریی دەرەوەی چیك بووە، ئەو وەك مامۆستا 

و راوێژكاری خۆی دەناسێنێ. 
ئەحمەد شانازی بەو پەیوەندییانەیەوە دەكات و 
دەڵێت ئەگەر ئەوە نەبووایە نەیدەتوانی بۆ نموونە 
پار ســاڵح موســلیم لە زیندانی پراگ ئازاد بكات. 
ئەو هەرچەندە بارزانیدۆســتە، بەڵام دەڵێت كاتێك 
زانیویەتی ســاڵح موســلیم "باڤــێ وەلات" گیراوە، 
نەیتوانیــوە دەستەوەســتان دانیشــێ و رێگەبدات 
رادەستی توركیای بكەنەوە. بۆیە پەیوەندییەكانی 
بەكارهێنــاوە و بووەتــە كەفیلی ســاڵح موســلیم 
و لــە زینــدان دەریهێنــاوە و تەنانــەت خەرجــی 

ئازادكردنەكەشی داوە.

 
+ وردەكاریــی زۆرتــر لەســەر ژیانــی ئەحمــەد 
ئیسماعیل لە بەرنامەی بیگ ستۆریی تەلەڤیزیۆنی 
رووداودا ببینە. كات: چوارشەممە، كاژێر دە و پێنج 

خولەك بەكاتی هەولێر.

ئەو پێیخۆشــە بگەڕێتەوە بۆ ناوچەكەی خۆی بەو 
مەرجەی "كۆمەڵگای نێودەوڵەتی، شنگال ئاوەدان 
بكاتەوە و بیپارێزێ، چونكە ئێستا شنگال شارێكی 
وێرانە، خەڵكێكی وێرانی تێدا دەژی بێ ئەوەی هیچ 

هیوایەك شك بەرن".
رۆژی ســێی ئابی داهاتوو چوار ســاڵ بەســەر 
كۆمەڵكوژییەكــەی شــنگالدا تێدەپــەڕێ، بەپێی 
ئامارەكان داعش لە پەلامارەكەی بۆ ســەر شنگال 
زیاتر لە 6500 كوردی ئێزدی رفاندووە، ژمارەیەكی 
زۆری لــێ كۆمەڵكــوژ كردن و ژن و كچەكانیشــی 

كردن بە كۆیلەی سێكس.
پێشــتر عادل گەشــبین بــوو بــەوەی وەڵامی 
پۆزەتیڤ بۆ كەیســەكەی خــۆی وەربگرێ، بەڵام 
دوای وەڵامــی نێگەتیڤی هاوڕێكەی ئەویش هیوای 
بڕاوە و دەڵــێ: "رۆژی 13ی ئادار موقابەلەم كرد، 
بەڵام ئێســتا هەســتێكی بەهێز پێم دەڵێ منیش 
وەكو مەجهوور وەڵامی نێگەتیڤ وەردەگرم، چونكە 
هیچكەس نازانێ ئێزدییەكان كێن و چیمان بەسەر 
هاتــووە. هیچكــەس هــەر گوێی لــێ نییە چیمان 

لێهاتووە".
عــادل و مەجهــوور لەو هــەزاران كەســەن كە 
رۆژە رەشــەكانی ســەر چیای شــنگالیان بینیوە. 
راپۆرتە پزیشــكییەكانی بەریتانیــا ئاماژە بۆ ئەوە 
دەكەن كە عادل تووشی خەمۆكی بووە و خۆیشی 
دەڵێ چەند جارێك هەوڵی خۆكوشــتنی داوە. ئەو 

لەبارەی دۆخی نالەباری دەروونیی خۆیەوە دەڵێ: 
"من منداڵ و بەســاڵاچووە مردووەكانی سەر چیای 
شنگالم بیرە، هەتا ئێستاش شەوان ناتوانم بخەوم. 
وابزانم لێرە سەر دەنێمەوە. كەس نامناسێ و كەس 

گوێی لێ نییە لە چ دۆخێكدام".
یاســای كۆچبەری بەریتانیا هیــچ جیاوازییەك 
لــە نێــوان كــوردە ئێزدییــەكان و هاووڵاتیانــی 
دیكــەی عێراقدا نــاكات و ئەو ئازارەی بەدەســت 
عەرەبــە ســوننەكانی عێراقەوە چەشــتوویانە، لە 
كەیســەكانیاندا لەبەرچــاو ناگیرێ. ئاننــا نۆرۆنا، 
چالاكڤانی مرۆیی تایبەت بە كەیســی ئێزدییەكان 
لەوبارەیەوە بە كەناڵە ئەمریكییەكەی گوت: "هیچ 
رێنماییەك بۆ ئێزدییەكانــی عێراق لە ئارادا نییە، 
لەكاتێكــدا ئەوان دەبێ وەكو گرووپێكی جیاواز كە 
مەترســییان لەســەرە، مامەڵەیان لەگەڵدا بكرێ، 

چونكە لە وڵاتی خۆیاندا هەڕەشەیان لەسەرە".
مەجهــوور داوای تێهەڵچوونــەوەی كــردووە و 
چاوەڕێی موعجیزە دەكات. بەریتانیا دوا وێستگەی 
هیــوای ئەو دوو كوردە ئێزدییەیە، ئەگەر بەریتانیا 
دوا وەڵامــی لەســەر كەیســەكەیان نێگەتیڤ بێ، 
ئەوە هیچ شوێنێكی دیكەیان نییە بۆ رەواندنەوەی 
نیگەرانــی خۆیان رووی تێبكــەن. مەجهوور دەڵێ 
"خەڵكــی ئێــزدی هیچــكات ئازاری هیچكەســیان 
نــەداوە، بۆیــەش پێموایــە ئێمــە شــایانی ئــەم 

چارەنووسە نەبووین".

بڕۆنە بەسرە
دادگایەكی بەریتانی

کە شاندە کوردییەکان دەچنە چیک، بەرپرسانی چیک بانگی ئەحمەد ئیسماعیل دەکەن                                                              )فۆتۆ:رووداو(

ئەمساڵ لە دهۆك 9 ژن خۆیان كوشتووە
رووداو - دهۆك

بەپێــی ئامارێكــی بەرێوەبەرایەتیــی بەرەنگابوونەوەی توندوتیژی دژی ژنان لە پێنج مانگی یەكەمی ئەمســاڵدا لــە پارێزگای دهۆك 9 ژن 
خۆیان كوشــتووە و 8 ژنیش كوژراون. هەر بە پێی ئامارەكە لە ماوەی پێنج مانگەكە 886 ســكاڵا بەهۆی توندوتیژی و كێشــەی خێزانییەوە 

دژی ئەندامانــی خێزان تۆماركراون. لە دهۆك ســەنتەری راوێژكاری خێزانی بۆ هۆشــیاركردنەوەی ئەندامانی خێــزان دامەزراوە و بەڕێوەبەرایەتی 
بەرەنگاربوونەوەی توندوتیژی دژی ئافرەتانی دهۆكیش چەندین كۆڕ و ســیمیناریان بۆ رۆشــنبیركردن و بڵاوكردنەوەی هۆشــیاری و كەمكردنەوەی 

توندوتیژییەكان سازكردووە.

راپۆرت

دیمەن بورهان
رووداو - هەولێر

مامانەكە پارچە پەڕۆیەكی خستبووە نێو دەمی 
كچەكە بۆ ئەوەی دەنگی دەرنەچێ، لە حەوشەی 
ماڵــی مامانەكــەش پیاوێــك كە لــە پەنجاكانی 
تەمەنیــدا بــوو، دەهات و دەچوو، هەر كەســێك 
بینیبــای گومانــی دەكرد ئــەوە باوكــی كچەكە 

بێ، بەڵام مامانەكە گوتی: "ئەو دێوە ناشــیرینە 
دەستدرێژی كردووەتە سەر ئەم كچە و دووگیانی 
كــردووە". منداڵــە كوڕەكەی نێو ســكی جوان، 

تەمەنی پێنج مانگ بوو.
جوان قوتابی پۆلی دەی ئامادەیی بوو، خەونی 
بــەوەوە دەبینی بچێتە زانكــۆ و ببێ بە پارێزەر، 
بــەڵام رووداوێكی هاتوچۆ خەونەكەی لە گۆڕ نا، 
لە رووداوەكەدا باوكی جوان كەوتە سەر كورسیی 

كەمئەندامی و دایكیشی بینایی لەدەست دا، بۆیە 
جــوان ناچار بــوو واز لــە خوێندنەكەی بهێنێ و 

خزمەتی دایك و باوكی بكات. 
باوكی جوان كە تەمەنی 43 ساڵە، پێش ئەوەی 
تووشی رووداوی هاتوچۆ ببێ، هەموو بەیانییەك 
عەرەبانەكــەی پڕ لە ســەوزە و میوە دەكرد و بە 
كۆڵانەكاندا دەیگێــڕا، بەمەش بژێوی خێزانەكەی 
پەیدا دەكرد. جوان دەڵێت "باوكم رۆژانە 10 - 15 

هەزار دیناری دەستدەكەوت، ژیانێكی سادەی بێ 
كێشەمان پێ بەڕێ دەكرد".

دوای ئــەوەی باوك و دایكــی بەهۆی رووداوی 
هاتوچــۆوە كەمئەندام دەبن، ئیــدی جوان ناچار 
دەبێ خێزانەكەیــان بژیێنێ، بۆیە لە كارگەیەكی 
دروســتكردنی نانی تیری دەست دەكات بە كار. 
جوان دەڵێت "رۆژانە بەبێ وەستان چوار سەعات 
نانمان دەكرد، مانگانە بە 300 هەزار دینار، كرێی 

هاتوچۆش لەســەر خۆم بــوو، رازی بووم چونكە 
كەس نەبوو هاوكاریمان بكات". 

جوان تەنیا دوو مانگ لە كارگەكە كاری كرد، 
خاوەنی كارگەكە بە بیانووی ئەوەی بۆنی دەرمانی 
لێهاتــووە، دەریكردووە، دواتــر زۆر بەدوای كاردا 

دەگەڕێ كاری دەستناكەوێ.
)ع.م(، تەمەن 45 ســاڵ، كە سەوزەفرۆشــە، 
هاوڕێــی باوكــی جوانــە. رۆژێــك بــە كۆمەڵێك 

هاوڕێكەی باوكی دەستدرێژیی 
كردە سەری 

لە شەش مانگی یەكەمی 

ئەمساڵدا 36 حاڵەتی 

دەستدرێژی لە كوردستان 

تۆماركراون

دیمەن بورهان
رووداو - هەولێر

)س( و دایكــی مــاوەی حەوت ســاڵە پشــیلە 
بێ نەواكانی شــەقام و كۆڵانەكان هەڵدەگرنەوە و 
بەخێویان دەكەن، ئەوان ناچار بوون بەشێكی زۆر 
لە پشــیلەكان دووبارە بەرەڵای كوچە و كۆڵانەكان 
بكەنەوە، یان بیانبەخشــنە خەڵكی دیكە، چونكە 

بەهۆی كارەكەیانەوە خەریكە سزا بدرێن.
)س( ئەندازیــارە و لــە رێكخراوێكــی تایبــەت 
بــە ئاوارە و پەنابەران كار دەكات. ئەو ســەرەڕای 
كارەكــەی، ئاژەڵدۆستیشــە، هەر بۆیە بەشــێكی 
ماڵەكەی تەرخان دەكات بۆ بەخێوكردنی پشیلە. 
)س( و دایكی ماوەی 7 ساڵە پشیلە بەخێو دەكەن 
و خاوەنــی زیاتر لە 70 پشــیلە بوون، بەڵام دوای 
ئەوەی لەلایەن دراوســێكانیانەوە سكاڵایان لەسەر 
تۆمار كرا، ناچاربوون زۆربەی پشیلەكان لە كوچە 

و كۆڵانەكان بەرەڵا بكەن.
دوای ســكاڵای دراوســێكانیان، )س( و دایكی 
یاســای  لــە   497 و   496 ماددەكانــی  بەپێــی 
ســزاكانی عێراق دۆســیەیان بۆ كرایەوە و تۆمەتی 
هەراســانكردنی دراوســێكانیان درایە پــاڵ. ئەوان 
بــۆ ماوەی چــوار رۆژ دەستبەســەركران، دواتر بە 

كەفالەت ئازادكران.
)س( كە نایەوێ زۆر قســە لەســەر ئەو بابەتە 
بكات، دەڵێــت: "ئێمە هیچ كارێكی نایاســاییمان 
نەكردووە، كارێكی مرۆڤدۆستانەمان كردووە. ئێمە 
لە خەمی خۆماندا نین، خەمی ئەو پشیلانەمانە كە 
جارێكی دیكە لە كۆڵانەكان مەترسی لەسەر ژیانیان 

دروست دەبێ".
دادوەر )ز.م( كــە دراوســێی ئــەو ماڵەیــە و 
دەگوترێ هاندەر بووە بۆ تۆماركردنی سكاڵا لەسەر 
ئەو خێزانە، باسی هۆكاری تۆماركردنی ئەو سكاڵایە 
دەكات و دەڵێت: "ژمارەیەكی زۆر پشیلە لە شوێنی 
نیشــتەجێبوون لەناو ماڵان بەخێوكراون و مەرجی 
پزیشــكی لەو شــوێنە نییە، بۆنی ناخۆش هەموو 
دراوســێكانی هەراســان كردبوو، بۆیــە هەموومان 

سكاڵامان تۆمار كرد".
ئەو دادوەرە هەروەها دەڵێت: "پێویستە پشیلە 
رۆژانە بشــۆردرێ و وشك بكرێتەوە، جگە لەوەش 
پشــیلە هــۆكارە بۆ گواســتنەوەی نەخۆشــی، بە 
تایبەتــی دەردە پشــیلە لە ئافرەتــی دووگیان كە 

دەبێتە هۆی لەبارچوونی منداڵ".
لەو چەند ساڵەی دواییدا بەخێوكردنی ئاژەڵ لە 
نێو ماڵاندا زیادی كردووە، بە تایبەتی بەخێوكردنی 

ســەگ و پشــیلە. چەند رێكخراوێكــی تایبەت بە 
پاراستنی مافی ئاژەڵانیش دامەزراون.

یونس ئەنوەر ئەحمەد كە پزیشكی ڤێترنەرییە 
و ســەرۆكی رێكخراوی ئەرینە بۆ پاراســتنی مافی 
ئاژەڵ، دەڵێــت: "ئاگاداری چۆنیەتی بەخێوكردنی 
ئەو پشــیلانە نیم، بەڵام ئەگەر شــوێنەكەیان پاك 

بێت، هیچ كاریگەری بۆ سەر دەوروبەر نابێ". 
ئەو پزیشــكە باســی رێگایەكی ســەلامەت بۆ 
بەخێوكردنی ئاژەڵ لە نێو ماڵدا دەكات و دەڵێت: 
"دەبێ پشــیلەكە دەفتەری تایبەت بە خۆی لەلای 
پزیشــكی ڤێترنــەری هەبێ، ســێ جــۆر دەرمانی 
بدرێتێ، یەكەمیان كوتانە كە ســاڵانەیە. قەترەی 
مێروولــە و حەبی كرم كە دەبێ دوو مانگ جارێك 
بیدرێتــێ، هەروەها پشــیلەكە دەبــێ دوو هەفتە 
جارێك یاخود مانگانە جارێك بە شامپۆ بشۆردرێ".
ئەو ئیجرائاتــەی بەرامبەر ئــەو خێزانە كراوە، 
بەلای ئەو پزیشــكەوە باش نییە و دەڵێت: "پێش 
ئــەوەی ئــەو دوو هاووڵاتییــە دەســتگیر بكرێن و 
پشیلەكان بەرەڵا بكرێن، دەبوو لەڕێگەی لیژنەیەكی 
پزیشكی ڤێترنەری سەرەتا پشكنین بۆ پشیلەكان 
بكرابــا بۆ ئەوەی بزانرێــت دەرمانیان پێدراوە یان 
نــا، مامەڵەی ئەو دایك و كچە لەگەڵ پشــیلەكان 

چۆن بووە".
دكتــۆر یونــس دەڵێــت ئــەوان چەنــد جارێك 
لــە رێگــەی رێكخراوەكەیانــەوە داوایــان لە لایەنە 
پەیوەندیــدارەكان كردووە شــەڵتەرێك بۆ ئاژەڵی 
بەرەڵا بە تایبەتی سەگ و پشیلە بكەنەوە، چونكە 

ئــەوكات لە ژێر چاودێرییەكی وردی تەندروســتیدا 
دەبن و گرفت بۆ هاووڵاتیان دروست ناكەن.

هەڤــاڵ عەلی، بەڕێوەبەری رێكخراوی چاودێری 
ئاژەڵانی كوردستان كە ماوەی ساڵێكە دامەزراوە، 
دەڵێــت ئێمــە ئاگاداریــن كــە دایــك و كچێــك 
پشیلەیەكی زۆر بەخێودەكەن و بۆنێكی ناخۆشیان 

لە گەڕەكەكەیان بڵاوكردووەتەوە.
هەڤاڵ گوتی: "زانیاریمان هەیە كە چەند كەسێك 
داوای ئەو پشیلانەیان كردووە بۆ ئەوەی بیانبەن بۆ 
توركیا، بەڵام ئەو دایك و كچە خۆشەویســتییەكی 
لەڕاددەبەدەریان بۆ پشــیلەكان هەیە، بۆیە ئامادە 

نەبوون بیاندەن بە كەس".
هەڤاڵ پێشتر لەگەڵ ئەو خێزانە قسەی كردووە 
و پێیگوتوون كە گونجاو نییە ئەم هەموو پشیلەیە 
لە نێــو ماڵێكدا بەخێو بكرێن، بــە تایبەتیش كە 
ماڵەكە لە نێو ئاوەدانیدا بێ، چونكە بۆنی ناخۆش 
بڵاودەكەنەوە و دراوسێكانیان پێی هەراسان دەبن. 
وەك ئەو دەڵێت "ئێســتاش كە ســكاڵایان لەسەر 
تۆماركراوە، بەهۆی ئەوە نییە كە ئاژەڵەكان بەخێو 

دەكەن، بەڵكو بەهۆی پیسكردنی ژینگەوەیە".
بە گوتەی هەڤاڵ، پۆلیس سێ رۆژ مۆڵەتی بەو 
دایــك و كچە دابوو كە پشــیلەكان لــە گەڕەكەكە 
نەهێڵــن، بۆیــە ئەوانیش ناچار بــوون هەندێك لە 
پشــیلەكان بــەرەڵا بكەن و هەندێكیشــیان بدەنە 
خەڵــك. هەڤاڵ دەڵێــت "كاتێك دایــك و كچەكە 
دەستبەســەركرابوون، دوو رۆژ بــوو پشــیلەكان 
هیچیان نەخواردبوو، خۆم چووم خۆراكم پێدان". 

لەسەر بەخێوكردنی پشیلە 
لە ماڵەوە دەستگیر دەكرێن

كەلوپەل و پێداویســتییەوە سەردانی ماڵی باوكی 
جــوان دەكات. جوان دەڵێــت: "یەكەمجار بوو لە 
ژیانمــدا هاوڕێیەكی باوكم بێت بــۆ ماڵمان، بەڵام 
ئەم پیاوە زۆر بەڕێز دیار بوو. پێش ئەوەی بڕوات 
90 هەزار دیناری دامێ و گوتی بۆخۆتان خەرجی 
بكــەن، منیــش وەرمنەگرت، بــەڵام دایكم دەنگی 
هەڵبــڕی و دوعای خێری بۆ كرد، تێگەیشــتم كە 
دەڵێت وەریگرە. هەفتانە دەهات سەوزە و میوەی 

بۆ دەهێناین".
جــوان، متمانەی تەواوی بــە هاوڕێكەی باوكی 
پەیــدا كردبوو، هەر بــە مامە بانگی دەكرد، بەڵام 
چوونــە دەرەوەیــەك لەگــەڵ ئەو پیــاوە هەموو 
شــتێكی گــۆڕی. جــوان دەڵێت: "مانگــی دووی 
ئەمســاڵ پیاوەكە پێیگوتم وەرە دەتبەم بۆ ماڵی 
خۆمان لەوێ لەگەڵ خێزانم بڕۆن بۆ بازاڕ كەلوپەل 
بــۆ بــاوك و دایكت بكڕە، منیش بەشــەرمێكەوە 
داواكەم قبوڵ كرد و لەگەڵی رۆیشتم. نەمزانی بۆ 
كوێم دەبات، لە دەرەوەی شاری هەولێر لە باخێك 
دایبەزاندم و پێیگوتم لێرە دەژین، كاتێك چووینە 
ژوورەوە دەرگای كلیل دا و پێیگوتم من عاشــقی 

تۆ بووم".
جــوان زۆر دەپاڕێتــەوە، بەڵام ســوودی نابێ، 
وەك ئــەوەی كەوتبێتە نێو دەمــی ئەژدیهایەك و 
رزگاری نەبێ، لەوێ هەڕەشەی لێدەكات یان دەبێ 
سێكســی لەگەڵ بكات، یان 90 هەزار دینارەكەی 
بداتــەوە. ئیدی جوان تەســلیم دەبێ. دواتر ئەمە 
دەبێتە پیشــەی بەردەوامی جــوان و لە بەرامبەر 
چەند هــەزار دینارێك لەگەڵ ئەو پیاوە ســێكس 

دەكات.
جوان لەو پیاوە دووگیان دەبێ، بەرەبەرە سكی 
بەرز دەبێتەوە، لە ترســی ئاشــكرابوونیان لەگەڵ 
)ع( بڕیــار دەدەن لەلای مامانێك ســكەكە لەبار 
ببــەن، بــەڵام 10 رۆژ دوای لەباربردنی منداڵەكە، 
جوان بەردەوام دەبورێتەوە و تووشی خوێنبەربوون 
دەبێــت، بۆیــە بە ناچــار پەیوەندی بە خوشــكە 
گەورەكەیــەوە دەكات و تــەواوی چیرۆكەكەی بۆ 
دەگێڕێتــەوە، خوشكەكەشــی بەســەرهاتەكە بۆ 
براكەی دەگێڕێتەوە. براكەشی داوا لە )ع( دەكات 
بۆ ئەوەی ئابڕووی خۆی و خوشــكەكەی نەچێت، 
بەبێ دەنگی جوان مارە بكات. ئێستا جوان بووەتە 
هاوژینــی هاوڕێكەی باوكی، بــەڵام دیار نییە ئەو 

هاوسەرگیرییە تا كوێ دەڕوات.
بەپێی ئاماری بەڕێوەبەرایەتی بەرەنگاربوونەوەی 
توندوتیــژی دژی ژنان، لە شــەش مانگی یەكەمی 
ئەمساڵدا 36 حاڵەتی دەستدرێژیی سێكسی تۆمار 
كــراون، كە 16 حاڵەتیان لە ســنووری پارێزگای 

هەولێر بووە.

تریسكە شێرزاد
رووداو - هەولێر

 )دالیا( و )بێوار( ساڵێك و پێنج مانگە هاوژینن، 
بەڵام دایكی دالیا دەیەوێ هێلانەی ئەو دوو هاوژینە 
بڕووخێنێ و هەڕەشــەی كوشــتن لە كچ و زاواكەی 
دەكات ئەگەر لە یەكدی جیانەبنەوە، بۆیە ئەو ژن و 
مێردە پەنایان بۆ نووسینگەیەكی بەرەنگاربوونەوەی 
توندوتیژیی دژی ژنان بردووە بۆ ئەوەی كێشەكەیان 

بۆ چارەسەر بكەن.
دالیا تەمەنی 18 ســاڵە و بێواریش 21 ساڵە، 
دانیشــتووی گەڕەكێكــی شــاری هەولێــرن، ئەوان 
منــداڵ بوون كە دوور لە ویســتی خۆیان لە یەكدی 
مــارە كــراون. ئەگەرچی ئــەوان ســەرەتا دژی ئەو 
هاوســەرگیرییە بوون، بەڵام ئێستا هێندە یەكدییان 

خۆشدەوێ كە بێ یەكتر هەڵناكەن.
كاتێــك دالیــا و بێــوار لــە یەكدی مــارە كران، 
تەمەنیان رێگەی نەدەدا لە دادگا گرێبەستی هاوژینی 
بكەن، بۆیە كاتێك دالیا تەمەنی دەبێتە 18 ســاڵ 
بڕیار دەدەن گرێبەستی هاوژینی بكەن، بەڵام دایكی 
دالیــا رێگەیان پێنادات و بە كچەكەی دەڵێت دەبێ 

لەو كوڕە جیاببیتەوە.
دالیــا بــە )رووداو(ی گــوت: "راســتە ئێمــە لە 
منداڵییــەوە بەبێ ویســتی خۆمان لــە یەكدی مارە 
كراویــن، بــەڵام كاتێك گــەورە بوویــن، یەكدیمان 
گرێبەســتی  دادگا  لــە  ویســتمان  خۆشویســت، 
هاوسەرگیری بكەین، بەڵام دایكم پەشیمان بووەوە و 

گوتی دەبێ شوو بە كوڕی مامی ئەو بكەم".
هەوڵەكــەی دایكــی دالیــا ســەرناگرێت. دالیــا 
پەیوەندی بە هاوژینەكەیەوە دەكا بۆ ئەوەی لەگەڵی 
بچێتە ماڵی ئەوان، بێواریش بەبێ رەزامەندی باوكی 
دالیا دەســتگیرانەكەی لەگەڵ خۆی دەبات كە تەنیا 

لەلای مەلا لە یەكدی مارە كراون.
دالیــا دەڵێت: "ئێمە بەیەكەوە زۆر دڵخۆشــین، 
بــەڵام وازمان لێناهێنن، ســاڵ و نیوێكە پێكەوەین، 
شەوێك بەبێ ترس نەخەوتووین، دەترسین شەوێك 
لــە خــەودا بمانكــوژن، دایكــم دەڵێــت دەبێت لە 
مێردەكــەت جیا ببیتەوە و ئەو كوڕە بە زاوای خۆم 

قبوڵ ناكەم".
بێوار قسە بە هاوژینەكەی دەبڕێت و دەڵێت: "بە 
هەموو شێوەیەك هەڕەشەمان لێدەكەن، ئەگەر جیا 

نەبینەوە دەمانكوژن. مامی هاوژینەكەم دەڵێت یان 
دەبێــت چوار ملیۆن دینارمان بدەیتێ، یان ژنەكەت 
تــەڵاق بدەیت، منیش ئەو پارەیــەم نییە، ژنەكەی 

خۆشم خۆشدەوێت، نامانەوێت لێی جیاببمەوە".
ئــەوان تاوەكو ئێســتا نەیانتوانیوە گرێبەســتی 
هاوســەرگیری لە دادگا بكەن، چونكە ناسنامەكەی 
دالیــا لەلایــەن ماڵی باوكییەوە زەوت كــراوە. بێوار 
دەڵێت چەندینجار داوای ناسنامەی دالیامان كردووە 
بۆ ئەوەی گرێبەســتی هاوســەرگیری بكەین، بەڵام 

ناماندەنێ".
دالیــا گلەیی لە دایكــی دەكات و دەڵێت: "نازانم 
دایكم چ ویژدانێكی هەیە، ئەو باش دەزانێت كە من 
و بێوار یەكدیمان زۆر خۆشدەوێ و زۆریش لە یەكدی 
رازین، بەڵام بە زۆر دەیەوێ ماڵمان لێ تێكبدات و بە 

زۆر لە كوڕی مامی خۆیم مارە بكات".
وەك دالیا باســی كــرد، جارێكیان بە ســەردان 
چووەتــەوە ماڵی دایكــی، بەڵام ئەوان لــە ژوورێك 
بەندیــان كردووە و رێگەیان نــەداوە بگەڕێتەوە لای 

هاوژینەكەی، پاشــان دالیا بەڵێنی بــە دایكی داوە 
نەگەڕێتــەوە لای هاوژینەكــەی، بــەڵام كاتێــك لە 
ژوورەكە دەریانهێناوە، رایكردووە و گەڕاوەتەوە لای 

مێردەكەی.
)س( كە پوور و خەسووی دالیایە، بە )رووداو(
ی گوت: "ئەو كچە منداڵ بوو كە لە كوڕەكەم مارە 
كراوە، بەڵام براژنەكەم دەڵێت كچەكەم تەڵاق بدەن، 
چەندینجار هەڕەشەی كوشتنی لە كوڕەكەم كردووە، 
برایەكانیشم دژی ئێمەن و بە زۆر دەیانەوێت كچەكە 
بدەن بە كــوڕی مامی براژنم. بووكەكەم كوڕەكەمی 
خۆشدەوێت، كوڕەكەشم ئامادە نییە دەستبەرداری 

بێت."
ئێستا ئەوان هانایان بۆ یەكێك لە نووسینگەكانی 
بەڕێوەبەرایەتی بەرەنگاربوونەوەی توندوتیژی دژی 
ژنــان بردووە بۆ ئەوەی كێشــەكەیان بۆ چارەســەر 
بكــەن. بەرپرســی ئەو نووســینگەیە بــە )رووداو(
ی راگەیانــد كە كەیســەكە رەوانــەی دادگا كراوە و 

چاوەڕێی بڕیاری دادوەر دەكەن.

دەیەوێ بە زۆر لە مێردەكەی جیای بكاتەوە

دایكێك هەڕەشەی كوشتن 
لە كچەكەی دەكات

)س( و دایكی ماوەی 7 ساڵە پشیلە بەخێو دەكەن و خاوەنی زیاتر لە 70 پشیلەن

دالیا و بێوار بە منداڵی لە یەكدی مارە كراون

نەقیبێكی پێشمەرگە دەكوژرێكۆمەڵایەتی
رووداو - هەولێر 

لەنێو شوقەكانی هانا سیتی لە هەولێر، دەستڕێژی گوللـە لە نەقیبێكی پێشمەرگە دەكرێت و دەكوژرێت، گوتەبێژی پۆلیس دەڵێت، جگە لەو كەسەی 
كوژراوە دوو كەسی دیكەش بریندارن.

هۆگر عەزیز، گوتەبێژی پۆلیسی هەولێر بە تۆڕی میدیایی رووداوی راگەیاند: "كاژێر 7:20 خولەكی 2018/7/29 لەنێو شوقەكانی هاناستی كەسێك كوژراو، دوو 
كەسی دیكەش برینداربوون". كوژراوەكە ناوی )ئەمیر ئەحمەد عبدوڵڵا(ـیە و پلەی نەقیبی پێشمەرگەیە.  بەگوتەی پۆلیسی هەولێر، رووداوەكە بەهۆی كێشەیەكی 

كۆمەڵایەتییەوە بووە و تۆمەتبارانیش لەنێو ئۆتۆمبێلێكی جۆری لاندگرۆزەری رەنگی سپی دەستڕێژی گوللـەیان لەو كەسە كردووە و كوشتوویانە.

عومەر چاوشین
رووداو- پشدەر

باپیر لەدوای مردنی خۆی چەندین پرسیاری 
بێ وەڵامی جێهێشت. ئایا ئەو گەنجە تەمەن 27 
ساڵانە خۆی كوشت یان كوژرا؟ كێ كوشتی و 
بۆچی كوشتی؟ ئەگەر خۆی كوشتووە، بۆچی 
خۆی كوشت؟ كەسوكارەكەی چاوەڕێن پۆلیس 
و راپۆرتی پزیشــكی وەڵامی ئەو پرسیارانەیان 

بدەنەوە.
 دوانیــوەڕۆی رۆژی 2018/7/26 لە گوندی 
كوزینــەی ســەر بــە ناحیــەی ژاراوەی قەزای 
پشدەر، تەرمی گەنجێك بەناوی باپیر شەریف 
حەمەد دۆزرایەوە. باپیر كە دەرچووی بەشــی 
راگەیاندنی زانكۆی ســلێمانی بوو، گوللەیەكی 
دەمانچــە بــەر لای راســتی ســەری كەوتبوو. 

تەرمەكەی لەنێو ئۆتۆمبێلەكەیدا دۆزرایەوە.
مەلا ئەحمەد كە برا گەورەی باپیرە، دەڵێت 
بنەماڵەكەیان كێشــەیان لەگــەڵ كەس نییە و 
خەریكــی كاری خۆیانن، باپیری براشــی هیچ 
كێشەی نەبووە، بۆیە تا ئێستا بۆی روون نییە 

كە براكەی كوژراوە یان خۆی كوشتووە.
مەلا ئەحمەد، باسی ژیانی تاقە براكەی كرد 
و گوتی: "باپیر دوو ساڵ بوو بەشی راگەیاندنی 
زانكۆی ســلێمانی تەواو كردبوو، حەزی دەكرد 
لە بوارەكەی خۆی دابمەزرێ، بەڵێنیان پێدابوو 
لــە یەكــەی حەفتــای هێزەكانی پێشــمەرگە 
نەگەڕابــووەوە،  نــاوی  بــەڵام  دایبمەزرێنــن، 
هەرچەندە دوای دەرچوونیشــی لە زانكۆ بێكار 

نەبووە".
مەلا ئەحمەد بەچاوی پڕ لەگریانەوە باســی 
ئــەو رۆژە دەكات كــە هەواڵی مەرگی براكەیان 
پێ راگەیاندووە و دەڵێت "لەگەڵ دایكم لە رانیە 
بووین، دوانیــوەڕۆ هاتینــەوە كەمێك خەوتم، 
تەلەفۆنیــان بۆ كــردم گوتیان باپیر تووشــی 

رووداوێك بووە". 
باپیر ســەعات هەشــتی بەیانی بــە دایكی 
گوتبــوو كە دەچێتە نێو باخەكەیان و هەندێك 
نەگەڕاوەتــەوە،  بــەڵام  دێنێتــەوە،  هەنجیــر 
زاواكەیــان یەكەم كەس بووە بــە رووداوەكەی 
زانیوە، كاتێك بە تەنیشت باخەكەدا رۆیشتووە، 
ئۆتۆمبێلی باپیری لە باخەكەدا بینیوە، كاتێك 

سەیری كردووە، بینیویەتی تەرمی باپیر لە نێو 
ئۆتۆمبێلەكەی كەوتووە.

مەلا ئەحمــەد دەڵێت: "باپیر دەمانچەیەكی 
پێبــوو، گوللەیــەك بــەر لای راســتی ســەری 
كەوتــووە. باپیــر زۆر هاتوچۆی دەشــتودەری 
دەكــرد، بۆ پارێزگاری لە خۆی بــەردەوام ئەو 

دەمانچەیەی پێبوو".
ســەبارەت بــە هــۆكاری رووداوەكەش مەلا 
ئەحمــەد دەڵێت: "تا ئێســتا بۆمان روون نییە 
خۆی كوشــتووە یان كــوژراوە، ئەگەر كوژرابێ 
یان خۆی كوشــتبێ، لەو باوەڕەداین پەیوەندی 
بە مەســەلەی ســۆزداری هەبووبــێ، رەنگە لە 
خۆشەویســتەكەی جیابووبێتــەوە، بۆیە خۆی 
كوشــتبێ، بەڵام ئەوە تەنیا گومانە، چاوەڕێی 
پۆلیس و دادپزیشكی دەكەین هۆكار و چۆنیەتی 

رووداوەكەمان بۆ روون بكەنەوە".
بەڵام ســەرچاوەیەك لــە گوندەكەی باپیر، 
گومان دەكات ئەو گەنجە خۆی كوشــتبێ. ئەو 
ســەرچاوەیە كە نەیویست ناوی بڵاوبكرێتەوە، 
بــە )رووداو(ی گــوت "ئەو خێزانە كێشــەیان 
لەگەڵ كەس نییە، هەر خەریكی كشــتوكاڵ و 

ئاژەڵدارین، بۆیە گومان دەكەین ئەو كوڕە خۆی 
كوشتبێ".

بــەڵام بەپێی ئەو پشــكنینانەی بۆ تەرمی 
باپیر كراون، گومان دەكرێ كوژرابێ. عوسمان 
محەممەد، بەڕێوەبەری كارگێڕیی نەخۆشخانەی 
شــەهیدانی نوێی قەڵادزێ بە )رووداو(ی گوت: 
"تەرمــی باپیــر ســێ كاژێــر دوای رووداوەكە 
گەیەنرایە نەخۆشــخانەكەمان، بەپێی پشكنین 
و هەندێك نیشــانەی ســەر تەرمەكە و شوێنی 
فیشــەكەكەی كــە بــەر لای ڕاســتی ســەری 
كەوتووە، وا دیارە كــە رووداوەكە تاوانكارییە، 
چەند شوێنێكی جەستەشی رووشابوو، بەهۆی 
ئــەو گومانانــەوە تەرمەكەمــان بەڕێكــرد بــۆ 

پەیمانگەی دادپزیشكی سلێمانی".
بەڵام رائید شــۆڕش ئیسماعیل، گوتەبێژی 
پۆلیســی راپەڕیــن دەڵێــت ئــەو كــوڕە خۆی 
كوشتووە. رائید شــۆڕش بە )رووداو(ی گوت: 
"بەپێی لێكۆڵینەوە سەرەتاییەكان ئەو گەنجە 
لە نێو ئۆتۆمبێلەكەیدا خۆی كوشــتووە، بەڵام 
نازانــرێ بۆچی خۆی كوشــتووە و هێشــتاش 

لێكۆڵینەوە لە رووداوەكە بەردەوامە".

رووداو - گەرمیان

ژیار و ئیمان ماوەی هەشــت مانــگ بوو خێزانیان 
پێكەوەنابــوو، چاوەڕێــی لەدایكبوونــی منداڵەكەیان 
دەكــرد، بەڵام هاوڕێیەكی ژیار نەیهێشــت منداڵەكەی 
لەباوەش بگرێ و كوشتی، دوای تاوانەكەش بە پۆلیسی 
گوت كە بەرگری لە خۆی كردووە بۆیە كوشتوویەتی، 

بەڵام پۆلیس دەڵێت قسەكانی جێی باوەڕ نین.
رۆژی 2018/7/21 گەنجێكــی تەمــەن 20 ســاڵ 
بەناوی ژیار كەمال، دانیشــتووی گەڕەكی ئیشــتراكی 
لــە قەزای كفــری، كــە كارمەندی ئاسایشــی بنكەی 
دووزخورماتوو بوو، لەلایەن هاوڕێیەكی نزیكی بەناوی 
)ئا.ب( كوژرا. دوای رووداوەكە بكوژ خۆی رادەســتی 

پۆلیس كرد. 
كەمــال عەبدوڵــا كــە بەڕێوەبــەری ئاسایشــی 
دووزخورماتــووە، گوتــی "ژیــار تاقە كــوڕی من بوو، 
قوتابــی قۆناغی ئامادەیی بوو، بەڵام وازی لە خوێندن 

هێنا و لەلای خۆم كردم بە كارمەند".
باوكی ژیار باســی دوایین پەیوەندی نێوان خۆی و 

كوڕەكەی دەكات و دەڵێت: "شــەوی رووداوەكە كاژێر 
10 تەلەفۆنم بۆ كرد بۆ ئەوەی بێتەوە ماڵەوە، گوتی 
لــەلای هاوڕێكانمم، دوای كاژێر 11 رۆیشــتبووەوە لای 
خێزانەكەی، پاشان چووبووە لای پاسەوانەكانی بنكە".
كاتێــك كەســوكارەكەی پەیوەندی بــە بنكەكەی 
ژیــارەوە دەكەن، پاســەوانەكان دەڵێن بە ئۆتۆمبێلی 
هاوڕێكەی رۆیشــتووە. باوكی ژیار دەڵێت: "كوڕەكەم 
زۆر شــەو لەگەڵ هاوڕێكانی دەچووە دەرەوە، لە پارك 
یان لە قەراغی شــار دادەنیشــتن، بەڵام دواتر زانیمان 
لەگەڵ هاوڕێیەكی تووشــی دەمەقاڵێ هاتوون، پاشان 

هاوڕێكەی بە دەمانچەكەی من كوشتوویەتی".
باوكی ژیار دەڵێت پێشــتر چەند جارێك كوڕەكەی 
خۆی ئاگادار كردووەتەوە كە دەمانچەكەی ئەو نەبات، 

بەڵام دەیگوت لەناو سەیارەكەم دایدەنێم و هیچی تر.
)ئــا.ب( لەكاتــی دانپێدانانــدا لە بنكــەی پۆلیس 
گوتبــووی من بەتەنیــا بووم و هیچ كەســێكم لەگەڵ 

نەبووە.
كاروان ئەحمەد كە خزمێكی نزیكی قوربانییەكەیە، 
باســی ئەو شــەوەی بۆ )رووداو (كرد و گوتی:"كاتژێر 

12ی شەو لەگەڵ كۆمەڵێك هاوڕێ لە ماڵی باوكی ژیار 
كۆببووینــەوە، ژیار لەگەڵ خێزانەكەی هاتنەوە، زۆری 
پێنەچوو، هاوڕێیەكی پەیوەندی پێوە كرد و گوتی وەرە 

پیاسەیەك دەكەین".
وەك كاروان باسی كرد، ژیار بەڵێنی پێدابوون زوو 

بگەڕێتەوە، بەڵام بە زیندوویی نەگەڕایەوە لایان.
 كاروان گوتــی: "ئێمــە هەر لــەوێ بووین، یەكێك 
پەیوەنــدی بە باوكی ژیارەوە كــرد و گوتی كوڕەكەت 
گوللەی بەركەوتووە و بریندارە، هەر ئەو شەوە بردمان 
بۆ نەخۆشــخانەی فریاكەوتنی سلێمانی، بەڵام بەهۆی 
سەختیی برینەكەی كە گوللەیەك بەر ملی كەوتبوو، لە 

نەخۆشخانە گیانی دەرچوو".
بە گوتەی كاروان، بكوژی ژیار تەمەنی 17 ســاڵانە 
و هاوڕێیەكــی نزیكی ژیار بووە، ئەوان چەند ســاڵێكە 
هاوڕێن و هیچ كێشــەیەك لە نێوانیانــدا نەبووە، بۆیە 

نازانن هۆكاری رووداوەكە چییە.
)ئــا.ب( دوای رووداوەكە خۆی رادەســتی پۆلیس 
كرد و لە لێكۆڵینەوەی ســەرەتایی پۆلیسدا گوتبووی 
بە تەنیا تاوانەكەی كردووە، بەڵام كاروان دەڵێت ئەوان 

گومانیان هەیە كە )ئا( بە تەنیا ئەو تاوانەی كردبێ و 
پێدەچێ خەڵكی دیكەشی لەگەڵ بووبێ. 

بەپێــی زانیارییەكانــی )رووداو( ئــەو گەنجە دوای 
ئەوەی خۆی رادەستی پۆلیس كردووە، لە لێكۆڵینەوەی 
پۆلیسدا گوتوویەتی ژیار ویستوویەتی دەستدرێژی بكاتە 
سەر، بەڵام ئەو بەرگری لە خۆی كردووە، دەمانچەكەی 
لە ژیار وەرگرتووە و دوو گوللەی تەقاندووە، یەكێك لە 

گوللەكان بەر ژیار كەوتووە.
رائید عەلی جەمال قەدوری، بەڕێوەبەری راگەیاندن 
و پەیوەندییەكانی پۆلیســی گەرمیان بــە )رووداو(ی 
راگەیانــد: "دوای ئەوەی پۆلیــس لە رووداوەكە ئاگادار 
كرایەوە، دەركەوت گەنجێكی تەمەن 18 ســاڵ لەلایەن 
هاوڕێیەكــی خۆیەوە كوژراوە". رائید عەلی گوتیشــی: 

"بكوژی گەنجەكە خۆی رادەستی پۆلیس كردووە".
سەبارەت بە قسەی تۆمەتبارەكە كە دەڵێت بەرگری 
لــە خۆی كــردووە بۆیــە كوشــتوویەتی، رائید عەلی 
گوتی: "دانــی بەتاوانەكەیدا ناوە و بەگوتەی خۆی بۆ 
پارێزگاریكردن لەخۆی بووە، بەڵام هیچ بەڵگەیەك نییە 

قسەی تۆمەتبار بسەلمێنێ".

دیمەن بورهان
رووداو – هەولێر

سەڵاح چەند جارێك "پیاوماقوڵ" و ریشسپی 
و مــەلای نــارد بۆ ماڵی دوژمنەكــەی بۆ ئەوەی 
سوڵحی لەگەڵ بكەن، بەڵام ئەو پارەیەی لایەنی 
بەرامبەر بۆ ســوڵحەكە داوایان دەكرد بە سەڵاح 
پەیــدا نەدەكرا، دواجار لەلایــەن دوژمنەكانیەوە 

بۆسەی بۆ دانرایەوە و كوژرا.
شــەوی 2018/7/24 پیاوێكــی تەمــەن 49 
ساڵ بەناوی سەڵاح محەممەد عەلی، دانیشتووی 
قــەزای چەمچەمــاڵ لــە گوندی پەلكەڕەشــەی 
ســەر بە قەزاكە تەقــەی لێكرا و كــوژرا، دوای 
رووداوەكەش تەقەكەرەكان هەڵاتن و تا ئێســتا 

دەستگیرنەكراون.
ســەڵاح تاقانەی هەشت خوشــك و خاوەنی 
پێنــج كــچ و دوو كوڕە، ئــەو لــە گوندەكەیان 

سەرقاڵی ئاژەڵداری بوو، بەڵام ساڵێك لەمەوبەر 
بەهــۆی كوڕەكەیەوە تووشــی دوژمنــداری بوو، 
ئەگەرچی پێشــتر چەند جارێــك هەوڵی دابوو 
ســوڵح بكات، بــەڵام بەهــۆی داواكاریی لایەنی 

بەرامبەر هەوڵەكانی سەریاننەگرت.
ســابیر محەممەد هاوڕێ و كەســی سەڵاحە، 
كوشــتنی ســەڵاح بە غەدر دەزانێــت و دەڵێت 
ئەو پیاوە لەگەڵ ســوڵح بوو نەك شــەڕ، بەڵام 
نەیدەتوانی داواكاری دوژمنەكانی جێبەجێ بكات.
ســابیر باســی كێشــەی ماڵــی ســەڵاح و 
دوژمنەكانی دەكات و دەڵێت: "نزیكەی ســاڵێك 
لەمەوبــەر كوڕەكــەی ســەڵاح لــە چایخانەیەك 
لەگەڵ هاوڕێیەكی خۆی بە ناوی )ئا.ف( دەبێتە 
دەمەقاڵێیان، )ئا( سەرەتا دەمانچە رادەكێشێت 
و تەقــە دەكات، بــەڵام كوڕەكەی ســەڵاح پێوە 
نابــێ، بۆیە پەیوەندی بــە ئامۆزاكەیەوە دەكات 
و دەمانچــەی بــۆ دەهێنێــت و تەقــە دەكەن و 

گوللەیەك بەر قاچی )ئا( دەكەوێت. دواتر )ئا( 
بــۆ چارەســەر رەوانەی ئێــران دەكرێت و چاك 

دەبێتەوە".
سەڵاح چەند جارێك كەسانی ئاینی و حیزبی 
دەنێرێت بۆ ســوڵح، بنەماڵەی )ئا( رازی دەبن 
ســوڵح بكەن، بــەڵام داوای 100 هەزار دۆلار لە 
ســەڵاح دەكەن، ماڵی سەڵاحیش ئەو پارەیەیان 
پێنادرێــت و داوایان لێدەكەن بە 55 هەزار دۆلار 
لەگەڵیان رێكبكەون، بەڵام ماڵی )ئا( رازی نابن.
ماڵــی ســەڵاح و ماڵــی )ئا( چەنــد جارێك 
بــەرەوڕووی یەكدی دەبنــەوە و تەقە لە یەكدی 
دەكەن، تاوەكو شــەوی 2018/7/24 سەڵاح بۆ 
كارێك دەچێتە گوندەكەی خۆی، بەڵام بۆسەی 

بۆ دادەنرێتەوە و دەكوژرێ.
عەقید خەیروڵــا عەبدولكەریم، بەڕێوەبەری 
پۆلیســی قەرەهەنجیــر بــە )رووداو(ی گــوت: 
 2018/7/24 رۆژی  بەیانــی  پێنجــی  "كاژێــر 

كەســێك بەناوی )ســەڵاح محەممــەد( لەلایەن 
چەنــد چەكدارێكــەوە لە نزیــك قەرەهەنجیر لە 
ئۆتۆمبێلێكــی جۆری ئۆپترا بە دەمانچە تەقەی 
لێدەكەن و دەیكوژن". گوتیشی "ئەوان ناسیاوی 
یەكدین و هەردووكیان دانیشتووی چەمچەماڵن، 
پێشــتر كێشــەیەكی كۆمەڵایەتی لــە نێوانیاندا 

هەبووە".
پۆلیس پەڕاوی لێكۆڵینــەوەی بۆ رووداوەكە 
كردووەتەوە و چووەتە شوێنی رووداوەكە، حەوت 
قەوانــی گوللــەی دەمانچــەی هەڵگرتووەتەوە. 
ســەبارەت بــە بكوژانــی ســەڵاح، بەڕێوەبەری 
پۆلیســی قەرەهەنجیــر گوتــی "چەكــدارەكان 
دەســتگیرنەكراون،  هێشــتا  و  هەڵهاتــوون 

لێكۆڵینەوەش بەردەوامە". 
بەپێــی زانیارییــەكان لەكاتــی رووداوەكەدا 
كەسێك لەگەڵ سەڵاح بووە كە خزمیەتی، بەڵام 

ئەو رزگاری بووە.

مردنی باپیر تەمومژاوییە

داوای 100 هەزار دۆلاریان لێدەكرد

نەخۆشخانە دەڵێت كوژراوە و پۆلیس 
دەڵێت خۆی كوشتووە

كارمەندێكی ئاسایش بە 
دەمانچەی باوكی دەكوژرێ

پارەی سوڵحی پێ پەیدا 
نەكرا و كوشتیان

بەڵێنیان بە باپیر دابوو لە یەكەی حەفتای هێزەكانی پێشمەرگە دایبمەزرێنن

سەڵاح محەممەد عەلی

ژیار كارمەندی باوكی بوو لە بنكەی ئاسایشی دووزخورماتوو

ئه‌وه‌ی كه‌ ساڵانی دوای ڕووخانی حكومه‌تی 
ســه‌ددام حســێن، هیچ وڵاتێك هێنده‌ی ئێران 
جێی خۆی له‌ عێراقدا قایم نه‌كردووه‌، شــتێك 
نییــه‌ كه‌س نه‌یزانێ. ئه‌وه‌ش كه‌ ئێران هه‌وڵی 
داوه‌ له‌ڕێی هێزه‌ شیعه‌كانی سه‌ربه‌خۆیه‌وه‌، تا 
ئه‌و جێیه‌ی ده‌كرێ، مۆركی به‌رژه‌وه‌ندییه‌كانی 
خــۆی له‌ عێراقی دوای ســه‌ددام حســێن بدا، 
ئه‌مه‌ش شــتێكی نوێ نییه‌. ئێرانی ئیســامی 
به‌شــێوه‌یه‌كی ســه‌راپاداگر، هــه‌ر لــه‌ بواری 
سیاســییه‌وه‌ بگره‌ تا كولتــووری و چه‌كداری، 
عێراقی نوێی خســتووەته‌ ژێــر ڕكێفی خۆی. 
كۆماری ئیســامی، بــه‌ ته‌عبیرێــك، عێراقی 

ئێرانیزه ‌كردووه‌. 
به‌ڵام وادیاره‌ سیاسه‌ته‌كانی دۆناڵد ترامپ، 
به‌ خێراییه‌كی خێراتر له‌وه‌ی چاوه‌ڕوان ده‌كرا، 
به‌ره‌و هه‌ڵگێڕانه‌وه‌ی ئه‌و هاوكێشه‌یه‌ی سه‌ره‌وه‌ 
دەچــێ؛ پێده‌چێ ئه‌وه‌ی له‌ ســیناریۆی نوێدا 
ده‌یبینین، نه‌ك درێژه‌ی ئێرانیزەبوونی عێراق، 
به‌ڵكو‌ عێراقیزه‌بوونی ئێران بێت. ئه‌مه‌ش وه‌ك 
ده‌گوترێ، پلانێكی ســه‌رنه‌گرتووی سه‌رده‌می 
بــاراك ئۆبامایــه‌ كــه‌ ئێســتا دۆناڵــد ترامپ 
ده‌یــه‌وێ جێبه‌جێی بكا. كه‌س وه‌ك هاشــمی 
ڕه‌فســه‌نجانی، سه‌رۆكی پێشــووی مه‌جلیسی 
نیزامــی  به‌رژه‌وه‌ندییه‌كانــی  دیاریكردنــی 
كۆماری ئیســامی، ئه‌م باســه‌ی به‌ ڕاشكاوی 

نه‌دركاندووه‌.

 ڕه‌فســه‌نجانی ماوه‌یــه‌ك پێــش ئــه‌وه‌ی 
به‌شــێوه‌یه‌كی گومانــاوی و له‌نــاكاو كۆچــی 
دوایــی بكات، لــه‌ وته‌یه‌كدا كــه‌ ده‌قه‌كه‌ی له‌ 
كه‌ناڵــی یووتوپــدا بڵاوبووەتــه‌وه‌، بــاس لــه‌ 
پشــتی په‌رده‌ی ده‌سپێكردنی ئه‌و گفتوگۆیانه‌ 
ده‌كا كــه‌ ڕێكکه‌وتنــی ئه‌تۆمیی نێــوان ئێران 
و وڵاتــه‌ زلهێزه‌كانی جیهان به ‌ســه‌رۆكایه‌تیی 
ئه‌مریــكای لێكه‌وته‌وه‌. ڕه‌فســه‌نجانی ده‌ڵێ: 
'' لــه ســه‌رچاوه‌یه‌كی تــه‌واو جێــی متمانه‌وه‌ 
ئــاگادار كراین كه‌ نیازی وڵاته ‌یه‌كگرتووه‌كانی 
ئه‌مریكا ئه‌وه‌یه‌‌ گه‌مارۆی ئابووریی سه‌ر ئێران 
تــا ڕاده‌ی راگرتنی یه‌كجاریی‌ فرۆشــی نه‌وتی 
ئێران توند بكا و ئه‌و به‌ڵایه‌ی به‌ســه‌ر عێراقی 
ســه‌ددام حسێنیاندا هێنا، به‌ســه‌ر ئێمه‌شیدا 
بهێنــن، واتــه‌ سیاســه‌تی نــه‌وت به‌رامبــه‌ر 
خــۆراك له‌ســه‌ر ئێرانیــش جێبه‌جــێ بكــه‌ن 
و ئێــران ته‌نیــا بایی ئه‌وه‌نده‌ مافی فرۆشــتی 
نه‌وتــی هه‌بــێ كــه‌ له‌به‌رامبه‌ریــدا خــۆراك و 
ده‌رمــان وه‌ربگرێ، ئه‌ویش لــه‌ ژێر چاو‌دێریی 
نه‌تــه‌وه‌ یه‌كگرتووه‌كانــدا'' )له‌گێڕانه‌وه‌ی ئه‌م 
وتانه‌دا پشتم به‌ زه‌ینم به‌ستووه‌(. هه‌رچه‌ندە 
ڕه‌فســه‌نجانی لــه‌و وتانه‌یــدا لافــی ئــه‌وه‌ لێ 
ده‌دا كــه‌ ''گه‌لــی ئێــران زۆر لــه‌وه‌ مه‌زنتــره‌ 
وه‌ك گه‌لــی ئێراقــی به‌ســه‌ر بهێنــرێ'' به‌ڵام 
ناڕاســته‌وخۆ دان به‌وه‌دا ده‌نێ كه‌ ئه‌و هه‌واڵه‌‌ 
ترســی خســتووەته‌ دڵی ڕێبه‌رانی پایه‌به‌رزی 

ئێران به‌ره‌و دواڕۆژێكی تاریكتر به‌ڕێوه‌یه‌. چاره‌نووسی كۆماری 
ئیسلامی هه‌رچییه‌ك بێت، شیرازه‌ی كۆمه‌ڵگه‌ی ئێران له‌ ژێر زه‌بری 

گه‌مارۆ ئابوورییه‌كاندا به‌ته‌واوی تێکدەچێت

له‌ ئێرانیزه‌بوونی عێراقه‌وه‌ به‌ره‌و 
عێراقیزه‌بوونی ئێران

رێبوار كەریمی
 rebwar.karimi@hotmail.com

ئێرانــه‌وه‌. هه‌ر ئــه‌وه‌ش هانی دابــوون، وه‌ك 
كرده‌وه‌یه‌كــی پێشــگیرانه‌، ئــه‌و كاره‌ ئه‌نجام 
بده‌ن كه‌ خامنه‌یی ناوی لێ نا ''خۆشــلكردنی 
قاره‌مانانــه‌''، واته‌ ئه‌و داشــكاندنانه‌ی بوونه‌ 
هــۆی به‌ســتنی ڕێكکه‌وتننامــه‌ی ئەتۆمــی و 
ئێــران.  له‌ســه‌ر  گه‌مــارۆكان  شــلبوونه‌وه‌ی 
ڕه‌فسه‌نجانی له‌و وتانه‌یدا به‌ زیره‌كیی خۆیاندا 
هه‌ڵده‌دا و ئیدیعای ئه‌وه‌ ده‌كا كه‌ ئه‌وان به‌هۆی 
ڕێكکه‌وتنــی ئەتۆمییــه‌وه‌ ''به‌كــرده‌وه‌ هه‌موو 
ئه‌و شــتانه‌یان به‌ده‌ســتهێناوه‌ كــه‌ به‌دوایه‌وه‌ 
بــوون، به‌بــێ ئه‌وه‌ی هیچ شــتێكی گرینگیان 

له‌به‌رامبه‌ریدا ڕاده‌ست كردبێت''! 
ناوه‌ڕۆكی دواڕســته‌ی ڕه‌فسه‌نجانی هه‌مان 
ئه‌و شــته‌ له‌خۆ ده‌گرێ كــه‌ دۆناڵد تڕامپیش 
له‌ده‌سپێكی كه‌مپه‌ینی هه‌ڵبژاردنه‌كانی سه‌رۆك 
كۆماریی ئه‌مریكاوه‌، به‌چاوی باراك ئۆباما- یدا 
ده‌دایه‌وه‌. هه‌ر له‌و سۆنگه‌یه‌شــه‌وه‌ تڕامپ به 
‌به‌رده‌وامــی ڕێكکه‌وتنی ئەتۆمی له‌گه‌ڵ ئێرانی 
به‌ ''خراپترین ڕێكکه‌وتــن'' ناوهێناوه‌. هه‌موو 
گله‌ییشی ئه‌وه‌ بوو كه‌ ''ئابووریی ئێران به‌هۆی 
گه‌مارۆكانه‌وه‌ به‌ره‌و داڕمان ده‌ڕۆیشت، كه‌چی 
تیمــی ئۆبامــا‌ زه‌مینه‌یــان بۆ هه‌ســتانه‌وه‌ی 

حكومه‌تی مه‌لاكان خۆش كرده‌وه‌''.

كشــانه‌وه‌ی یه‌كلایه‌نــه‌ی ئه‌مریكای دۆناڵد 
تڕامپ له‌ ڕێكکه‌وتننامه‌ی نێونه‌ته‌وه‌یی ئەتۆمی 
و لــه‌ ســۆنگه‌ی ئه‌ویشــه‌وه‌، ســه‌پاندنه‌وه‌ی 
ســه‌رله‌نوێی گه‌مــارۆ ئابوورییــه‌كان به‌ســه‌ر 
ئێراندا، وێڕای هه‌ڕه‌شــه‌ و گوڕه‌شه‌ له‌ هه‌موو 
ئــه‌و كۆمپانیایانــه‌ی وڵاتانی تر كــه‌ به‌ته‌مای 
سه‌رمایه‌نانه‌وه‌ یان بازرگانی له‌گه‌ڵ ئێران بوون، 
ئیتر گومانی بۆ كه‌س تێدا نه‌هێشتووەته‌وه‌ كه‌ 
ئه‌مریكای دۆناڵد تڕامپ به‌جددی له‌ حكومه‌تی 
كۆماری ئیســامی وه‌خۆكه‌وتــووه‌. هه‌رچه‌ند 
تڕامــپ به‌ به‌رده‌وامی ده‌ڵــێ ''ئه‌و گه‌مارۆیانه‌ 

بۆ ئه‌وه‌یه‌‌ ئێران ته‌نگی پێ هه‌ڵبچندرێ و بێته‌ 
سه‌ر مێزی گفتوگۆ و ملدان بۆ داواكانی ئێمه‌''، 
به‌ڵام پێناچێ ئه‌و هه‌موو هه‌وڵه‌ شــێلگیرانه‌ی 
ئه‌مریــكا ته‌نیــا بــۆ ئه‌وه‌نــده‌ بێــت. مایــك 
پۆمپیــۆی وه‌زیــری دره‌وه‌ی ئه‌مریكاش باس 
له‌ گفتوگۆ ده‌كا، به‌ڵام دوانزده‌ مه‌رجیشــی بۆ 
ده‌ســپێكردنه‌وه‌ی گفتۆگۆكان له‌گه‌ڵ كۆماری 
ئیســامی دیاری كردووه‌. شــاره‌زایان له‌سه‌ر 
ئــه‌و باوه‌ڕه‌ن كــه‌ جێبه‌جێكردنی ئه‌و دوانزده‌ 
مه‌رجــه‌ی ئه‌مریــكا شــتێكی ڕێتێنه‌چــووه‌، 
چونكــه‌ لــه‌ ئه‌گــه‌ری جێبه‌جێكرانیانــدا ئیتر 
شــتێك به‌ ناوی كۆماری ئیسلامی به‌و بیچم و 

ماهیه‌ته‌ی ئێستایه‌وه‌ نامێنێ‌. كه‌واته‌ پێده‌چێ 
كوردگوته‌نــی، ئه‌مریــكا خه‌ونــی گولیــی به‌ 

كۆماری ئیسلامییه‌وه‌ بینیبێت!
هه‌ڵبــه‌ت هێشــتا ڕوون نییــه‌ ئاخری ئه‌م 
ماراتۆنه‌ به‌ كوێ ده‌گات؛ ئایا به‌و شــێوه‌یه‌ی 
نه‌یارانی كۆماری ئیسلامی به‌ئاواتی ده‌خوازن، 
بــه‌ ڕووخانی ئه‌و ده‌وڵه‌تــه‌ كۆتایی دێت یان 
ڕێبه‌رانــی كۆمــاری ئیســامی، بــه‌ گوێره‌ی 
ڕێنماییــه‌ یه‌كلاكه‌ره‌وه‌كــه‌ی خومه‌ینــی كــه‌ 
گوتبووی ''پاراستنی نیزام له‌هه‌موو واجبێكی 
تــر گرینگتــره‌''، ده‌مه‌شــن؟ لــه‌م حاڵه‌ته‌ی 

دووهه‌مدا پێده‌چێ ڕێبه‌رانی ئێڕان، سه‌ره‌ڕای 
هه‌مــوو شاتوشــووتێكی ڕواڵه‌تــی، دواجــار 
هه‌مــوو جۆره‌ باجێك بده‌ن بۆ ئه‌وه‌ی به‌ر به‌ 
ڕووخانی تاقانه‌ حكومه‌تی ئیســامی شــیعی 
بگرن. ته‌نیا شتێك كه‌ له‌مێژه‌ ڕوونه‌ و ئێستا 
ڕوونتریش دیاره‌، ئه‌وه‌یه‌ كه‌ ئه‌گه‌ر ''پاراستنی 
نیزام'' ســه‌ره‌كیترین خه‌می ڕێبه‌رانی كۆماری 
ئیســامیی ئێرانه‌‌، ئه‌وا كاره‌ساتی داڕووخانی 
كۆمه‌ڵایه‌تیی كۆمه‌ڵگه‌ی ئێران، له‌ ژێر زه‌بری 
ته‌نگانــه‌ی درێژخایه‌نی ئابووری و سیاســه‌ته‌ 
هه‌ڵه‌كانــی حاكمانی وڵاتــدا، دوایین خه‌میان 

بووه‌ و هه‌یه‌! 

ئێران به‌ره‌و دواڕۆژێكی تاریكتر به‌ڕێوه‌یه‌. 
چاره‌نووســی كۆماری ئیســامی هه‌رچییه‌ك 
بێــت، شــیرازه‌ی كۆمه‌ڵگــه‌ی ئێــران له‌ ژێر 
زه‌بــری گه‌مــارۆ ئابوورییه‌كانــدا به‌تــه‌واوی 
تێکدەچێــت. ئاســه‌واری ئــه‌م دۆخــه‌ پێش 
هه‌ر كه‌ســێك داوێنی خه‌ڵكی بێ ده‌ســه‌ڵات 
ده‌گــرێ‌ و ڕه‌نگدانه‌وه‌ی خۆی له‌ســه‌ر دۆخی 
كۆمه‌ڵایه‌تیــی وڵات به‌جێده‌هێڵــێ. ئه‌زموونی 
عێراقیش نیشــانی داوه‌، لــه‌ زه‌لكاوی گه‌مارۆ 
درێژخایه‌نــه‌ ئابوورییه‌كان و دۆخی داته‌پینی 
كۆمه‌ڵایه‌تیدا، ئه‌وه‌ی بشێ چاوه‌ڕوانی بكرێ؛ 
هه‌مووشــتێك بێــت، ئاینده‌یه‌كی سیاســیی 
گه‌شــاوه‌ نییه‌. ئه‌م باسه‌ له‌ پێوه‌ندی له‌گه‌ڵ 
ناوچه‌كانی رۆژهه‌ڵاتی كوردستاندا هه‌ستیاریی 

زیاتریشی هه‌یه‌. 
پارێزگاكانــی ڕۆژهه‌ڵاتــی كوردســتان لــه 
‌ڕوانگــه‌ی په‌ره‌ســه‌ندوویی ئابوورییــه‌وه‌ لــه‌ 
ئاســتێكی نزمتر له‌ زۆربــه‌ی ناوچه‌كانی تری 
ئێرانــدان. به‌م پێیه‌، چاوه‌ڕوانی ئه‌وه‌ ده‌كرێ 
ڕه‌نگدانه‌وه‌ی گه‌مارۆكان له‌سه‌ر بازاڕ و ژیانی 
ڕۆژانــه‌ی خه‌ڵكی ڕۆژهه‌ڵات، بگــره‌ زیاتریش 
بێت. هه‌ژارتربوونی خه‌ڵكی هه‌ژاری ڕۆژهه‌ڵات 
و به‌دوای ئه‌ویشــدا، داته‌پینی زیاتری پێگه‌ی 
خــۆی  ڕه‌نگدانــه‌وه‌ی  ناوه‌ڕاســت،  چینــی 
له‌ســه‌ر ئاســتی ئاسایشــی كۆمه‌ڵایه‌تــی و 
بگره‌ په‌ره‌ســه‌ندنه‌ سیاســییه‌كانی داهاتووی 
ڕۆژهه‌ڵاتیش به‌جێده‌هێڵێ. له‌وه‌دا قســه‌یه‌ك 
نییــه‌ كه‌ ئــه‌و دۆخه‌ی كۆماری ئیســامی به‌ 
سیاســه‌ته‌ هه‌ڵه‌كانــی ئێســتا و ڕابــردووی 
پێكیهێنــاوه‌، ‌ده‌بــێ گۆڕانی به‌ســه‌ردا بێت. 
نیگه‌رانــی له‌وه‌یــه‌ كه‌؛ له‌م ئــاوه‌ لێڵه‌ ئه‌گه‌ر 
ماسییه‌كیش بگیرێ، ئه‌و ماسییه‌ ناچێته‌ سه‌ر 
ســفره‌ی خه‌ڵكی به‌شمه‌ینه‌تی ئێران به‌گشتی 

و ڕۆژهه‌ڵات به‌ تایبه‌تی!  

یەرەكە، هێزی ســەربازیی پــژاك/ كۆدار، 
بەیانــی رۆژی 20ی یۆلیــۆ هێرشــی كــردە 
درێــی  گونــدی  ناوەندیــی  پاســگای  ســەر 
ســەر بە شــاری مەریــوان. لەو شــەڕەدا 11 
ئەندامــی خۆجێیی – واتە كورد -ی ســوپای 
پاســداران دەكوژرێــن و ژمارەیەكــی تریــش 
برینــدار دەبن. میدیاكانی ســەر بــە كۆماری 
ئیســامی، بەتایبەت ئەوانەی سەر بە سوپای 
پاســدارانن، ســەرەتا پێشــمەرگەی حدكایان 
تاوانبار كرد بە هێرشــەكە. پاشان گوتیان كە 
نازانن چ لایەنێكی ئۆپۆزیســیۆنی كوردی ئەم 
هێرشــەی كردووە، بەڵام لــە كۆتاییدا یەرەكە 
)یەكینەكانــی رۆژهەڵاتی كوردســتان( ، واتە 
هێــزە چەكدارەكــەی پژاك/كــۆدار دانــی بە 
هێرشەكەدا نا و رایگەیاند كە هێرشەكە وەكوو 
تۆڵەسەندنەوەیەك بووە لە كۆماری ئیسلامی 
لە بەرامبەر شــەهیدكردنی چەنــد گەریلایەك 
و هەروەهــا تیرۆركردنــی ئیقبــاڵ مورادی كە 
چالاكڤــان و ئەندامــی ئــەو رێكخــراوە بووە. 
جۆری هێرشــەكە، زەمان و شوێنی هێرشەكە 

چەند پرسیارێك دەورووژێنن، لەوانە:
1  - لــە كاتێكــدا زانیــاری كــوڕی ئیقباڵ 
مــورادی و لوقمــان مورادیی ئامــۆزای زانیار، 
لە زینداندا بڕیاری لە ســێدارەدانیان بەسەردا 
ســەپێنراوە، ئەم هەڵمەتــە چ یارمەتییەك بۆ 

رزگاركردنیان لە ئیعدام پێشكەش دەكات؟
2  - لــە جیاتی هێرش بۆ ســەر پاســگای 
مەرزیــی ســوپای ئێــران كــە ســەربازەكانی 
غەیرە كــوردن، بۆچی هێرش دەكرێتە ســەر 
پاســگایەكی بەسیجی ســوپای پاسداران كە 

چەكدارەكانی كوردن و خەڵكی ناوچەكەن؟
ســاڵە  چەندیــن  یەرەكــە  پــژاك/   -  3
ئاگربەســتی راگەیاندووە، لە نەخشــەڕێگایدا 
باســی دیموكراتیزەكردنــی ئێــران و تەنانەت 
گفتوگــۆ لەگــەڵ رژێمەكــە دەكات و مــوراد 
قەرەیــان، ئەندامی ســەركردایەتی كەجەكە/ 
پەكەكە كەمتر لەیەك هەفتە بەر لە هێرشەكە 

گوتــی كە هەر هێرشــێكی چەكــداری لەدژی 
كۆماری ئیســامی لــە بەرژەوەندیــی توركیا 
و ســعوودیەیە و كــوردی رۆژهــەڵات دەبێ لە 
جیاتی خەباتی چەكداری، خەباتی مەدەنی و 
فەرهەنگی بكەن، ئەگەر وایە بۆ ئەم هێرشــە 

كرا؟ 
رەنگبــێ  كــە  كۆتایــی،  پرســیاری   -   4
گرنگترین پرسیار بێت، بۆ لە میانەی جووڵەی 
هێزی پێشــمەرگەی كوردســتان )هەپەكە(ی 
ســەر بە حدكا لەناو رۆژهەڵاتدا، ئەم هێرشــە 
ئەنجــام درا و دروســت لــەو ناوچانــەش كە 
هەپەكە جووڵەی زیاترە و لە كاتێكدا هەپەكە 
خۆی لە رووبەڕووبوونەوەی راستەوخۆ لەگەڵ 
هێزە ســەربازییەكانی كۆماری ئیسلامی دوور 

دەخاتەوە؟

فەرهەنگی تۆڵەسەندنەوەی 
پەكەكە بۆ گۆڕینی ئاراستەی 

رەوتی سیاسی

ئەمــە یەكەم جار نییە پەكەكە و باڵەكانی 
ئاراســتەی  تۆڵەســەندنەوە  بیانــووی  بــە 
رەوتــی سیاســی بگــۆڕن. ســاڵی 1993 بــە 
كوشــتنی 33 ســەربازی بێچەكی تورك لەناو 
شەمەندەفەرێكدا، پرۆسەی ئاگربەستی نێوان 
پەكەكــە و دەوڵەتــی توركیــا، كــە ئەوكاتە 
تورگۆت ئۆزال سەركۆماری بوو، كۆتایی هات. 
پاشــان دەركەوت كە دەستی دەوڵەتی قووڵی 
توركیا و بەشێك لە سەرۆكایەتی پەكەكە لەم 
هێرشەدا هەبووە. پرۆســەی كرانەوە بەڕووی 
پرسی كورد لە توركیا كە بە جددی لە نێوان 
ئۆجــەلان و توركیــادا دەســتی پێكردبوو، بە 
تۆڵەســەندنەوەیەكی لەم چەشــنە و كوشتنی 
دوو پۆلیســی تورك لە ساڵی 2015دا كۆتایی 
هات. هەپەگە سەرەتا دانی بە بەرپرسیارێتی 
هێرشەكەدا نا و پاشان لێی پەشیمان بووەوە. 
لوقمــان  و  زانیــار  واتــە  مورادیــەكان، 

هێرشی پژاك بۆ سەر پاسگای بەسیجی درێ

راسپاردەیەكی دەوڵەتی 
قووڵی ئێران

بەهرۆز شوجاعی
حوكمی لەســێدارەدانیان لەســەرە، هەر پاش 
مەریــوان،  لــە  درێ  پاســگای  هێرشــەكەی 
پاســداران  ســوپای  بــە  ســەر  میدیاكانــی 
بــاس لــەوە دەكەن كــە خزم و كەســوكاری 
كوژراوەكانی پاســگای بەســیجی درێ داوای 
ســێدارەدان  لــە  حوكمــی  جێبەجێكردنــی 
بەســەر مورادییەكانــدا دەكــەن. پەكەكــە و 
ئەندامانــی  و  لایەنگــر  دوێتڕێكخراوەكانــی، 
وەكــوو ئامراز پێناســە دەكەن. لــە روانگەی 
پژاكــەوە، لەم هەلومەرجەدا زانیار و لوقمانی 
لەســێدارەدراو بایەخی سیاســییان زیاترە تا 
بــە زندوویی لــە زیندان بــن؛ هەرچەندە ئەم 
دوو ئامۆزایانــە ئەندامی كۆمەڵە بوون، بەڵام 
ئێســتا پژاك زیاتر لە كۆمەڵــە خاوەندارییان 
لــێ دەكات. یەكــەم لەبــەر ئــەوەی لەچاوی 
رای گشــتیی كــورددا، شــەرعییەت دەداتــە 
پژاك ، دووەم "دەیســەلمێنێ" كە پژاكە - نە 
هێزێكی دیكە - كە لە دژی كۆماری ئیسلامی 
بــەرز  "بەرخۆدانــی"  ئــاڵای  و  راوەســتاوە 
كردووەتەوە. بەمیدیاییكردنی لەســێدارەدانی 
زانیــار و لوقمان، هەموو هەڵمەتەكانی حیزبە 
كوردییەكانــی دیكــە دەخاتــە ژێر ســێبەری 

خۆی. 

ناكۆكی لە گوتار و رەفتاردا

ماوەیەكــی كــەم بــەر لــە ئێســتا كــۆدار 
نەخشــەڕێیەكی بــۆ ئاڵوگــۆڕی دێمۆكراتیك 
لــە ئێراندا راگەیاند. لەم نەخشــەڕێیەدا زیاتر 
جەخــت لەســەر دیموكراتیزەكردنــی ئێــران 
دەكرێت تا دەستەبەركردنی مافی كۆلێكتیڤی 
سەروەری بۆ كورد وەكوو پێكهاتێكی جیاوازی 
ئەتنیــك لەناو خاكی ئێراندا. هیچ ئاماژەیەك 
بە دەستپێكردنەوەی شەڕی چەكداری لەدژی 
كۆماری ئیســامی نەكراوە؛ بــە پێچەوانەوە، 
ســەرۆكایەتی  ئەندامــی  قەرەیــان،  مــوراد 
كەجەكە )كۆدار و پژاك ئەندامی كەجەكەن ( 
جەخت لەســەر خەباتی مەدەنی و فەرهەنگی 
لــە رۆژهــەڵات دەكات. بــەڵام ئەم هێرشــەی 
یەرەكە لەگەڵ گوتاری سیاســی حیزبی دایك 
)پەكەكە(، و نەخشەڕێی باڵەكەی رۆژهەڵاتی 
پەكەكــە )كۆدار( ناگونجــێ. كەواتە ئامانجی 

ئەم هێرشە بەڕاستی چی بوو؟

چەند گریمانەیەك لەسەر 
هێرشی یەرەكە

پــاش راگەیاندنــی راســانی دیموكــرات و 
بەتایبــەت پــاش هەڵمەتــی گشتپرســی لــە 
باشوور، نامۆبوونێكی قووڵ لە نێوان خەڵكی 
رۆژهەڵات و ئێرانی عەجەمیدا دروســت بووە. 
ئــەم دابڕانــە فەرهەنگی/كۆمەڵایەتییە لەگەڵ 
گوتــاری ئێرانپارێزیــی كۆدار لەســەر بنەمای 
برایەتیــی  و  دیموكراتیــك  كۆمۆنالیســمی 
گــەلان لــە ئێرانــدا ناگونجێ. بۆیە بەشــێك 
لــە خەڵكی رۆژهــەڵات – ســەرەڕای لاوازیی 
تیۆریك و ناڕوونیی گوتاری سیاسی هەڵمەتی 
راســان - بە جووڵەی پێشمەرگەی دیموكرات 
هەستیان بە رێنیسانسی كوردایەتی لەو بەشە 
دەكرد. چڕكردنەوەی جووڵەی پێشــمەرگەی 
هەپەكــە )هێزی پێشــمەرگەی كوردســتانی 
ســەر بە حــدكا( لــە رۆژهەڵات تــا رادەیەك 
ئاســتی باوەڕبەخۆبوونی خەڵكی كوردستانی 
بەرزكردووەتــەوە و خەڵكــی رۆژهــەڵات ئیتر 
خۆیــان بــە بێخــاوەن و حیزبــی دیموكــرات 
وەكــوو حیزبێكــی كەمپنشــینی پیرەمــەرگ 
پێناســە ناكەن. ئەم جووڵانەوانە تا رادەیەك 
بۆ خەڵكی رۆژهەڵاتی كوردســتان هیوابەخش 
بووە. دروست لەم میانەدا هێرشی یەرەكە بۆ 
ســەر پاسگایەكی بەسیجی خەڵكی ناوچەكە، 

چەند ئامانجی گریمانەیی لێدەكەوێتەوە:
1 - بەم هێرشە یەرەكە بە نیازە بیسەلمێنێ 
كە پژاك/كــۆدار تاكە رێكخــراوی رۆژهەڵاتی 
كاریگــەری  هێرشــی  بتوانــێ  كوردســتانە 
لەم چەشــنە بــكات و بەم شــێوەیە دەیەوێ 

هەڵمەتی راسانی حدكا بایپاس بكات. 
-2 ئەم هێرشە دەبێتە بیانوویەك بۆ ئەوەی 
كۆماری ئیسلامی بڕیاری لەسێدارەدانی زانیار 
و لوقمــان مــورادی جێبەجــێ بــكات و بەم 
شــێوەیە نیشــان بدات كە تاكە هێزی كوردی 
دژبەر لە رۆژهەڵات پژاكە نە حدكا و ئەوانی تر. 
هەروەها، پژاك بە گوتاری شــەهیدپەروەری، 
هــەم كەســوكاری مورادییــەكان بەخۆیــەوە 
دەبەستێ، هەم بە روخســاری مەزڵوومیەت، 
ئەمپاتی و سەمپاتیی خەڵكی رۆژهەڵاتیش بۆ 

لای خۆی دەكێشێتەوە. 

زەڕبەیەكــی  ســەربازییەوە  لــەڕووی   -  3
نــادات،  ئیســامی  كۆمــاری  لــە  گــەورە 
كــوژراوەكان هەموویــان كــوردن و خەڵكــی 
ناوچەكەن و بەســیج و سوپای پاسدارن. بەم 
هەڵمەتە سەربازییە یەرەكە پەرە بە ناكۆكیی 
كۆمەڵایەتــی و خوێنداری لەناو كورد دەدات. 
هەڵمەتــی یەرەكە پەرچەكــردارە )خۆی دان 
بــەوەدا دەنــێ كــە هێرشــەكە هەڵمەتێكــی 
تۆڵەســەندنەوەیە(؛ خەباتــی پــژاك/ كۆدار 
لەسەر دیموكراتیزەكردنی ئێران و نە شەڕێكی 
چەكداریــی درێژخایەن و فراوان لەدژی ئێران 
پێناســە كراوە. بەڵام بۆ حیزبە نەریتییەكان 
لــە رۆژهــەڵات خەباتــی چەكداری بەشــێكی 
ســەرەكیی خەباتیانــە. بۆیــە زەرەرمەنــدی 
ســەرەكی لــەم ناكۆكییــە كۆمەڵایەتییــە و 
خوێنداریــی كــورد لــە دژی كورد لــە پلەی 
یەكەمدا هەر حیزبە نەریتییەكانی رۆژهەڵاتن. 
واتە ئەم هەڵمەتە بە شێوەیەكی كاریگەر ئەو 
بەشەی كۆمەڵگەی كوردی كە لەناو سیستمی 
ئەمنیی ئێراندا ئەنتەگرە بووە، لە دژی حدكا 
و حیزبــە نەریتییەكانــی تــر نامــۆ دەكات و 

پاڵیان پێوەدەنێ بەرەو بەرەیەكی دژبەر. 
4 - بەرەی پشــت و هێڵە لۆجستییەكانی 
بزاڤــی چەكداریی حدكا لە قۆناغی ئێســتادا 
توانای رووبەڕووبوونەوەیەكی سەربازی لەدژی 
كۆماری ئیســامی نییــە، چونكە حدكا پاش 
زیاتر لە دوو دەیە كەمپنشینی، تازە خەریكە 
ئــەو هێڵانە چــاك دەكاتەوە. بــەم هەڵمەتە 
پژاك شــەرعییەت دەداتە كۆماری ئیســامی 
كە هێرش بكاتە ســەر هێڵە لۆجســتییەكانی 
حدكا كە لە قۆناغی دروســتكردنەوەدان. بەم 
شــێوەیە كۆمــاری ئیســامی دەتوانــێ گڕی 

راسان لە ساواییدا بە ئاسانی لەناو ببات.
5 - بەشــێكی زۆر لە ژێرخانی سیاســی و 
ســەربازیی حدكا لەناو ســنووری حوكمڕانی 
هەرێمی كوردســتاندایە، بەم هەڵمەتە پژاك 
– كــە ژێرخانــی لــە دەرەوەی كۆنترۆڵــی 
حكومەتــی هەرێمــە – شــەرعیەت دەداتــە 
دەســتپێكردنی  بــۆ  ئیســامی  كۆمــاری 
هەرێمــی  ســەر  بــۆ  گوشــار  سیاســەتی 
كوردستان و دووبارەكردنەوەی سیاسەتی لە 
جووڵەخســتن )كەمپنشینی( و پیرەمەرگیی 
كوردییەكانــی  حیزبــە  1990ی  ســاڵانی 

رۆژهەڵات لە باشوور. لەسایەی غیابی حیزبە 
كوردییەكانــی رۆژهەڵات لەســەر جوگرافیای 
سیاســیان لە رۆژهەڵاتی كوردســتان، پژاك 
دەبێتــە تــاك لایەنــی سیاســی رۆژهەڵاتــی 
كوردســتان كــە ئــەوە ئامانج و سیاســەتی 

ستراتیژیی ئێرانە.

ئەنجام

شێوازی ئەم هێرشە گوماناوییە گوزارشت 
لە هەماهەنگییــەك لە نێوان پەكەكە/ پژاك 
و دەوڵەتی قووڵی ئێران )سوپای پاسداران( 
بەراییــدا  هەڵســەنگاندنێكی  لــە  دەكات. 
بــراوەكان و دۆڕاوەكان بــە ئاســانی لە یەك 
جیا دەكرێنەوە؛ براوەكان لە ئاستی یەكەمدا 
پژاكــە، كە بەم هەڵمەتە دیســان دەســت و 
بازووی ســەربازیی خۆی لەســەر گۆڕەپانی 
شــەڕ نیشــان دەدات و خەباتــی حیزبەكانی 
دیكــەی كوردســتان دەخاتــە ژێر ســێبەر و 
پرســیار. بەهێزبوونی پژاك لــە رۆژهەڵات - 
بەپێی گوتاری خودی پژاك لە بەرژەوەندیی 
كۆماری ئیســامیدایە -چونكە ئەم حیزبە نە 
باس لە مافی كورد بەپێی چەمكی سەروەری 
ئەتنیكــی  گرووپێكــی  وەكــوو  كــورد  بــۆ 
كۆلێكتیــڤ لە ئێراندا دەكات، نە رووخاندنی 
رژێمــی بۆ خۆی كردووەتــە بنەمای گوتاری 
سیاســی. براوەی دووەم كۆماری ئیسلامییە 
كە هەم لەناو بەشــە ئەنتەگرەی كورد لەناو 
سیســتەمەكەیدا شــەرعییەت قازانج دەكات، 
هەمیش شــەرعییەت وەردەگرێ بۆ هێرشــی 
هەمەلایەنە بۆ ســەر ئۆپۆزیســیۆنی كوردی 
رۆژهــەڵات. دۆڕاوەكان حیزبــە نەریتییەكانی 
رۆژهەڵاتــن، بەتایبــەت حدكا كە ئێســتا بە 
هەڵمەتی راســان بە نیازە خۆی لەســەرەوە 
لەناو رۆژهــەڵات رێكبخات. هێڵەكانی لاوازی 
لۆژیســتیكی هەپەكــە، هێزی پێشــمەرگەی 
كوردســتان )هێــزی ســەربازیی حــدكا( و 
ژێرخانەكەی دەبنە یەكەم ئامانجی هەڕەشــە 
و هێرشــەكانی كۆماری ئیسلامی. ئایا حدكا 
توانــای بەرەنگاربوونــەوەی ئــەو هێرشــەی 
هەیە؟ خوێندنەوەی حدكا لەم هێرشە چییە؟ 
ئەمانە پرســیارگەل و كۆمەڵێــك ئالینگارین 

كە دەبێ حدكا خۆی بۆ ئامادە بكات.  

دەبێتــە  تاڵەمــووەكان  وشــكبوونەوەی 
لەدەســتچوونی  و  وەرینیــان  ئاســان  هــۆی 

درەوشانەوە و رەونەقیان.
پســپۆڕانی پێست و جوانكاری دەڵێن تاڵە 
مووەكان بە هۆكاری جیاواز وشــك دەبنەوە، 
لەوانــە: زۆر شووشــتن، زۆر بۆیەكردن، زۆر 
بەكارهێنانی ئوتووی قژ، بەكارهێنانی هەوای 
گەرمــی وشــككەرەوە، ئــاوی ســوێر )ئاوی 
دەریا(، تیشــكی سەرووی وەنەوشەیی و زۆر 

بەركەوتنــی ئاوی كلۆراوی مەلەوانگەكان.
مەترســییانە  ئــەم  دوورخســتنەوەی  بــۆ 
لەسەر قژ، پێویستە قژ بە ماددەی شێداركەر 
دابپۆشــرێ. دەتوانی هەر لــە ماڵەوە زەیتی 

زەیتوون بەكاربهێنی بۆ ئەو مەبەســتە.
ئێســتا شــێداركەری ئەوتۆ بۆ قژ هەن كە 
مــاددەی دژەخۆریــان تێدایە، بــەوەش جگە 

لــە نەرمونیانكردنــی قژ، رێگا لە تیشــكی 
ســەروو وەنەوشــەیی دەگرن زیان بە 
تاڵەمــووەكان بگەیێنــێ. هەروەك لە 
وەرزی گەرمــادا باشــترە ســوود لــە 

تەوقە كانزاییەكان وەرنەگیرێ، چونكە 
گەرمییەكــی زیاتــر بــە تاڵەمــووەكان 
دەدەن و زیاتــر دەیانژاكێنن. هەروەها 
ماوەی پشــوو بۆ قژ دابنــرێ كە تێیدا 
موجەفیفە و ئوتــوو بەكارنەهێنرێن و 
بە باشی لە تیشكی هەتاو بپارێزرێن.
ئەگەر سەرەڕای ئەم رێوشوێنانە، 
ژاكاوی و وشــكیی قژ بەردەوام بوو، 
پێویستە سەردانی پزیشكی پسپۆڕی 
پێســت بكەیــت، چونكــە هەندێكجار 
ژاكان و وەرینی مووی سەر نیشانەی 
چارەســەركردنی  بــە  و  نەخۆشــییە 

هۆكارەكەی، ئەویش چارە دەبێت.

ئاڤار سەڵاح محەممەد*

نەخۆشــییە  لــە  یەكێكــە  قەڵــەوی 
باوەكانی ســەردەم كە ســەرەڕای ئەوەی 
دەشــێوێنێ،  مــرۆڤ  لەشــی  جوانیــی 
كاریگــەری راســتەوخۆی دەبــێ لەســەر 
بەرزبوونــەوەی ئەگــەری تووشــبوون بە 
نەخۆشــییەكانی دڵ، شــەكرە، بەرزیــی 
گوشــاری خوێن، نەخۆشــییەكانی ئێسك 
و جومگە و كۆمەڵێك نەخۆشــیی دیكە.

مرۆڤ بۆ رزگاربوون لە كێشی زیادەی 
لەش و قەڵەوی و راگرتنی جەســتەیەكی 
رێكخســتنی  بــە  پێویســتی  دروســت 
شــێوازی ژیان و خۆراكی تەندروستانە و 
وەرزش هەیــە، ئەمانەش باشــتر وایە بە 
پشتبەســتن بە رێنمایی پزیشــكی پسپۆڕ 

بن.
لێرەدا تیشــك دەخەمە ســەر خاڵێكی 
گرنگ لەســەر رێكخستنی شــێوازی ژیان 
كە كاریگەری گەورەی لەســەر ســووتانی 
چــەوری زیادەی لەشــمان هەیە، ئەویش 

رێكخســتنی كاتی خەوتنە !
هۆرمۆنــی میلاتۆنین كــە بە هۆرمۆنی 
لەلایــەن  ناســراوە،  خــەو  رێكخســتنی 
رژێنــی كاژێییــەوە بەرهــەم دەهێنرێــت 

كــە شــوێنەكەی دەكەوێتــە ناوەڕاســتی 
مێشــكەوە، میلاتۆنین لە رۆژدا رێژەكەی 
لــە خوێنــدا كەمــە، بــەڵام لە شــەودا و 
لەكاتی تاریكیدا چالاك دەبێت و بەمەش 
بــەرز  خوێنــدا  لــە  میلاتۆنیــن  رێــژەی 
دەبێتــەوە. ئــەم هۆرمۆنە لــە كاژێر نۆی 

شــەو بەدواوە دەگاتە بەرزترین ئاستی.
بۆیە بەلای پزیشــكانەوە بۆ كەســێكی 
ئاســایی باشــترین كاتی خەو كاژێر 11ی 
شەو بۆ دەوروبەری كاژێر 6:30 خولەكی 

بەیانییە.
ســەرەڕای  میلاتۆنیــن  هۆرمۆنــی 
ئــەوەی لەش ئامادە دەكات بۆ نووســتن 
و حەوانــەوە و چەنــد كارێكــی دیكــە، 
دەریانخســتووە  نوێیــەكان  لێكۆڵینــەوە 
كە ئــەم هۆرمۆنــە زینــدە چالاكییەكانی 
چەوریــی  دادەمركێنێتــەوە.  لــەش 
زیــادە و خەزنكــراو لەنــاو ئــەو شــانە 
چەوریانەی كە چەورییان خەزن كردووە، 
دەگوازێتــەوە بــۆ ناو جۆرێكــی دیكە لە 
شانە چەورییەكان كە كاریان سووتاندنی 
وزەی  بەدەســتهێنانی  بــۆ  چەورییــە 
پێویســت. بەمــەش ئەگەر بــۆ ماوەیەكی 
بــەردەوام خەوی كەســەكە رێكخرابێت و 
لەكاتێكــی دیاریكراودا بێت، دەبێتە هۆی 

دابەزینــی كێشــی لەشــی بەشــێوەیەكی 
تەندروست.

و  خــۆراك  بــواری  پزیشــكانی 
ئامۆژگاریــی  قەڵــەوی،  نەشــتەرگەریی 
خەڵكی دەكەن كە ژەمە خۆراكی ئێواران 
بڕێكــی باش لــەو خۆراكانــەی تێدا بێت 
كە بە پرۆتین دەوڵەمەندن، چونكە ئەمە 
وادەكات رێژەی ئاســتی شەكر لە خوێندا 
درەنــگ بــەرز ببێتــەوە، بەمەش لەشــی 
مرۆڤ بــە درێژایی شــەو لەكاتی خەوتن 

دەسووتێنێ. زیانبەخش  چەوریی 
پڕۆتیــن  بــە  خۆراكانــەی  ئــەو 
دەوڵەمەندن بریتین لە: گۆشــتی ســوور، 
ماســی،  گۆشــتی  مریشــك،  گۆشــتی 
هێلكــەی كوڵاو، شــیر، پەنیر و برۆكلی و 

. پاقلەمەنییەكان 
باشــتر وایە دابەزاندنی كێشی لەش و 
دیاریكردنی ژەمە خۆراكەكان بە رێنمایی 
و چاودێریی پزیشــكی پســپۆڕی خۆراك 
یاخــود پســۆڕی نەشــتەرگەریی قەڵەوی 
بێت پــاش دڵنیابوونەوە لە تەندروســتی 
ئەو كەســەی كە دەیەوێت كێشــی لەشی 

دابەزێنێت.
* خوێندكاری كۆلێژی پزیشــكیی 
سلێمانی زانكۆی 

رووداو - دۆیچەڤیللە

دەریخســتووە  نــوێ  توێژینەوەیەكــی 
ئەوانــەی درەنگانــی شــەو ژەمێــك دەخۆن، 
و  پرۆســتات  شــێرپەنجەی  تووشــی  زۆرتــر 

مەمك دەبن.
توێژینەوەیەكی )ئینســتتیوتی بارســێلۆنا 
بــۆ تەندروســتی جیهانی( دەریخســتووە ئەو 
كەســانەی دوا ژەمی رۆژیــان دەكەوێتە پێش 
كاژێر نۆی شــەو، یان لەنێوان دوا خواردن و 
نووســتنیاندا لانیكەم دوو كاژێــر كات هەیە، 
ئەگەری تووشــبوونیان بە شێرپەنجەی مەمك 
)خانمان( و پرۆســتات )پیاوان( بە راددەی 
20% كەمتــرە بــەراورد بەوانــەی دوای كاژێر 

10ی شەو ژەمێك دەخۆن، یان كەمێك پێش 
چوونــە نێو جێگا خواردن دەخۆن.

ئەمــە یەكەمجــارە پەیوەنــدی نێوان كاتی 
شــێرپەنجە  بــە  تووشــبوون  و  ژەمــەكان 
دەدۆزرێتــەوە. توێژینەوەكــە لەســەر 1800 
 2000 و  مەمــك  شــێرپەنجەی  تووشــبووی 
كەســی تەندروست كراوە و تێیدا كاتی ژەمی 
خواردنیــان  و  نووســتن  نەریتــی  و  ئێــوارە 
بــەراورد كــراوە. دەركەوتــووە  بــە گشــتی 
تووشــبووانی شــێرپەنجە زیاتــر لەوانە بوون 
كــە درەنگ نانــی ئێوارەیان خــواردووە، یان 
درەنگانــی شــەو بــەر لــە نووســتن نانیــان 

خواردووە.
توێژینەوەكە دەریخســتووە تەنانەت ئەگەر 

كەســەكە رووەكانی دیكــەی ژیانی )وەرزش 
و نووســتن و جــۆری خۆراك( تەندروســتانە 
بــن، ئەگــەر درەنــگ نانی ئێوارەیــان بخۆن، 
یان درەنگانی شــەو بەر لە نووســتن خواردن 
بــە  ئەگــەری تووشــبوونیان  ئــەوە  بخــۆن، 

زیاد دەكات. شێرپەنجە 
توێــژەران گوتوویانــە پێویســتە لەمەودوا 
كــە توێژینەوە لەســەر پەیوەنــدی خۆراك و 
شــێرپەنجە دەكرێ، نابێ تەنیا سەرنج لەسەر 
جــۆر و بڕی خۆراكەكــە بێت، بەڵكو رەچاوی 
كاتژمێــری بایۆلۆژیــی جەســتە و كاتی ژەمە 
ئەویــش  بكرێــت، چونكــە  خۆراكییەكانیــش 
هۆكارێكــی ســەربەخۆی زیادبوونــی ئەگەری 

شێرپەنجە. بە  تووشبوونە 

ئەو خۆراكانەی ئارەزووی 
سێكس زیاد دەكەن

رووداو - ئیندیپێندنــت

پرۆســەیەكە  ســێكس  ئــارەزووی 

لێدەكــەن،  كاری  هــۆكار  چەندیــن 
وەكــوو: بــاری دەروونــی و ســۆزداری، 
ئاســتی  و  جەســتەیی  تەندروســتیی 

وەرزش و چالاكیــی جەســتەیی. بــەڵام 
جگــە لەمانە، خۆراكیــش رۆڵی هەیە لە 
زیــادی و كەمیــی ئــارەزووی سێكســدا. 

خۆراكانــەی  لــەو  بەشــێكن  ئەمانــە 
دەركەوتــووە ئــارەزووی ســێكس زیــاد 

دەكەن:

نۆ خۆراك كە ئاسن 
دەدەنە جەستە

رووداو  - مێدیــكاڵ نیوز تودەی

منداڵانــی تەمــەن 1-3 ســاڵان گەلێــك 
بەنــازن لــە خواردنــدا و بــە دڵــی دایك و 
باوكیــان ناخــۆن، بۆیــە زۆر جار تووشــی 
كەمیی ئاسن دەبن، دیارە ئاسن رەگەزێكی 
زۆر گرنگە بۆ گەشەی منداڵ لەو تەمەنەدا.

تەندروستیی  نیشــتیمانیی  ئینســتتیوتی 
ئەمریــكا دەڵێ منداڵانی ئەم تەمەنە رۆژانە 
پێویســتیان بــە دەوروبــەری 10 میللیگرام 
مــاددەی ئاســنە. بــە گشــتیش ئاســن لە 
بۆیــە  هەڵدەمژرێــت،  باشــتر   C ڤیتامیــن 
واباشــە لەگــەڵ ســەرچاوە خۆراكییەكانی 
مــاددەی ئاســن، ئەو خۆراكانــەش بخورێن 

كــە ڤیتامین ســییان تێدایــە، وەكوو میوە 
مزرەكان.

ســەرچاوە  ئاســنی  گشــتیش  بــە 
ئاژەڵییــەكان كواڵیتییان بەرزترە و باشــتر 

هەڵدەمژرێن. ریخۆڵەكاندا  لە 
ئەمانــە ئەو خۆراكانەن كــە بە ماددەی 

دەوڵەمەندن: ئاسن 

 شوفان: كوپێك شوفان 5-7 میللیگرام 
ماددەی ئاسنی تێدایە. هەروەك بە ریشاڵی 
خۆراكــی دەوڵەمەندە، بــەوەش خۆراكێكی 

دژە قەبزییە بۆ منداڵان.

گــرام   115 پاقلەمەنییــەكان:   
فاســۆلیای كــوڵاو 8 میللیگرام ئاســنی 

تێدایە.

گەڵاپانەكان  ســەوزە  ســەوزەكان: 
)ســپێناخ، ســڵق، كەلــەرم و كاهــوو( 

ســەرچاوەیەكی باشی مادەی ئاسنن.

قۆخــی  نموونــە:  بــۆ   میــوەكان: 
وشككراوە و گێلاس.

لــە  فســتق  و  گازۆ  چەرەســەكان: 
ســەرچاوە نایابەكانــی ماددەی ئاســنن، 
بەڵام وریابە لەم تەمەنەدا منداڵ توانای 
جوینــی پێنەگەیشــتووە و ئەگــەر بــە 
ســاخی چەرەســەكان بخوات مەترســی 
ئــەوەی دەبــێ بپەڕێتە قوڕگــی، بۆیە وا 

باشە بۆی ورد بكەی.

 گۆشــت: هەمــوو جۆرەكانــی گۆشــت 
ســەرچاوەی باشــی ئاســنن. منداڵان كەمتر 
ئــارەزووی خواردنی گۆشــت دەكــەن، بۆیە 
دەبــێ هونــەری ئامادەكردنەكــەی بــە دڵی 

بێ. منداڵەكە 

 شــوكولاتەی رەش: هەر 100 گرام 
ئاســنی  میللیگــرام   7 رەش  شــوكولاتەی 

تێدایە.

كــوڵاو  هێلكەیەكــی  هــەر  هێلكــە:   
میللیگرامێك ماددەی ئاســنی تێدایە.

 ماســی: هــەر ژەمێــك ماســیی 
لەقوتوونــراوی تونــە گرامێك ئاســنی 

تێدایە.

ئەو ژمە خۆراكەی 
دەبێت بە شێرپەنجە

ئایا خەو كێشی لەش 
دادەبەزێنێ؟

قژ بۆچی وشك 

دەبێتەوە و دەژاكێ؟ 

 كاكاو:

مــاددەی )phenethylamine(ی تێدایــە كــە ماددەیەكی 

ورووژێنــەری مێشــكە، میــزاج باش دەكات و بــەوەش حەزی 
سێكس زیاتر دەكات. 

دەبێ بزانی خۆراك تاكە رێگای چارەســەری گرفتی سێكس 

نییە، ئەگەر ســەرەڕای ئــەو رێوشــوێنانەی روونمانكردەوە 

ئــارەزووی سێكســیت كــەم بوو، ئــەوە دەبێ ســەردانی 

پزیشــك بكەیــت، چونكــە هەندێكجــار كەمبوونــەوەی 

ئــارەزووی ســێكس ئەنجامــی نەخۆشــیی جەســتەیی 

)وەكوو شــەكرە و رەقبوونــی خوێنبەرەكان و هۆكاری 

دیكە(یــە، یــان رەنگە بەهۆی نەخۆشــییەكی دەروونی 

بێ، وەكــوو خەمۆكی و حاڵەتی دەروونیی دیكە.

 سەدەفی دەریا:

بــۆ  ســەرچاوەیە  دەوڵەمەندتریــن 
مــاددەی )زینــك( كە هانــی دەردان و 
رێكخستنی هۆرمۆنەكانی نێرینە دەدات.

ناوكە كولەكە، بادام و گوێزی بەرازیلی:

بــڕی خوێــن لــە ئەندامانــی زاوزێــدا زیــاد دەكــەن، ئــەوەش 

میكانیزمێكی كاركردنی هاوشــێوەی حەبی ڤیاگرایە.

چــەرەس و ناوكــەكان بەگشــتی دەوڵەمەنــدن بە ریشــاڵی 

میــن و كانــزاكان، ئــەوە جگــە لــە چەورییــە 
خۆراكــی، ڤیتا

ناتێرەكان كــە یارمەتی دابەزاندنی چەورییە زیانبەخشــەكانی 
خوێن دەدەن.

كەڵەكەبوونــی چەورییە زیانبەخشــەكان لەســەر خوێنبەری 

چــووك وادەكەن بڕی خوێنی رۆیشــتوو بــۆ چووك كەم بكات و 

ئــەوەش گرفت درووســت دەكا لە توانای رەپبوونــی. جگە لەوانە 

توێژینەوەیەكی زانســتی كە ســاڵی پار لە جۆرناڵی زانستی )هیومان 

ریپرۆدەكشــن ئەپدەیت( بڵاوبووەوە، دەڵێت چەرەس و ناوكەكان دەبنە هۆی 
باشــكردنی كواڵیتیی تۆوی پیاوان.

بــەرات ئەڵبایــراك، زاوای ســەرۆككۆماری 
توركیا، تەنیا ســێ ســاڵ بەشــداری سیاســی 
پێویســت بوو بۆ ئەوەی لەو دۆخە هەســتیارە 
ئابوورییــەی ئێســتای توركیادا هەســتیارترین 
وەزارەتــی توركیــا وەربگــرێ و تەنانــەت لــە 
میدیاكانــی توركیادا وەك ســەرۆكی داهاتووی 

توركیا، ناوی بهێنرێ.
ســەركەوتنی ئەردۆغــان و ئاكپارتــی لــە 
هەڵبژاردنەكانی 24ی حوزەیران دەســەڵاتێكی 
یەكجــار بەربڵاوی بــە ســەرۆككۆماری توركیا 
دا، یەكێــك لــەو دەســەڵاتانەش پێكهێنانــی 
كابینەی حكومەتە. ئەردۆغان تاكلایانە ژمارەی 
وەزارەتەكانی لە 21 وەزارەتەوە بۆ 16 وەزارەت 
كەم كــردەوە. هەروەها بەگوێرەی سیســتەمی 
نوێی حوكمڕانی توركیا، ئەنجوومەنی وەزیرانی 
هەڵوەشــاندەوە و دامەزراوەیەكی نوێی بەناوی 
"كابینــەی ســەرۆكایەتیی كۆمــاری توركیــا" 
راگەیانــد كــە لــە 16 وەزیــر و یاریدەدەرێكی 

سەرۆككۆمار پێكدێ.
مێژووی پەیوەندییە خێزانییەكانی ئەردۆغان 
و زاواكــەی بۆ پێش زەماوەنــدی بەرات لەگەڵ 
ئەســرای كچی ئەردۆغان لە 2004 دەگەڕێتەوە 
بیرۆكــەی  گەشــەی  لەگــەڵ  هاوتەریبــە  و 
ئیسلامی سیاسی لە توركیا. سادق ئاڵبایراك، 
باوكــی بــەرات، نووســەر و سیاســەتكارێكی 
ئیســامی بەناوبانگی توركیایە كە لە ســاڵانی 
هەشــتاكانی ســەدەی رابــردوودا هاوڕێیەكــی 
نزیكــی ســەرۆككۆماری ئێســتا بــووە. بەڵام 
لەدوای زەماوەندە گەورەكەی بەرات و ئەسراوە 
)كــە دەگوتــرێ 7000 میوانــی تێــدا بووە و 
5000 هێــزی ئەمنــی پاســەوانییان كــردووە( 
پەیوەندییەكان گەشــەیان ســەند، بە جۆرێك 
كە ئێســتا بەرات یەكێك لە متمانەپێكراوترین 

كەسەكانی ئەردۆغانە.
تەنیــا چــوار وەزیــری كابینەی پێشــوو لە 
پۆســتی وەزیریدا ماونەتەوە، سێ لەو وەزیرانە 
هــەر لــە وەزارەتەكانــی پێشــووی خۆیانــدا 
ماونەتــەوە، عەبدولحەمید گــول، وەزیری داد، 
ســولەیمان ســۆیلۆ، وەزیری ناوخۆ و مەولوود 
چاوشــئۆغڵو، وەزیــری دەرەوە. بــەڵام بەرات 
ئاڵبایراك كە لە كابینەی پێشوودا وەزیری وزە 
و سەرچاوە سروشتییەكان بوو، لەو كابینەیەدا 

پۆستی وەزارەتی گەنجینە و دارایی پێدراوە.
زاواكــەی ئەردۆغان پێش ئــەوەی بێتە نێو 
سیاســەتەوە، بەشــی زۆری تەمەنی پیشــەیی 
خۆی لە پۆستە جیاجیاكانی كۆمپانیای چالیك 
هۆڵدینــگ بەســەربردووە كــە كۆمپانیایەكــی 
فرەلایەنــە و لــە بوارەكانــی بیناســازی، وزە، 
پەیوەندی، لۆجیســتیك و رســتن و چنین كار 

دەكات.

یەكــەم هەنــگاوی ئاڵبایراك بۆ نــاو كایەی 
سیاســی لــە 2015 بوو، كاتێك كورســییەكی 
پەرلەمانی بۆ خۆی مسۆگەر كرد، دواتر یەكسەر 
كرایە وەزیری وزە و ســەرچاوە سروشتییەكان. 
بازرگانەكانی بواری نەوت بە كەسێكی لووتبەرز 
وەســفی دەكەن. بازرگانێك كە ساڵانێكی زۆرە 
ئاڵبایراك دەناســێ، بە رۆژنامەی )فاینەنشــڵ 
تایمــز(ی بەریتانــی راگەیانــد: "مامەڵەكــردن 

لەگەڵی سەختە، زۆر كەیفی بە خۆی دێ، خۆی 
وەكو شازادەیەكی جێنشین دەبینێ كە خەریكە 

پێدەگات".
بەگوێرەی راپۆرتەكەی )فاینەنشــڵ تایمز(، 
ئاڵبایراك لەناو حكومەتدا بەوە ناوی دەركردووە 
كــە لەگەڵ وەزیــران و بەرپرســانی حكومەتدا 
مشــتومڕ دەكات، بە جۆرێــك هاوپەیمانەكانی 
ئەحمەد داودئۆغڵو، ســەرۆكوەزیرانی پێشتری 

توركیــا، ئیدیعــای ئەوە دەكەن كــە ئاڵبایراك 
هۆكاری كەوتنــی داودئۆغڵو بــووە. ئاڵبایراك 
لەگەڵ بینالی یڵدرم، سەرۆكوەزیرانی پێشووی 
توركیا و سولەیمان سۆیلۆش مشتومڕی هەبووە.
رۆژی 15ی تەمــووزی ئەمســاڵ كە هاوكات 
بــوو لەگەڵ دووەمین ســاڵڕۆژی هەوڵی كودێتا 
لەڕێــی  ئەردۆغــان   ،2016 ســەربازییەكەی 
بڕیارنامەیەكی حەوت خاڵیی ســەرۆكایەتییەوە 
لــەو  چەنــد گۆڕانكارییەكــی كــرد، یەكێــك 
گۆڕانكارییانــەش ئەوە بوو كە بەرات ئاڵبایراك 
بــە ئەندامــی ئەنجوومەنــی ئاسایشــی  كــرا 

نیشتمانیی توركیا.
ئــەو بڕیارەی ئەردۆغــان كاردانەوەی توندی 
خەڵكــی توركیای لــە تــۆڕە كۆمەڵایەتییەكان 
بــەدواوە بــوو، چونكــە ئاڵبایــراك خزمەتــی 
ســەربازی كڕیوەتەوە و ئەركی سەربازی بەجێ 
نەگەیاندووە، كەچی لە ئەنجوومەنێكدا كراوە بە 
ئەندام كە چاودێریی بڕیار و هەنگاوە سەربازی 

و ئەمنییەكانی توركیا دەكات.
ئاڵبایراك وەكو جێگرەوەی ئەردۆغان

رۆژنامــەی )ئێفرەنســەل( لــە راپۆرتێــك 
لەبــارەی ئەگــەری شــوێنگرتنەوەی ئەردۆغان 
لەلایەن زاواكەیەوە ئاماژە بۆ ئەو گۆڕانكارییانە 
دەكات كــە لە كابینــەی حكومەتــی توركیادا 
دروســتبوون و تیشك دەخاتە سەر ئەو رێڕەوە 
سیاســییەی ئاڵبایراك پێیدا تێپەڕیوە. هەموو 
ئەمانــەش ئاماژەن بــۆ ئەوەی ئەردۆغــان زاوا 
تەمەن 40 ســاڵانەكەی بۆ شوێنگرەوەی خۆی 

ئامادە دەكات.
بــەرات ئاڵبایــراك لــە مــاوەی تەنیا ســێ 
ســاڵدا پێگەیەكــی گــەورەی لە سیاســەت و 
ئابــووری توركیــادا بەدەســتهێناوە. ئۆزگــور 
یاشــار گویوڵدار، بەرپــرس لە بانكی رەیفایزن 
سێنترۆبانكی نەمساوی ئاماژە بۆ ئەوە دەكات 
كــە "ئەردۆغــان 100% متمانەی بــە زاواكەی 
هەیــە. هەر بۆیەش هەر تێبینی و رەخنەیەكی 
نێودەوڵەتــی بخاتــە ســەر مێــزی ئەردۆغان، 
چانســی ئــەوە زۆرە ئەردۆغــان بــە جیــدی 

مامەڵەی لەگەڵ بكات".
ئاڵبایــراك كــە باوكــی ســێ منداڵــە و بە 
ئینگلیزییەكی رەوان قســە دەكات، لە زۆربەی 
دیدارە گرنگەكاندا هاوســەفەری خەزوورییەتی 
و لە شــەوی هەوڵــی كودێتاكەی توركیاشــدا 
نزیكتریــن كەس بووە لــە ئەردۆغان و بە یەك 
ســاتیش جێینەهێشــتووە. هەوڵــی كودێتاكە 

مێــژووی  لــە  بــوو  وەرچەرخــان  خاڵێكــی 
ئاكپارتیــدا،  و  ئەردۆغــان  دەســەڵاتدارێتی 
لــەو رۆژەوە دۆســت و نەیــارە نێوخــۆی و 
دەرەكییەكانــی توركیــا بەپێی هەڵوێســتیان 
بەرامبەر هەوڵی كودێتاكە هەڵدەسەنگێندرێن.

ئاڵبایراك و قەیرانی ئابووریی توركیا
زاواكەی ئەردۆغان یەكەمجار بەشی كارگێڕی 
لــە زانكۆی ئیســتەنبوڵ تەواوكرد، پاشــان لە 
ســكوڵی بزنس لە زانكــۆی پەیس لە نیویۆرك 
ماســتەری بەدەســتهێنا و پاش گەڕانەوەی بۆ 
توركیا دوكتۆرای لە بواری دارایی سەرچاوەكانی 
وزە بەدەســتهێنا، جیــا لەمــەش ئەزموونێكی 

حەوت ساڵەی لەبواری بزنسدا هەیە. 
لــە كۆبوونەوە و میتینگە جەماوەرییەكاندا، 
ئاڵبایراك وەكو ئەردۆغان و زۆرینەی لایەنگرانی 
ئاكپارتی جەختی لەوە دەكردەوە كە دەستێكی 
دەرەكی لە پشــت قەیرانــی توركیاوە هەیە كە 
دەیانــەوێ حكومەتەكەی ئاكپارتی لاواز بكەن. 
ئەردۆغــان و زاواكــەی پێــش ســەركەوتن لە 
هەڵبژاردنەكانی مانگی تەمووزیشــدا دەیانزانی 
چارەســەری دۆخــی ئابووریی توركیا و رێگری 
لــە كەوتنی زیاتری لیــرەی توركیا گەورەترین 
تەحــەدای حكومەت لە پێنج ســاڵی داهاتوودا 

دەبێ. 
ئەردۆغــان دەیەوێ بەر لە دەستپێشــخەری 
ئابووری و هەوڵی چارەسەریی كێشەكان لەسەر 
ئاستی نێودەوڵەتی، ئەم شپرزەییە ئابوورییەی 
وڵاتەكــەی كەمبكاتــەوە یان هیــچ نەبێ رێگە 
لە تەشەنەســەندنی زیاتری بگرێ، بۆیە دەبێ 
بەشــی گەنجینە و دارایــی وڵاتەكەی تۆكمەتر 
بــكات. بۆ ئەم ئامانجەش خزمێكی پســپۆر لە 
بوارەكە بۆ ئەردۆغان شایانی گرنگی پێدانە. 

لــە مــاوەی 60 ســاڵی رابــردوودا توركیــا 
پێنــج كودێتــا و هەوڵی كودێتــای بە خۆیەوە 
بینیــوە، ئەردۆغان خۆی لە یەكێك لەو هەوڵی 
كودێتایانــە رزگاری بــووە. لــە زەمینەیەكــی 
سیاســی وەكو ئــەوەی توركیادا، كــە كودێتا 
وەكــو نەریتێكی لێهاتووە، ئاســاییە ئەردۆغان 
بۆ پاراســتنی دەســەڵاتی نیمچە رەهای خۆی 
متمانەی تاكەكەسی بە یەكێك لە پێوەرەكانی 
كەســانی نزیــك لە خــۆی دابنــێ. لەكاتێكدا 
تەمەنی ئەردۆغان روو لە هەڵكشانە، ئاڵبایراك 
هەمــوو ئەو پێوەرانــەی تێدایە بــۆ ئەوەی لە 
ســاڵانی داهاتوودا شــوێن پێیەكی تایبەت بۆ 

خۆی لە كۆشكی كۆماری توركیادا بكاتەوە.

ئاڵبایراك بۆ جێگرتنەوەی ئەردۆغان ئامادە دەكرێ

ئاڵبایراك خزمەتی سەربازی كڕیوەتەوە، كەچی لە ئەنجوومەنێكدا كراوەتە ئەندام كە چاودێریی بڕیارە سەربازی و ئەمنییەكانی توركیا دەكات

زاوای ئەردۆغانە

رووداو - هەولێر

هەوڵەكانــی تاران بۆ ئــەوەی ئەوروپا بەگژ 
ئەمریكادا بكات، شكســتیان هێنا، ســزاكانی 
ئەمریــكا ئابووریــی ئێرانیــان بەشــێوەیەكی 
بەرچــاو لاواز كــردووە، لــە دۆخێكــی ئــاوادا 
ئێــران لەلایەكــەوە بیر لەوە دەكاتــەوە دوای 
ئیــدارەی  كاركردنــی  مــاوەی  كۆتاییهاتنــی 
ئێســتای ئەمریــكا دەســت بــە دانوســتاندن 
بكاتــەوە، بــەڵام هەتا ئــەو كات هەوڵ دەدات 
بەرنامە ئەتۆمییەكەی ئەوەندە بەهێز بكات كە 
لە دانوســتاندنەكانی داهاتوودا بتوانێ بەكاری 

بهێنێ.
دۆناڵــد ترەمــپ، ســەرۆكی ئەمریــكا، لــە 
ســەرەتای مانگی ئایاری ئەمســاڵ كشانەوەی 
وڵاتەكــەی لــە رێككەوتنــی ئەتۆمیــی ئێــران 
هەڵوێســتێكی  ئێــران  ئــەوكات  راگەیانــد. 
پراگماتیكی وەرگــرت، لەبەر ئەوەی چاوەڕێی 
دەكــرد ئەوروپییــەكان سیاســەتێكی جیاواز 
لە هی كۆشــكی ســپی هەڵبژێرن و هەناردەی 
نەوتی ئێران بۆ ئەوروپا بەردەوام بێ. ئێســتا 
ئــەو ئەگەرە تەواو لاواز بــووە، بۆیە ناوەندی 
)ستراتفۆر(ی ئەمریكی چاوەڕێ دەكات تاران 
سیاســەتێكی توندتــر بگرێتەبــەر، لەوانــەش 
كشانەوە لە رێككەوتنە ئەتۆمییەكەی 2015.

گەشتی سەرەتای مانگی تەمووزی حەسەن 
رووحانــی، ســەرۆككۆماری ئێران بــۆ ئەوروپا 
دەســتكەوتێكی ئەوتــۆی بــۆ بەردەوامبوونی 
پەیوەندییەكانــی نێــوان بانكەكانــی ئێــران و 
ئەوروپــا نەبوو. چــاوەڕێ دەكــرێ هەناردەی 
نەوتــی ئێــران بۆ ژاپــۆن، كۆریای باشــوور و 
ئەوروپا لە مانگی تشــرینی دووەم بوەســتێ. 
هــەر ئێســتا كۆمپانیاكانــی پاڵاوتنــی نــەوت 
لــە ژاپــۆن رایانگەیانــدووە كــە لــە مانگــی 
تشــرینی یەكەمــەوە هــاوردەی نەوتــی ئێران 
رادەگرن، هیندســتان لە ئێســتاوە دەستی بە 
كەمكردنــەوەی كڕینی نەوتی ئێــران كردووە. 
هەنــاردەی نەوتی ئێرانیش لــە مانگی تەمووز 

لــە 2.6 ملیۆن بەرمیلەوە گەیشــتووەتە 2.3 
ملیۆن بەرمیل لە رۆژێكدا. ناوەندی ســتراتفۆر 
نێوەڕاســتی ســاڵی  چــاوەڕێ دەكات هەتــا 
داهاتوو هەناردەی نەوتی ئێران بۆ 1.6 ملیۆن 

بەرمیل دابەزێ.
رابــردووەوە  لــە كۆتایــی ســاڵی  ئێــران 
بەرەبەرە هەستی بە لاوازبوونی ئابوورییەكەی 
كــردووە. لەنێــوان مانگی تشــرینی یەكەمی 
پارســاڵ هەتــا حوزەیرانــی ئەمســاڵ نرخی 
دۆلار لــە چــاو تومەنــی ئێرانــی بــە رێژەی 
زیاتــر لــە ٪100 بەرز بووەتــەوە. بەگوێرەی 
)ســتراتفۆر(، ئێرانییــەكان دەزانــن ئەگــەر 
هەنــاردەی نەوتــی ئەو وڵاتە بــۆ دەرەوە بەو 
رێــژە بەرچــاوە كەم ببێتــەوە، ئــەوە نرخی 
پێداویســتییە رۆژانەكانی خەڵك هەڵدەكشــێ 
و ئەمــەش چاوەڕێــی ناڕەزایەتیــی گــەورەی 
خەڵكی لێدەكرێ، بۆیەش "بەرپرسانی ئێرانی 
دەزانن كە درەنگ یان زوو دەبێ بچنەوە سەر 
مێــزی دانوســتاندن، ئەگینــا ئابوورییەكەیان 

دادەتەپێ".
سیاسەتی بەرگریی ناوچەیی ئێران بەشێكی 
ســەرەكی لە ســتراتیژی ئێران لــە رۆژهەڵاتی 
نێوەڕاســت پێكدەهێنــێ، پشــتگیریی ئێــران 
بۆ میلیشــیا شــیعەكان، بەرنامەی مووشەكی 
بالســتیك و بەرنامەی هێرشی سایبریی ئێران 
بەشــێكی سەرەكی ئەو ســتراتیژەن كە ئێران 
ســاڵانێكی زۆر كاری بۆ كردوون. سەركەوتنی 
گەورەی ئێران لە رێككەوتننامە ئەتۆمییەكەی 
ڤیەننــا تەنیا ئــەوە نەبوو كە گەرەنتی ئەوەی 
لــە ئەمریكییــەكان وەرگرت چیــدی "گۆڕینی 
رژێــم لــە ئێــران" پەیــڕەو نەكــەن، بەڵكــو 
ئیدارەی پێشــووی ئەمریكا رازی كرد بەرنامە 
مووشــەكییەكە، چالاكیــی میلیشــیاكانی لــە 
رۆژهەڵاتی نێوەڕاســت و هێرشە سایبرییەكانی 
ئێران بەشێك لە رێككەوتنە ئەتۆمییەكە نەبن.
ئیــدارەی ترەمــپ رەخنــەی ئــەوەی لــە 
رێككەوتنــە ئەتۆمییەكــە هەیە كە "شــمولی" 
نییە و نەیتوانیوە سنوورێك بۆ جێبەجێكردنی 

ســتراتیژە ناوچەییەكەی ئێران دابنێ. ناوەندە 
ئەمریكییەكــە بــەدووری دەزانێ ئێــران قایل 
بێت دەســت لە پێكهاتە ســەرەكییەكانی ئەو 
ســتراتیژە هەڵگرێ، بۆیەش بــەدووری نازانێ 
"تــاران دەســت بــە بەرنامــەی مووشــەكیی 
كەنــداودا  لــە  بكاتــەوە،  خــۆی  دووربــڕی 
پشــێوی دروستبكات و ســەرلەنوێ دەست بە 
پەرەپێدانی بەشــێك لە بەرنامە ئەتۆمییەكەی 

خۆی بكاتەوە.
ئــەم هەنگاوانە تەنیــا كاردانەوەیەكی زبر 
نیــن بەرامبــەر بــە دەرچوونــی ئەمریــكا لە 
رێككەوتنــە ئەتۆمییەكە، بەڵكو بەشــێكن لە 
خۆئامادەكردنــی ئێــران بۆ ئەو دانوســتاندنە 
چاوەڕوانكــراوەی لەنێــوان تاران و واشــنتندا 
روودەدەن. ئێران دەیەوێ لەو دانوستاندنانەدا 

كارتی گوشاری بەهێزی بەدەستەوە بێ.
لــەوە  جەخــت  )ســتراتفۆر(  ناوەنــدی 
دەكاتەوە كە ئەگەر ئێران دەســت بە بەشێك 
لــە بەرنامــە ئەتۆمییەكــەی بكاتــەوە، ئەوە 
بیانوو بــە ئەمریكا و ئیســرائیل دەدات بنكە 
ئەتۆمییەكانــی بۆردومــان بكــەن. لەلایەكــی 
بەرنامــە  بــە  دەســت  ئەگــەر  دیكەشــەوە 
ئەتۆمییەكــەی نەكاتەوە و پــەرە بە بەرنامە 
مووشەكییەكەی نەدات، ئەوە دەستی ئەمریكا 
بــۆ داوای قــورس لە ئێــران واڵا دەبێ و زۆر 
بە ئاســانی پێكهاتە سەرەكییەكانی "بەرگریی 

ناوچەیی" ئێران دەكەنە ئامانج. 
لــە دانوســتاندنەكانی ســاڵانی 2013 بــۆ 
2015، وەزارەتــی دەرەوە و ئاژانســی وزەی 
ئەتۆمــی ئێــران نوێنــەری ســەرەكیی ئێران 
بوون لە دانوســتاندنە ئەتۆمییەكاندا. ئەوكات 
ســوپای پاســداران و ئەنجوومەنی ئاسایشی 
نیشــتمانیی ئێران خرابوونە پەراوێزەوە. هەر 
بۆیــە ئیدارەی روحانی بــە تاوانباری گەورەی 
لەقەڵــەم دەدرێ.  ئەتۆمییەكــە  رێككەوتنــە 
پرســیارەكە ئەوەیە ئاخۆ ســوپای پاسداران 
ئەمجــارەش رێگــە دەدا لە دانوســتاندنەكانی 
داهاتــوودا بخرێتــە پەراوێزەوە، لــە كاتێكدا 

ئەو دامەزراوەیە بە جێبەجێكاری ســتراتیژی 
ناوچەیی ئێران لە قەڵەم دەدرێ؟

راپۆرتەكەی )ســتراتفۆر( بەدووری دەزانێ 
ســوپا هەوڵی لادانی رووحانــی و ئیدارەكەی 
بــدات، لەبەر ئــەوەی هەر هێزێــك حكومەت 
بەدەســتەوە بگرێ، دەبێ ئەو دۆخە ســەختە 
رووحانــی  لــە حكومەتەكــەی  ئابوورییــەش 
وەربگــرێ، بۆیەش رەنگە ئەو دۆخە ســەختە 
و تۆمەتباركردنــی رووحانــی بــە دەرفەتێــك 
بزانــن بۆ ئەوەی لــە هەڵبژاردنەكانی 2021دا 

ســەرۆككۆمارێكی موحافــزكار بهێننــە ســەر 
دەســەڵات. دانوســتاندنی ئەتۆمی لــە نێوان 
كابینەیەكی موحافزكار بە بەشــداری سوپای 
پاســداران لەگەڵ واشــنتن جیــاواز دەبێ لەو 
دانوســتاندنە ئەتۆمییــەی پێشــتر لەنێــوان 

هەردوو وڵاتدا كراوە. 
بــەڵام موحافــزكارەكان تەنیــا چاویان لە 
هەڵبژاردنــی ســەرۆكایەتی وڵاتەكــەی خۆیان 
نییــە، بەڵكــو چاویــان لەوەشــە ئەنجامــی 
هەڵبژاردنــی ســەرۆكایەتی ئەمریكا لە 2020 

ســەرۆكێكی دیكــە رەوانەی كۆشــكی ســپی 
بكات، كە ئەگەر ســەر بــە پارتی دیموكراتی 
ئەمریــكا بــێ، ئــەوە سیاســەتێكی نەرمتری 
بەرامبەر ئێران و ستراتیژە ناوچەییەكانی ئەو 
وڵاتــە دەبێ، بــەڵام ئێران تاوەكــو ئەو رۆژە 
زیاتر لە دوو ســاڵ كاتی لەبەردەم ماوە، دیار 
نییە گوشارە ئابوورییەكان و خۆپیشاندانەكان 
دەتوانــن حكومەتی ئێــران ناچار بكەن پێش 
ئەو وادەیە دەســتی دانوســتاندن بۆ ئەمریكا 

درێژ بكات یان نا.

سزاكانی سەر ئێران دەستی باڵی میانڕەو 
كورتتر دەكاتەوە

ئێران بیر لەوە دەكاتەوە دوای كۆتاییهاتنی ماوەی كاركردنی ئیدارەی ئێستای ئەمریكا دەست بە دانوستاندن بكاتەوە

             وەزیری دەرەوەی سۆماڵیلاند

شرۆڤه‌

رووداو - هەولێر

لە چەند هەفتەی دواییدا سەدان خێزانی سووری 
بە رێگەی جیــاواز ئاگادار كراونەتەوە كە ناوی خزم 
و كەســە گیراوەكانیــان وەكو مــردوو لای حكومەت 
تۆماركــراوە، بــێ ئەوەی هیــچ ئاماژەیەكی روون بە 
ژمــارەی مردووەكان یان چۆنێتی مردنەكەیان بدرێ، 
یان بۆچی لەم كاتەدا خێزانەكان ئاگادار دەكرێنەوە، 
لــە كاتێكدا هەندێك لە گیراوەكان لە ســاڵی 2011 

وە گیراون.
 حەوت ســاڵ لەمەوبەر ئیسلام دەبباس، قوتابی 
بەشی ئەندازە، بەهۆی خۆپیشاندان دژی دەسەڵاتی 
بەشــار ئەســەد دەســتگیر كرا. دایكی ئیســام لە 
سەرەتاكاندا توانیبووی لە رێگەی بەرتیلەوە دوو جار 
كوڕەكەی ببینێ، بــەڵام لە پڕ ئەو دەرفەتەش نەما 
و لــەو كاتەوە هیچ هەواڵێكــی نەزانیوە. دوو هەفتە 
لەمەوبــەر خزمێكــی داوای بەڵگەنامەیەكی تۆماری 
حكومەتی كرد و تووشــی شــۆك بــوو كاتێك بینی 
لەسەر بەڵگەنامەكە رێكەوتی مەرگی ئیسلام هەیە: 

15ی كانوونی دووەمی 2013.
هیبا، خوشــكی ئیســام كــە لە میســر دەژی، 
لەبــارەی هەواڵــی درەنگوەختی مەرگــی براكەی بە 
)نیویۆرك تایمز(ی ئەمریكی گوت: "هەواڵەكە وێرانی 
كردیــن، خۆزگــە هەر ئــەو كات زانیبامــان، چونكە 
لەو كاتەوەی دەســتگیركراوە، هەندێك رۆژ هیوامان 
هەبوو، هەندێــك رۆژیش نوقمی بێهیوایی دەبووین. 

ئەمە مێشكمانی تێكدابوو".
ئەوە یەكەمجارە حكومەتی ســووریا بە ئاشــكرا 
دان بــەوەدا دەنێ كە ســەدان كەس لــە گیراوان لە 
گرتووخانەكانیــدا مــردوون، ئەوەش لــە كاتێكدایە 
كــە لە دوو ســاڵی رابــردوودا هێزەكانــی لایەنگری 
رژێــم ســەركەوتنی گەورەیــان بەســەر هێزەكانــی 
ئۆپۆزیسیۆندا بەدەستهێناوە، شــارەزایان پێیانوایە 
هەر ئەم سەركەوتنانە و دڵنیابوون لە پێگەی خۆی، 
رژێمی گەیاندووەتەوە ئەو بڕوایەی كاتی ئاشكراكردنی 
نــاوی مردووەكانــی ناو گرتووخانــەكان هاتووە، بێ 
ئەوەی ترســی ئــەوەی هەبێ خەڵكی ســووریا یان 
ئۆپۆزیســیۆنی ســووریا بتوانــن ناڕەزاییەكی ئەوتۆ 

دەرببڕن.
ئیمیل هۆكایم، شارەزای رۆژهەڵاتی نێوەڕاست لە 
پەیمانگای نێودەوڵەتیی لێكۆڵینەوە ستراتیژییەكان 
)IISS( لەوبارەیــەوە دەڵێــت: "حكومەت خەریكی 
داخستنی لاپەڕەیەك و كردنەوەی لاپەڕەیەكی نوێیە. 
دەیەوێ بە ئۆپۆزیســیۆن و چالاكڤانان بڵێ كە ئەو 
قۆناغەی پێشــوو تەواو بــووە و هەموو هیوایەك بۆ 
زیندووكردنەوەی روحی شۆڕشگێڕی كۆتایی هاتووە".

بەگوێــرەی راپۆرتەكــە، حكومــەت بەشــێوازی 
جۆراوجۆر خێزانەكان لە مردنی كەسوكاریان ئاگادار 
دەكاتەوە، لە هەندێك حاڵەتدا بەڵگەنامەی مردنەكە 
بە پۆســت رەوانــەی ماڵــی كەســوكاریان دەكرێ، 
هەندێكجاریــش خێزانەكان خۆیــان بەڵگەنامەكەیان 
دەستكەوتووە و لە حاڵەتەكانی دیكەش بەرپرسانی 
ئەمنــی خۆیــان خێزانەكانیان لە هەواڵەكــە ئاگادار 

كردووەتەوە.

لــە حەوت ســاڵی رابــردوودا رژێمی ئەســەد بۆ 
كۆنتڕۆڵكردنــی ناڕەزاییەكان و جڵەوكردنی شــەڕی 
نێوخۆی ســووریا تەنیا پشتی بە شەڕی چەكداریی 
نەبەستووە، بەڵكو دەیان هەزار كەس لە چەكدارانی 
ئۆپۆزیســیۆن و چالاكڤانانی سیاســی شــوێنبزر و 
دەستگیركردووە. لە زۆربەی حاڵەتەكانیشدا خێزانی 
گیراوەكان كەمترین زانیارییان لەبارەی چارەنووسی 
كەســوكاری خۆیان نەبووە، هەر ئەمەش وایكردبوو 

خێزانەكانیــان تووشــی كێشــەی گــەورەی ئیداری 
ببنەوە، بۆ نموونە بێ بەڵگەنامەی مردن، بێوەژنەكان 
نەیاندەتوانی شوو بكەنەوە و منداڵەكانی مردووەكەش 
مافی فرۆشــتن یان مامەڵەكردن بــە موڵك و ماڵی 

كەسەكەیان نەبووە. 
ئەمریكــی  پۆســت(ی  )واشــنتن  رۆژنامــەی 
لەســەر زاری كەســانی ئــاگادار ئاشــكرای كردووە 
كــە وەزارەتــی بەرگریــی ســووریا نــاوی ســەدان 
بەندكراوی بۆ فەرمانگە پەیوەندیدارەكان ناردووە و 
ئاگاداری كردوونەتەوە كە ناوی ئەو كەســانە وەكو 
مــردوو تۆمار بكــەن. لە چەند هەفتــەی رابردوودا 
فەرمانگەكانی پارێزگای دیمەشــق، حمس، حەما و 

لازقیە تۆماری مردووەكانیان بەدەست گەیشتووە.
یەحیا و محەممەد شوربەچی لە ئەیلوولی 2011 
دەســتگیركران. شەڕ، كەســوكاری ئەو دوو برایەی 
ئــاوارەی ناوچەكانــی دیكــەی ســووریا و دەرەوەی 
وڵات كــرد، بۆیــەش لەو حەوت ســاڵەدا ئاگایان لە 
چارەنووسی یەحیا و محەممەد نەما. بەڵام بەگوێرەی 
راپۆرتەكــە، ســەرەتای ئــەم مانگــە، هەندێــك لە 
كەسوكارەكانیان لەناو بەڵگەنامەكانی شوێنبزرەكانی 
دیمەشــقدا چاویان بە رێكەوتی مردنی هەردوو براكە 
كەوتبــوو. یەحیا لە كانوونــی دووەم و محەممەد لە 
كانوونــی یەكەمی 2013 گیانیان لەدەســتدابوو. لە 
بەڵگەنامەكانی حكومەتدا هیچ ئاماژەیەك بە هۆكاری 

مردنەكە یان شوێنی تەرمەكە بەدی ناكرێ.
روانگــەی مافەكانی مرۆڤی ســووریا بــە رۆژنامە 
ئەمریكییەكــەی راگەیاندووە كــە 312 بەڵگەنامەی 
مردن بە رێگەی جیاجیا ئاشكراكراون، لەكاتێكدا لە 
حەوت ســاڵی رابردوودا زیاتر لــە 104 هەزار كەس 
لەســەر كێشــەكانی پەیوەندیدار بە شەڕی نێوخۆی 
ســووریا شوێنبزر كراون. گومان دەكرێ لەو ژمارەیە 
90%یــان لەلایەن هێزەكانی ســەر بــە حكومەتەوە 
دەستگیركرابن و لە گرتووخانەكانی رژێمدا رووبەڕووی 

ئەشكەنجە و ئازار و كوشتن كرابێنەوە.
فەیسەڵ ئیتانی، شــارەزای كاروباری سووریا لە 
ئەنجوومەنــی ئەتڵانتیك، لە دیمانەیەكی )واشــنتن 
پۆســت(ی ئەمریكیــدا پێیوایــە راگەیاندنــی نــاوی 
راســتەوخۆی  پەیوەنــدی  مــردووەكان  بەندكــراوە 

بــەو گۆڕانكارییانەوە هەیە لەســەر ئــەرزی واقیعی 
شــەڕی نێوخــۆی ســووریادا روودەدەن، چونكــە 
حكومەت هەســت دەكات "شتەكان بۆ حكومەت لە 
جاران باشــترن، هەڕەشــە ئەمنییەكان لەسەر رژێم 
هێوربوونەتەوە و حكومەت خەریكە شوێن پێی خۆی 
قایــم دەكات، بۆیەش حكومــەت بەرەبەرە بایەخ بە 
جۆرێك لە شــەفافییەتی ئیــداری دەدات، حكومەت 
هەســت دەكات كاتی ئــەوە هاتــووە بیرۆكراتییەت 

بگەڕێتەوە". 
دیپلۆماتێكــی  و  ئۆپۆزیســیۆن  نوێنەرەكانــی 
رۆژئاوایــی ئاماژە بۆ ئەوە دەكەن كە گوشــارەكانی 
توركیــا و تاڕادەیەك رووســیاش بۆ یەكلاكردنەوەی 
مەلەفــی گیــراوە سیاســییەكان، هۆكارێكی دیكەی 

بڵاوكردنەوەی ناوی ئەو مردووانەیە. 
بەگوێرەی زۆربەی ئەو بەڵگەنامانەی كە دەســت 
)واشــنتن پۆســت( كەوتوون، گیــراوەكان لە نێوان 
ســاڵانی 2013 بــۆ 2015 گیانیان لەدەســتداوە، لە 
زۆربــەی حاڵەتەكانیشــدا واژۆ و مــۆری پزیشــكە 
راپۆرتــی پزیشــكی دوو ســاڵ  ســەربازییەكان و 
دواكەوتــوون. لیســتی ئەو ناوانەی بۆ شــاری حەما 
نێــردراون ئاماژە بــۆ ئەوە دەكەن كــە بەڵگەنامەی 
مردنەكان بە شەو لە دادگایەكی سەربازیی دیمەشق 
نووسراون، ئەمەش دەكرێ ئاماژەیەك بێ بۆ ئەوەی 

گیراوەكان لە سێدارەدراون.
رێكخــراوە ســوورییەكانی داكۆكی لــە مافەكانی 
ژمــارەی  پێیانوایــە  سیاســییەكان  بەندكــراوە 
ئاگاداركردنــەوەكان دەبێ زۆر لــە 312 كەس زیاتر 
بێ، بەڵام خەڵكانێكی زۆر لە ترســی تۆڵەكردنەوەی 
حكومــەت ناوێرن ئاشــكرای بكەن. یەكێــك لەوانە 
دایكێكی ســووریە كــە بە مەرجی ئاشــكرانەكردنی 
ناوی بە )واشنتن پۆست(ی راگەیاندووە "كوڕەكەمم 
لەدەســت چوو. حكومەت گەڕاوەتــەوە و هەموومان 
گەڕاوینەتە چوارگۆشەی یەكەم. ئەگەر بمەوێ ئەمە 
ئاشــكرا بكەم، رەنگــە بێنە گیانــی مێردەكەم یان 
خۆم. هەموو شەوێك دەچوومە ناو جێ و وامدەزانی 
كوڕەكەم لەناو ژوورەكەی خۆی لە گرتووخانە خەون 
بە ئازادبوونــەوە دەبینێ، كەچی ئەو كات كوڕەكەم 

لەناو گۆڕدا بووە".

دیمەشق ناوی سەدان كوژراوی 
ناو گرتووخانەكانی ئاشكرا دەكات

رژێمی سووریا لە پێگەی خۆی دڵنیا بووەتەوە، بۆیە ناوی مردووەكانی نێو گرتووخانەكان ئاشكرا دەكات

رووداو - هەولێر

سۆمالیلاند هەموو نیشانەكانی وڵاتێكی سەربەخۆی 
تێدایــە، ئــەوان ئــاڵا، پەرلەمــان، دراو و ناســنامەی 
نەتەوەیی خۆیان هەیە، بەڵام هەموو ئەمانە نەیانتوانیوە 
پێگەی دەوڵەت بەو ناوچەیە بدەن كە لەســەر "قۆچی 
ئەفریقا" هەڵكەوتووە. تاوەكو ئێستاش لەسەر ئاستی 
كۆمەڵگای نێودەوڵەتی ســۆمالیلاند وەكو بەشــێك لە 
ســۆماڵ ســەیر دەكرێ. پرســیارێك كــە لای زۆربەی 
خەڵكــی ناوچەكە هەیە، ئەوەیــە دەبێ چی بكەن بۆ 
ئــەوەی پێگەی ئەوان لە ناوچەیەكی ســەربەخۆوە بۆ 
قەوارەیەكی سیاسیی سەربەخۆ، واتە دەوڵەت، بگۆڕێ.
ســۆمالیلاند لــە نێــوان وڵاتــە دانپێدانراوەكانــدا 
كەیســێكی تایبەتە، ئەو ناوچەیە لــەڕووی ئیدارییەوە 
تەواو ســەربەخۆیە و لەڕووی سیاسیشــەوە دابڕاوە لە 
ناوچەكانی دیكەی ســۆماڵ. جیــا لەمە بە پێچەوانەی 
باشــووری ســوودانەوە، هەوڵی ســۆمالیلاند بۆ بوون 
بە دەوڵەت لەســەر بنەمای دەستكاریكردنی نەخشەی 
سەردەمی دەسەڵاتی كۆڵۆنیالی نییە، بەڵكو هەوڵێكە 
بۆ زیندووكردنەوەی ئەو نەخشەیە. چونكە سۆماڵیلاند 
لــە ناوەڕاســتی 1960 بــۆ مــاوەی تەنیا شــەش رۆژ 
سەربەخۆیی بەدەستهێنا، دواتر لەگەڵ هەرێمی سوماڵی 
ژێر دەســەڵاتی ئیتاڵیا بەشــێوەیەكی ئارەزوومەندانە 

یەكیانگرت. 
ســۆماڵیلاند بــە پێچەوانــەی تایوان بــە وڵاتێكی 
بەهێزتــر و دەوڵەمەندتر لە خۆیــەوە نەلكاوە، بەڵكو 
كۆماری ســۆماڵ هــەم لە ســۆمالیلاند لاوازترە و هەم 
هەژارتریشــە، بەڵام بە پێچەوانەی فەڵەســتینییەكان 
دۆزی سەربەخۆیی ئەو وڵاتە وەكو دۆزێكی نێودەوڵەتی 
لێنەهاتووە كــە چالاكڤانە چەپ و لیبراڵەكانی جیهان 

پشتگیریی بكەن. 
گرایم وۆد، مامۆستا لە زانكۆی یەیڵ و ئیدیتۆر لە 
گۆڤاری ئەتڵانتیك، لە وەســفی دۆخی سۆماڵیلانددا 
دەڵێ "ئەو جۆرە ناوچانە وەكو وڵاتێكی راســتەقینە 
مامەڵــە دەكــەن، دواتر هیوای ئەوەیان بۆ دروســت 
دەبــێ كە ببن بە وڵاتێكی راســتەقینە"، لە كاتێكدا 
جیاوازیــی ناوچەیەك كە وەكو وڵاتێكی ســەربەخۆ 
بەڕاســتی  كــە  وڵاتێــك  لەگــەڵ  دەكات  مامەڵــە 
ســەربەخۆیە تەنیا دانپێدانانــی نێودەوڵەتییە، بەو 
پرۆســەیەكی  ئەوەنــدەی  دەوڵەتبــوون  مانایــەش 

سیاسییە، ئەوەندە یاسایی نییە".
سۆمالیلاند لەڕووی زمان و ئەتنیكەوە جیاوازییەكی 
ئەوتــۆی لەگــەڵ ســۆماڵدا نییە، ئــەو ناوچەیەش كە 
ئێســتا بــە ســۆمالیلاند نــاوی دەركردووە، بەشــێكە 
هێــزە  ململانێــی  ئەنجامــی  دابەشــكارییەی  لــەو 
كۆڵۆنیالیســتەكانی وەكو بەریتانیا، فەرەنسا، ئیتاڵیا 

بــووە، هەڵكەوتــەی جیۆپۆلیتیكــی ئــەو ناوچەیەش 
رۆڵێكی سەرەكیی هەبووە لەوەی بەریتانیا لە سەدەی 
19دا بە بایەخەوە لەو ناوچەیە و هۆز و تیرەكانی ئەو 

ناوچەیە بڕوانێ.
رۆژی 26ی حوزەیرانی 1960، ئەو رۆژەیە كە زۆربەی 
خەڵكی سۆماڵیلاند بە حەســرەتەوە یادی دەكەنەوە. 
لــەو رۆژەدا ســۆمالیلاند بەتەواوەتی ســەربەخۆیی لە 
بەریتانیا وەرگرت. 35 وڵاتیش لە سەرانسەری جیهان، 
لەوانــەش ئەمریكا، دانیــان بەو وڵاتە نوێیەدا نا. بەڵام 
رۆژی 27ی مانگ، پەرلەمانی سۆمالیلاند لە هەنگاوێكی 
سەیروســەمەرەدا بڕیــاری یەكگرتن لەگەڵ باشــووری 
ســۆماڵی دا كە لە رۆژی یەكی تەمووزی هەمان ساڵدا 

سەربەخۆیی لە ئیتاڵیا وەرگرتبوو. 
هەرچەندە زەماوەندی باكوور و باشــووری سۆماڵ 
هــەر لــە ســەرەتاوە پڕكێشــە بــوو، بــەڵام ئــەوەی 
وایكــرد جارێكی دی دۆزی ســەربەخۆیی ســۆمالیلاند 
ســەرهەڵبداتەوە، كودێتاكەی 1969 و هاتنەســەركار 
و درێژەكێشــانی ماوەی دەســەڵاتی محەممەد ســیاد 
بەڕی بوو كە ساڵانی هەشتاكان هەڵمەتێكی سەربازی 
و كۆمەڵكوژییەكــی گەورەی لــەدژی ئەندامانی هۆزی 
ئیسحاق دەســتپێكرد. هۆزی ئیســحاق بە یەكێك لە 
گەورەتریــن هۆزەكانــی باكوور و ناوەڕاســتی ئەفریقا 
دەناســرێ و لــە هەشــتاكاندا بزووتنەوەیــەك بەناوی 

"بزووتنەوەی نەتەوەیی سۆماڵ"یان دامەزراند.
لەدوای كوشــتاری هــەزاران كــەس و ئاوارەبوونی 
چەنــد ملیــۆن كــەس بەهــۆی شــەڕەوە، لــە ئایاری 
1991 دا بزووتنەوەی نەتەوەیی ســۆماڵ سەربەخۆیی 
كۆمــاری ســۆمالیلاندی راگەیاند. لەو كاتــەوە تاوەكو 
ئێســتا كۆمەڵگای نێودەوڵەتی ئــەو داوایەی خەڵكی 
ســۆمالیلاندی پشتگوێ خســتووە، هەرچەند لەڕووی 

ئیداری و سیاســییەوە زۆر لە ســۆماڵ ســەركەوتووتر 
و ســەقامگیرتر بــووە، بــێ ئــەوەی هاوكارییەكــی 

نێودەوڵەتیی زۆری لەگەڵ بووبێ.
یەكێــك  ســۆمالیلاند  كۆمەڵایەتیــی  پێكهاتــەی 
لــە هۆكارەكانــی ســەقامگیرییەتی، لەبــەر ئــەوەی 
بەپێچەوانــەی ناوچەكانی دیكەی ســۆماڵ و تەنانەت 
وڵاتانــی دیكــەی ناوچەكــەش، تەنیــا یــەك هــۆزی 
ســەرەكی تێدایــە، واتە هــۆزی ئیســحاق، ئەمە وای 
كردووە شــەڕی خێڵەكان لــەو ناوچەیە زۆر بە كەمی 
رووبــدات. بەگوێرەی راپۆرتێكی رۆژنامەی )گاردیەن(
ی بەریتانی، ئەنجوومەنی پیرانی سۆمالیلاند رۆڵێكی 
ســەرەكییان هەیە لــە كۆنتڕۆڵكردنی ئــەو ناكۆكی و 
كێشــە كۆمەڵایەتییانەی روودەدەن. محەممەد عومەر 
حاجی، چالاكڤانی ســۆماڵ، بە رۆژنامە بەریتانییەكە 
دەڵێ "ئەنجوومەنی پیران هۆكاری سەرەكیی ئاشتین".
دەموچــاوە  لــە  ســوودی  ســۆمالیلاند  بــەڵام 

بەناوبانگەكانــی وڵاتەكەشــی وەرگرتــووە، یەكێــك 
لەوانــەش ئەدنــا عەدنان ئیســماعیلە كە لــە نێوان 
ساڵانی 2003 بۆ 2006 وەزیری دەرەوەی سۆمالیلاند 
بــووە و ماوەیەكیــش وەزیــری كاروبــاری خێــزان و 
پەرەپێدانــی كۆمەڵایەتــی بووە. ئەدنــا، تەمەن 80 
ساڵ، بەباوبانگترین كەسایەتی سۆمالیلاندە و ئێستا 
ســەرۆكی نەخۆشــخانەیەكی ئافرەتان و منداڵبوونە 
و هــاوكات چالاكڤانێكــی ســەرەكیی كۆكردنــەوەی 
دۆزی  ناســاندنی  بــۆ  نێودەوڵەتییــە  پشــتگیری 

سەربەخۆیی سۆمالیلاند.
ئەدنا یەكەم مامانی پرۆفیشناڵی سۆماڵە و یەكەم 
ئافرەتی ئەو وڵاتەش بوو كە ئوتۆمبێل لێبخوڕێ. پێش 
دانانی نەخۆشــخانەی عەدنان بە پارەی پاشــەكەوتی 
خۆی، لە رێكخراوە جیاجیاكانی نەتەوە یەكگرتووەكان 
كاری كردووە و ئێستاش بە "دایە تێرێزای موسڵمانان" 
ناوی دەركردووە. ئەدنا عەدنان لە ناو نەخۆشخانەكەی 

خۆیــەوە هەڵمەتێكی گەورەی بــۆ بەرەنگاربوونەوەی 
خەتەنەی كچان و پێشخستنی تەندروستیی ئافرەتان 

دەستپێكردووە.
لای ئەدنا دۆزی سەربەخۆیی سۆمالیلاند و دۆزی 
مافەكانی ئافرەتــان پەیوەندییەكی تەواویان پێكەوە 
هەیــە، لەكاتێكدا غیابی وڵاتانی رۆژئاوایی وایكردووە 
توندڕەوەكانــی وڵاتانــی كەنداو روو لــەو وڵاتە بكەن 
و كاریگــەری لەســەر بیروباوەڕی خەڵكــی ناوچەكە 
دابنێــن. ئەدنــا وێنەیەكــی كۆنــی خــۆی پیشــانی 
پەیامنێرەكــەی )گاردیــەن( دەدات و دەڵێ "ئەمانە 
وێنەی منن، پێشــتر هەرگیز لە تۆقی ســەرەوە هەتا 
بەری پێمان دانەدەپۆشی. ملوانكەمان دەكرد، قژمان 
بە دەرەوە بوو، بەڵام ئێســتا خەڵكانێكی دی )واتە 
عەرەبی كەنداو( پێش رۆژئاواییەكان دێنە سۆمالیلاند 
و ئەگەر بەم شێوەیە بەردەوام بێ، مەگەر خوا خۆی 

فریامان بكەوێ".

دەرەوەی  وەزیــری  شــیرە،  عەلــی  ســەعد 
ســۆمالیلاند، لــە هــۆكاری بێخەمیــی كۆمەڵــگای 
نێودەوڵەتــی، یەكێتیی ئەفریقا و كۆمكاری عەرەبی 
تێنــاگات، بۆیەش بە رۆژنامــە بەریتانییەكە دەڵێ: 
"دەچمــە هــەر وڵاتێــك وەكــو وەزیــری دەرەوەی 
ســۆمالیلاند مامەڵــەم لەگەڵ دەكــرێ، ئێمە وەكو 
وڵاتێكــی ســەربەخۆی دیفاكتــۆ ســەیر دەكرێیــن، 
تاكە شــتێك كــە نیمانە ئەوەیە ئەم ســەربەخۆییە 

دیفاكتۆیە بكەین بە سەربەخۆییەكی یاسایی".
بەڵام شــیرە زۆرجار ئەوەی بەر گوێ كەوتووە كە 
ئەگەر دان بە ســەربەخۆیی ئەواندا بهێنن، ئەوە دوای 
ماوەیەك زۆربەی بزووتنــەوە جوداخوازەكانی وڵاتانی 
ئەفریقی داوای هەمان ماف دەكەن، هەرچەند هیچكام 
لەمانە شــیرە نائومێد ناكات و دەڵێ "ئێمە 25 ســاڵ 
چاوەڕێمان كردووە، كێشــەمان نییە ئەگەر 25 ساڵی 

دیكەش چاوەڕێ بكەین".

سۆمالیلاند..
وڵاتێك لە چاوەڕوانیی بوون بە دەوڵەتدا

25 ساڵ 
چاوەڕێمان كردووە، 
كێشەمان نییە 
ئەگەر 25 ساڵی 
دیكەش چاوەڕێ 
بكەین

خەڵكی سۆماڵیلاند پەشیمانن لەوەی كە بەشێوەیەكی ئارەزوومەندانە لەگەڵ سۆماڵ یەكیانگرت 

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

كەركــووك  دۆخــی  رۆژ  دوای  لــە  رۆژ 
بــۆ كــورد ســەختتر دەبێــت، هۆكارەكانــی 
هەرچییــەك بــن، ئــەوەی دەگوزەرێــت دەربــڕی 
حەقیقەتێكــە كــە 16ی ئۆكتۆبــەر كەركووكــی 
كــە  قۆناغێــك  تــازەوە.  قۆناغێكــی  بــردە 
پــرۆژەی  شكســتی  بەســەردەمی  دەكرێــت 
سیاســی كــورد لــە كەركــووك نــاوزەد بكرێــت.
ــدا  ــە رووكەش ــتووین ل ــی گەیش ــەوەی پێ ئ
تەنهــا بەهــۆی هێنانــەوەی ســوپای عێراقــە 
ــەوە  ــان نەچێــت ئ ــەڵام بیرم ــۆ كەركــووك، ب ب
ناكۆكیــی  دەرئەنجامــی  دەرئەنجامیشــە. 
ناوماڵــی خۆمــان و غــروور و بێباكــی و تاڵانــی 
ــی  ــە. دوای كەوتن ــەی هەڵ ــی رێگ و هەڵبژاردن
ســەدام هەلێكــی زێڕیــن بــۆ كــورد رەخســا كــە 
كێشــەی كەركــووك بــە قازانجــی سەرخســتنی 

ــكات  ــەر ب ــارە چارەس ــەو ش ــورد ل ــرۆژەی ك پ
بــەڵام  هاوشــارییەكانی.  رەزامەندیــی  بــە 
رێــگا هەڵەكــەی هەڵبــژارد، هاوشــارییەكانی 
ــردە بــەر خەڵكــی  ــای ب فەرامــۆش كــرد و پەن
بــەوە  ئەنجامەكەشــی  كەركــووك،  دەرەوەی 
گەیشــت كــە پێكهاتەكانــی كەركــووك ســڵ 
لــە هەژموونــی كــورد بكەنــەوە و رێگــە نــەدەن 
كەركــووك بــەو ئاراســتەیەدا بــڕوات كــە كــورد 

ــابوو.  ــۆ كێش نەخشــی ب
ــە  ــیعی ل ــاری ش ــی بڕی ــەرەتا ناوەندەكان س
بەغــدا باوەڕیــان وا بــوو كــە ئەگــەر كەركــووك 
پێگەیەكــی  دەبێتــە  نەبێــت،  كــورد  بــۆ 
سیاســی و ئابووریــی بەهێــز بــۆ ســوننە. بۆیــە 
لــەوەی پێگــەی كــورد  چاوپۆشــییان كــرد 
لەڕووی سیاســی و ئیداری و ئەمنی و تەنانەت 

لــەڕووی سەربازیشــەوە بەســەر كەركووكــدا زاڵ 
بێــت. توركیــاش تێگەیشــتنی زۆر گۆڕابــوو 
بەرانبــەر بــە كەركــووك، بەو ئەندازەیــەی دوای 
هاتنــی داعــش و كۆنترۆڵكردنــی كەركــووك 
لەلایــەن هێــزی پێشــمەرگەوە، لــە گفتوگۆكانی 
ــووك  ــی كەرك ــتنەوەی نەوت ــە بەس ــەت ب تایب
ــە  ــان ب ــتانەوە، ئەردۆغ ــی كوردس ــە ئابووری ب
ــان  ــە لاریم ــت: "ئێم ــتان دەڵێ ــدی كوردس وەف
نییــە لــەوەی كەركــووك بخرێتــە ســەر هەرێمــی 
ــە  ــت راســتییەك هەی ــەڵام دەبێ كوردســتان، ب
لەبەرچــاوی بگــرن، ئەویــش ئەوەیــە كــە ئێــوە 
ناتوانــن وەك ســلێمانی و هەولێــر حوكمــی 
كەركــووك بكــەن، دەبــێ رەچــاوی هاوبەشــیی 
پێكهاتەكانــی تــر بكــەن لــە بەڕێوەبــردن". 
رێگــە  ئــەوە  كــە  نەكــرد،  ئەوەمــان  ئێمــە 

ــوو. دروســتەكە ب
هــەر لــە بنەڕەتــەوە تێگەیشــتنی كــورد بــۆ 
چارەســەری كێشــەی كەركووك تێگەیشــتنێكی 
ــە  ــش ب ــوو رێگاكانی ــە هەم ــووە، بۆی ــە ب هەڵ
یارمەتیــدەری  ئــەوەی  گەیشــتن.  بنبەســت 
ــورد،  ــۆ ك ــوو ب ــەك ب ــەر رێگای سەرخســتنی ه
دۆزینــەوەی هاوبــەش بــوو لــە بەرزكردنــەوەی 
كــورد  كێشــەكە.  چارەســەری  پــرۆژەی 
ــە  ــوو ل ــان ب ــە شــەراكەتی توركم پێویســتی ب
داواكردنــەوە یــان لــە دەرهێنانــەوەی كەركووك 
لــە دەســتی عــەرەب. بــۆ مێــژوو توركمــان ئــەم 
ــوو،  ــورد تێداب ــەڵ ك ــی هاوبەشــییەی لەگ مەیل
بــەڵام كــورد بــەزۆر پاڵــی بــە توركمانــەوە نــا 
بــۆ لایەنگیــری مانــەوەی داگیركاریــی عــەرەب 

ــەوە. ــەر كەركووك بەس
چــواردە ســاڵی رابــردووی دوای كەوتنــی 
ــەر، زۆر چركەســاتی  ــا 16ی ئۆكتۆب ســەدام ت
هەســتیار هــەن كــە دەبێــت مێــژوو ســزای 
لەســەر  بــدات  كــورد  بڕیاربەدەســتانی 
زەمــەن  تــازە  بــەڵام  لەدەســتچوونیان، 

ناگەڕێتــەوە و وەك زۆر رووداوی تــری مێــژووی 
كــورد ئەمانیــش بــوون بــە رابــردوو. بــەڵام بــە 
دۆزینــەوەی رێگــەی راســت بــۆ چارەســەر، 
رابــردوو  هەڵەكانــی  قەرەبــووی  دەكرێــت 
بكرێنــەوە. پرســیار ئەوەیــە ئایــا ئێســتا كــورد 
بــەدوای رێگــە راســتەكاندا دەگەڕێــت یــان 
خەمســاردانە پشــتی كردووەتــە كێشــەكە و 
ــە قازانجــی  ــەن ئاشــی ب ــاوەڕێ دەكات زەم چ

كــورد بگێڕێــت؟
كەركــووك ئێســتا كەوتووەتــە نــاو دۆخێكــی 
ــی  ــە رۆژان ــەی ل ــوو ئەوان مەترســیدارەوە، هەم
16ی ئۆكتۆبــەر و دواتــردا دەیانگوت كەركووك 
ئارامــە و هیــچ مەترســییەك لەســەر كــورد لــە 
كەركــووك نییــە، ئێســتا ئــەوان لەهەموو كەس 
باشــتر درك بــەو راســتییە دەكــەن كــە كــوردی 
كەركــووك لەبــەردەم خولێكــی تــری پاكتــاوی 
رەگەزیدایــە. دەزانــن هاوشــێوەی ســەرەتاكانی 
گرتنەدەســتی دەســەڵاتی بەعســیەكان، هەنگاو 
ــووك  ــەوەی كەرك ــەرلەنوێ تەعریبكردن ــۆ س ب
دەنــرێ، ئەگــەر پێشــی پێنەگیرێــت ئەمجــارە 
بەشــێوازێكی كاریگەرتــر لــە جــاران رەگوڕیشــە 

دادەكوتــێ.
ئەو واقیعەی بەســەر كەركووكدا ســەپێنراوە 
ــەرەو ئاراســتەیەكی  ــە ب ــن ك ــی روون ئاماژەكان
لاوازتــر  كــورد  پێگــەی  و  دەڕوات  خراپتــر 
لــە  دەكرێــت. پلانــی بەغــدا مەترســیدارە، 
ــۆر  ــەی جۆراوج ــدا هەڕەش ــی نزیك داهاتوویەك
دەخرێتــە ســەر ژیانــی گوندنشــینانی كــورد 
بــۆ  وان  ئەمنــی  پشــتێنەیەكی  وەك  كــە 
كەركــووك، تــا بەناچــاری مــاڵ و حاڵیــان 
جێبهێڵــن و ببنــە ئــاوارە لــە شــارەكانی هەرێم، 
ــووی  ــە بیان ــەكان ب دواتریــش گەڕەكــە كوردیی
گەڕانــەوەی خاوەندارێتــی زەوی و بــە بەهانــەی 
لێبگەڕێــت  كــورد  دەڕووخێنرێــن.  تەجــاوەز 
كەركــووك بــە ئاقارێكــدا دەبــەن لــە ئەگــەری 

هاوشــێوەی  دۆخێكــی  دووبارەبوونــەوەی 
رووخانــی سەدامیشــدا نەتوانــێ هەژموونــی 

بەســەر كەركووكــدا زاڵ بكاتــەوە.
ــە كــورد چــی دەكات  ــەڵام پرســیار ئەوەی ب
بــۆ ئــەوەی لــە هاوكێشــەكانی كەركووكــدا 
رۆڵ وەرگرێتــەوە كــە ئێســتا هیــچ رۆڵێكــی 
نەمــاوە؟ ئایــا هەمــان هەڵــەی رابــردوو دووبارە 
دەكاتــەوە وەك چــۆن لــە دەســتبردن بــۆ 
كێشــەكەی، ناوخــۆی كەركووكــی فەرامــۆش 
ــەوە  ــە دەرەوەی كەركووك ــوو ل ــرد و بەهیواب ك
كێشــەكە بــە ئاراســتەی چارەســەر بەرێت، یان 
ــدەگات  ــت و تێ ــە وەردەگرێ ــەو هەڵەی ــد ل پەن
لــەوەی قورســایی كــورد نــە لــە هەولێــر و نــە 
ــووك  ــەی كەرك ــێ هاوكێش ــداوە ناتوان ــە بەغ ل
راســت بكاتــەوە ئەگــەر لەنــاو كەركووكــەوە 

ــەوە. ــز نەبێت بەهێ
ــی  ــە تووش ــتادا ك ــی وەك ئێس ــە دۆخێك ل
پاشەكشــێی زۆر هاتوویــن، بەهێزبوونــەوەی 
بــە  تەنهــا  كەركــووك  لــە  كــورد  پێگــەی 
یەكهەڵوێســتی كــورد و پێكەوەیــی دەســتەبەر 
بــەڵام  نابێــت، راســتە پێكەوەیــی گرنگــە، 
نابێتــە هــۆی بەهێزبوونــەوەی پێگــەی كــورد و 
كلیلــی كردنــەوەی دەرگای كەركــووك بــەڕووی 
كــورددا. پێویســتە وەك مەرجــی ســەرەكی 
پێكەوەبیــن و پاشــان بــەدوای دۆزینــەوەی 
دەرفەتــدا بگەڕێیــن بــۆ بەهێزبوونــەوە. بــۆ 
هەلومــەرج و دۆخێكــی وەك ئێســتا و رێگــری 
چــاوەڕوان  مەترســیدارانەی  پێشــهاتە  لــەو 
ــە  ــك ل ــووك، یەكێ ــی كەرك ــە ڕێ ــت بێن دەكرێ

رێــگاكان پەنابردنەوەیــە بــۆ توركمــان.
بێــت  یارمەتیــدەر  دەتوانــێ  ئــەوەی 
كەركــووك،  لــە  كــورد  هەســتانەوەی  لــە 
لــەدوای  ئێمــە  كەركووكــن.  توركمانەكانــی 
دەرفەتمــان  هەمــان  ســەدام  كەوتنــی 
وەرگرتنــەوەی  بــۆ  تــا  بــوو  لەبەردەســت 

توركمــان.  هاوبەشــی  ببینــە  كەركــووك 
ئــەوكات كــورد كــە لــە پێگەیەكــی بەهێزدابــوو 
ئەمــەی نەكــرد و چارەنووســی كەركــووك 
ــەڕی  ــورد لەوپ ــەم رۆژە گەیشــت. ئێســتا ك ب
هەڵبژاردنــی  دوای  لــە  بــەڵام  لاوازیدایــە، 
مایســی ئەمســاڵ بــۆ ئەنجوومەنــی نوێنەرانــی 
ــە  ــازەوە ك ــی ت ــۆی دەركەوتەیەك ــراق بەه عێ
بەغــدا لەڕێگــەی زاڵكردنــی توركمانــی شــیعە 
ــدا  ــاو مەزهەب ــی لەن ــری قەوم ــەوەی بی و توان
ــە  ــی توركمانیشــی ل ــی بێڕۆڵكردن هەنگاوەكان
ــی  ــە دەرفەت ــووك دەســتپێكردووە، ئەم كەرك
ئــەوەی بــۆ كورد رەخســاندووە بــە گرتنەبەری 
ــەڵ  ــی لەگ ــی دروســت و پێكەوەبوون رێگەیەك
توركمــان، پــێ بخاتــەوە نــاو كەركــووك و 

هەســتێتەوە.
بــەڵام ئــەوەی جێــی پرســیار و لــە راســتیدا 
جێگــەی گومانیشــە، ئەوەیــە كــە هەنــدێ 
كارەكتــەری دیــاری نــاو هێــزە سیاســییەكانی 
كــورد لــە كەركــووك لــە دوای ئــەم پێشــهاتە 
لــە  دژایەتییەكــی  كەوتوونەتــە  تازەیــەوە 
رادەبــەدەری توركمــان، رۆژانــە دەبیســتین 
بــە  و  بــە توركمــان دەكــەن  ســووكایەتی 
جــاش تۆرانــی ناویــان دەبــەن. هیــچ گومانــم 
لــەوە نییــە ئەمــە بەشــێكی درێژكــراوەی ئــەو 
ــارەوە  ــە كەن ــورد دەخات ــە ك ــتراتیجەیە ك س
توركمــان  بــۆ  رۆڵێكــش  هیــچ  دواتــر  و 

ناهێڵێتــەوە.
سیاســییەكانی  ســەركردە  دەبێــت 
كوردســتان رێگــە لــەو ئاراســتە ترســناكە 
بگــرن كــە كەركــووك بــە ئاراســتەی ململانێــی 
نێــوان كــورد و توركمــان دەبــات. پێویســتیی 
ــارە  ــەو ش ــورد ل ــدەی ك ــە و ئاین ــەم قۆناغ ئ
ئــەوە دەخوازێــت كــورد بــە چــاوی ئــەوە لــە 
توركمــان بڕوانێــت كــە كلیلــی كردنــەوەی 
كوردســتاندا. بــەڕووی  كەركووكــە  دەرگای 

توركمان وەك دەرفەتی 
گەڕانەوەی كورد 

بۆ كەركووك

سیاســی  بەشــداریی  بازنــەی  بــەڕۆژ  رۆژ 
لــە هەرێمــی كوردســتان و عێــراق بچــووك 
و بەرتەســكتر دەبێتــەوە. لــە عێــراق هــەر 
ــی،  ــی پارلەمان ــی هەڵبژاردنێك ــاش ئەنجامدان پ
خۆپیشــاندانی جەمــاوەری بــۆ خزمەتگــوزاری و 
دژی گەندەڵــی دەســتیپێكرد، ئەمــە نیشــانەی 
ــۆی  ــی ئەوت ــك پەیوەندییەك ــە خەڵ ــە ك ئەوەی
ــووە و وەك بەشــداری  ــە هەڵبژاردنەكــەوە نەب ب
سیاســیانەی خۆی تەماشــای نەكردووە، چونكە 
دوو بەشــداری سیاســی بــەدوای یەكــدا ناكرێــت، 
ئەمــڕۆ دەنگــدان و ســبەی خۆپیشــاندان! ئــەوە 
ئاماژەیــە بۆئــەوەی كە دەنگدانەكە پرۆســەیەكە 
و خواســتەكانی خەڵكیش پرۆســەیەكی ترە كە 

ــە خۆپیشــاندان گوزارشــتی لێــدەكات. ئەمــە  ب
ــدا  ــە دەنگدان ــەی ل ــدارییە نزم ــەو بەش ــە ل جگ

ــراق. ــوو لەسەرتاســەری عێ هەب
كەواتــە لەپــاش ئەوەی لە ســاڵانی رابــردوودا 
خەڵــك وەك هیوایــەك بــەو دیموكراســییەی 
ئەمریكییــەكان بــۆ عێراقیــان هێنــا، بەشــداریی 
بەرچاویــان لــە دەنگدانــدا دەكــرد، ئێســتە ئــەم 
بەشــدارییە رۆژ بــەڕۆژ بەرتەســك و بچــووك 
دەبێتــەوە و خەریكــە كــورت دەبێتــەوە لەســەر 

پارتــە سیاســییەكان و ئەندامەكانیــان.
واتــە بەشــداری سیاســی ئەوەندە بەرتەســك 
ــدان  ــا لیســتی كاندی ــەك تەنی ــە ن ــەوە ك دەبێت
لیســتی ژن و پیاوەكانــی ئەحزابــە، بەڵكــو 

كــە  نییــە  ئــەوە  هــەر  تەممــووز  مانگــی 
بەڵكــوو  هەیــە،  تاقەتپڕووكێنــی  گەرمایەكــی 
لــە فەرهەنگــی سیاســی و یادمانــی خەڵكــی 
عێراقیشــدا جێگایەكــی تایبەتی هەیــە. لە مانگی 
تەممــووزدا، گەلێــك ڕووداوی گەرمــی ســەربازی و 
سیاســی لــەم وڵاتــەدا ڕوویانــداوە. بــۆ نموونــە لــە 
14ی تەممــووزی 1958 لــە عێــراق، عەبدولكەریــم 
ســەربازییەوە  كۆدێتایەكــی  ڕێــی  لــە  قاســم 
حكومەتــی پاشــایەتی ڕووخانــد و حكومەتێكــی 
ــەو ڕۆژەوە  ــد و ل ــی دامەزران ــەت كۆماری ــە رواڵ ب

حوكمــی ســەرباز لــە عێراقــدا دەســتیپێكرد. 
هــەروا بەعســییەكانیش لــە كۆدێتــای 17-30 ی 
تەممــووزی 1968 دا حكومەتــی عەبدولڕەحمــان 
عارفیــان ڕووخانــد و دەســەڵاتیان بەدەســتەوە 
گــرت و عێراقیــان گەیانــدە ئــەو ڕۆژە ڕەشــەی كە 

ــت. ــێ نەخوازێ ــی پ ــەس ئاوات ك
هــەروا لەســەر ئاســتی جیهانیــش، لــە مانگــی 
تەممــووزدا گەلێــك ڕووداو و شــۆڕش ڕوویانــداوە، 
لەوانــەش شۆڕشــی فەرەنســا لــە 14ی تەممووزی 
ــیان  ــا هێرش ــی فەرەنس ــدا خەڵك ــە تێی 1789 ك

لیســتی دەنگدەرانیــش بــەرەو ئــەوە دەڕوات 
ــزب. ــی حی ــتی ژن و پیاوەكان ــە لیس ببێت

خەڵكــی ئاســایی، ناوچــەی خۆڵەمێشــی كــە 
دەبێــت لــە بنەڕەتــدا ئــەو هێــزە بــن بەشــداریی 
لــە  وردە  وردە  دەكــەن،  پرۆســەكە  كارای 
دەنگــدان دەكشــێنەوە و شــەڕەكە، یــان راســتتر 
ــۆ  ــە، ب ــكردنی كێكەك ــە و بەش ــن یارییەك بڵێی
ــەی  ــتووانی ناوچ ــزاب و دانیش ــی ئەح ئەندامان

ــن. ســەوز جێدەهێڵ
دیــاردەی  ئــەم  زۆری  بەشــێكی 
ــەوە  ــوو ئیمتیازاتان ــەو هەم بەشــدارینەكردنە، ل
دێــت كــە پارلەمانتــاران دەســتیان دەكەوێــت لە 

پارلەمانتــار. بــە  بوونیــان  پــاش 
ــا  ــیاری و هەروەه ــە هۆش ــك ل ــە جۆرێ ئەم
ــۆ  ــە ب ــدەر دروســتكردووە ك ــی لای دەنگ ئیرەی
دەبێــت مــن كەســێك بنێرمــە پارلەمــان و ببێتە 
خاوەنــی كۆمەڵێكــی زۆر ئیمتیازاتــی مــاددی؟ 
ئەمــە بــۆ مــن چ دەســتكەوتێكی تێدایــە؟ ئــەم 
پرســیارە ئێســتا لە سۆشــیال میدیا زۆر بڵاوەو 

بووەتــە پاڵنەرێكــی گــەورەی دەنگنــەدان.
هــەر لەوكاتــەی خۆپیشــاندان بــۆ ئــاوی 
ســازگار و كارەبا لە چلەی هاویندا سەرتاســەری 
ــی  ــوو، ئەنجوومەن ــی تەنیب ــوور و پایتەخت باش
نوێنەرانــی عێــراق كۆبوونەوەیەكــی بەپەلــەی 
بچووككــراوەی داخــراوی كــرد، ئەویــش نــە بــۆ 
لێكۆڵینــەوە لە داخوازییەكانی خۆپیشــاندەران، 

بەڵكــو بــۆ تێپەڕاندنــی بەپەلەی ئەو یاســایانەی 
كــە زامنــی ئیمتیازاتــی ئەندامەكانــی دەكات لــە 

پــاش تەواوبوونــی خولەكەیــان. 
ــەوە  ــەرەو ئ ــان وردە وردە ب ــە پارلەم كەوات
ــە  ــەت ببێت ــی دەوڵ ــت وەك فەرمانگەیەك دەچێ
شــوێنی پەیداكردنــی كار و بژێــوی بــۆ بەشــێك 
دەكات  وا  ئەمــەش  حیــزب،  ئەندامانــی  لــە 
خەڵكەكــەی تــر هیــچ پاڵنەرێكیــان بــۆ دەنگدان 

نەمێنــێ.
پەرلەمانتاری جێبەجێكار

لــە هەرێمــی كوردســتانیش خولــی ئێســتای 
پارلەمــان كەتنێكــی دیموكراســیانەی گــەورەی 
ــرد  ــایەكی دەرك ــك یاس ــا كاتێ لەدەســت قەوم
پابەنــد  ئەگــەر  پارلەمانتارێــك  هــەر  كــە 
نەبــوو بــە سیاســەتی فراكســیۆنەكەی یــان 
حیزبەكــەی، ئــەوا حیزبەكــەی بــۆی هەیــە 
ــێ  ــكات و نەتوان ــاری بێبەشــی ب ــە پارلەمانت ل
بەشــێوەی ســەربەخۆ لە پارلەماندا بمێنێتەوە، 
ــان بچێتــە پــاڵ فراكســیۆنێكی دیكــە، واتــە  ی
پارلەمانتــار یــان دەبێــت پابەنــد بێت بــە ئەلف 
و بێــی سیاســەتی حیزبەكەیــەوە یــان دەبێــت 

ــت. ــاری بكەوێ ــە پارلەمانت ل
حیزبییــە  سیاســیە  مێنتاڵێتیــە  ئــەم 
داخــراوە، پێشــتر لــە رێگــەی چەنــد بڕیارێكــی 
نادیموكراســی و نایاســاییانەی حیزبیەوە خۆی 

پراكتیــك كــردووە، بــۆ نموونــە ئەوكاتــەی 
پارلەمانتــاری فراكســیۆنی یەكێتــی فەرهــاد 
ســەنگاوی لــە بەرامبەر هەڵوێســتی پێچەوانەی 
بەشــێك لــە ســەركردایەتی حیزبەكــەی لــە 
مەســەلەی ریفراندۆمدا بەنافەرمی و ناشەفافانە 
ــێ  ــا ئێســتەش نازان ــەوە، كــەس هەت دوورخرای
چارەنووســی ئــەو پارلەمانتــارە كەوتــە كــوێ!
بەســەر  حیــزب  باڵادەســتیەی  ئــەم 
جوڵــە  مــەودای  پارلەمانــدا،  و  پارلەمانتــار 
و كەســێتی پارلەمانتــار وەك كارەكتەرێكــی 
بیركــەرەوە و نوێنەرێكــی بەرژەوەندیــی گشــتی 
تــا ئەوپــەڕی دەخاتــە ژێــر فشــارەوە و بــۆ 
لەمــەودواش لەپــاش دەركردنــی ئــەو یاســایەی 
باســمان كــرد، پارلەمانتــار بــە تــەواوی لــە 
كەســێتی خــۆی وەك كەســێتیەكەی سیاســی 
دەكەوێــت و دەبێتــە رۆبۆتێــك بــە دەســت 
چەنــد بڕیاردەرێكــەوە لــە مەكتەبــی سیاســی.
بەڵــێ راســتە دەبێــت پارلەمانتــار پابەنــدی 
ــە  ــت، ئەم ــەی بێ ــتیی حیزبەك ــەی گش بەرنام
هــەم قســەی تێــدا نییــە و هــەم دەبێــت لێشــی 
تێبگەیــن، بــەڵام خــۆ خــودی ئــەو بەرنامەیەش 
بێــت،  دیكــە  شــتێكی  پابەنــدی  دەبێــت 
ــدی گشــتی و بەهێزكــردن و  ئەویــش بەرژەوەن

بەرەوپێشــبردنی دامودەزگاكانــی دەوڵەتــە.
ســەركردایەتی حیــزب دەبێــت لەڕێگــەی 
پەیڕەوكردنی سیاسەتی باش، پارلەمانتارەكەی 

بــە خۆیــەوە پابەنــد بــكات، نــەك لــە رێگــەی 
دەســەڵاتێكی موتڵەقــەوە بــۆ هێشــتنەوە یــان 

ــەوە. ــەن حیزب ــی لەلای دەركردن
چ  و  كەســایەتی  چ  لێــرەدا  كەواتــە 
حورمەتێكــی سیاســی بۆ كەســێتی پارلەمانتار 
مایــەوە كــە وەك ئەنــدام كۆمیتــە یــان ناوچــە، 
ــەی  ــە كارەك ــێ ل ــتی بتوان ــزب ویس ــەی حی ك

بخاتــەوە. دووری 
ــەركردایەتی  ــەوە س ــە ئ ــتە ك ــان راس دیس
دادەڕێژێــت،  حیــزب  سیاســەتی  حیزبــە 
بــەڵام خــۆ نابــێ رۆڵــی پارلەمانتــار تەنیــا 
دەبینیــن  لەكاتێكــدا  بێــت،  جێبەجێكــردن 
نابنــە  هیچیــان  حیزبــەكان  ســەركردایەتی 
دیكــە  خەڵكــی  كۆمەڵێــك  و  پارلەمانتــار 
دەیانەوێــت  ئــەوان  ئــەوەی  تــا  دەنێــرن، 
ئــەم  كەواتــە  ئــەی  بكــەن،  جێبەجێــی 
ســەركردایەتیانە خۆیــان بۆچــی راســتەوخۆ 

پارلەمــان؟ ناچنــە 
كەواتــە پارلەمانتــاری جێبەجێــكار دەبێــت 
نــاو  دیكــەی  دەســەڵاتێكی  ئــەوە  بزانێــت 
حیزبــە ئــەوی سەرخســتووە و تــا ئــەو خولــەی 
پارلەمانەكــەی تــەواو دەكات دەبێــت بــەردەوام 
بــۆ  بــەڵام  بێــت،  بەگوێــوە  مۆبایلەكــەی 
گوێگرتــن لــە خەڵــك نــا، بەڵكــو بــۆ گوێگرتــن 
لــەو كەســەی ناردوویەتــی بــۆ پارلەمــان و 
هەركاتیش ویســتی دەتوانێ بیهێنێتە دەرەوە.

ــەی  ــەو زیندان ــتیل، ئ ــی باس ــەر زیندان ــردە س ك
و  سیاســی  ڕەهــای  دەســەڵاتی  هێمــای  بــە 
ســەربازیی لویســی شــازدەیەم دادەنــرا. هــەروا لە 
ــاح سیســی  ــووزی 2013 دا عەبدولفەت 3ی تەمم
وەزیــری بەرگریــی میســر، كۆدێتــای بەســەر 
ــە  ــرا ب ــوور ك ــی مەنس ــرد و عەدل ــی-دا ك مورس
ســەرۆكی كاتیــی وڵات. لــە 15ی تەممــووزی 
ــی ســەربازیی  ــا كۆدێتایەك ــە توركی ــش ل 2016ی

ــدا. ــەرنەكەوتوو ڕووی س
خولێكــی   2018 تەممــووزی  9ی  لــە 
نوێــی خۆپیشــاندانی جەمــاوەری لــە بەســرە 
ــدا هەمــوو  ــە ماوەیەكــی كورت دەســتیپێكرد و، ل
و  گرتــەوە  عێراقــی  باشــووری  پارێزگاكانــی 
ئەمــە  بەغــداش.  تەنانــەت كڵپــەی گەیشــتە 
جــاری یەكــەم نییــە، خۆپیشــاندانی لــەم جــۆرە 
لــە پارێزگاكانــی باشــوور ڕوودەدەن. لــە 31ی 
تەممــووزی 2015یــش زنجیــرە خۆپیشــاندانێكی 
ــووری  ــی باش ــدا و پارێزگاكان ــە بەغ ــێوە ل هاوش
عێــراق ڕوویانــدا. نــاوەڕۆك و داخوازیــی ســەرەكی 
خراپبوونــی  خۆپیشــاندانانە،  لــەم  خەڵــك 
ــا  ــاو و كارەب دۆخــی خزمەتگوزارییەكانــی وەك ئ
بــە  ئەمجــارە  خۆپیشــاندانی  بێكارییــە.  و 
شــێوەیەكی زۆر خێــرا لــە باشــووری عێــراق 
پــەرەی ســەند و، حكومەتــی حەیــدەر عەبادیــی 
تووشــی شــۆك و سەرئێشــەیەكی گــەورە كــرد. 
هەربۆیــە لــە كاردانەوەیەكــی بــە پەلــەدا، هێڵــی 
ــی  ــۆڕە كۆمەڵایەتییەكان ــراق و ت ــی عێ ئینتەرنێت

ئینســتاگرامی  و  تویتــەر  فەیســبووك،  وەك 
بــڕی و ئــەم بڕینــەی تــۆڕە كۆمەڵایەتییــەكان 
مانگــی  هەربۆیــە،  گرتــەوە.  كوردستانیشــی 
تەممــووز لــە یادمانی خەڵكــدا، وەبیرهێنــەرەوەی 
گەلێــك ڕووداوی سیاســی و ســەربازییە كــە بۆنی 
جەنــگ و خوێنیــان لێدێــت و دەتوانیــن بە مانگی 
جموجووڵــی ســەربازی و جەمــاوەری دایبنێیــن.
لەگــەڵ  خۆپیشــاندانە  ئــەم  جیاوازیــی 
خۆپیشــاندانەكانی ڕابــردوو لــەوەدا بــوو كــە تــا 
نووســینی ئــەم وتــارە درێــژەی هەیــە و زۆر 
ــەوە  ــی بەخۆی ــارێكی سیاس ــی ڕوخس ــە خێرای ب
ــەڵاتدارە  ــە دەس ــە حیزب ــمی دژ ب ــرت و دروش گ
شــیعەكانی تێــدا گوترایەوە و ژمارەیــەك بارەگای 
ئــەو حیزبانــەش ســووتێنران. هــەر وەك لــە 
ئەنجامەكانــی هەڵبژاردنــی 12ی ئایــاری 2018 دا 
ــە  دەردەكەوێــت، ڕێژەیەكــی بەرچــاوی خەڵــك ب
ــە  ــراق بەشــدارییان ل ــە باشــووری عێ ــی ل تایبەت
هەڵبژاردنــدا نەكــردووە. بەپێــی ئامــاری فەرمــی 
كۆمیســیۆنی بــاڵای ســەربەخۆی هەڵبژاردنــەكان، 
ــەو  ــردووە )56%(ی ئ ــەی بەشــدارییان نەك ئەوان
ــوو،  ــان هەب ــی دەنگدانی ــە ماف ــوون ك كەســانە ب
بــەڵام ســەرچاوە ســەربەخۆكان زۆر زیاتــر لــەوە 
دەخەنــەڕوو. ئــەو ڕێژەیــەی كــە بەشــدارییان لــە 
هەڵبژاردنــدا نەكــردووە، لــە پــاش هەڵبــژاردن 
هاتوونەتــە ســەر شــەقام و بــە دەنگــی بــەرز 
ــەك  ــە ن ــەیەك ك ــەن. قس ــان دەك ــەی خۆی قس
ــوو  ــوو، بەڵك ــەڵاتداران نەب ــی دەس ــە دڵ ــەر ب ه

خورپەیشــی خســتە دڵیانــەوە. ئەمــەش ئــەو 
ــە ئاراســتەیەكی  ــەڕوو ك ــۆ دەخات ڕاســتییەمان ب
نوێــی سیاســی لەنــاو شــەقامی شــیعەی عێراقیدا 
كــە  ئاراســتەیەك  ســەرهەڵدەدات.  خەریكــە 
دەیەوێــت هەمــوو هاوكێشــەكانی ڕابــردوو بگۆڕێت 
و ئــەو واقیعــە سیاســییە ڕەت بكاتــەوە كــە بــە 
درێژایــی پــازدە ســاڵی ڕابــردوو بەســەر عێراقــدا 

ــەپێنراوە. س
بــە فەرمــی  لــە عێــراق  بێــكاری  ڕێــژەی 
)10.8%(ـــە و )60%(ی دانیشــتووانی عێــراق 
ــە  ــەم پێی ــرە. ب ــاڵ كەمت ــە 24 س ــان ل تەمەنی
لاوە  كۆمەڵگەیەكــی  عێراقــی  كۆمەڵگــەی 
بەپێــی  دەســەڵاتداران،  ســاڵانە  پێویســتە  و 
زیادبوونــی ژمــارەی دانیشــتووان و دەســتی كار، 
ــی  ــەڵام حكومەت ــەن. ب ــازاڕی كار دروســت بك ب
عێــراق نەیتوانیــوە هەلــی كار وەكــو پێویســت بۆ 

بڕەخســێنێ. لاوان 
ــك  ــەن و گرووپێ ــەر لای ــدا، ه ــەم نێوانەش ل
ــەوەی  ــی خــۆی لێكدان ــی بەرژەوەندییەكان بەپێ
خۆپیشــاندانانە  ئــەم  بــۆ  جۆراوجــۆر 
ئێرانــی  دژایەتیــی  بــە  هەندێــك  دەكــەن. 
ــە  ــەوە ب ــە پێچەوان ــر ب ــی ت ــن و هەندێك دەزان
دەســتتێوەردانی ئــەو وڵاتــەی دەزانــن. هــی 
ــت.  ــە دەســتی ســعودیەی دەزانێ ــە ب واش هەی
عەبــادی و هەنــدێ لایەنــی عێراقیــش، بــاس 
لــە دەســتی دەرەكــی پشــتی خۆپیشــاندانەكان 
دەكــەن بەبــێ ئــەوەی بــاس لــە شكســت و 

بێتوانایــی و گەندەڵییەكانــی خۆیــان بكــەن. 
پێشــهاتێكی  و  ڕووداو  هــەر  سروشــتییە، 
زیانمەنــدی  و  ســوودمەند  لایەنــی  سیاســی 
ــی و دەرەكــی دەبێــت و، هــەر دەوڵــەت  ناوخۆی
و لایەنێــك دەیەوێــت بەپێــی بەرژەوەندییەكانــی 
بگرێــت،  ماســی  زەلــكاوەدا  لــەم  خــۆی 
بــەڵام واتــا و هــۆكاری ئــەم خۆپیشــاندانانە 
ــەو ڕاســتییە ناگــۆڕن كــە  ــچ ل ــن، هی هەرچــی ب
ــاڵی  ــازدە س ــە پ ــراق، ل ــی عێ ــی تایفی حكومەت
ڕابــردوودا، تەنانــەت نەیتوانیــوە خزمەتگوزارییــە 
ــینەكانیش  ــە شیعەنش ــۆ ناوچ ــەرەتاییەكان ب س
ــەو  ــە شكســتی ئ ــە ل ــە جگ ــكات. ئەم ــن ب دابی
ناگەیەنێــت.  تــر  واتایەكــی  هیــچ  حكومەتــە 
بــووە و  پــڕ  تــەواوی  بــە  جامــی جەمــاوەر 
ــە  ــت و دەســەڵاتدارانیش ل ــی دەڕژێ ــە لێ خەریك
بورجــی عاجــی خۆیانــدا دەژیــن و بۆ داپۆشــینی 
شكســتی خۆیــان، لێكدانــەوەی ڕەنگاوڕەنگــی 
دەســەڵاتدارانی  لێكدانــەوەی  دەكــەن.  بــۆ 
ــە گــەرووە تینــووەكان  عێــراق هەرچــی بێــت، ن
ــان دەكات.  ــییەكان تێرن ــە برس ــە زك ــراو و ن تێ
ئەگــەر كێشــە و گرفتەكانــی جەمــاوەر چارەســەر 
نەكرێــن، ئــەوا جگــە لــەوەی كــە ئــەم گرفتانــە، 
دەرفەتــی دەســتتێوەردان بــۆ هەمــوو هێــز و 
لایەنێــك دەڕەخســێنێ، ئــەو پەیامــەش بــە 
كــە  دەدات  عێراقــدا  دەســەڵاتدارانی  گوێــی 
ڕۆژە گەرمەكانــی تەممــووز، دەتوانــێ ڕۆژانــی 

گەرمتریشــی بــەدواوە بێــت.   

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لە مێــژووی ڕزگاریخوازیی نەتەوەی كورددا، 
كارەكتــەری كاریزمــی و چەمكــی كاریزمایــی 
دەورێكــی بنەڕەتییــان گێڕاوە. دیــارە نموونە 
زۆرن كــە دەكــرێ بــە نیســبەت كاریگەریــی 
بەربڵاویان، یا ئاســتێكی ســنووردارتر، باسیان 
لێــوە بكەین، بۆ وێنە كەســایەتییەكی كاریزما 
دەتوانێ تەنیا ســەرۆك عەشیرەتێكی كورد بێ 

یان سەركردەی ڕاپەڕینێكی بەرینی سیاسی.
 هەندێ كەســایەتی لە پاش مەرگیان لایەنە 
كاریزماتییەكەیــان تۆختــر دەبێتەوە كە ڕەنگە 
ئەمیــش بەشــێكی بگەڕێتــەوە ســەر چەمكی 
مەرگ بە تایبەتی لە قاڵبی كوژران بە دەســتی 

نەتەوەی باڵادەســت كە دواجار دەبێتە چەمكی 
شەهید بۆ نەتەوەی بندەست. ئەم شەهیدبوونە 
لــە پێنــاو گــەل و نەتــەوە جــۆرە پیرۆزییەك 
دەبەخشــێتە كاریزما، كە شوورەیەكی پۆڵایین 
لە خۆشەویســتیی خەڵك بە دەوریدا دەكێشــێ 
و تەنانــەت ئەوەنــدە ئەم ڕێزە بــەرز دەبێتەوە 
كــە بــە هیــچ كلۆجێــك كۆمەڵــگا تابشــتی 
بچووكتریــن ڕەخنــەی لــە كاریزمــا نامێنــێ و 
ڕەنگــە بــۆ نەتەوەیەكــی ژێردەســتی بێبــەش 
لــە هەمــوو مافەكانــی، شــتێكی ســەیر نەبێ 
وەهــا پارێزگارییــەك لــە كاریزماكــەی خۆی. 
بۆیە ماكــس ڤێبەر گوتەنی جــۆری پەیوەندی 

بەپێی دەســتووری عێراق، بەســرە مافی 
تەواوەتــی ئــەوەی هەیە ئۆتۆنۆمــی لە بەغدا 
وەربگرێ و هەرێمێک ڕابگەیەنێ. ئەنجوومەنی 
پارێزگای بەسرە لە ژێر رۆشنایی خۆپیشاندانە 
بەرفراوانەکانی باشووری عێراقدا جارێکی دیکە 
داوای مافی ئۆتۆنۆمی زیاتر لە حکومەتی بەغدا 
دەکات. پرسیارەکە ئەوەیە ئاخۆ پارێزگاکانی 
عێراق دەتوانن ئۆتۆنۆمییەکی دەســتووری لە 

عێراق بەدەستبهێنن؟
خۆپیشــاندانەکان لە بەســرەوە دەستیان 
پێکــرد و لەوێــوە بــە پارێزگاکانــی دیکــەی 

باشووری عێراقدا بڵاوبوونەوە. خۆپیشاندەرانی 
بەســرە لەدژی یەک دەیە بێخەمیی حکومەت 
رژاونەتە سەر شەقام، لە کاتێکدا ئەو سیاسەتە 
خەڵکی ئەو ناوچانەی تووشی هەژارییەکی بێ 

وێنە کردووە. 
ئەنجوومەنی پارێزگای بەســرە ئاماژەی بۆ 
ئــەوە کردووە کــە ئەگەر بەغــدا ئامادە بێت 
چەندیــن ملیــار دۆلار پارە لــە پارێزگاکەیان 
خەرج بکات، ئەوە ئەوانیش بەرەبەرە لە داوای 
ســەربەخۆیی پاشــگەز دەبنەوە. ســەرەڕای 
ئەمەش دیسان ئەو پرسیارە دەمێنێتەوە ئاخۆ 

لە رەنجی نەبوونی 
كاریزمادا

 بەسرە دەبێتە هەرێمی 
دووەم؟

كاریزمــا و خەڵك، زیاتر دێتە خانەی هەســت 
و ســۆزدارییەوە، بەتایبەتــی كاریزمایــەك كە 

ڕەهەندی ڕووناكبیریشی پێوە دیار بێ!

وەك كەوانەیــەك، وەبیرهێنانــەوەی ئــەم 
خاڵــە زۆر گرینگە كە هەندێ جار ســنوورێكی 
زۆر ورد لە نێوان كاریزماتیسم و دیماگۆجیسم 
هەیە. دیماگۆجیسم لەسەر بنەمای درۆ و فریو 
و بەلاڕێــدا بردنــی خەڵك دامــەزراوە و بەپێی 
شــاراوەكەی  ڕووە  زەمــان  بەرەوپێشــچوونی 
وەدەردەكــەوێ و خۆ دەدۆڕێنــێ، كەچی ئەم 
جۆرە كاریزمایەی وەك لە سەرەوە باسم كرد، 
ڕۆژ لــە دوای ڕۆژ ڕیشــەكانی زیاتر ڕۆدەچێتە 

قووڵایی هەست و ئاوەزی خەڵكەكەیەوە.
وەك نــاو، ئەگەر زۆر بۆ دوور نەگەڕێمەوە، 
ڕەنگــە لــە مێــژووی هاوچەرخی كــورددا لەم 
ســەردەمەی ئێســتادا بكــرێ شــەهید دكتۆر 
قاســملوو وەك كاریزماتیكتریــن ســەركردەی 
سیاســی بە تایبەتی لە پاش مەرگی پێناســە 

بكەین.

***
لە ڕوانگەی ڤێبــەرەوە، ئاڵوگۆڕی مێژوویی 
كاریزمایــە  ســەرهەڵدانی  بەرهەمــی  یــان 
یــان پەرەگرتنــی عەقڵانییەتــە.‌ بــەڵام لــەم 
ســەردەمەدا كــە بــە زۆر هــۆكاری جۆراوجۆر 

وێدەچــێ كاریزمایەك لە گۆڕێدا نەمابێ، دیارە 
شوێندانەریشــی لەسەر خەڵك هەر نامێنێ، چ 
بگا بە داهێنان وەك خەســڵەتی كاریزمایەكی 
ڕووناكبیــر! )دوو چەمكــی غایب لە ســاحەی 

سیاسی نەتەوەی كورد(
كەوابــوو لە ســەردەمی نەبوونی كاریزمادا، 
پەرەگرتنــی عەقڵانــی ڕەنگــە تەنیــا ڕێكاری 
دەربازبــوون لــە قەیــران و ســازدانی ئاڵوگۆڕ 
بــێ، تەنانــەت ئــەم باســە كاتێ گرێــدەدرێ 
لەگــەڵ چەمكی حاكمییەت، هەندێ ڕایان وایە 
بــۆ تێپەڕین لــە حاكمییەتی ســوننەتی بەرەو 
حاكمییەتێكــی عەقڵانــی - یاســایی، دەبــێ 
ســیما كاریزماتیكەكانیــش وەلابنێــی. ئەوان 
لــەم ســۆنگەیەوە ماكــس ڤێبەریــان دایە بەر 
تیروتوانج، كە ڤێبەر قایل بە حاكمییەتێك بوو 
بەدەر لە بازنەی سوننەتی و عەقڵانی، ئەویش 

بریتی بوو لە حاكمییەتی ڕێبەرێكی كاریزما.
لەم پەیوەندییــەدا ڕەنگە چەمكێك بەناوی 
واتــە عەقڵــی   The Wisdom of Crowds
جەمعی یان ئاوەزی گشــتی ڕێنیشــاندەر بێ. 
با بە نموونەیەكی زانستی باسەكە بكەینەوە:

فرانســیس گاڵتۆن كۆمەڵناس و ڕەوانناسی 
بەریتانی )كە خاڵۆزای فرۆیدی بەناوبانگ بوو( 
ســاڵی 1906 چوار پێنج ســاڵ بەر لە مردنی 
لــە توێژینەوەیەكــدا بــە ئاكامگەلێكی ســەیر 
گەیشت كە بە Cow's Weight ، واتە كێشی 

مانــگا بەناوبانگــە. گاڵتــۆن پاش ســاڵانێكی 
زۆر لێكۆڵینــەوە، پێشــتر بــاوەڕی وابــوو كە 
لــە كۆمەڵگادا تاقمێكی زۆر كەم و ســنووردار 
هەن دەتوانن سەركردایەتی كۆمەڵگەی خۆیان 
بكــەن، بــەڵام ڕووداوێكــی بەهەڵكــەوت ئەم 

بۆچوونەی دەگۆڕێ.
گاڵتــۆن ڕۆژێ ڕێــی دەكەوێتــە بازاڕێكــی 
ئــاژەڵان و تەماشــا دەكات خەڵكێكــی زۆر لە 
دەوری مانگایــەك كۆبوونەتــەوە و خەریكــی 
كێبەڕكێن بۆ هەڵدانی كێشی مانگا. نێزیك بە 
787 كــەس لەم كێبەڕكێیەدا بەشــدار دەبن و 
بە شێوەیەكی سەرســوڕهێنەر كێشی مانگاكە 
بە دروســتی هەڵدەدەن. گاڵتۆن ئەمە دەكا بە 
پڕۆژەیەكــی لێكۆڵینەوەیــی و ئاكامەكان بەم 
شــێوەیە دیاری دەكا: 787 كەســی بەشــدار 
بــە شــێوەیەكی مامناوەندی كێشــی مانگا بە 
1197 پاونــد دەقەبڵێنن، ئەمە لە كاتێكدا كە 
كێشی ڕاستەقینەی 1198 بوو! ئەم وێكچوونە 
لــە  بۆچوونێــك  تروســكایی  لەڕادەبــەدەرە، 
زەینــی گاڵتۆنــدا ســاز دەكا و دەبێتــە هۆی 

وەرچەرخانێك لە زانستە مرۆییەكاندا.
نموونەیەكــی  وەك  ئەمــەی  گاڵتــۆن 
دێموكراتیك كردە سەرچەشنێك بۆ كارەكانی، 
واتــە هەموو كەس دەتوانێ ڕای خۆی دەربڕێ 
و بەو ئاكامە گەیشــت كە قەزاوەتی گشــتی و 
دێموكراتیكی خەڵك )با بە قەولی ئەو زۆریش 

زانا و پســپۆڕ نەبن(، دەبــێ بەهەند وەرگیرێ 
و ئەمــە هەم دێموكراســی دابیــن دەكا و هەم 
چەمكــی بەشــداری زەق دەكاتــەوە. واتــە لە 
نەبوونــی كاریزمــادا، ئــاوەزی گشــتی دەوری 
تایبەتــی خــۆی دەگێــڕێ و ئەم بۆشــاییە پڕ 

دەكاتەوە.
كۆڵۆنیــی  وەك  تــری  نموونەیەكــی  بــە 
مێروولەكان دەتوانین باســەكەمان زیاتر شــی 
بكەینــەوە. كــە ســەیری كوزیلكــەی مێرووان 
دەكــەی، هەنــدێ جار لــە بازنەیەكــی دەیان 
مەتریــدا، هــەزاران مێروولە دوابــەدوای یەكتر 
ســەریان بەرداوەتەوە و خەریكــی كارن، هیچ 
كامیــان گرووپەكە جێناهێڵــێ، كەس فەرمان 
نادا و كەس فەرمــان نابا... ئەمە عەقڵییەتی 
غەریزییە و لاســاییكردنەوەی بێ ئەملاوئەولایە 
لــە یەكتر، بێ بیركردنــەوە و بێ ڕەخنەگرتن. 
لێرەدا سیســتم هەیە، سیســتمێك كە لەسەر 
بنەمــای عەقڵی غەریزی بنیاد نراوە، بەڵام كە 
سیســتمێكی مرۆیــی دێتە گۆڕێ، لــە عەقڵی 
غەریزییــەوە دەبێ پەل بهاوێژرێ بۆ ئاوەزێكی 
گشــتی لەسەر بنەمای ســەربەخۆیی زەینی و 

ڕەخنەتەوەری.
لــە كۆمەڵــگای كوردیــدا ئەگــەر حیــزب 
وەك سیســتم ســەیر بكرێ، ڕەنجــی نەبوونی 
كاریزماكــەی، دەبێ بێگومان هــەر بە ئاوەزی 

گشتی قەرەبوو بكرێتەوە!

پارێزگاکانی عێــراق دەتوانن ئۆتۆنۆمییەکی 
دەستووری دەستبخەن؟

مادەی 119ی دەستووری عێراق راشکاوانە 
دەڵێــت کە “یەک یــان زیاتر لە یەک پارێزگا 
مافــی ئەوەیان هەیە خۆیان لەناو هەرێمێکدا 
رێکبخەن، ئەمەش لەســەر داوایەک دەبێ کە 
لە گشتپرسییەکدا دەنگی لەســەر دەدرێ”. 
داواکەش “لەلایەن یەک لەسەر سێی ئەندامانی 
ئەنجوومەنی هەرکام لە پارێزگایەک دەبێ کە 
دەیەوێ هەرێمێک پێکبهێنێ”، یانیش لەسەر 
بنەمای “داوای یەک لەسەر دەی دەنگدەرانی 
هەرکام لــەو پارێزگایانەی بەنیازن هەرێمێک 

پێکبهێنن”. 
بێگومان بەســرە دەتوانێ گشتپرسییەک 
بــکات، کــە ئەگــەری زۆرە لــە ئەنجوومەنی 
پارێزگاش تێپەڕێ و مافی یاســایی ئەوەیان 
دەداتێ ئۆتۆنۆمییەکــی زیاتریان هەبێ، بەم 
هۆیەشــەوە نوێنەرە خۆجێییەکان کۆنتڕۆڵی 
زیاتریان بەســەر پارە و داهاتی پارێزگاکەدا 
دەبــێ، ئەمــەش پارەیەکــی زۆری نــەوت و 

غازیان دەخاتە بەردەست. 
هەرچەنــدە پارێــزگای بەســرە لــەڕووی 
یاســاییەوە هەموو ئەو مافانەی هەیە، بەڵام 
بەغــدا مێژوویەکــی درێژی لــە گوێخەواندن 
لەم مادە یاســاییە و فراوانکردنی ســنووری 
دەســەڵات و چاودێریی حکومەتــی ناوەندی 
هەیە. بەســرە نموونەیەکی باشــی ئەمەیە، 

بەڵام تاکە نموونەش نییە. 

پارێزگای سەلاحەدین لە تشرینی یەکەمی 
بەرامبــەر  ناڕەزایەتییــەک  وەکــو  و   2011
“باڵادەســتیی بەغدا بەســەر دەسەڵاتەکانی 
ئەنجوومەنــی پارێــزگاکان” بە شــێوەیەکی 
ســیمبولیک هەرێمێکــی نیمچــە ئۆتۆنۆمی 
راگەیانــد، بــەڵام بەغدا مافــی ئۆتۆنۆمی بە 

سەلاحەدین نەدا. 
تاکــە هەرێمــی ئۆتۆنۆمــی لــە عێــراق 
هەرێمی کوردســتانە، بەڵام دوای گشتپرسی 
ســەربەخۆیی لــە ئەیلوولــی 2017، بەغــدا 
هەوڵی لێســەندنەوەی ئەو ئۆتۆنۆمیەشی لە 

کوردستان دا. 
قەدەغــەی  هەڵگرتنــی  دوای  تەنانــەت 
گەشتی نێودەوڵەتی لەسەر فڕۆکەخانەکانی 
هەرێمی کوردستان و کەمپینی هەڵبژاردنەکان 
لە هەرێمــی کوردســتان، حەیــدەر عەبادی 
پێدەچــوو بــەردەوام بێــت لــە سیاســەتی 
هەرێمــی  لــە  دەســەڵات  وەرگرتنــەوەی 
کوردســتان. کورد، کە زۆرینەیــان لە رۆژی 
گشتپرسییەکەدا دەنگیان بە جودابوونەوە لە 
عێراق دابوو، پشتگیرییەکی یەکجار کەمیان 
لە کەمپینەکەی عەبادی لە کوردستان کرد. 

ئەو نموونە تایبەتەی کوردستان سەلماندی 
کــە عەبادی گوێی خۆی لە هەموو چەشــنە 
هەرێمێکــی ئۆتۆنۆم لــە عێــراق خەواندووە 
لەبــارەی  تێگەیشــتنی  ســەرەتاییترین  و 
کورد و کوردســتانەوە نییە، هــەر نموونەی 
کوردســتانیش بەڵگەیە لەسەر ئەوەی بۆچی 

سیاســەتی عێــراق بــۆ ئیدارەکردن لەســەر 
ئاستی پارێزگاکان هەموو کات کێشەسازە. 

لایەنگری لە بیرۆکەی ئۆتۆنۆمی شــتێکی 
نامۆ نییــە. پارێزگا ســوننەکان هەندێکجار 
ئاماژەیان بەو بیرۆکەیە کردووە، بەتایبەتیش 
کاتێــک کە هەســت بکەن دەســەڵاتی بەغدا 
ئەوانــی پەراوێــز خســتووە و نوێنەرایەتــی 
بەرژەوەندییەکانیان ناکات. ئەسیل نوجەیفی، 
پارێزگاری پێشووی نەینەوا، تا ئەو شوێنەش 
چوو کە پێشنیاری ئەوە بکات پارێزگاکەیان 
بۆ سەر چەند ناوچەیەکی یەکدەست دابەش 
بکرێ، بۆ ئەوەی هەرکام لە قەوم یان کۆمەڵگا 
ئایینییە جیاوازەکان ئاستێک لە دەسەڵاتیان 
بەسەر کاروباری ناوچەکەی خۆیاندا هەبێ. 

لــە ســاڵی 2016 نەجمەدیــن کەریــم، 
پارێزگاری پێشــووی کەرکــووک، هەوڵی دا 
کەرکووک بکاتە هەرێمێکی ئۆتۆنۆم، ئەمەش 
لەبــری ئــەوەی یەکســەر پارێزگاکە بلکێنێ 
بــە هەرێمی کوردســتانەوە. ئامانج ئەوە بوو 
کەرکــووک جۆرێک لە ئۆتۆنۆمی و ئازادی لە 
دەسەڵاتی بەغدا وەربگرێ. بەڵام هەموو پارتە 
سەرەکییەکانی کوردستان دژی ئەو هەنگاوە 

وەستانەوە. 
نەجمەدین کەریــم دواتر ئاماژەی بۆ ئەوە 
کرد کە ئەو باسی بیرۆکەکەی لەگەڵ عەبادی 
کردبــوو، کە پێیوابووە بیرۆکەکە جۆرێک لە 
لۆژیکی تێدایە، بەڵام ئەو ناتوانێ بە ئاشکرا 
پشتگیری لێبکات، چونکە بەمە پارێزگاکانی 

دیکــەش هانــدەدات داوای ئۆتۆنۆمی بکەن. 
ئاشــکرایە کە لەو کاتــەدا عەبادی بیری لای 
بەســرە بووە، کە هەوڵــی ئۆتۆنۆمی بدات و 
دەسەڵاتی بەغداش بەسەر بەشەکانی دیکەی 

عێراقدا کەم بکاتەوە. 
لــە 16ی ئۆکتۆبــەری ســاڵی رابــردوودا 
لادرا،  کار  لەســەر  کەرکــووک  پارێــزگاری 
کاتێــک هێزەکانی عێراق دەســتیان بەســەر 
کەرکووکــدا گرت، لە کاتێکــدا ئەو پارێزگایە 
بەپێی دەســتوور ناوچەی کێشــە لەســەری 
نێوان هەولێر و بەغدایە. حکومەتی ناوەندی 
ژمارەیەکی زۆر لەو پارێزگارانەی لەســەر کار 
لاداوە و تەنانەت بەند کردووە کە ناکۆکییان 
لەگــەڵ بەغدا هەبووە. ئەمــەش ئاماژەیەکی 
روونی دیکەیە کە بەغدا هەرگیز نەیویستووە 
کێشــەی کەرکووک لە چوارچێــوەی مادەی 
140ی دەســتووری عێراقدا چارەسەر بکات، 
لە کاتێکدا ئەو مادە دەستوورییە بۆ دەیەیەک 

دەچێت بە ئاشکرا پشتگوێ خراوە. 
رەنگە داوای ئێســتای بەســراوییەکان بۆ 
ئۆتۆنۆمــی رووبــەڕووی بەربەســتی گــەورە 
ببێتــەوە. بەڵام خۆپیشــاندانەکانی ئێســتا 
ســەلماندیان حکومەتــی ناوەندیــی عێراق، 
نوێنەرایەتــی هەمــوو پێکهاتــەکان نــاکات، 
دواجار تێدەگات لەوەی دەرفەتی ســەپاندنی 
دەسەڵاتی بەسەر ئەو ناوچانەدا کەم دەبێتەوە 
کــە زۆرینەی دانیشــتووانیان پێشــوازی لە 

حکومەتی ناوەندی ناکەن. 

رێبوار كەریم وەلی
 rebwar@rudaw.net

كــە  قســانەی  ئــەو  هەمــوو  ســەرباری 
لایەنەكانــی ركابــەری پارتــی لەســەر ئــەو 

حیزبــە دەیكــەن، دەركــەوت هێشــتا پارتی 
سیاســیی  رێكخــراوی  سیســتەماتیكترین 

هیچیەك لە كوڕەكانی كۆســرەت رەســوڵ 
عەلــی، جێگــری یەكەمی ســكرتێری گشــتی 
نەچوونە بنباری ئەوەی ببنە سەرۆكی لیستی 
یەكێتــی نیشــتمانی یــان لانیكــەم كاندید بن 
بــۆ ئەو پۆســتە. بەوەش رێگەیــان بۆ جووت 

زڕئامۆزاكــە )قوباد و لاهــور( تەخت كرد كە 
لــەو دووە یەكیــان ببێتە كاندیدی ســەرۆكی 
لیســتی یەكێتی. بنەماڵەی دەستڕۆیشــتووی 
نــاو یەكێتــی یارییەكــی زیرەكانــەی كــرد، 
ئەڵبەتە كۆسرەت رەسوڵیش دوای ئەوەی كە 
كوڕەكانی ئامادە نەبوون ئەو بەرپرسیارێتییە 

كوردســتانە و توانــی لــە عــەرزی چەنــد 
رۆژێكــدا، بێ هیچ قڕەوبڕەیــەك نەك هەر 
ســەرۆكی لیســت دیاری بكات، بگرە پێش 
وادەی درێژكــراوەی كۆمیســیۆن ناوی هەر 
ســەد بەربژێرەكەی یــەكلا بكاتەوە. چەند 
هۆكارێــك پاڵنەر بوون بۆ ئــەوەی وادەی 
پێشكەشــكردنی نــاوی بەربژێری قەوارە و 
هاوپەیمانییەكان بۆ حیزبەكانی ســلێمانی 
بە یەكێتیشەوە، درێژ بكرێتەوە. یەكەمیان، 
چاوەڕێــی ئــەوە بوون كــە داخــوا پارتی 
پێكهاتەی لیستەكەی چۆن دەبێ تا بەپێی 
ئەوە ســەرۆك لیست و بەربژێرەكان دیاری 
بكەن. دووەمیان، ئومێدێكیان بەوە بوو كە 
بتوانن هەڵبــژاردن دوابخەن. ســێیەمیان، 
بــاری ناوخۆیــی هەموویــان شــڵەژاو بوو. 
چوارەمیــان، هەموویان لەوە نائومێد بوون 
كە هەڵبژاردنی مانگی مایسی بەغدا بتوانێ 
ببێتــە فاكتەرێك بــۆ دیزاینی سیاســەتی 

ناوخۆیــی و، ســووربوونی پارتی لەســەر 
ئەنجامدانــی هەڵبــژاردن لــەوادەی خۆیدا، 

هەموو ئەگەرەكانی بەتاڵ كردەوە.
ئینجا لەگەڵ هەمــوو ئەو فاكتەرانەدا و 
ئەو ماڵوێرانییە سیاسییەی كە ركابەرەكانی 
پارتــی بەدەســتییەوە دەناڵێنــن، كاتێك 
پارتــی لەگەڵ ئــەو هێزانــەدا دەچێتە نێو 
دۆڕاو  راســتە  هەڵبژاردنــەوە،  ململانێــی 
بــە  پارتــی  ناشــیباتەوە.  بــەڵام  نییــە، 
رواڵــەت بــراوەی هەڵبژادنەكانــە، بــەڵام 
لەڕاســتیدا ئەوە ســەركەوتنی پارتی نییە 
بەقــەدەر ئەوەی دۆڕانــی ركابەرەكانیەتی. 
پارتــی دەتوانــێ ئەمجارەیــان بــراوە بێ، 
لیســتەكەی بــە پێچەوانــەی ئەوانی دیكە 
لیســتێكی دینامیكی، گەنج و تا راددەیەك 
بــە  داوە  زیاتریــان  شانســی  ناســراون، 
گەنجــان و پەرلەمانیــان هێناوەتــە ئــەو 
ئاســتەی كە بزووتنەوەی گۆڕان مەبەستی 

بــوو. هەموویــان توانای مێزكوتــان، دەبە 
وەشــاندن، فیتفیتەلێدان و شەڕەبۆكسیان 
هەیە، خۆ ئەگەر بە ژمارەش بتوانێ پارتی 
ئەمجارە تەجاوەزی 38 كورسییەكەی بكات 
و بیگەیەنێتە 45 كورسی، ئەوا وێناكردنی 
نەخشەی سیاسیی وڵات هەر لەژێر دەستی 
خۆیــدا دەمێنێتــەوە. بەربژێرەكانــی قەت 
بەقەدەر ئێســتا شانســیان نەبووە و نابێ؛ 
لەلایەك سەرۆكی حیزبەكەیان سەركردایەتی 
شــەڕی دڕەندەترین رێكخراوی تیرۆریستی 
كــردووە لە جیهاندا و بە ریفراندۆم خەونی 
سەد ساڵەی میللەتێكی كردووە بە راستی 
و، جێگری ســەرۆكی حیزبەكەیان وڵاتێكی 
لەسەر لێواری ئیفلاس و لە دوای خیانەتی 
ئــەم  گەیانــدەوە  ئۆكتۆبــەرەوە،  16ی 
ئاستەی ئێستا. بۆیە ئەگەر ئەمجارە پارتی 
بە ئەنجامەكانی چوار ســاڵ پێش ئێستا لە 

هەڵبژاردن بێتە دەرەوە، دۆڕاوە.

حیســاباتی  هەندێــك  لەبــەر  وەربگــرن، 
ناوخۆیی یەكێتــی، لانیكەم حەزی نەدەكرد 
كەســێكی ئەو ماڵباتە ســەرۆكایەتی لیستی 
یەكێتی بكات. بۆیە جارێكی دیكە ناوی قادر 
حەمەجــان هاتــەوە ناونــاوان )گوایە لەبەر 
ئەوەی بنەماڵەكە حەساسیەتیان بەناوەكەی 

نابێ(. 
ئــەوە جاری دووەمە كــە قافێك جێگەی 
قافێكــی دیكــە دەگرێتەوە، لەســەروبەندی 
پێكهێنانی كابینەی هەشتەمیشدا، بەهەموو 
پێــوەر و پڕەنســیپێكی ناوخــۆی یەكێتــی 
بووایە، دەبوو كەسێك كە پلەكەی لە ئاستی 
مەكتەبــی سیاســی كەمتــر نەبــێ، بكرێتە 
جێگری سەرۆكی حكومەت. بەڵام ئەوكاتیش 

هــەردوو جێگرەكــەی تاڵەبانی )كۆســرەت 
رەســوڵ و بەرهەم ســاڵح( سەرباری ئەوەی 
كــە دەیانزانی ئەوە پێشــێلكردنی پەیڕەوی 
ناوخۆی یەكێتییە، ســەرۆك بارزانیش دژی 
بوو، بەڵام بەسەر مەكتەب سیاسیی یەكێتیدا 
بازیاندا و قەناعەتیشــیان بــە بارزانی كرد. 
قــادر حەمەجانیش كــە بەهێزترین كاندیدی 
وەرگرتنی ئەو پۆســتە بوو، وەلانرا و قوباد 
تاڵەبانی كرایە جێگری ســەرۆكی حكومەت. 
ئەڵبەتــە ئەوە جــاری یەكەم نییــە كە ئەو 
بنەماڵەیــە ئەو جۆرە یارییانە بۆ پۆســت و 
كورســی دەكــەن. ئەوان هەمان شتیشــیان 
لــە دژی دكتــۆر بەرهــەم كرد )ســەرباری 
ئەوەی گوایە بەڵێنیان پێدابوو كە پۆســتی 

ســەرۆكایەتیی كۆمار لە بەغدا بۆ ئەوە( لەو 
پڕۆســەیەدا دوو كاندیــدی دیكەیان لێ قوت 
كــردەوە. ئەمجارەش هەمان بەزمیان نایەوە 
تــا قوبــاد بێ ركابــەر و، بــە كۆكردنەوەی 
زۆرتریــن دەنگ بۆ یەكێتــی، ببێتە وارس و 
میراتگــری هەردوو بەرەباب. پاشەكشــەیان 
بــە قــادر حەمەجان كــرد، لاهوریــان ناردە 
دەرەوە و قوبادیان خستە بەردەم ئەرسەلان 
بایزێكــی نەخــۆش و خانەنشــین و بەوەش 

قوباد سەركەوت.
لێــرە بەدواوە كــەس ناتوانــێ گلەیی لە 
پارتــی بكات كە بۆچی مامەڵــە لەگەڵ ئەو 
ماڵباتەدا دەكات، ئەوە ئەمری واقیعێكە كە 

خۆیان دروستكەرین نەك پارتی.

هەموو ئەو گومان و تۆمەتانە، لەدوای 
رووداوەكەی 23ی تەمموز كە باڵاخانەی 
پارێزگای هەولێر لەلایەن سێ هەرزەكاری 
توندڕەو یان هەڵخەڵەتێنراوەوە بە نەعل 
و دوو دەمانچــەی باوكەكانیانــەوە كران 
و دەكرێــن، قابیلــی قەبوڵــن. دەشــێ 
تیرۆریســت و ســەر بــە داعــش بووبن 
یــان ئامانجێكــی دیكەیــان هەبووبــێ. 
بــەڵام بێ پرســیاركردن لــەوەی كە ئەو 
ســێ هەرزەكارە چۆن ئاوا بە یارمەتیی 
دەزگاكانی راگەیاندن و لێدوانی بەرپرسە 
ئەمنییەكان شكۆی پایتەختیان شكاند، 
جــۆری مامەڵەی دەزگاكانی ئاســایش و 
پۆلیــس، ســەرباری ئەوەی كــە هەر لە 
یەكەم ســاتەوە ناسنامەكانیشــیان لای 
ئەوان ئاشــكرا بوو )كە لەوەیاندا دەبێ 
ئێف بی ئای بێت دەرسیان لێ وەربگرێ(، 
دەشــیانزانی پشــتێنەی بۆمبڕێژكراویان 
پــێ نییــە و بارمتەگیرییەكەشــیان لــە 
بینایەكــی چۆڵدا كۆتایی هاتبوو، بۆچی 
بیریان لەوە نەكردەوە كە نەك بەچەكی 
ســووك، بگــرە بــە چەكــی قورســیش 
نەیانكــوژن؟ ئەوەنــدە زەحمەت بوو كە 
لەجیاتــی ئــەوەی بیانكــوژن و هەمــوو 
بەڵگــەكان ون بكــەن، بــە برینداریــش 
بێــت لــەو باڵاخانەیە دەریانبێنن؟ ســێ 

منداڵتان كوشت!

لە هەولێر چ قەوما؟

قاف قاف

پارتی؛ براوەی 
هەمیشە دۆڕاو

پۆڵ ئیدن

ناسر باباخانی

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی

دیزاینەران : هونەر مەرجان، ئاكار جەلیل

salam@rudaw.net

rodan@rudaw.net

newzad@rudaw.net

hhimati@rudaw.net

rudaw@rudaw.net  

نازدار نهێنی شاردنەوەی 
هاوسەرگیرییەکەی ئاشكرا دەكات


